
San Mateo 1:1

DI'LL WEN DAN!
BZ0J SAN MATEO

Xozxta'o Jesucriston'
(Lc. 3:23-38)

1 Ganni nyoj ra be'nn ka'
gok xozxta'o Jesucriston',
be'nnen' gok Xhi'nn dialla
David, na' Daviden' goke'
xhi'nn dialla Abraham.

2 Abraham na' goke' xa Isaac,
na' Isaaken' goke' xa
Jacob,

na'Jacoben'goke'xaJudaren
yezikre bi'che' ka'.

3 Na' Judan' ren Tamar na',
gok ake' xaxhna' Fares
ren Zara.

Na' Fares na' goke' xa Esrom,
na' Esrom na' goke' xa
Aram.

4 Na' Aram na' goke' xa Am-
inadab, na' Aminadab
na' goke' xa Naason,

Naasén na' goke' xa
Salmon,

5 Salmodn na', ren Rahab gok

ake' xaxhna' Booz.

Na'Booz na', ren Rut gok ake'
xaxhna' Obed.

Na' Obed na' goke' xa Isai.

6Na'Isain' goke'xarey David,
na' rey Daviden' goke'
xa Salomon.

Na' xhna' Salomoén na' goke'
xho'r Urias.

7 Na' Salomén na' goke' xa
Roboam, na' Roboam
na' goke' xa Abias,

na' Abias na' goke' xa Asa.

8 Na' Asa na' goke' xa Josafat,
na' Josafat na' goke' xa
Joram,

na' Joram na' goke' xa Uzias.

na'

9 Uzfasen' goke' xa Jotam,
na' Jotam na' goke' xa
Acaz,
na'Acazen'goke'xa Ezequias.
10 Na'll Ezequiasen' goke' xa
Manasés, na' Man-
asésen' goke' xa Amon,
na' Amon na' goke' xa Josias.
11 Josiasen' goke' xa Jeconias
ren yela' bi'che' ka'
bni't,
ka llan' bche'e be'nn Ba-
1]cgil'onia ka'be'nnIsrael

a'.
12 Bde gok ka', na'll gorje

Salatiel xhi'nn Je-
conias,

Na' Salatielen' goke' =xa
Zorobabel.

13 Na' Zorobabelen' goke' xa
Abiud, na' Abiud na'
goke' xa Eliaquim.

Na' Eliaquim na' goke' xa
Azor.

14Na' Azor na' goke'xa Sadoc,
na' Sadoc na' goke' xa
Aquim,

na' Aquim na' goke' xa Eliud.

15 Na' Eliud na' goke' xa
Eleazar, na' Eleazar
na' goke' xa Matén.

Na' Matan na' goke' xa Jacob.

16 Na'll Jacoben' goke' xa José
be'nnen' gok xhyio
Maria.

Na' Mariana' gok xhna' Jesus
be'nnen' nzi'i Cristo,

lle'nen nen be'nn brej

Diosen' sorén yel
linebia' ke'en 1li'o.

17 Na' bzorao kan' blla'a

xhimn dialla da Abraham
na', bllinte kan' blla'a xhi'nn
dialla da David, za'a chda'
(14) kwen dialla ke'e ka', na'
xhimn dialla da Daviden'
bllinte ka 1lla be'x ake' be'nn
Israel ka', bche'e ake' leake'

Babilonian!, blla'a ye chda'

kwen dialla ke'e ka'. Kana'
bllinte ka llan' gorje Criston',

blla'a ye chda' kwen dialla
ke'e ka'.

Kan' gok ka gorj Jesu-
criston’
(Lc.2:1-7)

18 Kin' gok kan' gorj Je-
sucriston'. Marian' ba nak
di'll si'i Josén' le'e wchayna'a
ake'. Bixha ka gokbe'e Josén',
ba noa' Marian' bda'o kone
Spiritu ke Diosen'. 19 Na'
Josén' be'nnen' ba nak di'll
si'i Marian', goke' be'nn wen
rao Dios. Na'll bene' xh-
bab cha' kwej yichje' Marian'
Llillize, na' bi wsie' Marian'
zdo'. 20 Nna llonte' xhbab ka',
bdekze bichgal ke'e, kate to
angl be'nn bse'l Xanllo Dios,
broe'rawe' le'e rao hichgal
ke'en, na'lllle'e le'e:

—José, rwe' gorjo' rao
dialla ke rey David. Bi llebo'
si'o Marian' xho'ro', ka nak
bida'on so na', bida'o ke
Spiritu ke Diosen'. 21 Na'
bida'on so na' gakbe' to
bida'o byio, na' wsi'o rabe'
Jesus, le Lebe'n yeka'be' do'l
ke be'nn yell kebe' ka'.

22 Gok yeolol da ka' nench
gok kan' bne Diosen', kan'
bzoj to be'nn be'e xti'lle'n
kana', bne'e:

23 To no'r we'o no'r nna
napchi'i kwine', we'e
to bida'o byio.

Na' kat sobe' na', wsi'i akebe'
Emanuel.

Na' Emanuelen' lle'nen nen:

Diosen' zorenkze'lli'o.

24 Na'll babando Josén',
bayoll bnere' yeren', bene'
kan' goll angl ke Diosen'

le'e, na'll jaxie' Marian' rille'.
25 Na' bi bzorene' le'e ka
to be'nn zo ren xho're!,
to bzoaze' le'e hdape' le'e
bara'nne, bllinte lla bzo
bida'obyio ke'en. Na' bsie'be'
Jesus.

Be'nn si'n ka' nzi'i magos
jara'nn ake' Jestisen'
1 Ka llan' llnebia' rey

Herodes, gorj Jesusen' gan'
nzi'i Belén, to yell gan' nbane
Judea. Na' Jerusalén na' bllin
to chop be'nn sim be'nn nzi'i
magos, za'k ake' do gan' llra'
willre. 2 Na' bnnab akre!
be'nn rao yell ka', lle ake'

leake"
—¢Gann rey ke be'nn Israel

ka', be'nnen' ne ake' ba bra'?
Nnézeto' ba gorje', le bre'to'
berj ke'en gan' llra' willre,
na'llen' za'to' zadye'raotoe'.

3 Ka bene rey Herodesen'
ka', to bitkra'n gokre', leska'
yeolol be'nn Jerusalén ka'.
4 Na'll batop reyen' yeolol

bxoz wnebia' ke be'nn Israel
ka', na' leska' yeolol be'nn

ka' llsedre ke ley dan' bzoj

da Moisésen'. Na' bnnabre!
leake', garen' ne ake' garj

Criston'. 5Na'll goll be'nn ka'
Herodesen"

—Belén na' garje' gan'
nbane Judea, le ka'n llia
dan' bzoj to be'nn be'e xti'll
Diosen'kana":

6 Ka nak yell Belén gan' lla'a
dialla ke da Judan',

naksen yell da za'ke rao yell
wnebia' ka' zjalli' gan'
nbane Judean'.

Le to be'nn Belén na' gake'
be'nn wnebia',

na' Le'e gake' be'nn braon'

rao yeololte be'nn
Israel, le leake'n nak
be'nn kia'.

7 Na'll goxh Herodesen'
be'nn si'n ka' nzi'i magos 1lil-
lize nench jake' rawe'n, na'll
bnnabre' leake' batya'nnen'
bre'e akre' bra' berjen'
8 Na'll bse'le' leake' Belén na',
lle'e leake'

—Lechejchk, lelljawia,
lelljadirj bida'on to lloa'.
Na' kate yellélerebe'n, yed-
dixjwe're nada', nench na'
cha'a llje'rawabe'.

9 Bayoll bene be'nn si'n ka'
nzi'i magos kan' goll reyen'
leake'n, na'll bro' ake' nez.
Na'll berj dan' bre'e akre'
gan' llra' willen', zejen le'
yeban' lliaraon rao ake'n,
bllinten yo'gan'zo bida'ona',
na'jasén. 10Na'll llawé be'nn
si'n_ka' kwis ka bre'e akre'
berjen' da yobre. 11 Na'll
ka bllin ake' yo' gan' zo
bida'on ren xhna'be' Marian',
na'll bche'k xhib ake', ben
akebe' xhen. Na'll bsarj
ake' dan' no'x ake'n, na'
brej ake' ya cha'o dan' nzi'i
oro, na' yare, na' to da la'
xhix da nzi'i mirra, na' be'e
ake'n kebe'. 12 Na' ka nna
ni't be'nn si'n ka' Belén na',
bdixjwe' Diosen' leake' rao
bichgale, bill yedé ake' gan'
zo Herodesen'. Na'll baka'a
ake' ye to nez yobre, ballin
akte'rall ake'.

Bxhonnj ake' jake' Egipto
13Na'ka ba zayej be'nn si'n
ka', to angl ke Xanllo Dios
broe'rawe' Josén' rao bich-
gale, na'lle'ele'e:

—Byas, bche'e bida'on ren
xhna'be'n, lelljak gan' nzi'i
Egipto, na' ganna' sore, na'
kate netella'! kana'll wak
wayedre, le Herodes na'
llayirjebe' nench gotebe'.

14 Na'll le byaste Josén!,
bche'e bida'on ren xhna'be!,
na' zjake' Egipton'. 15 Na'll
bzo ake' Egipto na'ze chak
bllin lla got Herodesen', na'
ka' gok kan' bne Diosen'
dan' bzoj to be'nn be'e xti'll
Diosen' kana', bne'e: “Gan'
nzi'i Egipto na', bayaxha'
xhi'nna'n.”

Herodes na' bse'le' be'nn
waka'a ya ake nench lljet ake'
bida'o byio ake

16 Nall ka gokbe'e rey
Herodes kan' bene be'nn si'n
ka' le'e, ka nak bill badé ake'
gan'zoe'n, na'll goklle'e kwis.
Na' bse'le' be'nn waka'a ya
ke'e ka' nench jet ake' yeolol
bida'o byio zerao bi de chop
ize, le ka't byi bsa'ke nak
bida'on llayirje'. Na' jet ake'
bi ka' gorj ak Belén na', na'
yezikre yell da'o ka' nechj
Belén na'. 17Na' dan' bet ake'
bida'o ka', bzoa di'll kan' bzoj
da Jeremias, be'nnen' he'e
xti'll Diosen' kana' llian:

18 Nente chi'i be'nn Rama,

ka llasbell ake' ni't ake' yel
wan.

No'r ka' nake xhi'nn dialla
da Raquel llaya'chra'll

ake', llak akre' ke
xhi'nn ake' da'o ka',
na' bi lle'n akre' no yeyoe'
leake' yel llxhenra'lle,
le ba wasa't akbe'n.
19 Ka bde got Herodesen!,
to be'nn nak angl ke Xan-
llo Dios broe'rawe' Josén' rao

bichgale kanna zoe' Egipton',
na'lle'ele'e:

20 —Nna' byas bache'e
bida'on ren xhna'be' na',
na' lelljayak Israel na'. Ba
got be'nn ka' llayirj bida'on
nench yeso'tebe'.

21 Nall bayas Josén',
bache'e bida'on na' ren
xhna'be', na' jayake' yell ke
ake' Israelen'. 22 Bixha ka
bene Josén' ba zo Arque-
laon' llnebie' roraz da xe'e
Herodes na', na'll bllebe'
wayeje' do gan' nbane Judea.
Na'll bdixjwe' Diosen'le'e rao
bichgale, bi llaya'le' lljayake'
Judean', na' lljayake' gan'
nzi'i Galilea na'le. 23 Na' ke
len na' ballin ake' Nazareten',
na' jazo ake' ganna'. Na' ka'
bzoa di'll kan' bzoj be'nn ka'
be'e xti'll Diosen' kana', bne
ake': “Wsi'i ake' Le'e be'nn
Nazaret.”

3

Juan be'nnen' bchoa nis
bdixjwe're’ Di'll Wen ke
Diosen'

(Mr.1:1-8; Lc.3:1-9, 15-17;
Jn. 1:19-28)

1 Bde zan iz, kate Juan
be'nnen' bchoa nisen' hyeje'
latj dachen' do gan' nbane
Judea. 2 Na'll bllin be'nn
ka'gan'zoe'n, na' bdixjwe're'
leake', lle'e leake':

—Lewayate ke da xhinnj ba
benre, le ba bllin lla nnebia’
Dios be'nnen' zo yeban'.

3 Ke Juan na' bzoj da Isaias
be'nnen' be'e xti'll Diosen'
kana', na' bne'e:
Be'nnen' nne zillj

dachen', ne'e:
“jLegbn xhnid, legoncha'o nez
gan' te Xanllon',

latj

4

lewsarj vyichjra'llda'ore ka
llon to be'nn llsarj to
nezli!”
4Na' xha Juan na' goken de
yich xha camello, na' bchej
lloa' le'en to yid, na' bdawe'
bichsoa ren blli'nda'o ke
beser yi'xe. 5Be'nn lla'a yell
Jerusalén na', na' be'nn lla'a
yeolol yell ka' gan' nbane
Judea, na' leska' be'nn ka'
zjalla'a yell ka' nechj yeo
Jordan na', baza'a ake' jak
ake' gan' zo Juan na'. 6 Na'
bxoarap ake' bi da xhinnj ka'
non ake'n, na'll bchoa Juan
na' leake' nis lo yeo Jordan
na'.
7Leska'jak zan be'nn Israel
ka' be'nn ka' nzi'i fariseo, na'
be'nn ka' nzi'i saduceo. Jake'
nench bchoa Juan na' leake'
nis. Na' ka bre'e Juan na'
leake'n, na'll lle'e leake':
—iRe' nakre be'nn zban
be'nn wxhiye'e, llonre ka
bele! ¢No bzejnie' re', wak
wararerao dan'wse'l Diosen'
katen' gone' yel koxchis ke

be'nnachen'? & Cha' rennere
ba bayatere ke da xhinnjen'

nonre na', llaya'l gonre da
wen nench gakbe'e be'nne
ba balla'a yichjra'llda'ore.
9 Bi gonzre xhbab nnere:
“Xhimn dia lla Abraham
neto".” Yej ka' ni't nga, wakte
gon Diosen' wayaken xhinn
dialla Abraham. 10 Leska'
ba no'xte' banchen' xhnid,
yeolol yay da bi llbia daxhix
wen, wchoye' do roe, gaken
waye da wzeye'. 11 Nada' da
lillchoa' re' nis cha' waydtere
ke da xhinnjen' nonre, zan
za za're ye to be'nne gone'
nench cho' Spiritu ke Diosen'

lo yichjra'llda'oren', da llon
ka llon yi'. Na' be'nnen' za
za'a ko'llra' za'klle' ka nada',
nijeze dayela' xhere'n bi gak
gona'. 12Katen' yede'n, gone'
kallon be'nn kate llsoe' trigo,
llazie' trigon', na' llzeye' yixh
bebe ken. Le'e nape' to yi' da
bi wayorkze.

Jesusen' blloe' nis
(Mr. 1:9-11; Lc. 3:21-22)

13 Na' bza'a Jesusen' gan'
nbane Galilea, na' byeje' gan'
zo Juan na' lloa' yeo Jorddn
na', nench choe' nis. 14 Na'
Juan na' bi go'nre' wchoe'
Jesusen' nis, lle'e Le'e:

—Nadra'n llaya'l wchoa'o
nis, na' rwe'ro' za'zo' wchoa'
rwe' nis.

15Na'll lle Jesusen' Juanna":

—Bchoa nada' nis.  Da
na'n llaya'l gonllo nench gak
yeolol dan' ne Diosen' gak.

Na'tell bcheb Juan na'

choe' Le'e nis. 16 Na' ka
bayoll blloa Jestusen' nis, na'll
balloje' lo nisen!, le byarijte
yeban' gan' llia Diosen', na'
bre're' Spiritu ke Diosen!, bet-
jen ka to plom da'o, bllinen
jasorenen Le'e. 17 Na' ben
akre' bnne Diosen' be'nnen'
zo yeban', bne'e:

—Be'nn nin' nak xhi'nna'
nllie'ra', llawera' llayazra'lla’
kwis.

4

Gokra'll daxi'on wko'yelen
Jesusen' gone' da xhinnj

(Mr.1:12-13; Lc. 4:1-13)

1 Na' Spiritu ke Diosen'
benen nench byej Jesusen'
latj dachen' gan' gokra'll

daxi'on wko'yelen Le'e gone'

da xhinnj.

2 Na' bi bdaokze' rao choa
(40) lla choa yere, na' ka bde
choa lla na', bdone'. 3 Na'
jabi'y daxi'on gan'ze Jesusen',
llen Le'e:

—Cha' rennro' nako' doga-
rje Xhi'nn Dios, benchk yej ki
yeyak aken yet xtir.

4Na'll lle Jesusen' len:

—Nyoj xti'll Diosen': “Kere
toze yet xtir dan' gaollo
na', llonn yel nban ke lli'o
be'nnach, renkze di'll dan' 11-
lloj lloa' Diosen' nbanrenllo.”

5 Na'll bche'e daxi'on Le'e
Jerusalénna', gan' nak yell ke
Dios. Na' bche'n Le'e yichjo
yoda'o gan' nak zeraoze sibe,
6na'llllen Le'e:

—Cha' rennro' nako' dog-
arje Xhi'nn Dios, bxhi'tchek
ganni, lljasote'o lle'le, le nyoj
xti'll Diosen':

Diosen' wse'le' be'nn ka' nak
angl ke'e gakrén ake'
rwe',

na' go'x ake' rwe' nench ke
Lljache'o ye;.

7Na'll lle Jestsen' len:

—Leska' nyoj xti'll Diosen':
“Bi llaya'l nnabro' Diosen'
cha' rennre' kan' ne'en.”

8 Da yobre bche'e daxi'on
Le'e to rao ya' da nak sib
kwis, na' broe'n Le'e yeolol
yell da zjalli' doxhen yellrio,
na' ren yel za'k yel nbaraz
ke ka'. 9 Na' gollen Le'e da
yobre:

—Yeolol da ki llre'ro' ganni,
gonam rallna'o cha' rwe'
wche'k xhibo' rawa', na'
gono' nada' xhen.

10Na'll lle Jesusen' len:

—Bayej ka'le, daxi'o, nyo-
jkze le' xti'll Diosen': “Llaya'l
gonlira'llo' Dios, na' toze
Le'enwe'ra'o.”

11 Nall bakwas daxi'on
ka'le, na' le bllinte angl ke

Diosen' jakrén ake' Le'e.

Jesusen'bzorawe' bdixjwe're'
Di'll Wen ke Diosen' do gan'
nbane Judean'

(Mr. 1:14-15; Lc.4:14-15)

12 Na' baza'a Jesusen' gan'
nbane Judean', na' bayeje'
gan' nbane Galilea, ka benre'
bayo'Juanna'lorill ya. 13Na'
bze'e yell Nazareten!, jasoe'
yellen' nzi'i Capernaum, dan'
1IIi' lloa' nisda'on awllo gan'
nzi'i Zabuldn, na' gan' nzi'i
Neftali. 14 Na'gok kan'bne da
Isaias be'nn be'e xti'll Diosen'
kana', ka bzoje' dan' llia:

15 Ka nak gan' ne Galilean'
gan' lla'a zan be'nn bi
nak be'nn Israel,

gan' nzi'i Zabuldn, na' Neftali
gan' nban akre' lloa'
nisda'o ye chla' yeo
Jordan na',

16 nchole yichjra'llda'o be'nn
ka'lla'a ganna'.

Bixha Diosen' bse'le' to beni'
xhen lo yichjra'llda'o
be'nn ka',

gok ake' ka be'nn wat, na'
Diosen' ba bache'e 1o
yichjra'llda'o ake'n.

17 Kana' bzorao Jesusen'
bdixjwe're', na' bne'e:

—Lewayate ke da xhinnj ba
benre, le ba zo rez nnebia'
Dios be'nnen' zo yeban'.

Jestsen' goxhe' tap be'nn
wxhen bel
(Mr.1:16-20; Lc. 5:1-11)

18Jesusen' zeje' lloa' nisda'o
ke Galilea, ka bre're' chop
be'nn wxhen bel nzi'i Simdn
Pedro, na' ren bi'che' Andrés,
liza'l ake' yixj dan' zenrén
ake' bel ka' lo nisen'. 19 Na'll
lle'e leake'

—Ledd gonre nada' txhen,
na' gona' nench re' wtopre
be'nne, na' yelloj ake' rao da
xhinnj ke ake'ka'.

20 Na'll le bsanra'llte yixj
bel ke aken, jannao ake'
Jesusen'.

21 Na' Jesusen' bze'e ye
ra't, na' bre're' Jacobo xhi'nn
Zebedeo, na'ren bi'che' Juan,
yo' ake' to lo barco ren xa
ake'n, llayoncha'o ake' yixj
ke ake'n. Na' leska' goxh
Jesusen' leake!, lljannao ake!

Le'e. 22 Na'll le ben akte'
barcon' rallna'a xa ake'n, na'
jannao ake'Jesusen'.

Jestisen' broe' bsedre' be'nn

zan
(Lc.6:17-19)

23 Jesusen' Dbyeje' yeolol
yell ka' zjalli' do gan' nbane
Galilea, broe' bsedre' be'nn
ka' zjalla'a toto yoda'o
ke be'nn Israel ka'. Na'
bdixjwe're' Dill Wen na',
kan' nnebia' Diosen'. Na'
bayone' be'nn ka' llak biteze
yillwe'. 24 Na' doxhente
yellrio gan' nbane Siria bllirj
di'llen', yeolol ke da wen
ka' bene'n. Na' be'nn Siria
ka' jwa'a ake' yeolol be'nn
we'e ka' rawe'n, be'nn llak
biteze yillwe', be'nn lley llra,
be'nnyo' daxi'oyichjra'llda'o
ake' ren be'nn llak xhgot, na'
be'nn bi d4 nia'ma'a ak, na'
bayone' leake'. 25 Na' zan
be'nne bnao Le'e, be'nn lla'a

gan' nbane Galilea, na' ren
be'nn yell ka' nzi'i Decépolis,
na' be'nn za'k Jerusalén, na'
be'nn za'k yezikre yell da'o
ka' zjalli' do Judea, na' be'nn
za'k do chla' yeo Jordan.

S
Di'lldan'bzejnie' Jestisen' to
raoya'
(Lc. 6:20-23)

1 Ka bre'e Jesusen' be'nn
zan ba ndop rao ya'n, na'
bllie' na'ze, na' be'nn ka' non
Le'etxhenna',jabi'y ake' gan'
Iliem. 2 Na'll bzorawe' bze-
jnie're' leake', bne'e:

3 —Nbaraz ke bemnn ka'
llakbe'e akre' yallj akre'
gakrén Diosen' leake!, le
leake'n nak Diosen' txhen
be'nn llnebia'.

4 "Nbaraz ke bemnn ka'
llakya'ch akre', le leake'n
we'e Diosen' yel llxhenra'll
ke ake'.

5 'Nbaraz ke be'nn ka'
llexjra'll ake', le leake'n gon
Diosen' rallna'a ake' doxhen
dan' bchebe' gone' ke ake'.

6 'Nbaraz ke be'nn ka' llon
ka be'nn llbil don, nench gak
ake' be'nn wen rao Diosen',
le Dios na'n gon kan' zera'll
ake'n.

7 'Nbaraz ke be'nn ka'
llaya'chra'll ake' be'nne,
ka'kze gon Diosen' ke leake'
yeya'chra'lle' leake'.

8 'Nbaraz ke be'nn ka' ba
bayib lo ra'llda'o ake', le
leake'n yere'e akre' Diosen'.

9 'Nbaraz ke bemnn ka'
llabeklli ake' be'nn dile, le
Diosen' waza'kre' leake' ka
xhi'nne'.

10°Nbaraz ke be'nn ka' cha'
llallayrao ake', na' llsa'kzi'
ake' leake' ni ke da wen na'

llon ake' rao Diosen', leake'n
gak Diosen' txhen be'nnen'll-
nebia'n.

11 °Nbaraz ke re' cha' dan'
lonlira'llre nadam zi'chi'll
benne re', na' wsa'kzi
ake' re', chirjlall ake' di'll
wenra'll keré. 12 Leyewé leso
nbaraz, le Dios na'kze gone'
da wen keré kate yellinre
gan'llie'n. Kan'llon aksre're'
na', ka'kze ben xozxta'o ake'

ka' ren be'nn ka' be'e xti'll
Diosen' kana'.

Nakllo ka ze'de na' ka beni'
rao yellrion'

(Mr. 9:50; Lc. 14:34-35)

13 'Re' nakre ka ze'de rao
be'nn ka' lla'a yellrion'
Ze'den' naken wen, bixha

cha' ze'd na' ba bde ke bill
naken zna', gakxha gonllon

nench yeyaken zna' da
yobre? Billbi de godnellon,
na' cho'nnllon wrej wchekw
be'nn len.

14 °Na' re' nakre ka beni'
da llseni' ke yeolol be'nne.

Na' nakre ka to yell da lli' to
rao ya', na' yeololte be'nne
llre'e akre'n. 15 Notno wa'l
to da wseni', na' si'ze' to da
wdo'se'n, zan wze'en sibe
nench wseni'n ke yeolol
be'nnlla'aloyo'. 16Na'kanak
re' llaya'l soteze sore gonre
da wen nench re'e be'nne,
na' ka' we'rao ake' Xallo Dios
be'nn zo yeba.

Jestisen' broe' bsedre' kan'
llia le' leyen'

17 'Bi gakere cha' nada'
za'a walana' ley dan' bzoj
da Moisésen', na' dan' bzoj
yezikre be'nn ka' be'e xti'll
Diosen'kana'. Za'anench gok
kan' llia yeolol xti'll Diosen'

dan' bzoj be'nn ka'. 18 Da
likzen' te ke yellrio ni, ren
da ka'llrello le' yeba na', na'
nia', ni ra't dan' nyoj le' ley
na', bi gak yeranen, gaktelle
yeolol dan'nllia Diosen'bia'a
gak. 19Ke len na' notezre cha'
bi gonre kan' llian na', la'kze
cha' naken le zerao da da'o,
na' leska' cha' wroe're be'nn
yobre bi chejle' ke leyen!, bi
nakre be'nn brao ke gan' llia
Diosen' llnebie'. Na' notezre
cha' gonre kon kan' llian na',
lekze ka' cha' wroe're be'nn
yobre gon ake' kan' nen

na', Dios be'nnen' zo yeba
na' llnebie', nne'e nakrenre
be'nn brao. 20 Nia' re', cha'

bi wcha'a yichjra'llda'oren'
nench gakllen wen rao
Diosen', kerke kan' nak ke
be'nn fariseo ka', na' be'nn
ka' llsedre ke ley dan' bzoj
da Moisésen', bi yellinre yebd
gan'llia Diosen' llnebie'.

Da xhinnjen' llonllo cha'
llaklla'a lwelljllo
(Lc. 12:57-59)

21 'Bakze nnézere kan'
bzejnie' da Moisésen' be'nn

ka'blla'a kana', bne'e: “Nono
gotre. Na' cha' no gote
Iwellj bemnache, koxchis
ka' wchoy ake' akre gon

! la” | ad
llepa re', cha' llaklla re lwell]
be'nnachre, Diosen' gone yel

koxchis keré. Na' noteze'
cha' zi'chi'll lwellje', llaya'l

gon be'nn ka' llnebia'n yel

koxchis ke ake'. Na' noteze'
cha' lla'd di'll lwellje', wase'l

Diosen'le'e lo yi' gabil.

23 'Na' cha' kat zere lo
yoda'on nench we're bi
dan' lle'nere we're we'raore

Diosen', na' lljadinra'llre
bdilrenre to be'nn lwelljre,
24 na'ze llaya'le wkwa'nnre
choll dan' no'xre, na'll 1-
jaye'xhenre be'nnen'. Yeyoll
na' wak lljwa're dan' llaya'l
we're Diosen'.

25 "Kate to be'nne gawe'
xhia keré rao koxchis, chak
yo'renezna',lewia akreko're
xhnneze, na' yezorenre' wen
nench bi lljwe'e re' yora'o.

Cha' bi bro're xhnneze rao
nezen' zejren', ka llinre rao

koxchisen!, gone' re' rao na'a
xa'y ka', na' ko' ake' re' lo rill
ya. 26 Di'll li llepa' re', kere
wabeje' re' cha' bi chixhjre
doxhen dan'llba'yre.

Jestisen' bzejnie're' be'nn
ka' bi gak wzoa xto ake'

27 'Ba bre'kzere ley dan'
bzoj da Moisésen' nen: “Bi
tarenre no'r yobre be'nn bi

nak no'r keré” 28 Na' nada'
llepa' re', noteze be'nne cha'

llwie' to no're, na' llzera'lle'
le'e, ba llonkze' da xhinnjen'
lo ra'llda'we', rebze ba
llonkze'ka be'nn ka'llzoa xto
ake'.

29 'Na' cha' yejraore
cha'wen'llonen nench gonre
da xhinnje, wenre chenak
kwejre yejraoren' na' llja-
cho'nnren, kerke da gonre
da xhinnjen'. Wenre chenak
kweyi' to yejraoren', kerke
da kweyi' doxhenre lo yi'
gabilen' ni ke len. 30 Na'

cha' na'ren' cha'wen' lle'nen
xXoben re' gonre da xhinnje,

wenre chenak wchoyren
na' lljacho'nnren, kerke da
gonre da xhinnjen'. Wenre
chenak kweyi' to na'ren!,

kerke da kweyi' doxhenre lo
yi' gabilen' ni ke len.

Be'nn ka' nchayna'a bi
llaya'lyera'a ake'

(Mt.19:9; Mr10:11-12;
Lc. 16:18)

31 'Lekze nnézere ley dan'
bzoj da Moisésen' nen:
“Noteze be'nn yera'a ren
no'r ke'e, llaya'l chas to da

we'e di'll bara' ake'n.” 32 Na'
nada' llepa' re' noteze be'nn
llara'rene'no'r ke'en, na'cha'
bibido'l deke no'ren' darene'
be'nn yobre, rao da nxhollen'

llzoe' le'e, llone' nench sorén
no'ren' ye to be'nn bi nak
xhyiwe'. Na' noteze be'nn
yechayna'rene' to no're
be'nn bara'a ren be'nn ke'e,
rebze da xhinnjen' gonkze'

ka dan' lonkze bemnnen'
darén xho'r be'nne.

Jesusen' bzejnie're' llaya'l
we'llo di'll li

33 °Na' leska' ba nnézkzere
ka dan' bzejnie' da Moisésen'

da xozxta'ollo ka' kan' golle'
leake': “GOntere cha' bi dan'
bchebre gonre rao Xanllo
Diosen'.” 34 Na' nada' nia'
re', bi wa'lrizre Diosen' nere:
“Yebd na' llzoa' di'll lin'
lloa'a”, kat bi da gonre, le
yeba na'n zo Diosen' linebie'.
35 Na' bi nnerizre: “Yellrio
nin' llzoa'n di'll lin' lloa'a”,
le yellrion' ke Dios na'kzen'.
Na' bi nnere: “Jerusalén na'
llzoa'n di'll lin' lloa'a”, le
naken yell ke Dios be'nn nake
le zerawe be'nne llnebia'.
36 Na' bi nnere: “Yichja' ni
llzoa'n di'll lin' lloa'a”, le
bi gak gonre nench yich
yichjren' yeyaken da lliche o
cha' yeyaken da gasje. 37 Kat

9

nnere waken, waksen na';
na' cha' nere bi gaken, bi
gaksen na'. Le billre di'll da
nnere nench chejle' ake' ke
re' bi naken wen.

Bigaklla'llo be'nnllwielli'o

(Lc. 6:29-30)

38 "Nnézere ley dan' bzoj
da Moisésen' nen: “Cha' to
be'nn gone' zi' yejraoren',
wak wayonre zi' yejrawe'n,
na' cha' to be'nne wxo'pe' to
layren', wakse yexo'pre to
layem.” 39 Na' nada' nia' re":
Bi wllonre wsa'kzi' be'nne
re'. Cha' to be'nne kape'
xa'yre, lewzé da ye chla'n
kape'n. 40 Cha' to be'nne
llakyollrene' re', na' lle'nre'
wke'e xhare, lewe'e latje
wka'rente' xhadon kerén'.
41 Na' cha' to be'nn gone'
bien chejrenre' wa're no yoa'
ke'en do achj hor, lechejrene’
lewa'n chop ka ton ne'e na'.

42 Na' cha' bi dan' llnnabe
be'nne re', cha' naken zi da
we're, lewe'n; lekwej cha' bi
dan'llnnabe' kwejre'.

Llaya!'l llie'llo be'nn la'kze

llwiere' lli'o
(Lc.6:27-28, 32-36)

43 'Na' lekze ba nnézere
ley Kkerén' llian: “Llaya'l
llie're be'nn lwelljre, na'
wiere be'nn llwie re'.” 44 Na'
nada' nia' re', llaya'l llie're
be'nnen' llwie re', na'llaya'le
nnabre rao Dios gak wen

ke no bemne zi'chi'll re'
Legon wen ke be'nne llwie

re', leyelwill Dios nench gak

wen ke no be'nn llsa'kzi' re'.
45 Cha' ka' gonre, llroe'kzere

nakre xhi'nn Dios be'nnen'
llia yeba. Le Le'en llone' llra'

will nench llseni'n ke be'nn

wen ak, na' ren ke be'nn wen
da xhinnj ak. Na'leska'llone'
llak yejw ke be'nn wen ren
ke be'nn wen da xhinnj ak.
46 Na' cha' re' llie're chraoze
be'nne llie' re', na' bi llie're
be'nn yobre, ¢bixha da wen
gon Diosen' kerén'? Le ka'kze
llon benn wachixhj Kka'
47 Na' cha' no bi'ch Iwelljre
ka'ze llwapre lliox, ¢llakere
cha' wen na' llonre ka'? Bi
naken wen ka', le ka'n llon
be'nn ka' bi nombia' Dios.
48 Zan llaya'l gakre be'nn

wen be'nn cha'o kon noteze
be'nne, kan' nak Xallo Dios

be'nn zo yeba nake' be'nn
wen be'nn cha'o.

6

Jestisen' bzejnie're' akren'
llaya'l gonllo dan' llazra'll
Diosen'

1 "Kat gonre to da wen,
bi gonren nench re'e be'nn
ka' re', na' yeyoe'rao ake'
re'. Cha' ka' llonre, bibi da
wen gon Xallo Diosen' keré.
2 Ke len na' kat we're be'nne
cha' bi da yalljre', bi we'ren
nench nneze be'nn ka'. Le
ka'kzen' llon be'nn chop rao
ka', lloe' ake' bi da lloe' ake'
do lo yoda'o, na' do tnez
nench nneze be'nn ake, na'
llayoe'rao ake' leake'. Da li
nia' re', kone ka' llaxhj dan'
llon ake', na' Diosen' bibi da
wen de gone' ke ake' chet
ka'. 3 Zan re', cha' bi da
we're to be'nne, lewen 1lil-
lize. 4 Lewe'n ga bi gakbe'e
be'nne, na' bi yeyoe'rao ake'
re', na'll Xallo Dios bennen'
lire'e yeolol da ka' llonllon',
gone' nench gak wen keré.

Jesusen'  broe'  bsedre'

akren' gonllo yelwill-llo Dios
(Lc.11:2-4)

5 'Kat yelwillre Diosen', bi
gonre kan' llon be'nn chop
rao ka', llawé akre' sella
ake' yelwill ake' Diosen' lo
yoda'o ke ake'n, na' do skin
do tnez, nench re'e be'nne

kan' llon ake'n. Da li nia'
re', ba bxhi'te raxhj be'nn

ka' rao yellrio na'ze. 6 Zan
re' katen' yelwillre Diosen!,
leyeyo' lo yo' keré to wrazre,
leyesejte gan' yo'ren', na'll
we'renre Xallo Diosen' di'll,
la'kze bi llre'lloe', zorenkze'
lli'o, Lekze'n llwie' yeolol
dan' llnnabren', na' gone' da
wen keré.
7°Na' kat yelwillre Diosen/,
bi we're toz ka di'll we're
kan' llon be'nn ka' bi nom-
bia' Diosen'. Le leake'n llak
akre' cha' di'll zan na' lloe'
ake'na'zen!, si'te Diosen'xti'll
ake'n. 8 Bi gonre kan' llon
ake'n, le Xallo Diosen', ka
za nnabtere, ba nnéztere' bin'
yélljere na'. 9 Kin' yelwillre
Diosen':
Xa, rwe'llia'o yeba,
nakla'y ra'on.
10Yedchga yel llnebia' ko'on.
Gakchgakan'lle'nro'rao yell-
rion'kan'llak yebana'.
11Dan' gaoto' tlla tlla bennch-
gannna'.
12 Na' bazi'xhen keto' kan'
Ilon neto', llazi'xhento'
ke be'nne biteze da
llon akre' neto'.
bi wsanra'llo' neto'
yexjto' rao da xhin-
njen’',
bkwas brekyi'll neto' rao da
xhinnjen'.

13 Nal

Le rwe'n llnebia'o, na' napo'
yel wak, nako' be'nn
za'k xhen zejlikane.

Ka'n gakchga.

14 "Na' cha' llazi'xhenre
ke lwellj be'nnachre biteze
da llon akre' re', Xallo
Dios be'nnen' zo yeb4,
leska' yezi'xhene' yeolol da
xhinnj keré. 15 Na' cha'
re' bi llazi'xhen ke lwelljre,
leska'’kze bi yezi'xhenkze
Xallo Diosen' keré.

Jestsen' akre
gonllowas

16 'Kat gonre was, bi
gon lloa'raoren' ka be'nn
zoya'che, kan' llon be'nn
chopraoka'. Llon ake' nench
re'e be'nn cha' bi dan' llon
ake', na' wayoe'rao be'nn
leake'. Dalinia're', babxhi'te
raxhj be'nn ka' rao yellrio
na'ze. 17 Zan re', kat gonre
wasen', lewapa' yichjraore,
lechib lloa'raore. 18 Kam
gonre nench ke gakbe'e
be'nne cha' wasen' nonre, le
toze Xallo Dios na'n llaya'l
gakbe're!, le Le'en zorene'
re', la'kze cha' bi llre'lloe'.
Xallo Dios na'n llre're' yeolol
da llonren', na' gone' da wen
keré.

bzejnie're'

Yel wnia' da de yebd
(Lc.12:33-34)

19 "Bi ko'cha'ore da nak
yel wnia' rao yellrio ni, le

weyi'n. Le balen le llteteba',
na' ye balen llbia re, na'
leska' llaz benn wan, na'

kwan ake'n. 20 Zan Dios na'
lewxenra'lle' nench gonne'

da wen da cha'o keré da
bi te ke, kat yellinre yeba

gan' zoe'm, naken da bi

wteba', ni ke kwiaze re, ni
be'nn wan bi gak kwanen.
21 Le gan' ngo'cha'ore dan'
llazrallre na'm, ganna'n
zokze yichjra'llda'oren’.

Beni' ke yichjra'llda'ollo
(Lc.11:34-36)
22 'Yejraore llian naken ka

tobeni'nenchre're. Cha' bibi
llaken, llre'kzere kwasro.
23 Zan cha' yejraoren' bi
naken wen, doxhenre nc-
holen chet ka'. Na' chet
ka' beni' ke Dios dan' nere
zorén re' naken xchole, xchol
kwisen' nak yichjra'llda'ore
chet ka'.

Diosen'na'yel wnia'
(Lc.16:13)

24 '"Nono gak gon llin ren
chopre xane' to chi'ze, le cha'
ka' gone', wiere' to xan llin
na', na'llie're' be'nnen' ye to;
na' gone' llin ke toe' do yichj
do ra'lle', na' ke be'nnen' ye
to, gone'n kaze ra'lle'. Ka'kze
ke re' bi gak gonre xchin
Diosen', na' wardltere gonre
llin, sera'llre gakre be'nn
wnia'.

Diosen' llap llwie' xhi'nne'
(Lc.12:22-31)

25 'Ke len na' llepa' re', bi
kwek yichjre chraoze bi da
ye'j gaore chak nbanre, leska'
bi kwek yichjre chraoze ke
xhara'nre. Le za'kll yel nban
kerén' ker ka yel waon'
Lekze ka' kwerp Kkerén',

za'kllen ker ka xhara'mren'.
26 TLewid ke ba ka' zo Xxir
llasdad rao lla, ni ke llaz

llarap akzba', na' ni da' xhoa'
ke akba' bi zo, na' Xallo
Dios be'nnen' zo yebd na'

llwaokzeba'. ¢Kere za'kllre

ker ka ba ka' zo xiren'? 27 Na'
ni tore kere wak yesdon

kwinre ye tchit, cha' kwe'
yichjzre gakre be'nn tonne.
28"Na' ¢bixchen 1li' yichjzre
kwis ke xhara'nre? Lewid
ke yej da'o zjalla'a lyi'xe,
llazocha'o aksen la'kze bibi
llin llon aken, ni ke llab akzen
yere. 29 Da li nia' re', rey
Salomdn na', goke' ra'll wen
kwis, na' ni ka' bi ballinkze
xharame'n katk yel nbaraz
ke yej da'o ka'. 30 Diosen'
none' nharaz da zjadé lyi'xe
la'kze to chop llaze so aken,
na' llzey ake'n. Bixha re',
¢bi lldkere gonlle Diosen' wen

keré cha' re' nxenra'llre'?
31Kelenna'bikwe'yichjre ke

bi dan' yalljere, nere: “;Bi ye'j
gaollo, na' bi gakllo?” 32 Ke
nak be'nn ka' bi nxenra'll
Dios, kon lloe'la'll ake' llayirj
ake' da ki. Zan lli'o, nnézkze
Xallo Dios be'nnen' zo yeba
na' bin' yalljello. 33 Llaya'le
kwe' yichjre, na' wzenayre
ke Diosen' nench nnebie'
yichjra'llda'ore, na' gakre
be'nn wen rawe'n. Na' yeolol
da ka' yalljeren', Dios na'kze
gonne'n. 34Bi kwe' yichjre bi
gak wxe willje, le dekze latj
wxe, kwe' yichjllo da za za'a.
Le tlla tlla nsa'kzen da zed ke.

7

Bi llaya'l wchoybia'llo ke
be'nne

(Lc.6:37-38,41-42)

1 'Bi wlliayi'llre be'nne,
nench ke wlliayi'll Diosen'

re'. 2 Kon kan' llonre II-
choybia're ke be'nne, ka'kze

gon Diosen' wchoybie' keré.

Na' kan' 1ldénere be'nne,
ka' gonkze Diosen' ke re'.
3 ¢Bixchen llwiazo' beb da'on
yo' lo rao be'nn bi'cho'n,
na' bi llwia'o beb xhen na',
yo' lo rao rwe'? 4 ;Bixchen
yezo' bibi'cho'n:  “Anchk
wabejkera' beb da'on yo'
lo rao'n?” ¢Bixha dan' yo'
lo rao rwe'? 5 jBe'nn chop
rao! Zga'tek babej beb xhen
na', yo' lo rao rwe', na'llen’
yere'ro' kwasro, na' gak
wabejo' yixh beben'yo'lorao
be'nn bi'cho'n.

6 'Na' bi we'rentezre xti'll

Diosen' be'nn ka' bi llazra'll
len na', nxholl gon akre' re'

znia ka llon be'kw wxhoxhijt-
inba' be'nne. Bi gonre ka

be'nnwza'lze' da cha'o akrao
kuch ak, nxholl wrejchekw

akba'n.

Kan'llaya'lnnadbello Diosen'

(Lc.11:9-13;6:31)

7 ’Lewnnab, cha' bi
wnnabre, gonnkze Diosen'
len; lechirj, cha' bi chir-
jre, wllelkzen; lewse'kw,
na' wyarjkze cho're. 8 Le
noteze be'nne bi da llnnabe',
wzi'kze'n; na' be'nn llyirje',
wllelkzere'n; na' be'nn
linne'e, llsarj akse' ke'e.

9 'Ka' re', cha' xhi'nnre
nnabebe' re' to yet xtir, kere
we'rebe' to yej. 10 Na' cha'
nnabebe' re' to bel gaobe!,
kere lloe'rebe' to bele znia.
11 1.a'kze naktere be'nn wen
da xhinnj ak, nnézkzere
lloe're xhi'nnre ka' to da
wen. Na' bixha Xallo Diosen'
zo yebd na', gonlle' wen ke
be'nn llnnabe Le'e bi dan'
yalljre'.

12°Na' yeolol dan' lle'nere
gon bemnach keré, ka'kze
llaya'le gonre ke ake', le ka'n
llak ka nyoj le' leyen', na'
dan' bzoj be'nn ka' be'e xti'll
Diosen' kana'.

Nez dayellinyebdnaken ka
to nez ncho'pe
(Lc.13:24)

13 'Lecho'o nez dan' nak
cho'pze, le da ra'y nak nez

dan' lljasan be'nn ka' gan'
kweyi' ake'. Na'be'nn zan 11-
jak nez ra'yen'. 14 Le cho'pze
nak nezen' dan' lljasan lli'o
gan' de yel nban zejlikanen',
na' to chopze be'nn ake za'k
akre'lljake' nez cho'pen'.

Dan' llon be'nn ka'
gakbe'llo kan' nak ake'n
(Lc. 6:43-44)

15 "Llaya'l wiare nench ke
chejle're xti'll be'nn wenra'll
ka', be'nn ka' ne lloe' ake'
xti'll Dios, non ake' ka xhi'r
maxh da'o, na' loere nak ake'
ka be'kw yi'o, ba llao xhi'r
da'o ka'. 16 Ka nak da llbia
toto yay nnézello bi yayen'.
Ka nak yay ye'chen' bi 1l
bian uvas, na' ni yay yixen'
bi llbian higo. Ka'm llaya'l
gakbe're ke be'nn ka' ziye'e
re', kat re're bi dan' llon ake'
na'. 17 Yay dan' nak yay
wen na', daxhix wenkze 11-
bian. Na'yay dan'binak wen
na', lekze daxhix bi nak wen
kwian. 18Le bi gak to yay xhix

wen kwiazen daxhix bi nak
wen, leska'yayen' binak wen

na', bi gak kwiarizen daxhix
wen. 19 Yeololte yay da bi
lIbia daxhix wen, llchoy xane
len na'llzeye'n. 20Na' ka nak
dan'llon toto be'nne, nnézello

cha' nake' be'nn wen o cha'
nake' be'nn wen da xhinnj.

Kere yeolol be'nne yelline

latj ke Xanllo Diosen'
(Lc.13:25-27)

21 "Kere yeolol be'nn ka'
llalwill nada'm, ne ake'
“Xanto', Xanto'”, yellin yeban'
gan' llia Diosen' llnebie'.
Kon be'nne gon kan' lle'ne
Xa' Dios be'nne llia yeba
na', leakze' yellin gan' llie'
na'. 22 Kat llin lla gona' yel
koxchis ke be'nn ka', be'nn
zan ye ake' nada': “Xanto', ba
be'to' xti'llo'n, na' konera'on,
babejto' daxi'o ka' zjalla'a
yichjrallda'o be'nne, na'
leska' kone ra'o na', bento'
da zan yel wak ake.” 23 Na'
kana' yep ake': “Bi nombia'
re', ka'le lelljayak, re' be'nn
wen da xhinnje.”

Ka nak ke chop ran yo'
(Lc.6:47-49; Mr. 1:22)

24 ’Be'nnen’ lizenay
xti'lla'n, na' llone' kan' nia'
na', llone' ka to ke be'nn
sim be'nn ben rill, na' bxie'
ranen' to rao yej war. 25 Na'
ka gok yejsi'o xhen,na'bdato
be' war, na' blloj yeo da xhen
bayechjte gan' zo rille'n. Na'
bi bzoen wzalen len, le lli
ranen to rao yej war. 26 Na'
be'nn llenre' xti'lla' ni, na'
bi llone' kan' nia' na', llone'
rebze katobe'nn bibwia gan'
gon rille'n, na' bene'n to rao
yoxh. 27 Ka gok yejsi'o xhen
na', blloj yeon' bayechjten
gan' zo yo' ke'en, na' hda

be', na' bzoen bzalen len
blleyi'tekazen.
28 Na' ka bayoll be'e

Jesusen' di'll ka', na'll llabane

benn ka' lla'a na'|, kan'
broe' bsedre' leake'n. 29 Le
kan' bzejnie're'n, nakbie'kze
nape' yel llnebia', kere bze-
jnie're' kan' llzejnie' be'nn
ka'llsedre ke ley dan' bzoj da
Moisésen'.

8

Jesusen' bayone' to be'nn
llen yillwe' dan' ne lepra
(Mr. 1:40-45; Lc.5:12-16)
1Be'nn zan zanao Jesusen'
kan' bayetje' rao ya'n. 2 Na'
to be'nn llak yillwe' dan'
ne lepra jabi'ye' rawe'n, na'
bche'k xhibe', na'll lle'e Le'e:

—Xana', cha' lle'nro',
wakse waka'o yillwe' kia' ni.

3 Na'll le blite na'a Jesusen'
bdane'le'e, lle'e le'e:

—Lle'nkzra', bayak.

Na'll le bayakte ka nak
yillwe'n llake'n. 4 Na'll lle
Jesusen'le'e:

—Notno ye'o ka'. Byej
jawia bxozen'nenchre're' ba
bayako'. Na' be'e dan' llaya'l
we'we' dan' bne da Moisésen'
ka', nench na' yeyako' yall
rao ley na'. Ka' ben nench
yeolol be'nne nnez akre' ba
bayako'.

Jesusen' bayone' to be'nn
wen llin ke to xan waka'a ya
al
(Lc.7:1-10)
5Ka bllin Jestsen' gan' nzi'i
Capernaum, le bllinte to xan
be'nn waka'a ya be'nn Roma,

jatile' Le'e, na' go'tyoere'
Le'e, 61le'e Le'e:
—Xanto', be'nn wen llin

kia'nde'erilla'nllake' yillwe!',
nat nia'ne'e, na' ll-llayrawe'
kwis.

7Na'll lle Jesusen' le'e:

—Sa'rena' rwe' yeyone'.

8 Na' xan waka'a yan' lle'e
Le'e:

—Xanto', bi naka' be'nn
za'k sa'reno' nada' rillam,
ganniteze bnne, na' wayakte
be'nn wen llin kiam. 9 Nada'
zo be'nn llnebia' nada', na'
lekze ni't be'nn waka'a ya
kia' llnebia' ake'. Kate llepa'
toe': “Byej”, na' llejte', na'
kate llepa' ye toe': “Da”, na'
lelledte', na' kate llepa' be'nn
wen llin kia'n: “Da ni gono",
na'le llonte'n.

10Na'ka bene Jesusen' xti'll
xan waka'a yan', na'll ba-
banre', na'll lle'e be'nn ka'
nao Le'en:

—Dalin'nia're', nito be'nn
Israel bi nna gonlira'll ake'
nada' ka be'nn ni. 11 Na' ni
nia' re', be'nn zan be'nn za'k
doxhen vyellrio, lljalle'rén

ake' txhen xozxta'ollo Abra-
ham na', Isaaken' ren ]Ja-

coben' gan' llia Diosen'

llnebie'. 12 Zan ka nak be'nn
ka' llaya'l so ren Diosen'

chenake, leake'n yese'le
lo gabil gan' nake =xchole,
yesbell ake' to gaoxoxj lay
ke'.

13 Na'll lle Jesusen' xan
waka'a ya ka':

—Ba gok wayejo', ba
bayakte be'nn wen llin ko'on
kon kan' benlira'llo'n ba gok.

Na' le bayakte be'nn wen
Ilin ke xan waka'a ya ka'.

Jestisen' bayone' xhna' no'r
ke Pedron'
(Mr. 1:29-31; Lc. 4:38-39)
14 Na'll byej Jestsen' rill Pe-
dron', na' bre're' xhna' no'r
ke Pedron' de'e yoe' da la



San Mateo 8:15

res. 15 Jesusen' bdane' ta'k
be'nn we'en, le ballachte da
lan'. Na'll le bayaste no'ren'
bsinie' da bdao ake'.

Jestisen' bayone' be'nn zan
(Mr.1:32-34; Lc.4:40-41)

16 Na' betj lle' na', bllin
be'nnzan gan'zo Jesusen', na'
nche'e ake' be'nn zan be'nn
yo' daxi'o yichjra'llda'o ake'.
Na'll to bnneze Jesusen', le
ballojte daxi'o ka', na' leska'
bayone' yeolol be'nn llak
billre yillwe' da'o. 17 Ka'n
bene'nench gok kan'llia xti'll
Diosen' dan' bzoj da Isaiasen'
kana', nen: “Le'en yeke'e yel
Il-llayrao kello, na' yeke'e
yeolol yillwe' kellon'.”

Kan' goll Jesusen' be'nn ka'
gokra'll gon Le'e txhen
(Lc.9:57-62)

18 Jesuisen' bre're' ba bllin
be'nn zan nechj ake' Le'e,
na'll golle' be'nn ka' non Le'e
txhen na' nench la'y ake' ye
chla're nisda'on. 19 Na' blloj
to be'nn llsedre ke ley dan'
bzoj da Moisésen!, le jabi'yte'
rao Jesusen'lle'e Le'e:

—Maestro, wza'rena' rwe'
kon gateze chejo'.

20Na'll lle Jesusen' Le'e:

—Be'z ka' zo ga llallin akba'
lltas akba',na'baka' zo xir da
rao lla, llia xo'nn akba', zan
nada', naka' Be'nnen' Gorj
Radj Be'mnach, bithi zo ga
yezi'ra'lla'.

21 Na'll blloj ye to be'nn ze-
jrén Jesusen' txhen, na' lle'e
Le'e:

—Xana', zga'tek benn latj
wkwa'cha' xa'n kate gate',

na'll nnawa' rwe'.
22Na'll lle Jesusen' le'e:

—Da nnao nada', bkwa'nn
be'nn wat ka', wkwa'chze
Iwellj be'nn wat ka'.

Jestusen' brekllie' to be' xhen

lo nisda'on
(Mr. 4:35-41; Lc. 8:22-25)

23 Na'll Jesusen', le byo'te'
lo barcon' ren be'nn ka' non
Le'e txhen na'. 24 Na't ka ze-
jen lo nisen', bzorao d4 to be'
xhen, na' ren nisda'on bzo-
rao yitjen, na' ba llayoll nis
lo barcon', na' ba tas Jesusen'.
25 Na'll basban ake' Le'e, lle
ake'Le'e:

—jXanto', basra 1li'o, ba 1I-
beyi'llo!

26 Na'll lle Jesusen' leake':

—¢Bixchen llebrizre?  ¢Bi
llonlira'llre nada'?
Na'l byase' balwille'

be'n ren nisda'on, na'll le

blle'lliten. 27 Na' be'nn ka'
non Jesusen' txhen na', baban

akre' kan' bene'n. Na'll lle
Iwellj ake':

—¢iNoxha  be'nmnen' lla?
Rente kaze be', na' ren
nisda'o na'llzenayen ke'e.

Chop be'nn Gadarayo' ake'
daxi'o
(Mr. 5:1-20; Lc. 8:26-39)

28 Na' balline' ye chla'
nisda'on gan' lli' rall benn
Gadara ka'. Na' jatil chop
be'nne Le'e, be'nn yo' daxi'o
yichjra'llda'o ake'. Benn
ki ba zo aktekze' latj gan'
lljakwa'ch ake' be'nn wat ka',
na' ba llraydo ake' kon no
lldeze ganna', nollno llakse
te do tnezen'. 29 Na'll besia'
ake', lle ake' Jesusen':

—¢Bi de ko'o kone neto'?
Rwe' Xhi'nn Dios dogarje.

¢Za'o zadsa'kzi'o neto', ren-
cha' bi nna llin lla Kketo'
yellayraoto'?

30 Na' kwitze llasdd zan
kuch ak, llao akba'. 31 Na'll
go'tyoe daxi'o ka' Jesusen', lle
aken Le'e:

—Cha' ka' yebejo' neto'
yichjra'llda'o be'nn ki, benn
latj wayejto' gan' zjalla'a
kuch ka'.

32Na'll lle Jestsen' leaken:

—Wakse, lewayej.

Na'll balloj aken yichjra'llda'oxhinnj ko'on.”

be'nn ka', na' zjayakdon
gan' lla'a kuch ka'. Na'll
bayetjnninn kuch ka' le' ya'
gan' lla'a akba'n, na' jalla'a
akba' lo nisda'on, na' got
akba' we'j akba' nis.

33 Na' be'nn ka' llap kuch
ka', bre'e akre' kan' goken,
baxhonnj ake', na' jayell ake'
be'nn rao yell ka' kan' goken,
na' kan' ba bayak be'nn ka'
byo' daxi'on. 34 Na'll yeolol
be'nn ka' lla'a yellen' jatil
ake' Jesusen', na'll ka bre'e
akre'Le'en, go'tyoe akre' Le'e
waze'e rall aken'.

9

Jesuisen' bayone' to be'nne
biddnia'ne'e

(Mr.2:1-12; Lc. 5:17-26)

1Jesusen' bayoe' lo barcon',
bala'ye' ye chla're nisda'on,
na' balline' rao ralle'. 2 Na'
bllin txhonnj benn nlen
ake' to be'nn, bi d4 nia'ne'e,
nxoa ake' le'e to rao bray.
Ka gokbe'e Jesusen' kan'
nxenra'll ake' Le'e, na'll lle'e
be'nn we'en:

—Bawé xhi'nna', ni
llazi'xhena' ke da xhinnj ko'o
ka'.

3Na'llbale be'nn ka'llsedre
ke ley dan' bzoj da Moisésen',

ben akre' kan' goll Jesusen'
be'nn we'en, bza'ra'll ake'
to lo yichjra'llda'o ake', na'll
bne ake': “Be'nn ni llkadie'
ke Diosen' ne'e ka'.” 4Jesusen'
gokbe're! ka dan' za'ra'll
be'nn ka', na'll golle' leake':

—¢Bixchen llza'ra'llrizre
da xhinnj lo ra'llda'ore?
5 Llakere bi napa' yel llnebia'
na' yepe': “Ni llazi'xhena' da
¢Bixha cha'
yepe': “Bayas na' bayej”?
6 Nada' naka' Be'nn Gorj
Radj Be'nnach wroe'ra' re',
na' zoa' yellrio ni, napa' yel
linebia' nench yezi'xhena'da
xhinnj ke be'nnachen'.

Na'llgolle' be'nn xhinnjen":

—Bayas, bayoa' gan' bx-
hoa'o, na' bayej rillo'.

7 Na'll bayas be'nnen' za-
yeje' rille’. & Na' be'nn ka'
bre'e kan' goken blleb ake'
kwis, na'll be'rao ake' Diosen'
kan'bene' be'e yel wak ke'en
Jesusen'.

Ka gok brej Jestisen' Ma-

teon'
(Mr.2:13-17; Lc. 5:27-32)

9 Ka bde Jesusen' gan'
Ili' Mateon' llchixhje' dan'
llaya'l wayej yell gan' linebia'
leake'n, na' bre'e Jesusen'
le'en, na'll lle'e le'e:

—Dannao nada'.

_ Na'll bzolla'a Mateon' ze-
jrene' Le'e.

10 Ka goken bllin Jesusen'
rill Mateon', na' lli' ake' llao
ake' txhen ren ye zan be'nn
wachixhj ak, na' ren yela'
be'nn wen da xhinnje, na'

renkze be'nn ka' non Le'e tx-
hen na'. 11 Ka bre'e be'nn

fariseo ka' lli' ren Jesusen'
leake' txhen, na'll lle ake'
be'nn ka' non Le'e txhen na':
—¢Bixchen be'nnen' llroe'
llsede re'n llaorene' txhen
be'nn wachixhj ka', na' ren
be'nn wen da xhinnj ka'?
12Na'ka bene Jesusen' xti'll
ake'n, na'll lle'e leake":
—Be'nn bibi yillwe'llake, bi
yalljre' be'nn wen rmell, zan
be'nnen' llak yillwe'n, le'en
yalljre' be'nn wen rmellen'.
13 Lelljased bi zej xti'll
Diosen' dan' nyoj: “Lle'nra’
yeya'chra'llre be'nne, kere
kon gotre bayi'x gdakere
nada' nxenra'llre.” Kere
za'a zadyexha' be'nn wen
aken', zan za'a zadwia' be'nn
wayatre ke da xhinnj ba ben
ake'.
Jesusen' bzejnie're' bixchen
billon be'nn ka'non Le'e txhen

na'was
(Mr.2:18-22; Lc. 5:33-39)

14 Na'll be'nn ka' nao Juan
be'nnen' bchoa nis, jabi'y
ake'rao Jesusen', lle ake' Le'e:

—¢Bixchen bi llon be'nn ka'
was be'nn ka' nao rwe'n, na't
neto' llonto' was, leska' be'nn
fariseo ka'llon ake' was?

15Na'll lle Jesusen' leake':

—¢Bixha wak so be'nn ak
yel wan, be'nn llon ake' yexh
ga llak yel wachayna'a chak
lli'rén wachayna'n leake'? Bi
gak sorene' leake' yel wan.
Zan wllin lla waga'a be'nn
byion', kana'llen' gon ake'
was.

Di'll kob ke Jestisen' bi gak

wchixrenllon da ka' nao be'nn
gor ka'

16’Gaga zo be'nne gonrene'
Ilin ra'll kobe, yede'en xhe'e

gore, le ra'll koben!, yebe'n
kat chiben, na' wche'zen
xhe'e goren', yezikre yarj
gan' nlle'zen. 17 Na' leska'

nono zo be'nn ka'cha'orize'
xis uva koben' to lo blloy

yid gore, le xis uva koben'
wche'zen blloy yid goren',
na' llopten kweyi'. Zan

ka'cha'we' xis uva koben'
lo blloy yid kobe, nench

bi kweyi' xis uvan', na' ka'
llopten bi kweyi'.

Jestisen' basbane' xhinn
Jairo na' bayak ye to no're
bdan xhe'en

(Mr. 5:21-43; Lc. 8:40-56)

18 Nna lloe'te Jesusen' di'll
na', bllindokze to be'nn
wnebia', bche'k xhibe' rao
Jesusen', lle'e Le'e:

—Le bayollte got to xhi'nna'
no're. Cho'do na' wxoa nao'n
yichjbe' nench yebanbe'.

19 Na'll bzolla'a Jesusen'
ren be'nn ka' non Le'e txhen
na', na' byejrén ake' be'nn
wnebia'n. 20 Na' ka zjake'
na'n, bnao to no're leake',
ba gok chllinn (12) iz llzoe'
wa'a, na' bene' bien jabi'ye'
awllo ko'll Jesusen!, jatane'
xhe'en. 21 Le kan' bza'ra'lle’
to lo ra'llda'we', bne'e:
“Kon cha' ba bdana' xhe'en,
wayaksa'n.” 22 Na' bayechj
Jesusen' bwie' no'ren', na'll
lle'e le'e:

—Bendiprallo' xhi'nna'.
Ba bayakso' dan' llonlira'llo’
nada'.

Na'le bayakte no'ren'.

23 Ka bllin Jesusen' rill
be'nn wnebia'n, na' bre're'
ba zjalla'a be'nn zan, llon
ake' txhen, na' llasbell ake',

na'balla'a be'nnllkwell bllej.
24Na'll lle'e leake":

—Lelljayak. Kere got bida'o
no'r nin', taszbe'n.

Na'll be'nn ka' lltitj akre'
Le'e. 25Na'll bayoll bachache'
yeolol be'nn ka', na'll byoe'
be'xe' ta'k bida'o waten',
na'll le baydstebe'. 26 Na' yel
waken' bene'n goslas di'llen’
yeolol yell ka' zjalli' do na'.

Jestisen' bayone' chop be'nn
Ichole

27 Na' ka badé Jesusen',
bnaodo chop be'nn Ichol
Le'e, na' besia' ake' zillje, goll
ake'Le'e:

—jRwe'n nako' xhi'nn dialla
da rey David, baya'chra'll
neto'!

28 Na' ka bayo' Jestsen' 1o
yo'n, na' byo' be'nn Ichol ka',
na'll lle Jesusen' leake':

—¢Llonlira'llre nada'
gona' nench yere're?

Na'lllle ake' Le'e:

—Awa' xanto', llejle'to'.

29 Na'll bdan Jesusen' yej
rao ake'n, lle'e leake":

—Yere'chgare kon kan' nx-
enra'llre nada'.

30 Na'll le bayakte yej rao
ake'n, bare'e aktere'. Na'll
goll Jesusen' leake':

—Bi we're di'll kan' gok
bayak yejraoren'.

31 Bixha kate baza'a ake'
na', jadad ake' doxhen gan'
nzi'i Galilea, lloe' ake' di'll ka
dan'ben Jesusen' ke ake'n.

gak

Jesusen' bayone' to be'nn
blloje

32 Na' ka ballach be'nn ka',
le bllinte be'nn yob akre',
nche'e ake' ye to be'nn blloje
yo' daxi'o yichjra'llda'we'n.

33 Na'll Jesusen' le babejte!
daxi'on, le bannete be'nnen'.
Na' be'nn zan bre'e kan' go-
ken, na'll babdn akre' kwis,
na'll ne ake':

—Lli'o0 be'nn Israel, da
nellen' bre'llo yel waken' nak
ka'.

34 Na' be'nn fariseo ka' ne
ake'"

—Xan daxi'o ka'nllakrenen
le'e, nench llabeje' daxi'on

zjayo' vyichjra'llda'o benn
ka'.

Jestisen'
be'nn ka'

35 Jesusen' jate'e toto yell,
na' toto yell da'o zjalli' do
na', jazejnie're' be'nn Israel
ka' lo yoda'o ke ake'n, na'
bdixjwe're' leake' Di'll Wen
kan' nnebia' Diosen', na'
bayone' be'nn ka' llak biteze
yillwe', na' biteze da llak ke
ake'. 36 Na'ka bre're' ba bllay
be'nn zan, na' baya'chra'lle’
leake'. Ka gokbe're' llaklle-
jla'll ake', akre gon ake', na'
nono llra' gakrén leake' ka
dan' llallayrao ake'n. Ni't
ake' ka xhi'r da'o, ba nono
llra' gap leakba'. 37 Na'll lle'e
be'nn ka' non Le'e txhen na':

—Dalinia're',kabe'nn gon
wrapen' gonllo, da xhen 1lin
na' de, na' to chopze be'nn
wrap ka' nak. 38 Lennabe
Dios be'nnen' nak xan llin
na', wse'le' yezikre be'nn
wen llin rao llin na'.

10

Jestuisen' breje' postl ka' ben
Le'e txhen

(Mr. 3:13-19; Lc. 6:12-16)

1 Jesusen' btope' be'nn
chllinn ka' non Le'e txhen,

llaya'chra'lle’

na' be'e leake' yel wak nench
wabej ake' daxi'o zjayo' lo
yichjra'llda'o be'nne, na'
wayon ake' biteze yillwe' da
llak ake'.

2 Ki re be'nn chllinn ka"
Simo6n lekze le'en re'e Pe-
dron', be'nnen' gok be'nn

nell, na' Andrés bi'ch Pedro
na', na' Jacobo ren Juan
xhi'nn Zebedeo, 3 na' Felipe,
na' Bartolomé, na' Tomas,
na' Mateo be'nnen' gok
wachixhje, na' Jacobo xhi'nn
Alfeo, na' Lebeo be'nnen'
goll akse' Tadeo, 4 na' Simon
be'nnen' ben txhen be'nn
ka' nzi'i cananistas, na' ren
Judas Iscariote be'nnen' ben
Jesusen' rallna'a be'nn ka'
llwie Le'e na'.

Jestisen'bse'le' be'nn chllinn

ka' jatixjwe' akre' xti'lle'n
(Mr. 6:7-13; Lc. 9:1-6)

5 Jesusen' bse'le’ be'nn
chllinn ka', jatixjwe' akre'
xti'lle'n, lle'e leake':

—Bi chejre rall be'nn ka'
bi nak be'nn Israel, leska' bi
chejre yell ka' zjalli' Samaria.
6 Lelljak gan' lla'a be'nn
Israel ka!, le leake'n nak ake'
ka xhi'r da'o ba bnit. 7 Lelljak
lelljatixjwe' ba zo rez llin
lla nnebia' Dios be'nnen'
zo yeba. & Leway6n be'nn
llak bi yillwe', na' lewayo6n
be'nn ka' llak yillwe' dan' ne
lepra, leyesbdan be'nn wat ak,
na' leyebej daxi'o ka' yo' lo
yichjra'llda'o be'nne. Bibi
bchixhjDiosen're', benne're'
yelwak ke'en nench gonre da
ki, kelen na'legakrénbe'nne,
na' bi wchixhjre.

9'Na' bi wa're mell da nak
oro, na' mell plat na' mell

kobr chak ko're nez. 10Na' bi
go'xre bzod, na' bi go'xre ye
to xhare, ni ye to xher-re, ni
xhis da wchi'chre, le ka nak
re' nakre be'nn wen llin ke
Dios, llaya'lkze gonn ake' re'
daye'jgaore, gan'llse'la're'n.

11°Na' gateze yell ga llinre,
zga'tek lennab cha' zo to
be'nn wen, be'nn yewere
wrebe re' rille'n. Na' cha' ba
brebe' re' rille'n, ganna'ze
les6. Kat sa'llre chejre ga
yobre, kana'll yeza're. 12 Na'
kat llinre rill to be'nne,
lewape lliox, na' lennab so
ake' wen. 13 Na' cha' zjani't
be'nnnakyichjra'llda'o ake'n
wen, gak ka dan' nnabren!,
na'soake'wen. Na'cha' nono
llra' be'nn nak yichjra'llda'o
akem wen, na' bi gak ka

dan' nnabren'. 14 Na' cha'
zo ga bi wreb ake' re', na'

bi wzenay ake' keré, leyelloj
yo'n o yell gan' bllinre, na'
leyebibte yo bichte llia lo
labre. 15 Da xhinnj xhen na',
ben be'nn Sodoma ka' ren
be'nn Gomorra ka' kana', zan
ni llepa' re', kat llin lla gak
yel koxchis ke yeolol be'nne,

kana' be'nn ka' bi breb re'
rille'n, da xhenll gak ke be'nn

ka' kerke kan' gok ke be'nne
Sodomaka',ren Gomorraka'.

Gak da sa'kzi'llo

16 "Nada' wse'la' re' ka
lise'le' xhi'r da'o radj be'kw
yi'o, les6 xhnid ka llon to
bele, na' maxhze legdn ka
llon to byinn da'o. 17 Legap
kwinre rao be'nn ka' llwie
re'n. Zjani't be'nn gon ake'
re' rao na'a be'nn wnebia'
ka', nench bi gon bi ne
akre' re'. 18 Na' lekze ka'

dan' llonlira'llre nada' na',
zjani't be'nn wche'e re' do
rao rey, do rao nollre be'nn
llnebia' nench we'rén akre'
xti'lla'n, leska' rao be'nn ka'
bi nak be'nn Israel. 19 Na' kat
go'x ake' re', wche'e ake' re'
rao be'nn ka', bi we'la'llre
akre nnere vyelli're xti'll
ake'n. Rawe gan' zere na'kze
wzejnie' Diosen' re'!, akren'
nnere. 20 Le kere re'n nnere,
Spiritu ke Xallo Dios na'kzen'
gonnen bixhan'llaya'l nnere.

21 "’Kana' bale be'nnache,
yeyechj ake' gon ake' no bi'ch
gorj ake' rao na'a be'nne,
na' yeso'te leake', na' ni't
be'nn gon ake' xhinn ake'
ka',raona'a be'nn yeso'tebe',
na' zjani't be'nne gon ake'
xaxhna' ake' ka', rao na'a
be'nne yeso'te leake'. 22 Na'
ka yeololze be'nn wie akre'
re', dan' llonlira'llre nada',
na' noteze be'nn se war
wxenra'lle' nada' llinte lla
gate',le'en yerd. 23Cha' be'nn
lla'a to yell lloje yeraye re',
lelljaz6 ga yobre. Da li nia'
re', bi nna wayoll tare yell
ka' gan' nbane be'nn Israel
ka!', kat yeda' nada' da yobre
Be'nn Gorj Radj Be'nnach.

24 ’Kat to be'nn za wsede,
bi nello naklle' be'nn braoll
ka be'nnen' llsede le'en, na'
to be'nn wen llin bi nello
naklle' braoll ka xane'n.
25Kon llaya'le yewé be'nnen'
llseden', cha' yedo'lre' gake'
kan' llon be'nnen' broe' le'e
na', na' llaya'le yewé be'nn
wen llin na', cha' yedo'lre'
gake' ka xane' na'. Na' nada'
naka' xanre, na' be'nn ka'
llwie nada'm, llasné ake'
llona' txhen Beelzebu, dan'

nak xan yeolol daxi'o ak,

wasné aklle' ke re' nakre
nada' txhen.

Non'llaya'l llebllo
(Lc.12:2-9)

26 'Bi llebre be'nn biteze
da gon akre' re', le bibi
de da nga'che da nello bi
wroe'rawe, na' bi de da nello
nono yenneze len. 27 Da zan
da broe'ra' re' gan' nga'chre,
lennén gan' lla'a be'nn zan.
Na' yeolol da ka' ba béneren',
lechixjwe'n, legon ka to
be'nn ze yichjo llosie'. 28 Bi
llaya'le llebre be'nn ka' got
ren. Bitbi gak gon akre'
yichjra'llda'ore. Zan llaya'le
llebre Diosen!, le Le'en nape'
yel llnebia', wlleyie' kwerp
kerén' ren yichjra'llda'oren'
lo yi' gabilen'.

29 "Nnézello byinn da'o ka'
bibi za'k aktekba', na' Xallo
Diosen' llakbe're' kate llbeyi'
toba'. 30 Rente yich yichjre
ka' nrab Diosen'. 31 Na'llen'
nia' bi llebre, za'kll re' kerke
txhonnj byinn da'o ka'.

Be'nn  wchebe' nawe'
Jestsen'
(Lc.12:8-9)

32°Na' noteze be'nne cha'
wchebe' nnawe' nada', lekze
ka' nada' wacheba' rao
Xa' Diosen' llia yeba, yepe'
nak be'nnen' nada' txhen.
33 Na' noteze' cha' lloe'rene'
be'nnach di'll, na' bi llchebe'
cha' nombie' nada', lekze ka'
nada' we'rena' Xa' be'nn zo
yebd di'll, yepe' bi nombia'
be'nnen'.

Gak ake' chopre ni ke

Jestisen'
(Lc.12:51-53; 14:26-27)

34 'Bi gdkere beda' nench
nni't ren lwellj be'nn ka' wen
na'. Bi nni't ake' wen, le yes-
dil ake'. 35Ni ke dan'ba beda'
na', yesdile be'nn byio ren xa
ake', na' no'ren' kone xhne'e,
na' no'ren' yedil ren xhorille
le'e. 36 Do lo yo' rill ake' na'ze
lla'a be'nn wie lwellj ake'.

37 'Na' noteze be'nne cha'
llakllre' xe'e na' xhne'en ka
nada', bi sa'ke' gone' nada'
txhen. Leska' cha' llakllre'
xhi'nne', ka nada' bi sa'ke'
gone' nada' txhen. 38 Na'
be'nn bi wsanra'll kwine'
na' nawe' nada', na' gone'
ka to be'nn noa' cruz ke'e,
bibi za'ke' gone' nada' txhen
cha' ka'. 39 Be'nnen' llon
bien yesra yel nban ke kwine'
yellrio ni, le'en wnite'n, zan
be'nnen' llnit yel nban ke'en
ni kia' nada', le'en ga't yel
nban zejlikane ke'e.

Danbaraz da de yebdn'
(Mr.9:41)

40 '"Noteze be'nn llrebe re'
nadkza'm llrebe', na' be'nn
llreb nada' renkze Dios
be'nnen' bse'l nada'n llrebe'.
41 Na' noteze be'nne wrebe'
be'nn lloe' xti'll Diosen', ka
da nbarazen' si'i be'nnen'
lloe' xti'll Diosen', ka' lekzen
sie', Na' be'nnen' wrebe
to be'nn wen, ni ke dan'
wrebe' be'nnen' nak be'nn
wen na', ka dan' nbarazen'
si'i be'nn wen na', ka' lekzen
sie'. 42 Na' noteze be'nne
we'e la txhi'yze nis ye'j be'nn
llonlira'll nada', ni ke dan'
be'e ake' be'nnen' nxenra'll
nada' nis we'je', da li nia' re',
bi nnitrao ka nake dan' ben
aken.

21 San Mateo 11:8

11

Juan be'nnen' bchoa nis
bse'le' be'nn ka' nak le'e txhen
gan' zo Jestisen'

(Lc.7:18-35)

1Ka bayoll bzejnie' Jesusen'
be'nn chllinn ka' non Le'e tx-
hen na', baze'e ganna', na'
byeje' yell ka' zjalli' do na',
jaroe' jasedre' xti'll Diosen'
be'nn ka' zjalla'a ganna'.

2 Bixha Juan be'nnen'
bchoa nis, ba yoe'lo rill yan'.
Benre' di'll, ka yeolol dan'
llon Criston'. Na'll bse'l Juan
na' chop be'nn ka' non le'e
txhen na', gan' zo Jesusen',
3Jannab akre' Le'e:

—:Rwe'n nako' be'nnen'
bexhto' wse'l Diosen', cha' ye
to be'nn yobren' kwexhto'?

4Na'll lle Jesusen' leake':

—Lelljayak, na' lelljayell
Juan na' doxhen dan' ba
bre'rena',na'daka'babénere
na'. >Be'nnlcholllare'e akre',
be'nn xhinnjllad4 ake', be'nn
llak yillwe' dan' ne lepra
llayak ake', be'nn kwell ba
llayén akre', na' be'nn wat ba
babéan ake', na' be'nn ya'ch
da'o ka' llzenay ake' Di'll
Wen ke Diosen'. 6 jNbaraz ke
be'nnen' bi llakganre', na'
yezikre llejle' kia'l

7 Na' ka ba zjayak be'nn
ka' bse'l Juan na', na'll be'rén
Jesusen' be'nn ka' ndopen'
xti'll Juan na', lle'e leake":

—¢No be'nnen' jawiare latj
dachen'? ;To be'nn nak ka
yia da zo lle' da le llta be'?
8 ¢Akre nake' kan' jawiare?
¢Nake' ra'll cha'o? Ka be'nn
ka' zjanak ra'll cha'o, zo
ake' yo' wen kwis, ka no rill

be'nn wnebia'. 9 ;Noxhan'
jawiakzre cha'? ¢To be'nn
lloe' xti'll Diosen'? Da li lloe'
xti'll Diosen', na' ni yepa' re',
za'klle' ka noteze be'nn lloe'
xti'll Dios. 10 Ke be'nn ni nyoj
le' xti'll Diosen', llian:

Nada' Dios, wse'la' to be'nn
kwiarawe' rao', we'e
xti'llo'n

nench yewe' xhnneze gan'
te'ona'.

11 Da 1i nia' re', nollre no

be'nnach nna chas, be'nn

nakll be'nn brao ka Juan na',

be'nnen' bchoa be'nne nis.
Na'nna' noteze be'nn llzenay

ke Dios, nench nnebia'
Diosen' yichjra'llda'we'n,
la'kze nake'be'nnele zeraoze
be'nne bibi za'ke, gaklle'
be'nn braoll ka Juan na'.

12 "Kan' bzorao Juan na'
bdixjwe're' xti'll Diosen', na'
bchoe' be'nne nis bllinte
nna', be'nn zan llon ake'n
ga zerao za'k akre', nench
yedo'l akre' yel llnebia' ke

Diosen'. 13Kana'ten' bzoraon
bllinte kan' bra' Juan na', ley

dan' bzoj da Moisésen', na'
dan' bzoj be'nn ka' be'e xti'll
Diosen', bzejnie'n lli'o ka nak
yel llnebia' ke Diosen'. 14 Na'
xti'll Diosen' dan' nyoj llian
yed ye to be'nn yedyén kan'
ben Elias, be'nnen' be'e xti'll

Diosen' kana'. Ka' llian ke
Juan na', kon cha' chejle're.

15 Re' zo nayre, lewzenay
xti'lla' ni.
16 ;Notek ka wsa'kra' re'

lla'a nna' lla? Wsa'kra' re'
ka bida'o ak zjalla'a lao

ya'a, na' lle lwellj akbe"
17 “Ba bkwellto' bllej, na' bi
bya're, na' ba belto' da llon
nya'chraz, na'ni ke bllellzre.”

18Juan be'nnen' bchoa nis, bi
we'j bdaocha'we' ka lle'j llao
nollre be'nne, na' bnere ke'e:
“Daxi'o yo' be'nnen'.” 19 Na'
ka nak nada' Be'nnen' Gorj
Radj Be'nnach, na' llre're lle'j
llawa' kwasro, na' nere kia':
“Le lle'j llaoxen be'nnen', na'
llone' txhen be'nn wachixhj
ka', ren yezikre be'nn wen
da xhinnj ka'” Zan zjalla'a
aksebe'nnllzenay ke Diosen'.

Leaken llroe' akre' kan' nak
yel si'n ke Diosen'.

Da gak ke be'nn ka' bi
llzenay ke Diosen'
(Lc.10:13-15)

20 Na'll be'e Jesusen' xti'll
be'nn ka' lla'a yell ka', gan'
bene' zan da yeban akre'n,
na' bdile' leake' dan' bi llayat
akre' ke da xhinnjen' non
ake'n, na'll bne'e:

21 —iNya'chraz ke re' be'nn
Corazin! Na' nya'chraz ke
re' be'nn Betsaida! Chenake
broe'ra' be'nn ka' ni't yell
ka' nzi'i Tiro, na' Sidén yel
wak kia'n ka dan' ba broe'ra'
re', batna' ba bayechj ake'
banao ake' Diosen' chenake,
na' llak ake' to ra'll gasj da
nak ze'ch, na' llwazj kwin
ake' no de da llroe'n ba bayat
akre' chenake. 22Na' nia' re',
kate 1lin lla gak yel koxchis
ke yeolol be'nne, da xhenll
yellayraore kerke be'nn Tiro,
na' bemn Sidén ka'. 23 Na'
re' be'nn Capernaum, llakere
ba zekzre yeb4, ga lle'le gor
waza'le' re', ga yellayraore.
Chenak bena' da yebane
be'nn ka' blla'a gan' nzi'i
Sodoman' kan' bha bena'
raore ni, bayat akre' xto'l

ake'n chenake, na' bi blleyi'
yell ke ake'n chenake. 24 Nia'
re', gakll keré ye ra't ka ke
be'nn Sodoma ka', katen' llin
lla gak yel koxchis ke yeolol
be'nn ka'.

Be'nn ka' gonlira'll Jestisen'
nni't ake' nbaraz
(Lc.10:21-22)

25 Na'll balwill Jesusen'
Diosen', bne'e:

—Lloe'rawa' rwe' Dios Xa,
rwe'n llnebia'o yeba na' yell-
rion', bkwa'cho' da ki, bi bye-
jnie' be'nn si'n ka' len, na'
broe'ro'n be'nn ya'ch be'nn
nak nexjra'lle. 26 Beno' ka'
Xa, le ka'n gokra'llo' rwe'.

27 Na' golle' be'nn ka' lla'a
na':

—Yeololte da de, Xa'n ba
bene'n rallna', na' nono
nombia' Xhi'nne'n, toz Xa'
na'n nombie' Le'e, na' nono
nombia' Xa'n, toz nada' nak
Xhi'nne' nombie', na' kon no
llbeja' nada'llroe're' kan' nak
Xa'n. 28 Ledd gan' zia' ni,
yeololtere ba lljaxa'kra'lle,
na' noa're dan' nak ka to
yoa' zi'. Na'nada' gonna' ka
yezi'ra'llre. 29 Leg6én nada'
txhen, lewsed kan' nia' ni, le
nada' naka' be'nn xate be'nn
nexjra'lle, na' ka' yezi'ra'll
yichjra'llda'oren'. 30 Dan'
nia' gonre na', bi naken bni',
naken ka to yoa' da bi naktek
zi'.

12

Be'nn ka' non Jestsen' tx-
hen blechj ake' dao ke trigo to
llanba'nne

(Mr.2:23-28; Lc. 6:1-5)

1 To lla nbamn ke be'nn
Israel ka' bde Jesusen' ren

be'nn ka' non Le'e txhen
to rao yellrio ga de trigo.

Na' bdon be'nn ka' non Le'e
txhen na', na' bzorao ll-lechj

ake' dao ke trigon', na' bdao
akem. 2 Na' bre'e be'nn
fariseo ka'kan'ben ake'n, na'
lle ake' Jesusen':

—¢Bixchen llon be'nn ka'
1lin, be'nn ka' non rwe' txhen
na', llon ake' to da bi llaya'l
gonllo lla nba'nne?

3Na'll lle Jestsen' leake':

—¢Bi nna golre kan' ben
da rey Daviden' to lla ka
bdon ake' ren be'nn lwellje'
ka? 4 Byoe' gan' nak rill
Diosen', na' bdawe' yet xtir
dan' nak la'yv da bi llaya'l
gao be'nn bi nak bxoz, na'

leska' bdaorén be'nn ka'
zej ren Le'e txhen na' len.

5 ;Leska' bi nna golre le' ley
dan' bzoj da Moisésen' gan'
llian, bxoz ka' bi llazi'ra'll
ake' lo yoda'o braon' lla ka'

nak lla nba'nne? Na' nono
II-Nliayi'll leake' dan' llon

ake' llin na'. 6 Ni llepa' re',
nada' zoa' ganni za'klla' ye
ra't ka yoda'o braon'. 7 Xti'll
Dios dan' nyoj nen: “Lle'nra’
yeya'chra'llre be'nne kerke
da gotzre no bayi'x, gakere

nada'n lloe'raore.” Chenak
llejnie're kan' naken nal,
bi wxoare do'l ko'l be'nn
bibi do'l nape. 8 Nia' re/,
nada'n naka' Be'nn Gorj Radj
Be'nnach, naka' xan llan'
llapre bara'nne.

Jestisen' bayone' to be'nn
nxho'n chla' ne'e
(Mr.3:1-6; Lc. 6:6-11)
9Jesusen' baze'e ganna', na'
byoe' to lo yoda'o ke be'nn
Israel ka'. 10 Na' lo yoda'o

na', zo to be'nn nxho'n chla'
ne'e,na'lllle be'nn fariseo ka'
Jesusen":

—¢De latj wayonllo be'nn
xhinnj to lla nba'nne?

Lle ake' Le'e ka' nench
kone len wlliayi'll ake' Le'e.

11Na'll lle Jestsen' leake':

—Bixha cha' re' nni't xhi'r
da'o keré, na' cha' toba' lI-
jacho'ba' to lo yell zitj lla
nba'nne, ;wsanra'llreba', bi
yebejreba’' rao lla na'? 12Ke
lenna'nia', dekze latj gakren-
llo be'nne, llan' nak lla llapllo
baranne, le za'klle to be'nne
kerke to xhi'r da'o.

13 Na'll lle'e
nxho'n ta'ke'n:

—Blina'on.

Na' le blite na'a be'nnen',
bayakten wen ka dan' ye
chla'. 14 Na'll ka ballach
be'nn fariseo ka' yoda'on, na'
llayirjla'll ake' akre ka gon
ake' got ake' Jesusen'.

be'nnen'

Dan' bzoj da Isaiasen' ke
Jesusen'

15 Ka gokbe'e Jesusen' ka',
na' babe'yi'lle' bayeje' ga
yobre. Be'nn zan jannao
Le'e, na'll bayone' yeolol
be'nn ka' llak yillwe'. 16 Na'll
go'tyoere' leake', bi we'rén
ake' be'nn di'll non' bayoén
leake'. 17 Bene' ka' nench
bzoa xti'll Diosen' dan' bzoj
da Isaiasen', kan' bne'e:

18 Be'nn nin' nake' be'nn wen
llin kia', be'nn breja',
na' be'nnnllie'ra'.

Na'llawera' dan'llone'n.

Na'nada' wse'la' Spiritu kia'n
sorenteze sorenen
Le'e.

Na' chixjwe're' yeolol be'nn
ka' zjalla'a doxhen

yellrio da nak da 1
llazra'lla' gon ake'.

19 Na' bi gakyollrene' be'nn
ka', ni ke gosia'ze',

nono yene ka nak chie' do
tnez ka'.

20 Bi wzo'ye da nak lle'ne.

Bi wasore' to yi' da'o, da za
bzorao lla'le,

llinte 1la gone' gak kon ka
dazjazélillaraoyellrio

ni.
21 Na' be'nn lla'a yeolol yell,
so ake' kwexh ake'
Le'e.
Bne ake' ke Jestisen' babeje'
daxi'o kone yel wak ke daxi'on
(Mr.3:19-30; Lc.11:14-23;
12:10)

22 Na' zo to be'nne Ichole,
na' nakte' blloje, yo'nyaz
daxi'o yichjra'llda'we', na'll
jwa'a ake' le'e rao Jesusen'.
Na' babeje' daxi'on yoe'n,
na'll le bare'tere’, na' le
bannete'. 2Z3Na'llyeolol be'nn
ka' bre'e kan' bene'n, baban
akre' kwis. Na'll lle lwellj
ake'"

—¢iKere be'nn nin' bezllo
yede' rao dialla ke rey
Daviden'lla?

24Na'ka bene be'nn fariseo
ka' di'll ki, na'll ne ake':

—Bithi yel wak nap
be'nnen'. Xan daxi'o ka'
nzi'i Beelzebu na'n llakrén
le'e, llabeje' daxi'o ka' yo'
yichjra'llda'o be'nne.

25 Na' ka gokbe'e Jesusen'
kan'za'ra'll lo ra'llda'o be'nn
fariseo ka', na'll lle'e leake':

—Yeololte da llnebia' cha'
gaken chopre, kweyi'n, na'
leska' to yell o to yo' rill
be'nnen!, cha' gaken chopre,
bi sibian. 26 Leska' cha'
daxi'on yebejen ye to daxi'o

yo' vyichjrallda'o be'nne,
weyi' yel llnebia' ken, le
kwinzen ba lladilrenen.
27Na' cha're' nere xan daxi'o
ka' llakrén nada' llabeja'
daxi'on, cha'naken kan' nere
na', ;noxha llakrén be'nn ka'
nao re'n nench yebej ake'
daxi'o ka' yo' yichjra'llda'o
be'nne? Na' dan' llon ake'
na', llroe'n re' bi naken kan'
nere na'. 28Zan ke nak nada',
Spiritu ke Dios na'n llonnen
nada' yel wak nench llabeja’
daxi'o ka', na' ka dan' llona'
na', llroem re' ba bllin lla
nnebia' Diosen'.

29 s Akre gak cho' to be'nn
wan lo yo' ke to be'nn war
nench sie' bi da de ke'e, cha'
bi wcheje' le'e? Zan ka'n
gone',na'll gak sie'bida de ke
be'nnen'lo yo'rille'n.

30 'Be'nn bi llone' nada'
txhen, llwiere' nada'm. Na'
be'nn bi llakrene' nench
wzenay be'nn ka' Kkia',
yezikre llone' nench nono
wzenaykze kia'.

31 ’Ke len na' llepa' re/,
yeolol da xhinnj da llon
be'nnach, na' yeolol di'll ya',
dan' llach lloa' ake'n, Dios
na' yezi'xhene' ke ake', zan
nollre benne, cha' nne'e
ke Spiritu ke Diosen', ni ke
yezi'xhenze Diosen' Kke'e.
32 Na' cha' no be'nne llnne'e
kia' nada', naka' Be'nn Gorj
RadjBe'nnach, wazi'xhenkze
Diosen' ke'e; zan cha' no
be'nne nne'e ke Spiritu ke

Diosen', kbatlle yezi'xhen
Diosen' ke'e, ni nna' ni
batteze.

Di'llen' we'llo na' llroe'n bi
dan'yo'lora'llda'ollo
(Lc. 6:43-45)

33 'Ka nak no yay xhix
ka', dan' nak yay wen na',
daxhix wenkze llbian, na'
yay dan'binak yay wenlekze
daxhix bi nak wen llbian.
Na'ka' llnnézello akren' nake
dan' llbia toto yay ka', na'
linnézello kan' nak yayen'.
34:Kan'nakse re', nakre be'nn
zban, be'nn wxhiye'e, llonre
ka bele! Bibi di'll wen gak
we're ka nak yo' da xhinnjen'
lo rallda'ore. Le yeololte
di'llen' 1l-lloj lloa'llon' da
za'kze lo ra'llda'ollo na'n.
35 To be'nn wen lloe'kze' di'll
wen, le kon kan' nake lo
ra'llda'we' na'n lloe' di'llen’;
na' to benn wen da xhinnj
lloe' di'll da ke za'ke, le ka'n
nakse ra'llda'we'n. 36 Na'
ni nia' re', kate llin lla gon
Diosen' yel koxchis ke yeolol
be'nne, kana' yeolol be'nne
wadé ake' yeolol di'll dan' ba
be'e ake' da bibi za'ke. 37 Na'
kone di'll dan' we're, Dios na'
choyrawe' keré cha' napre
do'le, na' cha' bibi do'l napre.

Be'nn ka' bi llzenay ke
Diosen' bnnab ake' gon
Jestsen' yel wak

(Mr.8:12; Lc.11:29-32)

38 Na' bemn ka' llsedre ke
ley dan' bzoj da Moisésen',
na' be'nn fariseo ka' lle ake'
Jesusen':

—Maestro, lle'neto' gono'
to yel wak da re'teto' nench
nnézeto' cha' da lin' bse'l
Diosen'rwe'.

39Na'll goll Jesusen' leake':

—Re' yo' da xhinnj lo
ra'llda'ore, na' ba bsanra'llre
Dios. Na' llnnabre gona' ye
to yel wak da re'tere, zan
bi gona' ka dan' llnnabren',

zeraoze ka dan' broe' Diosen'
re',kadan'benrene'daJonas,
be'nnen' be'e xti'll Diosen'
kana'. 40Jonasen' byoe' lo le'
bel xhen na' chonn lla chonn
yere. Na' ka'kze nada', Be'nn
Gorj Radj Be'nnach gata', na'
choa'lo ban' chonn lla chonn
yere. 41 Na' kat llin lla gon
Diosen' yel koxchis ke yeolol
be'nne, kana' be'nn Ninive
ka' wabanrén ake' be'nn ki
lla'a nna', na' wchoybia' ake'
ke ake', le leake'n, ka ben
akre' xti'll da Jonasen', bayat
akre' ke da xhinnj ke ake'n,

na' nada' za'ktella' kerke
Jondsen'. 42 Na' lekze 1la na'
kat gon Diosen' yel koxchis
ke yeolol be'nne, no'ren'
bnebia' yellen' re Saba,
wabanrene' txhen be'nn ki
lla'a nna', na' wchoybie'
ke ake', le le'en zi't kwis
bede' badzenaye' yel si'n ke
da Salomén na', na' nada'
za'ktella' kerke Salomoén na'.

Daxi'on lljallo'n da yobre

loyichjra'llda'o be'nne
(Lc.11:24-26)

43 "Kate to daxi'o llallojen
yichjra'llda'o be'nnen', na'
dan llayirjen ga lljacho'n
ga yobre. Na' cha' bi ll-
llelen to latj ga yezi'ra'llen,
44 na'll nnen: “Waya'chka'
lljawia' gan' balloja'n, cha'
gak lljalloa' da yobre.” Na'll
llayejen lljawian gan' zo
be'nnen', na' kate re'ren
ra'llda'o be'mnen', naken
ka to yo' da nxhi nloa, na'
ndachen. 45 Na'll lljatopen
ye gall daxi'o da llonll ka
len, na'll yella'a aken txhen

lo ra'llda'o bennen'. Na'
cha' ka' ba ben ake'n, na'll

yezikre gakll ke be'nnen',
kere kan' gok ke'e kana'. Na'
ka' ya'nnkzen' gak ke be'nn
wen da xhinnj ka', lla'a nna'
1la.

Xhna' Jesusen' ren bi'che'
ka'bllin ake' gan' zoe'n
(Mr. 3:31-35; Lc.8:19-21)

46 Nna lloe'te Jesusen' di'll
ren be'nn ka', ka bllin xhne'e
ren bi'che' ka', na' gokra'll
ake' we'rén ake' Le'e di'lle.
47Na' to be'nn ze ren ganna'
golle' Jesusen':

—Xhna'o ren be'nn bi'cho’
ka' ze akte' ko'lle na', lle'n
akre' we'rén ake' rwe' di'lle.

48 Na'll lle Jesusen' le'e:

—¢Noxhan' nak xhna', na'
noxha nak bi'ch lwellja'?

49 Na'll bli ne'en gan' lla'a
be'nn ka' nak Le'e txhen na',
na'll bne'e:

—Be'nn kin' nak xhna', na'
bi'ch lwellja'. 50 Le noteze
be'nne llone kan' llazra'll Xa'
Dios be'nnen' zo yeba na',
le'en nak be'nn bi'cha’, be'nn
zana'na'xhna'.

13

Jestisen' bsa'krebre' ka llon
to be'nn goz go'nne

(Mr. 4:1-9; Lc. 8:4-8)

1Rao lla na', bza'a Jestusen'
yo' gan' zoe' na' jachie' lloa'
nisda'on. 2 Na'll bdop be'nn
zan kwis gan' llie'n, na'll
byepe' lo barcon' jachie'.
Yeololbe'nn ka'bdopen'zelld
ake' lloa' nisda'on ga nak yo
bill. 3 Na'll da zan da broe!
bsedre' leake' bsa'krebre' bi
da ka', bne'e:

—To be'nn wen llin jeze'
nbaz, 4 na' ka zeje' llose'
nbazen', ra't dan' llaze' na',

je'ten lloa' nez, na' byinn ka'
llasda le' yeban' betj akba'
jatao akbam. 3 Na' ye ra'ten'
jacha'n ga nake rao yej ga
Ili' chde'jze yo, na' da na',
byob bra'n le ra'tze yo i
gan' je'ten na'. 6 Na' ka
bra' will na', bzeyen len, na'
byechen le bi nyintek roe
zitj. 7Ye ra'ten' jago'nnen ga
nak lo yay ye'che, ka blli'o
yay ye'chen', na' benen len
roe. 8Na'yera'ten' jago'nnen
ga nak yo cha'o, na' bra'
aken, na' balen bllia to gayoa
(100) weje toton, na' ye balen
bllian wyon (60) weje, na'
ye balen chi lloa (30) weje.
9Re' zo nayre, lewzenay ka'n
nia'n.

Jestisen' be'e di'll bixchen
bsa'krebre' bi da ka' kan' bze-
jnie're' leake'

(Mr.4:10-12; Lc. 8:9-10)

10 Na'll be'nn ka' non
Jesusen' txhen jabi'y ake'
awllo, lle ake' Le'e:

—¢Bixchen llsa'krebro' bi
da ka' katen' llroe' llsedro'
be'nne?

11Na'l lle Jesusen' leake':

—Nono nna nneze kan'
nak yel llnebia' ke Diosen',
zan nna' ba llone' nench
re' ba llonlira'llre nnézeren.
Zan be'nn yobre bi wroe'

Diosen' leake'. 12 Le noteze
be'nn llzenay xti'll Diosen'
wzejnie'lle Diosen' leake!,
nench chanll dan' chejnie'
akre'n, na' noteze be'nne bi
lizenay, da da'on ba nnez
akre' ra'ten, yeka'a Diosen'
len. 13 Ke len na' llroe'
llsedra' be'nn ki kone da ka'
Llsa'krebra', le llre'e aktere'
dan' llona'n, na' bi llakbe'e

akre'bi zejen na', llen aktere'

xti'lla'n, na' bi llejnie' akre'n.

14 Ke len na' be'nn ki ba

llzoa ake' di'll kan' bzoj da

Isafasen', kan' bne'e:

Da li yénere, na' bi chejnie're
akre zejen da'n
yéneren'.

Na're'tere, na' bi wayakbe're
bi zejen dan' llre're

na'.

15 Nak ake' bemnn bi
lizenay, ba natkze
yichjra'llda'o be'nn Ki.

Bi llen akre' kwasro, na'
nchod rao ake'n, le bill
lle'n akre' re'e akre'
kone rao ake' na',

na' yen akre' kone nay ake'
na',

na' chejnie' akre' lo ra'llda'o
ake' na', na' yeyat
akre', na'll gak yebej
ake'lo da xhinnjen'.

16 'Na' re' nakre nada' tx-
hen, nbaraz keré dan'llwiare
da ka' llona'n, na' llzenayre
xtilla'n, na' llejle're. 17 Da
li nia' re', zan be'nn ka' be'e
xti'll Diosen' kana', na' zan
be'nn ka' yezikre bzenay ke
Diosen' kana', gokra'll ake'
kwis re'e akre' dan' llre're
nna',na'bill go'le re'e akre'n.
Na' gokra'll ake' kwis yen
akre' dan' llénere na', na'
leska' bill go'le yen akre'n.

Jesusen' bzejnie're' ke dan'
bsa'krebre' ke be'nn gozen'

(Mr. 4:13-20; Lc. 8:11-15)

18 'Lewzenay ke, Kkin'
chejnie'llo di'll ke be'nn wen
llinna',jeznbazen'. 19Noteze
be'nn llene xti'll Diosen' dan'
lizejnie' ke yel llnebia' ke'en,
na' cha' bi llejnie're'n, le
llinte daxi'on llabejen len

lo ra'llda'we'n; na' nake' ka
nbaz dan' je't lloa' nezen'
20 Na' nbaz dan' jacha'a gan'
nak lo yejen', na' bi bdin roe,
naken ka be'nn ka' le llawete
xti'll Diosen' kat llen akre'n,
21]eake'n nak ka da bi nyin
roe zitj, chollze llejle' ake' ke
xti'll Diosen', na' kat bi da
da'o llak ke ake', na' kat llwie
be'nne leake' dan' llzenay
ake' xti'll Diosen', le llbej
yichj akte' xti'llem. 22 Na'
nbaz dan' jago'nn gan' nak
lo yay ye'che dan' bi blli'o
na', zejen ka be'nn ka' ba
bene xti'll Diosen', na' da
zed ka' da de rao yellrio ni,
na' yel wnia' dan' ziye'e 1li'o,
bi lloe'n latje yega'nn xti'll
Diosen' lo ra'llda'we'n, na'
nak ake' ka nbaz dan' bibi
llbia. 23Na'nbaz dan'jago'nn
rao yo cha'o na', zejen ka
be'nnen' llene xti'll Diosen',
na'llejnie're'n na'llzenaye'n.
Nak ake' ka dan' bllia to
gayoa (100) weje, na'ye balen
bllia wyon (60) weje, na' ye
balen chilloa (30) weje.

Jestsen' be'e di'll ke nbaz
dan'nzi'i trigo ren yay yi'xe

24 Na'll be'rén Jesusen'
be'nn ka' ye to di'll, lle'e

leake':
—Yel Illnebia' ke Dios

be'nnen' zo yeban' llonen
rebze ka gok ke to be'nnen’
jez nbaz wen rao yellrio
ke'en. 25 Na' do llere ka tas
ake', byej to be'nn llwie le'e,
na' jaza'le' nbaz yi'x gan' ba
naz be'nnen' trigon', bayoll

na' na'll baze'e. 26 Na' to
chi'ze bra' nbaz yi'xen' ren

trigon', na' ka bzorao trigon'
llbian. 27 Na' gokbe'e be'nn

wen llin ke xan yellrion',
na'll jayake' jayell ake' xan
ake'n: “Ke be'nne, skere
nbaz wen ke trigon' gozo'
rao yellrio ko'on? ¢Bixchen
nchixzen yi'xe da bibi llbia?”
28 Na'll lle xan ake'n leake'
“To be'nn llwie nada'n jen
ka'.”  Na'll lle be'nn wen
llin ka' le'e: “¢Akxha gonto'?
¢Wla'llto' yi'xen?” 29 Na'
lle'e leake" “Bi wla'llren
nench ke wla'llrentere trigo
na'. 30 Waljezen na' chi'o
akllen txhen. Na' kat llin
lla yezi're dan' gozre na',
kana' nia' zga'tek yi'x na',
la'llre gonren to bnok weje,
na' cheyen, na'telle yetopre
trigon' wlla'cha'oren.”

Yel llnebia' ke Diosen'
naken ka nbaz ke mostaz
(Mr.4:30-32; Lc. 13:18-19)
31 Na'll be'e di'll kan' nak
yel llnebia' ke Diosen', bne'e:
—Yel Illnebia' ke Dios
be'nnen' zo yebdn' rebze
naken ka to nbaz ke mostaz,
ka dan' goz to be'nn rao
yellrio ke'en. 32 La'kze nbaz

ke mostazen' nakllen da da'o
ka nbaz ka' yela', na' kate

llram na', leren ll-li'oll ka
billre yay, llakllen to yay
xhenlle, na'll lljallia no xo'nn
byinn da'o ka' rao xho'ze na'.

Yel llnebia' ke Diosen'
naken ka kwa binn
(Lc. 13:20-21)
33 Na'll bsa'krebe Jestsen'
ye to da yobre, lle'e leake'
—Yel llnebia' ke Dios
be'nnen' zo yebdan', naken ka
kwa binn da bxhi'i to no're,
na' bchixe'n trob yezj, na'
baslli'on kwa ke yet xtir na'.

Kan'ben Jestisen'bsa'krebre'
bidaka'
(Mr.4:33-34)
34 Yeolol da ki broe' bsede
Jesusen' rao benn zan ka'

bzenay ke'en gan' ze'e
na'. Broe' bsedre' leake',
bsa'krebre'bidaka', bibibze-
jnie're' leake' billre. 35 Bene'
ka'nench gokkan'bzojbe'nn
ka' be'e xti'll Diosen' kana":
Wroe'wsed akre', wsa'krebra'
bidaka',
na' yep ake' da nono nna
nneze,danga'ch kabx-
hete yellrio.

Jestisen' bzejnie're' bi zeje
di'llen' be'e ke nbaz yi'x ren ke
nbaz trigon'

36 Bayoll broe' bsedre'
be'nn ka' zjalla'a na', base'l
Jesusen' leake' lljayake'. Na'
byoe' 1o yo' gan' zo ake' na',
na'll jabi'y be'nn ka' non Le'e
txhen na', awllo kwite'n lle
ake'Le'e:

—Bzejnie'cheke neto' akre
zeje di'llen' be'on ke trigon'
ren nbaz yi'x na'.

37Na'll lle'e leake':

—Kin' naken: ka nada'
Be'nnen' Gorj Radj Be'nnach,

naka' ka be'nnen' goz nbhaz

wen na'. 38 Na' doxhente
yellrio ni, naken ka latj gan'

goze' trigo na'. Na' be'nn ka'
lizenay ke Diosen' nak ake'ka
nbaz wen na'. Na'be'nn ka'
nxenra'll daxi'on leake'n nak
ka nbaz yi'x na'. 39 Daxi'on
naken be'nnen' goz nbaz yi'x
na'. Na'llan' gak yel koxchis
ke yeolol be'nn ka' naken ka
llan'llon ake' wrape, na' angl
ka' nak ake' ka be'nn ka' llon
wrapen'. 40 Na' kan' llatop
ake' yi'x ka', na' llzey aken/,

ka'ngakkebe'nnka'llnnerén
daxi'on kat llin lla gak yel
koxchis ke yeolol be'nne.
41 Nada', Bennen' Gorj Radj
Be'nnach wse'la' angl kia'
ka' kat 1llin lla na', nench
yetop ake' yeolol be'nn ka',
llko'yele be'mne yobre gon
ake' da xhinnj, na' yezikre
be'nn llon da xhinnj. 42 Na'
yese'le' leake' 1o yi' gabil ga
cha'a ake' ke chnare chey
ake', ganna' kwell ake', to
gaoxoxjlay ake'. 43 Kana'llen'
Xallo Diosen' gone' nench
be'nn ka' llon da wen na',
nni'trén ake' Le'e txhen, le
leake'n nak xhi'mne', na'
yeyak ake' ka beni' ke will
kat yellin ake' yebd gan' llia
Diosen' linebie'. Re' zo nayre
lewzenay xti'lla'n.

Yel linebia' ke Diosen'
naken ka mell xhen da nga'ch

44°Na' Yel llnebia' ke Dios
be'nnen' zo yeban' naken ka
to mell xhen da nga'che to
rao yellrio. Na' to be'nne
ballelre'n, na'll bakwa'che'n
da yobre lekze rao yellrio
na'kze, na' llawere' kwis za-
yeje', na'll jaye'te yeolol bi da
de ke'e nench bazie' yellrio
gan'nga'ch mellen'.

Yel llnebia' ke Diosen'
naken ka to be'nn llyirj yej
cha'o

45°Na' yel llnebia' ke Dios
be'nnen’' zo yebdn' llonen ka
ke to be'nn da llo't biteze, na'
de'e yirje' yej cha'o dan' nzi'i
perla. 46 Na' kat 1l-llelre' to
yej cha'o da za'k, na' llayo'te'
yeolol bi da de ke'e nench
waya'we' yej cha'on.

Yel llnebia' ke Diosen'
naken ka yixj wxhen bel

47 'Na' yel llnebia' ke
Dios bennen' zo yeban'
za'krebren ka to yixj bel.
Na' bal be'nn wxhen bel ka'
bza'l ake' yixj ke ake'n lo
nisda'on, na' bxhenen zan

kwen ba lla'a lo nisda'on.
48 Na' ka ba ballam na', babej

ake'n lloa' nisda'on, na'll
llabé akeba', na' ba nak wen,

llalla'a akeba' lo llom. Na'
ba ka' bi nak wen na', llo'nn

akeba'. 49 Kan' gak katen'
llin 1la, te ke yellrio ni. Angl
ka' yebej ake' be'nn wen
da xhinnj ka' zjarén radj
be'nn ka' nake be'nn wen
rao Diosen'. 30 Na'll waza'le'
leake' lo yi' gabil gan' lljallell
ake'ga zeraoze to gaoxoxj lay
ake' yel llallayrao ke ake'.

Xti'll Dios dan' byoj kana'

ren dan'llzejnie' Jestisen'

517esusen' lle'e leake':

—¢Zyejnie're yeolol da ki ba
broe'ra' rem?

Na'lllle ake' Le'e:

—Zyejnie'kzeto'n.

52Na'll lle'e leake':

—Noteze be'nne cha' llak
liroe' llsedre' ley ke Diosen'

dan' byoj kana'; na' cha'
lizenaykze' kan' llroe' llse-
dra' ke yelllnebia'ke Diosen!,
na'llen' nake' ka to xan yo'
be'nne nape' yeolol da za'ke
da vyalljre' llonrene' llin,
balen nak da kobe, na' balen
nak da gore.

Jestsen' balline' Nazaret
(Mr.6:1-6; Lc. 4:16-30)

53 Ka bayoll be'e Jesusen'
di'll ki, na'll baze'e. 54 Na'
bayeje'ralle'n, na'jaroe'jase-
dre' be'nn wrall ke'e ka' lo

yoda'o ke ake'n. Na' baban
akre' kwis ke di'llen' lloe'n,
na'lle lwellj ake":

—¢Ga jasede' yel si'n na'?
¢Na' gaxha jaxie' yel wak ki
llone'? 35 ;Kere le'en xhinn
be'nn wencha'o yayen', na'
xhne'en re'e Maria? Na'
bi'che' ka' re Jacobo, José,
Simén na' Judas. 56 Na'
lekze ni't zane' ka' rall-llo ni.
¢Akxha llaken lloe' di'll ki, na'
llakte' llone' yel wak ki?

57Na'bi gokra'll ake' chejle'
ake'ke'e, na'll lle'e leake':

—Yeololze be'nne lloe'rao
ake' be'nn lloe' xti'll Dios, zan
ka nak be'nn wrall ke'e ka',
na' be'nn lo yo' ke'e bi llap
ake'le'e bara'nne.

58 Na'll to chopze yel wak
bene' Nazareten'le nono bye-
jle' ke'e.

14

Kan' gok bet ake' Juan
be'nnen' bchoa nis
(Mr. 6:14-29; Lc. 9:7-9)

1Ka llan' llnebia' be'nnen'
re Herodesen' gan' nbane
Galilean' benre' di'll kan'llze
ke Jesusen'. 2Na'll golle' be'nn
wen llin ke'e ka":

—Be'nn nin' Juan be'nnen’
bchoa nis babane' radj be'nn
watka', na'llen'llak llone' yel
wak ki.

3 Bne Herodesen' ka' le
le'en golle' be'nn ka' be'x
ake' Juan na', na' bchej ake'
nia'ne'e, na' bro' ake' le'e
lo rill yan'. Bene' ka', xto'l
Herodias be'nnen' nak xho'r
bi'che' be'nnen' re Felipe.
4Le goll Juan na'le'e:

—Bi llaya'le soreno' xho'r
bi'cho'n.



San Mateo 14:5

5 Herodes na', gokra'lle'
gote' Juan na', na' bi bayax-
hjre', bllebe' be'nn ka', le
be'nn zan be'nn yell llejle'
ake' ke Juan na', lloe' xti'll
DlOS 6Na'ka btil Herodesen'

z, ben ake' Inni, na'll xhi'nn
Herodlasen' bi no're bllojbe'
bya'be' rao be'nn zan ka'.
Na'll bayazra'll Herodesen'
kwis kan' bya' bi no'r we'on.
7 Na'll bzoe' Diosen' wie' bi
da gone' ke'e, cha' bi we'e
bi no'r we'on kon biteze
nnéabebe' le'e. 8 Na'll bko'yele
xhna'be'n lebe' nench yebe'
Herodesen':

—Yichj Juan be'nnen' 1I-
choa nis na', bennen ganni,
na'wllia'on tolo ye'nn nllirje.

9 Na' reyen' gokre' kwis
kan' goll bi no'r we'on le'en,
le ba bzoe' Diosen' rao be'nn
zan ka' we'ebe' kon hiteze
da nnabebe' le'e, na'llen'
benchaze' dan' bnnabbe'n.
10Na'll golle' be'nn ka' wchoy

ake' yen Juan na', lo rill ya
gan' yoe'n. 11 Na' bllia ake'
yichje'ntolo ye'nn nllirje, na'
be'e ake'n bi no'r we'on, na'
jaye'be'n xhna'be'.

12 Nall benn ka' non
Juan na' txhen jaxhi'i ake'
kwerp ke'en, na' jakwa'ch
ake'n. Na'telle jayake' gan'zo
Jesusen' jayell ake' Le'e kan'
goken.

Jesusen' bwawe' ga'y mir

be'nne
(Mr. 6:30-44;
Jn. 6:1-14)

13 Ka bene Jesusen' kan'
gok ke da Juan na', na'll le
baza'te', bayoe' to lo barco
zayeje' to latj dach ga nollno
lljannao Le'e. Bixha be'nn

Lc.9:10-17;

31

San Mateo 14:22

ka' zjalla'a yell ka' zjalli' lloa'
nisda'on, ka bnnez akre' ka',
na'll bza'a ake' rall ake'n
zjak kon nia' ake' jatil ake'
Jesusen'. 14 Ka ballin Jesusen'
lloa' nisda'on, bre're' lla'a
be'nn zan, na'll baya'chra'lle'
leake'. Na' bayone' be'nn

we'e ke ake' ka'. 15 Na'll ka
ballen will, jak be'nn ka' non
Le'e txhen rawe'n, lle ake'
le'e:

—Zello to latj ga bibi de, na'

ba nak ba wlle'. Base'lchaz
be'nn ki nench lljayake' yell

da'o ka' lli' awlloze lljadirj
ake' da ye'j gao ake'.

16 Na'll lle Jesusen' leake':

—Bi llaya'l lljayake' ka'ze,
re'lewe'e ake' da gao ake'.

17Na'll lle ake' Le'e:

—Ga'yze yet xtir kellon' de,
na'ye chop belya'.

18Na'll lle'e leake':

—Lelljaxi'n ganni.

19 Na' le gollte' be'nn ka'
blle' ake' rao yi'xen'. Le
bxhi'te' yet xtir ga'y ka'
ren belya' ka' ye chope, na'
le bwiate' le' yebdre be'e
yel llioxken ke Dios, na'll
bxhoxhjen be'e be'nn ka'
non Le'e txhen na', nench

bdislas ake'n bdao be'nn
ka'. 20 Yeolole' bdao berj

aktere'. Bayoll na' batop ake'
dan'baga'nnen, na' goken ye
chllinnllom daka'baga'nnen
da goxhj ka'. 21 Na' be'nn ka'
bdaon' nak ake' ka do ga'y
mir be'nne byio, llakze kere
no'r ka' ren bida'o ka'.

Jestsen' bze'e rao nisda'on
(Mr. 6:45-52; Jn. 6:16-21)
22 Bayoll na', le gollte'

be'nn ka' non Le'e txhen
na', wlla'a ake' lo barcon'

nench kwiarao ake' wla'y
ake'ye chla're nisda'on, chak
baga'nn Le'en, base'le' be'nn
zan ka' zjayake'. 23 Bayoll
base'le' be'nn ka', bayepe' to
rao ya' ga balwille' Diosen'
to wraze, na' ka golen!,
toze' ze'e rao yam. 24 Na'
barcon' dan' zjalla'a be'nn
ka' bse'len, ba zjazén ka do
kllol nisda'on, le zebraz lI-
lli'y nisen' len, llas lljata’
nisda'on, ka naken da be'n
zban. 25 Na' ka do bal-llen
bayetj Jesusen' ya'n, na'll zeje'
gan' zjak be'nn ka' non Le'e
txhen na', na' zeje' kon nie'
to rao nisda'oze. 26 Na' ka
bre'e akre' Le'en, le blleb
ake', besia' ake' ka zeje' rao
nisda'on. Na'll ne ake':

—ijDaya'jen'llre'lo!

27Na'll le balwillte Jesusen'
leake', bne'e:

—iLeyewé, nada'n, bi llebre!

28 Na'll le gollte Pedron'
Le'e:

—Xanto', cha' rennro'
rwe'n, bne yeda' gan'ze'o rao
nisen'.

29Na'll lle Jesusen' le'e:

—Da cha'.

Na' le bllojte Pedron' lo
barcon' zejze' gan' ze Jesusen'
rao nisda'on. 30 Bixha ka
bre're' da be'n res, na' bllebe'
na' bzorao llaze' lo nisen'.
Na'll besie'lle'e Jesusen":

—iXana', basra nada'!

31 Na' le bzete ta'k Jesusen'
bayo'xe'le'e, na'll lle'e le'e:

—¢Bixchen bi benlira'llo’,
na' gokganro' nada'?

32 Na' kate bayo' Jesusen'
ren Pedron' lo barcon', le

blle'llite be'n. 33 Be'nn ka'
zjalla'a lo barcon' bche'k

xhib ake' rao Jesusen' ben
ake' Le'e xhen, ne ake':

—Dogarjkze Xhi'nn Dios
rwe'.

Jesusen' bayone' be'nn zan
gan'nzi'i Genesaret

(Mr. 6:53-56)

34 Bayoll na' bla'y ake'
nisda'on, na'll bllin ake'
gan' nzi'i Genesaret. 35 Kate
bayombia' be'nn Genesaret
ka' Jesusen', bdislas ake'
di'llen' yeolol yell da'o ka'
zjalli' awlloze nench bnnez
akere' ba bllin Jesusen' rall

akem. Na' be'nn ka' lla'a
yell ka', bche'e ake' yeolol

be'nn we'e ka' rawe'n. 36 Na'
go'tyoe akre' Le'e we'e latj
go'x ake' la ra'tze xhnie'
xhe'en, na' yeolol be'nn ka'
be'x len le bayak akte'.

15

Di'll zban ll-lloj lloa'llon' ll-
llonen gak ra'llda'ollon' yall
rao Dios

(Mr.7:1-23)

1 Bal be'nn fariseo ka', na'
be'nn ka' llsedre ke ley dan'
bzoj da Moisésen' bza'a ake'
Jerusalén na', bllin ake' gan'
z0 Jesusen', llnnab akre' Le'e:

2 —;Bixchen bi llon be'nn
ka' non rwe' txhen kan' ben
xozxta'ollo ka', bi llna'a ake'
weltze toto kwe' ake' gao

ke'?

3Na'll lle Jestsen' leake':

—Leska're', ¢;bixchen bi ngo'
yichjre gonre kan' ne Diosen'
llaya'l gonllo, na' llonre xhen
ka dan' ben be'nn gor ka' ba
bde? 4Diosen' ba bne'e kan'
gonllon', dan' bne'e: “Legap
baralmn xaxhna're”, na'
“Noteze be'nne cha' yellie

di'll xaxhne'e llaya'l gate'.”
5 Na' re' lldkere wak to be'nn
ye'e xaxhne'e: “Bithi de
gonna' gakrena' rwe', yeolol

da de kia' ba bia'a Diosen'
len.” 6 Na'll nere billbi llaya'l

we'e xaxhne'encha'ka'. Dan'
nere ka', llbekre ka'le dan' ne
Diosen', na' naore llonre ka
dan'ben be'nn gor ka' ba bde
kana'. 7 Re' be'nn chop rao
ba llonya'nnre kan' bzoj da
Isaiasen' keré, gan' nen:
8Be'nn killon ake'nada'xhen
kon lloa' ake' naze',
kere lloe'rao ake' nada' do
yichj do ra'll ake'n.
9 Bibi za'k dan' lloe'rao ake'
nada'n,
ka nak llroe' llsed akre' da
bayirjla'llbe'nnachzen'.

10 Na'll goxhe' be'nn ka'
ndop ganna', na'lle'e leake":

—Lewzenay dan' yepa' re'
ni, na' lechejnien. 11 Kere
da lle'j llao be'nnachen' llo-
nen le'e gake' be'nn wen da
xhinnj rao Diosen'. Di'll dan'
II-1loj lloe'na',lenna'llonle'e
bi gake' yall rao Diosen'.

12 Na'll jabi'y be'nn ka'
awllo, be'nn ka' non Le'e
txhen na', lle ake' Le'e:

—¢Zakbe'ro' goklla'a be'nn
fariseo ka', kan' ben akre'
xti'llon?

13Na'll lle Jestusen' leake":

—WIlin  lla kate Xa'
be'nnen' llia yeba na', gone'
kallontobennkatll-la'lle' no
yay da bi goze'. 14 Waljechaze
be'nn fariseo ka', le ka to
be'nn Icholen' nak ake', le to

be'nnIchol kere wak ko'rene'
nez ye to lwellj Ichole, wa

lljabix ake'do lo broj chetka'.
15Na'll lle Pedron' Le'e:

—Bzejnie'cheke neto'
akxha zejen kan'bne'o na'.

16 Na'll lle'e leake':

—:Rente re' bi nna
chejnie're ka da ki ba bnia'
ni? 17 ;Bi llejnie're yeolol
dan' lle'j llao be'nnache llo'n
lo le'e, na' ll-llin lla lladen?
18 Zan yeolol di'll da lloe'
be'nnach, lo ra'llda'we'n 1I-
llojen. Na' cha' naken no di'll
zban, len na' llonen nench
ra'llda'we'n bi naken yall rao

Diosen'. 19 Le lo ra'llda'o
ake' na'n llarjla'll ake' llon

ake' da xhinnj, na' llaso'te
be'nne, na' llzoa xto ake',
na' llzorén lwellj ake' la'kze
bi nchayna'a ake', na' llban
ake', na' llyirjla'll ake' xti'll
Iwellj ake', na' llasnné ake'

ke be'nne. 20 Da kin' ll-llonen
nench bi gak be'nne yall rao

Dios, kere dan' bi llna'a ake'
kat gao ake' na'n.

To no'r bi nak be'nn Israel
benlira'lle' Jestisen'

(Mr. 7:24-30)

21 Baza'a Jesusen' ganna',
na' bayeje' do gan' 1li' yell
ka' nzi'i Tiro ren Sidon.
22 Na' to no'r be'nn yellen'
nzi'i Canadn be'nn bi nake
be'nn Israel, bze'e ralle'n, na'
blline' gan' zo Jesusen', na'
jatile' Le'e, na'll besie' lle'e
Le'e:

—iXana', rwe!' nako'
xhi'nn dialla da rey David,
baya'chra'llchga nada'! To
xhi'nna' no'ren' yo' daxi'o
yichjra'llda'obe', nna'stek 1I-
llayraobe'.

23 Na' Jesusen' bi be'la'lle’
ke no'ren'. Na' be'nn ka' non
Le'e txhen na', zjake' awllo,

go'tyoe akre' Jesusen' lle ake'
Le'e:

—Balli'i no'ren', le llakia
llone' nawe'lli'o.

24Na'll lle'e leake':

—Diosen' Dbse'le'’ nada'
nench llakrena' be'nn Israel
ka', le leake'n nak ake' ka

xhi'r da'o ba llakllejla'lle.

25 Na'll zej no'ren' jache'k
xhibe' rao Jesusen', na' lle'e
Le'e:

—iXana', gokrenchga nada'!

26 Na'll lle Jesusen' le'e:

—Bi naken wen yeka'rizllo
yel wao ke xhi'nnllo ka', na'
we'rizllo be'kw gaoba'n.

27Na'll lle no'ren' Le'e:

—La'kze naken ka', Xana',
be'kw ka' wak yetopba' bla'a
da'o ka', llexj xhan gan' llbe'
xanba' llawe'.

28 Na'll bayechj Jesusen'
lle'e le'e:

—iDa xhen gore nxenra'llo',
no're! Gakchga Kkan'
lle'nro'n.

Na'll le bayakte xhi'nn
no'ren'.

Jestisen' bayone' be'nn zan

29 Baza'a Jesusen' ganna',
na' byeje' nez dan' llde awl-
loze lloa' nisda'o Galilea na',
na'll byepe' to rao ya' jachie'.
30 Na' be'nn zan bllin rao
ya'n gan' lli' Jesusen', nche'e
ake'nobe'nnnxhinnje, be'nn
bi llak sa'a, benn Ichole
ake, na' be'nn blloj ake, na'
benn bi zo niama'a, na'
ren be'nn llak wde wdere
yillwe', na' bni't ake' leake'
xhnia' Jesusen', na'll bayone'
yeololte'. 31 Na'll babane

be'nn ka' kwis ka bre'e akre'
banné be'nn blloj ka', na'

bayak be'nn ka' bi zjazé
nia'ma'a, na' badd be'nn

xhinnj ka', na' bare'e be'nn
Ichol ka'. Na'll bzorao
lloe'xhen ake' Dios ke be'nn
Israel ka'.

Jestuisen' bwawe' tap mir

be'nne
(Mr. 8:1-10)

32 Jesusen' le goxhte' be'nn
ka' non Le'e txhen na', lle'e
leake':

—Wa llaya'chra'lla' be'nn
ki, le ba gok chonn lla lla'rén
ake' nada' ganni, na' bibi de
da gao ake'. Na' bi lle'nra’
yesan ake' ka'ze, le kere ba
bdao ake'n, nench ke chaz
ake' da xchol do tnez.

33Na'll lle ake' Le'e:

—Gan' zollo ni naken to latj
dach, ga bibi dekze chras. {Ga
11élello da gao yeolol be'nn ki?

34Na'll lle Jesusen' leake':
—¢Balxha yet xtir de keré?

Na'll lle ake' Le'e:

—Gallze yet xtir da'o de,
na' ye to chop belya' da'o.
35 Na'll golle' bemn zan ka'
kwe' ake' rao yon'. 36 Na'll
be'xe' gall yet xtir ka', na' ren
belya' da'o ka', na'll be'e yel
llioxken ke Dios, na'll bxhox-
hje'n be'e be'nn ka' non Le'e
txhen na', na' bdislas ake'n
rao yeolol be'nn ka' lla'a na'.
37 Yeolol akte' bdao berj ak-
tere'. Bayoll na' batop ake'
da ka'baga'nne, na' bayaken
ye gall llom. 38 Na' be'nn ka'
bdaon'nak ake' ka do tap mir
be'nn byio, llakze kere no'r
ka'ren bida'o ka'. 39 Na' bay-
oll na', base'le' be'nn zan ka'
zjayak ake', na' le bayo'te' to
lo barco, na' zayeje' yell ka'
gan' nbane Magdala.

Bnnab ake' gon Jestisen' to
yelwak dare'e akre'

(Mr.8:11-13; Lc. 12:54-56)

1 Le jabi'yte bal be'nn
fariseo ka', na' ren be'nn
saduceo ka' gan' ze Jesusen',
gokra'll ake' kwej ake' Le'e
di'll, nench na' ga't da wakw

ake' Le'e xhia chole. Na'
bnnab ake' gone' to yel wak

da re'e akre' da za'a yeba.
2Na'll lle Jesusen' leake':
—Kat llwiare le' yeban' do
ba wlle', na'll nere: “Walla'a
wxe, le ballaxhna le' yebén'.”
3 Na' kate llre're llazé bej
xhna le' yeban' kat lleni',
na'll nere: “Wak yejw zay,
le ba ze bej xhna le' yeban'.”
Be'nn chop rao ake, re'
nnézkzere cha' wak yejw zay,
na' cha' wak ze'ye katen'
lire're akre nak le' yeban', na'
bi llayakbe're bi zejen da ka'
llon Diosen' ka llan' ba zollo
nna'. 4Re' yo' da xhinnj lo
ra'llda'ore, na' ba bsanra'llre
Diosen'. Na' llnnabre gona'
ye to yel wak da re'tere, zan
bi gona' ka dan' llnnabren',

zeraoze ka dan' broe' Diosen'
re',kadan'benrene'daJonds,
be'nnen' be'e xti'll Diosen'
kana'.

Na'll bayoll bne'e Kka',
baze'e gan' ze ake'n.

Dan' llzejnie' be'nn fariseo
ka'naken ka kwa binn

(Mr. 8:14-21)
5 Na'll ka ballin ake' ye
chla're nisda'o Galilean',

be'nn ka' non Le'e txhen na',
bi jadinra'll ake' yeyo'x ake'
yet xtir da gao ake'.  Na'll lle
Jestusen' leake":

35

—Lewiaya'nn ke kwa binn
ke be'nn fariseo ka', na' ke
be'nn saduceo ka'.

7Na'll lle lwellj ake':

—Dan' bibi yet xtir no'xllo
na'n, na'llen' ne'e ka'.

8 Jesusen' gokbe're' ka
di'llen' lloe'rén lwellj ake'n,
na'll lle'e leake':

—¢Bixchen llakrizere dan'
bi no'xre yet xtir na'? ¢Bi
llonlira'llre nada' napa' yel
wak wawa' re'? 9 ¢Bi nna
chejnie'ren? ¢Billjadinra'llre
kan' bwawa' ga'y mir be'nne
kone ga'yze yet xtir da'o?
Na' lekze, ¢bi za'ra'llre ye
bale llomen' bagann dan'
batopren'? 10 Leska' ¢bi
zara'llre bwawa' ye tap mir
be'nne, kone gallze yet xtir
da'o? ¢Za'ra'llre ye bale
llom da goxhj batopre da
baga'nne? 11 ;Bixchen lldkere
dan' bi no'xre yet xtir na'n,
llepa' re' Kka', lewiayann
kan' nak kwa binn ke be'nn
fariseo ka'| na' ke benn
saduceo ka'?

12 Na'll bayakbe'e akre!,

kere be'e di'll ke kwa dan'
llonrén ake' llin dan' llaslli'o
yet xtir na', be'e di'llen'

ka', nench ke gakchixe lo
yichjra'llda'o ake'n ka nak

dan'llroe' llsed be'nn fariseo
ka' ren be'nn saduceo ka'.

Pedron'bne'e Jestsen' nake'
Cristo be'nnen' bse'l Diosen' ll-
nebie'

(Mr. 8:27-30; Lc. 9:18-21)

13 Ka bllin Jesusen' ren
be'nnka'non Le'e txhen, gan'
nzi'i Cesarea de Filipo, na'll
golle' leake":

—¢Bixha llasné be'nn ka'
noxha nada'?

14Na'll lle ake' Le'e:
—Bal ake' ne ake' nako' da
Juan be'nnen' bchoa nis. Na'

ye bale' ne ake' da Elias rwe',

be'nnen'be'exti'll Dios kana'.
Na' ye bal ake' ne ake' da

Jeremiasen', na' ye bale' ne,

kon to be'nn ka' be'e xti'll

Diosen' kana'ten'.
13Na'lllle'e leake":

—¢Bixha re'? ¢No nere
naka'?

16 Na'll Sim6n Pedron' lle'e
Le'e:

—Rwe'n  nako' _Cristo
be'nnen' brej Diosen'
nnebie', na' nako' dogarje
Xhi'nn Dios benn zo ke

chnare.

17Na'll lle Jesusen' le'e:

—Simo6n, xhi'nn Jonds,
nbaraz ko'o rwe' dan' bne'o
ka', notno be'nnach bzejnie'
rwe' kan' bne'on. Toze Xa'
be'nnen' llia yeba, Le'en
bzejnie're' rwe'. 18 Na' nada'
nia', rwe'n re'o Pedro, na'
ra'o na', llemen nen to yej
war. Ka to be'nn llon yo'
libie' da nak yej war, nench
gonrene'n llin kat kweke'
ran yo' ke'en, ka'kzen' llbeja’
rwe' gono' xchina', gako'
be'nn lliarao lljatopo' be'nn
gon ake' nada' txhen. Ni
ke bi deze gon yel wak ke
yel goten', nench gonen
leake' gan. 19 Na' gona'
rallna'o yel llnebia' dan' za'a
yeba. Yeololte da wchejo'
rao yellrion', llejten yeb4,
na' yeololte da yesello' rao
yellrion', wayellten yeba.

20 Na'll lle'e leake' nono ye
ake'cha' Le'en nake' Criston'.

Jesusen' bzorao llyixjwe're'
gate'

(Mr.8:31-9:1; Lc. 9:22-27)

21 Kana' bzorao Jesusen'
bzejnie're' be'nn ka' non
Le'e txhen na', llaya'l cheje'
Jerusalén na'. Na' ne'e
be'nn gor brao ka', na' bxoz
wnebia' ka', na' be'nn ka'
llsedre ke ley dan' bzoj da
Moisésen' wsa'kzi' ake' Le'e,
na'yeso'te Le'e,na' yeyonnlla
na', yebane' radj be'nn wat

ka'. 22 Na'll bche'e Pedron'
Le'e ga yobre to wraze, na'll

bzorao lloe'rene' Le'e di'll,
bdile' Le'e, lle'e Le'e:

—Xana', Dios gakrene' rwe'
bi gak ko'o ka di'llen' lloe'o
ganni.

23 Na' Jesusen' bayechje'
bwie' Pedron', na'll lle'e le'e:

—ijKwas  Kka'le, daxi'o!
Llko'yelro' nada' nench bi
gona' kan' nllia Diosen'
bia'a gona'm, kere xhbab
ke Diosen' nsa'o, xhbab ke
be'nnachen' nsa'o.

24Na'll lle Jestisen' be'nn ka'
non Le'e txhen na":

—Noteze be'nn cha'lle'nre’
gake' nada' txhen, llaya'l
wsanra'll kwine', na' gone'
ka to be'nn noa' cruz ke'e,

na' nnawe' nada'. 25 Noteze
be'nn lle'nre' yesra yel nban

ke kwine' yellrio ni, wnite'n,
na' noteze wnit yel nban
ke'en ni kia' nada', le'en
ga't yel nban zejlikane ke'e.
26 ;Bixha za'ken na', cha' to
be'nne gone' gan doxhente
da de rao yellrio, na' kweyie',
bi ga't yel nban zejlikane
ke'e? ¢Bi kone ga'we' yel
nban na'? 27 Nada' Be'nnen'
Gorj Radj Be'nnach kat yeda'
da yobre yellrio ni nsa'a yel
za'k xhen ke Xa' Diosen', na'
wchia' angl kia' ka', kana'

gona'ke toto be'nnach so ake'
nbaraz o cha' wsa'kzi' ake',
kon da ben totoe'. 28 Da li
nia' re', balre lla're ganni bi
nna gatre, kat llin lla re're
nada' yedrena' yel llnebia'
kia'n, nada' Be'nn Gorj Radj
Be'nnach.

17

Jestisen' goke' ka to beni'
(Mr. 9:2-13; Lc. 9:28-36)

1 Bde gok xop lla hche'e
Jesusen' Pedron' ren Jacobo,
na'ren Juan, bi'ch Jacobona',
na' zre akze' jake' to rao ya'
sibe. 2 Na' llwia akte' kat
blla'a yichjrao Jesusen', gok
llaktit kwis lloa'rawe'n kan'
nak will na', na' xhara'ne'n
goken llich kwis, goken ka

beni'. 3 Rawe na' bre'e akre'
da Moisésren da Eliaslloe'rén
ake' Jesusen' di'lle. 4Na'll lle

Pedron' Jestusen':

—Xanto', le wen zollo
ganni. Cha' lle'nro', na'
gonto' chonn yo', to ko'o, na'
to ke Moisés, na' ye to ke Elias
na'.

5 Nna lloe'te Pedron' di'll
ka', kat byechjze to bej llaktit
leake',na'lo bejna' ben akre'
bne Diosen': “Be'nn nin' nak
xhi'nna' nllie'ra' llayazra'lla’,
llawera' kwis ke'e. Ke Le'en
wzenayre.”

6 Ka bene be'nn ka' nche'e
Jesusen' ka', to blleb akze', na'
byal ake' slloa're rao yon'.
7 Na'll jabi'y Jesusen' jaxoa
ne'en yichj ake';, na' lle'e
leake':

—Lewayas. Billebre.

8 Na' ka balis yichj ake'n,
nollno llra' ye toze Jesusen'
ze'e.

9 Bayoll na', ka llayetj ake'
le'ya'na', lle Jesusen' leake':
—Ka nak dan' bre're ni,

bi we're di'll ka'. Kat nada'
Be'nn Gorj Radj Be'mnach

yebana' radj be'nn wat ka',
kana'll wak we're di'll ka'.

10 Na'll be'nn ka' non Le'e
txhen na', lle ake' Le'e:

—¢Bixchen be'nn ka' llsedre
ke ley dan' bzoj da Moisésen',
lle ake' neto' zga'tek da Elias
be'nnbzo kana'nllaya'l yede'
da yobre?

11Na'll lle Jesusen' leake':

—Da likzen' zga'tek da
Elias na'n yede', na'll yeyon-
cha'we' yeololte. 12 Zan ni
llepa' re', ba bedkze Eliasen',
na' nono bayombia' cha'
le'en, na' ben akre' le'e
ka lle'n akre'; na' ka'kzen'
wsa'kzi' ake' nada' Be'nnen'
Gorj Radj Be'nnach.

13 Na'll gokbe'e be'nn ka'
non Le'e txhen na', lloe' di'll
ke da Juan be'nnen' bchoa
be'nne nis.

Jestsen' bayone' to bida'o
llen xhgot

(Mr.9:14-29; Lc. 9:37-43)

14 Na' ka bllin ake' gan'
lla'a be'nn zan kwis, to be'nn
jatile' Jesusen!, jache'k xhibe!
rawe'n, na'lle'e Le'e:

15_Xanto',baya'chra'llchga
xhi'nna' ni, le llazbe' xhgot,
na' llallayraobe', na' da zan
ras ba byalbe' do lo yi' leska'
lonis. 16Na'ba badwa'be' rao
be'nnko'o ka' nonrwe' txhen
na', na' bi gok ake' yeyo6n
akebe'.

17Na'll lle Jesusen' leake':

—ijRe!, be'nn bi llonlira'lle,
na' llonre ka nen keré! ;Ye

art serena're'? Lla ledda wa'a

bida'on ni.

18 Na'll Jesusen' bdile'
daxi'on, na' ballojen lo
yichjra'llda'o bida'on. Na'll
le bayaktebe'.

19 Bayoll gok ka', na'll jak
be'nn ka' non Le'e txhen na'
awllo, goll ake' Le'e:

—¢Bixchen bi gokto' yebejto'
daxi'on?

20Na'll lle Jesusen' leake':

—Bi gokre yebejren le bi
byejle're ke Diosen' wak
gone' yellojen. Da li nia' re',
chenak dan' llejle'ren' naken
ka to nak nbaz ke mostaz,
na' yere ya' ni: “Bakwas
ganni, na' jazd ganna'te”,
na'll gakte kan' neren'. Gaga
de da bi gak gonre kon cha'
llejle're ke Diosen'. 21 Nench
sa'ke yebejre daxi'o ka', ka
da ka' babeja' yichjra'llda'o
bida'on,llaya'l gonre was, na'
yelwilltezre Diosen'.

Jestisen' da
yobre gate'
(Mr. 9:30-32; Lc. 9:43-45)

22 Na'll ka zayej Jesusen'
Galileana', ren be'nn ka' non
Le'e txhen na', golle' leake':

—Nada' Be'nnen' Gorj Radj
Be'nnach, dekz de gaka'

rallna'a be'nne ka' llwie
nada', 23 got ake' nada', na'
yeyoll got ake' nada' na'
yeyoOnn lla yebana' radj be'nn
wat ka'.

Na' gokya'che be'nn ke'e
ka', ka ben akre' xti'lle'n.

bdixjwe're'

Llaya'l chixhj ake' ke
yoda'o braon'

24 Ka ballin ake' Caper-
naum na', jak be'nn ka'

lichixhj ke gaxt ke yoda'o

braon' rao Pedron', na' goll
ake'le'e:

—¢Bi yixhj maestro kerén'
da llaya'l chixhje' ke yoda'o
brao ni?

25Na'll lle Pedron'leake":

—Llyixhjkze'n.

Na'll Pedron' kan' byoe' 1o
yo'n, le gollte Jesusen' le'e:

—iAkre llakro' Simon? Ka
nakbe'nnwnebia'ka'zjalla'a
yellrio ni, ¢noxhan' llakro'
lichixhj ake'? ;Be'nn wrall ke
ake'n o cha' be'nn zi'ten'?

26 Na'll lle Pedron' Le'e:

—Be'nn zi'ten' lichixhj ake'.

Na'lllle Jesusen' le'e:

—Na' lli'o naktello be'nn
wrall ke ake' bi llaya'l chix-
hjllo ke yoda'on. 27 Zan
nench nono bi nne kello,
byej lloa' nisda'on, na' bza'l
yixj ko'on, na' bel nellen'
seno'na',lo1lloa'ba'na'llelro’
to mell. Na' yeyo'xo'n, na'
lljatixhjo' ke lloptello.

18

Gokyoll be'nn ka' non
Jestsen' txhen nore nakll be'nn

brao
(Mr. 9:33-37; Lc. 9:46-48)

1 Na'll jak be'nn ka' non
Jestusen' txhen jabi'y ake'
kwite'n, lle ake' Le'e:

—¢Nore neto' gakllto' be'nn
brao kat gon Dios be'nnen'
llia yeban' nnebia'o?

2 Na'll goxh Jesusen' to
bida'o, na' bze'ebe' kllol
ake'n. 3Na'll lle'e leake':

—Dalinia're', notezre cha'
biwcha'ayichjra'llda'ore, na'
wayakre ka to bida'o, kbat
gakre Diosen' txhen be'nnen'

llnebia'n.. 4 Noteze be'nne
cha' yeyake' ka bida'o ni, na'

waxhexjra'lle' rao Diosen',
na'llen' gake' be'nn brao ke

Diosen' be'nnen' Ilnebia'.
5 Na' noteze be'nne gonre'

bida'o ak wen ka bida'o
ni, dan' llonlira'llbe' nada',
nadkza'n llonre' wen.

Llaya'l wiallo ke wlli'yllo
be'nne gone' da xhinnje
(Mr.9:42-48; Lc. 17:1-2)
6 'Noteze be'nne gone' bix

to bida'o ki nxenra'll nada'
gonbe' da xhinnj, nakteren

wen na', wchej ake' yene'
to yej yiche, na' wza'l ake'
le'e lo nisda'o, kerke da
gone' nench gon to bida'o
ki da xhinnj. 7 Nya'chraz
naken ke be'nnach dan'de da
zan yellrio ni, da llko'yelen
be'nnachen' gon ake' da
xhinnj, zan nya'chraz ke
be'nn llko'yele' be'nne nench
gone' da xhinnje.

8 'Ke len na', cha
nia'ma'ren' Illxhoben re',
gonre da xhinnj, wenre

chenak wchoyren, kerke da
gonre da xhinnjen'. Wenre
yellinre gan' de yel nban na',
yallje chla' ta'kre, na' nlloy
chla' nia're, kerke da yeyejre
lo yi' gabilen' nya'tezre. 9 Na'
cha' vyejraoren' llxhoben
re', gonre da xhinnj, wenre
chenak kwejre raoren' kerke
da gonre da xhinnjen'
Wenre vyellinre gan' de
yel nban na', yallje chla'
yejraoren', Kkerke vyeyejre
lo yi' gabilen' zo chop la'te
yejraoren'.

Jesusen' bsa'krebre' ka gok
ke xhi'r da'o ba gokllejla'lle
(Lc.15:3-7)

10 'Lewiachga bi gonere
bida'o ki nxenra'll nada'
kaze. Ni nia' re', angl ka'
llap aksebe', na' ni't akse'
llwia ake' rao Xa' Diosen' llia
yeban'. 11Le nada' Be'nn Gorj
Radj Be'nnach, za'a nench
wasra'a be'nn ka' ba nbeyi'.

12 7; Akxha gékere?  Cha'
zo to be'nn nape to gayoa
(100) xhi'r da'o, na' cha'
nnit toba', ¢bi wkwa'nne'
ba tapralj twalj ka' (99), na'
lljadirje' bada'on bnit do
radj ya'n? 13 Da li nia' re,
kat yellélereba'n, yewere'
kwis ba balleleba', kerke ba
tapralj twalj ka', nna ni't na'.
14 Ka'kzen' naken ke bida'o
ki. Xallo Dios be'nnen' llia
yebd na!, bi lle'nre' kweyi' ni
tobe'.

Akre llaya'l gonllo
yezi'xhenllo ke be'nn bi'chllo

(Lc.17:3)

15 ’Cha' to be'nn lwelljre
gone'to daxhinnjkeré, lechej
lellje'rene' di'll llopzre. Na'
cha' wayakbe're' da xhin-
njen' bene', na' wzenaye'
keré, ba bayono' benn
bi'cho'n gan na', chet ka'
16 Na' cha' bi llejle' di'llen’
llje'renre'n, wenre lewche'e
ye to chop be'nn lwelljre
nench na' re'e akre' ba
go'tyoere be'nnen' yecha'a
yel kan' llon ke'en. 17 Na'
cha' bi wzenaykze' keré, na'

lewe'e di'll kan' llone'n rao
yeololre kan' nakre lldop

II-layre lloe'raore Diosen'.
Na' cha' bi wzenaykze' ke
yeololre, bill gonre' txhen.
Wenre legone' ka to be'nn bi
nxenra'll Dios, ka no be'nn



San Mateo 18:18

wachixhje be'nn llon da
xhinnj.

18’Da li nia' re', yeololte da
wchejre rao yellrio, wllejten
yebd, na' yeololte da yesellre
rao yellrion', wayellten yeba.

19 'Na' da yobre nia' re',
cha' ntil chopre rao yellrio
ni, na' gonre toze di'll bi
dan'nnabere Diosen', Xa' Dios
be'nnen' zo yeban' gonnkze'
dan' nnéberen'. 20 Le gan'
nllay chop chonnre llonre
nada'xhen, ganna' zorenkza'
re' txhen.

21 Na'll jabi'y Pedron' lle'e
Jesusen":

—Xanto', bixha cha' to
be'nn lwellja' bi da gone'
kia' da wlleyi' nada', ¢bale
ras llaya'l yezi'xhena' ke'e?
¢Zerao gall ras?

22Na'll lle Jesusen' le'e:

—Kere nia' zerao gall ras
yezi'xhen ke lwelljren', ni
nia' re' wyon chi (70) ras de
gall ras wejen!, yezi'xhenre'.

Jestisen' be'e di'll ke to be'nn
bi bxhi'xhene' da llba'y be'nn
lwellje' ke'e

23 "Yel llnebia' ke Dios
be'nnen'llia yeban'za'kreben
ka ben to be'nn wnebia', na'
Ilba'y be'nn wen llin ke'e
ka' xhmelle', na' gokra'lle'
we'rene' leake' di'll arken'
llba'y ake' ke'e. 24 Ka bzorao
llwie' arken' llba'y totoe',
na' bllin be'nn nell bennen'
nak be'nn wen llin ke'en
llba'ye' chi mir mell dan' nzi'i
talento, na' naken mell xhen
kwis. 25Na' be'nn na' bibi xh-
melle' de da yeyixhje'n. Na'll
be'nn wnebia'n golle' be'nn
wen llin ke'e ka' llje't ake'

le'e ren xho're' na', na' ren
xhi'nne'ka', na' ren yeolol da
zjadé ke ake' nench yeyaxhj
dan' llba'y akem. 26 Na'll
bche'k xhib be'nn wen llin
ke'en rawe', go'tyoere' le'e
lle'e le'e: “Xana', bdapchga

yel llxhenra'll kia', way-
onnkza'  doxhente_ dan'
llba'ya' ko'on.” 27 Na'll

baya'chra'll be'nn wnebia'n
le'e, bazi'xhene' dan' llba'ye'
ke'en, na'll bsane' le'e.
28 Bixha ka balloje' rill
xane' na', le balldytere' ye to
be'nn lwellje!, be'nn llba'y
ke'e ra'te. Na'll le be'xte'
le'e, be'xe' yene!, lle'e le'e:
“Bayonn dan' llba'yo' kia'n
nna'steke.” 29 Na'll be'nn
Iwellje'n leska' le hche'kte
xhibe' rawe', lle'e le'e:
“Bdapchga yel lixhenra'll
kia', wayonnkza' doxhen
dan'llba'ya' ko'on.” 30 Bixha
le'en bi bxhi'xhene' ke be'nn
Iwellje'n, le gollte' be'nn ka'
go'x ake' le'e ko' ake' le'e
rill ya, na' golle' be'nn ka'
bi yebej ake' le'e cha' bi nna
yeyixhje'ke'en dan'llba'ye'n.
31 Na'll be'nn wen llin ka'
yela', ka bre'e akre' kan'
benre'be'nnen', na' gok akre'
kwis. Na'll byej ake' rao xan
ake'n, jell ake'le'e kan' benre'
be'nn lwellje'n. 32 Na'll goxh
be'nn wnebia'n le'e da yobre,
na'll lle'e le'e: “iBe'nn wen
da xhinnj kwis nakkazo'
Nada' bazi'xhena' ko'o dox-
hente dan' llba'yo' kia'n, le
go'tyoero' nada'yezi'xhena'n
ko'on. 33 ¢Bixchen bi
baya'chra'llo' be'nn lwelljo'n
llba'y ko'on kan' bena' nada'
baya'chra'lla’' rwe'?” 34 Na'll

goklla'a be'nn wnebia'n
kwis, na'll golle' be'nn ka'
bro' ake' le'e lo rill ya ga
yellayrawe', na' bi yellojkze'
cha'bi nna wayixhje' doxhen
dan'llba'ye'n.

35 Na'll goll Jesusen' be'nn
ka'non Le'e txhen na':

—Kan' gon Xa' be'nnen'
llia yeban' keré, cha' bi
llazi'xhenre ke lwelljre do
yichj do ra'llre biteze da gon
akre're'.

19

Jesusen' broe're' bi naken
wen wsan xho'r xhyio be'nne
(Mr.10:1-12; Lc. 16:18)

1Bayoll bne Jesusen' yeolol
da ki, na'll baze'e gan' nbane
Galilean', na' bala'ye' ye
chla're yeo Jordan na', byeje'
gan' nbane Judea. 2 Na'll
be'nn zan zanao Le'e, na'
bayone' be'nn we'e ak.

3 Na'll bale be'nn fariseo
ka'jake' gan'zoe'na', gokra'll
ake'kwej ake' Le'e di'll nench
na' ga't da wakw ake' Le'e
xhia chole, na'll lle ake' Le'e:

—_iWak yera'a to be'nn

ren no'r ke'en, be'nn
nchayna'rene!, cha' bi
lazra'lle' kan' llon no'r
ke'en?

4Na'll lle'e leake":
—¢Bi nna wrabre kan' nyoj

xti'll Diosen'? Llian kan'bxhe
yellrion', na' ben Diosen'

be'nn nelle to be'nn byio na'
ye to no're. 5 Na'll bne'e:
“Be'nn byio na', wsanra'll
xaxhne'e nench sorene' no'r
ke'e na', na'llop ake' gak ake'
ka toze be'nne.” 6 Na' ka' bill
nak ake' chope', ba nak ake'
toz be'nne. Ke len na' be'nn

ba bko'd Dios bi gak yela'a
be'nnach leake'.

7Na'll goll ake' Le'e:

—Cha' ka' naken cha', ¢bix-
chen bne da Moisésen', kat
to be'nne yera'rén no'r ke'en,
llaya'l chas to yich da we'e
no'r ke'en nench we'n di'll ba
bara'a ake'n?

8Na'll lle Jesusen' leake':

—Benn da Moisésen' latj
yera'rén no'r kerén', le llwie'
yel kan' nak yichjra'llda'o
war keré na'n, na'llen' bne'e
ka'. Lekan'ben Diosen' be'nn
nell ka', bi nnello gokra'lle'
yera'a ake'. 9Na' nada' llepa'
re', noteze be'nn llara'rene'
no'r ke'en, na' cha' bibi do'l
de ke no'ren' darene' be'nn
yobre, na' lichayna'rene' ye
to no'r yobre, rebze llone' ka
be'nn llzoa xto. Na' noteze
be'nn byio yechayna'rene'
no're be'nn bsanra'll be'nn
ke'en, rebze da xhinnjen'
llonkze' ka dan' llonkze
be'nnen' darén xho'r be'nne.

10 Na'll be'nn ka' non
Jesusen' txhen lle ake' Le'e:

—Cha' ka' naken ke be'nn
byio ren no'r ke'en, wenkre
chenak bi wchayna'a akse'.

11 Na'll lle'e leake':

—Kere yeolol be'nne
chejnie' da ni, toze be'nn
ka' ba bzejnie' Diosen' bi
zejen na'. 12Zjani't be'nn ka',
ka llarj akte' bi lle'n akre'
wchayna'a ake'. Na' ni't ye
bal be'nn llaga'nn ka'ze, ni
ke be'nn yobre. Leska' ni't ye
bal be'nn bi llchayna'a ake',
lle'n akre' gon ake' xchin
Diosen' be'nnen' zo yeba
linebie'. Lewzenay ka dan'

ba bnia'n cha' Diosen' ba
bene' chejnie're.

Jesusen' benla'ye' bida'o ak
(Mr.10:13-16; Lc. 18:15-17)

13 Na'll jwa'a ake' bida'o
ak rao Jesusen' nench wxoa
ne'en yichj akbe', na' nnabe'
rao Dios gakrene' leakbe'.
Bixha be'nn ka' non Le'e
txhen na', bdil ake' be'nn ka'
nche'e bida'o ka'. 14 Na'll lle
Jesusen' leake':

—Lewe'e latj yed bida'o ka'
rawa' ni, bi wllonre, le be'nn
ka'nak ka bida'o kin', leake'n
nak Diosen' txhen be'nnen'
Iinebia'.

15 Na'll bayoll bxoa ne'en
yichj bida'o ka', benla'ye
leakbe', na'll baze'e.

Be'nn we'o nak be'nn wnia’
(Mr.10:17-31; Lc. 18:18-30)

16 Na' bllin to be'nn we'o
gan'zo Jesusen', na'lle'e Le'e:

—Maestro, rwe' nako'
be'nn wen, ¢Bi da wen llaya'l
gona' nench ga't yel nban
zejlikane kia'?

17Na'll lle Jesusen' le'e:

—¢Bixchen lle'o nada' be'nn
wen? Toze be'nn wen na' zo,
Le'en nak Dios. Cha' lle'nro'
ga't yel nban zejlikane ko'o,
llaya'l gono' kan' ne Diosen'.

18 Na'll bne'e:

—¢Bixha da ka'?

Na'Jesusen' golle'le'e:

—Bi goto' be'nne, bi tareno'
xho'r be'nne, na' bi kwano',
bi chirjo' di'll wenra'll ke
Iwelljo'. 19 Bdap bara'nn
xaxhna'o, na' bllie' be'nn
Iwelljo' kan' nllie're kwino'.

20 Na'll lle be'nn we'on
Jesusen'":

—Yeololte da ki ba bena,
ka nna naka' bida'ote. ¢Bixha
nna yallj gona' nna'?

21Na'll goll Jesusen' le'e:

—Cha' llemro' gako' kan'
lle'ne Diosen', jaye't yeolol
da de ko'o, na' mell dan'
go'to'n na', be'enbe'nn ya'ch,
na'll ga't yel wnia' ko'o yeb4,
na'tell yedo' nnao' nada'.

22Na'ka bene be'nn wnia'n
kan'goll Jestsen'le'en, gokre'
kwis, zayeje' le yel wnia'
xhen na' nape'.

23Na'lllle Jestsen' benn ka'
non Le'e txhenna':

—Da li llepa’' re', bni' kwis
naken ke to be'nn wnia',
we'e latj nnebia' Diosen'
yichjra'llda'we'. 24 Ni yepa'
re' da yobre, sétere te to
bayi'xe ban' nzi'i camello
lo nay ye'chich, kerke to
be'nn wnia' we'e latj nnebia'
Diosen'yichjra'llda'we'n.

25 Na'll be'nn ke'e ka' non
Le'e txhen na', llaban akre'
kan' bne'en, na'lle ake' Le'e:

—¢Noxha yerakzen' cha'?

26 Jesusen' bwie' leake!,
na'll golle' leake':

—Be'nnachen' bhi gak
gone'n, zan Dios na' wak
gone' yeololte.

27Na'll lle Pedron' Le'e:
—Neto! ba bsanra'llto’'
yeolol da de keto' nench

naoto' rwe'. ;Bixha da wen
ga't keto' nna' cha'?

28Na'll goll Jestuisen' leake:

—Da 1li nia' re', nada'
Be'nnen' Gorj Radj Be'nnach,
kat yekob Diosen' yellrio ni,
na' nada' kwia' nnebia' kan'
llnebia' Dios be'nnen' llia
yeban'. Na' re' chllinn na',
kwe're kwita'n nnebia're, na'
gonre yel koxchis ke chllinn
kwen benn ka' nak be'nn

Israel. 29 Na' noteze be'nne
ba bsanra'll rille', bi'che',
zane', xaxhne'e, xho're!,

xhi'nne', na' vyellrio ke'e
dan' llzenaye' kia'n, Diosen'
wayoe' le'e ka do to gayoa
(100) ras, ka yeolol da ka'
bsanra'lle’ na'. Na' leska'
ga't yel nban zejlikane ke'e.
30 Na' be'nn zan, nak ake' ka
be'nn lliarao nna', wllin lla
kat yeyak ake' ka be'nn za'a
xhante, na' be'nn ka' nak ake'
ka be'nn za'a xhante nna',
leake'n yeyak ake' ka be'nn
lliarao.

20

Jesusen' be'e di'll ke be'nn
wen llin ak

1Jesusen' bne'e:

—Yel llnebia' ke Diosen' llia
yeban' llsa'krebra'n ka ke to
be'nnnape'to yellrio ganaze'
Iba uvas. Na' bze'e rillen' to
tzir da'o byeje' jatirje' be'nn
wen llin gon ake' llin rao
yellrio ke'en lla na'. 2 Na'
bga'nnrene' di'll be'nn wen
llin ka', to denario chixhje'
totoe', kon ka llak tlla 1lin.
Na'll bse'le' leake' gan' de
Ilin na'.. 3 Na' ka do llada
ga, byeje' gan' llak ya'an,
na' bre're' nna lla'll be'nn bi
de xchin. 4 Na' lle'e leake':
“Lechejrén gan' naza' lba
uvas kia'm, lelljén llin, na'
wyixhjkza' re' ka llaya'le.”
Na'll jak be'nn ka'. 3 Da yobre
byeje' ka do wawill, na' ka
do llada chonne. Bre're' nna
lla'll be'nne bibi llin de ke
ake', na'll bse'le' leake' nench
lljen ake' llin gan' naze' lba
uvas ke'en. 6 Na'ka do llada
ga'y tlle'lre byeje' da yobre,
na' bre'llre' nna ni'tll be'nne
bibi llin llon ake'. Na'll lle'e
leake': “¢Bixchen bi byejre
Ilin?” 7 Na'll lle ake' le'e:

“Notno bne neto'lljento' llin.”
Na'll lle'e leake': “Lechejrén
cha', lelljénllin gan' naza' lba
uvas kiam. Na' chixhjkza'
re' ka llaya'lkze.” Na'll jak
be'nn ka'. & Na' ka gol na/,
xan lba uvas na', lle'e be'nn
wen llin brao ke'en: “Bayaxh
be'nn wen llin ka' nench
chixhj akoe', be'nn ka' bra'
kan' ba llayoll llin na', sorao'
chixhjo', na'tellre chixhjo'
be'nn ka' bra' da nelle.”
9 Na'll bzorao benn wen llin
braon' yixhje' zga'tek be'nn
ka'bllin llada ga'ye ba wlle'n,
bdixhje' leake' twej denario
totoe'. 10 Na' ka bzorao
bdixhje' be'nn ka' bhzorao
tzir na', na' llak akre' cha'
chixhjlle' leake' da xhenllen'.
Na' tozkze ka bdixhje' yeolol
akte'. 11 Na' ka bayoll bxhi'i
raxhj be'nn ka', bzorao tzir
na', goklla'a ake', bi byazra'll
ake' kan' ben xan 1llin na', na'
bchachrén ake' le'e. 12 Ne
ake': “Do lla bllayrao neto'
rao ze'yen' bento' llin ko'on,
na' rebze ka bdixhjo' neto'
ren be'nn ka' ben 1lin to hor
wejze.” 13 Na' xan llin na'
golle' toe": “Be'nn nllie'ra’,
bitbi da xhinnj llona' keré.
¢(Kere bnetello to denario
chixhja' re'? 14 Ba bxhi'i
raxhjo', wak wayejo', lle'nra’
wa'a be'nn ki kon kan' ba
benna' rwe', la'kze bra' ake'
ba wlle'. 15 Nada' gona' kon
kalle'nra'rendadekia'. ;Cha'
llakxhe'ro' dan' naka' be'nn
wenna'?”

16 Kan' naken na', be'nn
zan nak ake' ka be'nn lliarao,
na'wllin lla kat yeyak ake' ka
be'nn za'a xhante, na' be'nn
ka' nak ake' ka be'nn za'a

xhante nna', leake'n yeyak

ake' ka be'nn lliarao. Le
be'nn zan na' llayaxhe', na'

txhonnjze'n llalloj.

Da yobre bdixjwe' Jestisen'
gate'

(Mr.10:32-34; Lc. 18:31-34)

17 Ka bza'a Jesusen' cheje'

Jerusalén na', na' breje' kere

be'nn chllinn ka' non Le'e tx-
hen na', na'll golle' leake':

18 _Nna'ba zejllo Jerusalén
na', gan' gon ake' nada' rao
na'abxozwnebia'ka',na'ren
be'nn ka' llsedre ke ley dan'
bzoj da Moisésen', na' wchoy
ake' kia' gata', nada' naka'
Be'nn Gorj Radj Be'nnach.
19Na' gon ake' nada' rao na'a
be'nn bi nak be'nn Israel
nench wtitj akre' nada', na'
chintat ake' nada', na' got
ake' nada', wda'a ake' nada'
le' yay cruz, na' yeyonn lla
na', yebana' radj be'nn wat
ka'.

Xhna' Jacobo na' Juan na'

bnnabe' kwe' xhi'nne' ka' kwit
Jesusen' katen' nnebie' na'
(Mr. 10:35-45)

20 Na'll byej xhi'nn Zebe-
deobe'nn ka'nzi'i Jacobo ren
Juan, na' ren xhna' ake' na',
na' bche'k xhib xhna' ake'n
rao Jesusen'. Na'lle'e Le'e:

—Llnnabra' rwe' to okré.

21Na'll goll Jesusen' le'e:

—¢Bixha  okrén' lle'nro'
gona'?

Na'lllle'e Le'e:

—Lle'nra'llopte xhi'nna'ki,
kwe' akbe' chla' weje kwito'n
kate llin lla nnebia'on.

22Jesusen'lle'e Jacobon'ren
Juan na":

—Re' ni ke nnézzere ka dan'
llnnabren'. ;Wchoyra'llre tere

San Mateo 20:30

yel zi' yel ya' ka dan' tia'
nada', gak keré kan' gak kia'
na'?
Na'lllle ake' Le'e:
—Wzoekzeto'.
23Na'll lle Jesusen' leake':
—Da likze tere yel zi' yel
ya' ka dan' tia' nada', na'
gak keré kan' gak kia'n, zan

bi naken rallna' nnia' nox-
han' kwe' kwita'n kat 1lin 1lla
nnebia' na', be'nn ka' ba brej

Xa' Dios na'n, leake'n gak
kwe' ake' kwita'n.

24Na'llka bene be'nn ye chi
ke'e ka', kan' bne be'nn ka'
chop na', goklla'a ake' leake'.
25Na'll goxh Jesusen' yeolole',
na' lle e leake':

nnézkzere be'nnen'
llnebla' toto yell, llon ake'
wzenay be'nn ka' nak
rallna'a ake', na' be'nn ka'
nak be'nn brao llnebia' ake'
leake'. 26 Zan bi naken ka'
ke re', cha' notezre lle'nere
gakre be'nn brao, llaya'l wx-
hexjra'llre gakrenre lwelljre.

27 Na' cha' notezre lle'nere
gakre be'nn lliarao, zga'tek

llaya'le gakre ka to benn
wen llin ke be'nn lwelljre.
28 Ka nakzen kia' nada',
Be'nn Gorj Radj Be'nnach,
kere za'a nench wzenia'ma'a
be'nne nada'm, za'a nench
wzenia'na' be'nnach, na'
llsanral kwina' got ake'
nada' ni ke xto'l be'nnach.

Jestisen' bayone' rao chop

be'nn Ichol
(Mr. 10:46-52; Lc. 18:35-43)

29 Na' ka baza'a ake' yell
Jericén' be'nn zan ba nao
Le'e. 30Na' chop be'nn Ichol
zjalli' lloa' nez gan' zayeje'
na', na'll ka gokbe'e akre'

ba zayej Jesusen' gan' zjalli'
ake'n, na'll besia'ake'ne ake':

—iXanto', rwe'n nako'
xhi'nn dialla rey David!
jBaya'chra'llchga neto'!

31 Na' be'nn zan ka' zanao
Le'en bdil ake' leake' nench
kwe' ake' llize. Na' leake'n
yezikre bnne ake' zilljlle:

—iXanto', rwe' nako'
xhi'nn dialla rey David!
iBaya'chra'llchga neto'!

32 Na'll brexh Jestusen', na'
goxhe' leake' jake' rawe'n,
na'lllle'e leake'

—¢Bixhan' lle'nere gona' ke

re'?
33Na'll lle ake' Le'e:
—Xanto', lleneto' yere'to'.
34 Jesusen' baya'chra'lle'
leake', na' bdane' yejrao
ake'n, na'll le bare'e aktere',
na'll bnao ake'Le'e.

21

Jesusen' byoe' Jerusalén

(Mr.11:1-11; Lc. 19:28-40;
Jn. 12:12-19)

1Ka ba ll-llin ake' Jerusalén
na', na' byej ake' yell dan'
nzi'i Betfagé, gan' zo ya' gan'
nzi'i Ya' Olivos. Na'll bse'l
Jesusen' chop be'nn ka' non
Le'e txhen na', 21le'e leake":

—Lechej yell dan' lli' kwite
ka'le, na' kat llinre na', na'
re're to burr no're da'ba' yay,

na' rente to xhi'nnba'. Na'
lewsell akba', na' lewche'e

akba' ganni. 3Na' chet ka' no
biyere',na'leyé ake': “Xanto'
na'n yalljre' leakba'. Kat yey-
oll na'le yedsan aktetoba'.”

4 Gok da ki nench bzoa di'll
kan' bzoj be'nnen' be'e xti'll
Dios kana', bne'e:

5 Goll be'nn ka' ni't gan' nzi'i
Siénna':

“Lewiakero!,
kerén',
be'nn maxh da'o nake', na'
llie' ko'll to burr da'o,
xhi'nn bayi'x ban'lloa' yoa'.”
6 Na'll byej be'nn ka' yell
da'on, na' ben ake' kan' goll
Jesusen'leake'. 7Na'll bache'e

ake' burren' rente xhi'nnba'
da'on gan' ze Jesusen', na'll
bxoa no xha ake' ko'llba'n,
na'll bllia Jesusen' ko'llbam.
8 Be'nn zan kwis ben ake'
Jesusen' xhen, na' bchirj no
xha ake' tnezen', nench brej
burren' len, na' ye bale'
bchoy ake' no xho'z yay, na'
bni't ake'n tnezen'. 9 Na'
be'nn ka' lliarao, ren be'nn
ka' nao ko'llre, llosia' ake' ne
ake'":

—iBe'nn za'kbe'nn ni, nake'
xhi'nn dialla rey David! jNak
la'y be'nnen' za'a ganni,
be'nn bse'l Xanllo Dios!
iDowe'rao Diosen'!

10 Na' ka byo' Jesusen'
Jerusalénna', yeololbe'nnka'
lla'a yellen' llaban akre', na'll

ne ake'" ]
—¢Noxha be'nnen' bra' ni
lla?

11 Na'll be'nn ka'
Jesusen', balli'i ake'
ake'n, goll ake' leake':

—Be'nn nin' Jesus, be'nn
za'a yell Nazaret gan' nbane
Galilea, na' lloe' xti'll Dios.

Jesusen'bachache'be'nnka'
llonya'alia’'yoda'o braon'

(Mr.11:15-19; Lc. 19:45-48;
Jn. 2:13-22)

12 Jestisen' byoe' lia' yoda'o
braon', na'll bachache'yeolol
be'nn ka' llo't, na' be'nn ka'
lla'o. Na'll bllixe' gan' nkwa'a

be'nn ka' mell dan' llcha'a
ake'n, na' bllo'nne' gan' llbe'

ba za'a rey

za'rén
xti'll

be'nn ka' llo't plom da'o.
13Na'll lle'e leake':

—Nyoj  xti'll  Diosen':
“Rilla'n, naken yo' ga llaya'l
yelwill be'nn nada', na' re'
ba nonren ka broj ke be'nn
wan.

14 Na'll zjak be'nn lchol
ka', na' ren be'nn xhinnj ka'
rawe'n, na'll bayone' leake'.
15 Bixha bxoz wnebia' ka',
na' ren be'nn ka' llsedre ke
ley dan' bzoj da Moisésen', ka
bre'e akre' yel wak dan' llon
Jesusen', goklla'a ake' kwis,
na' leska' blla'a ake' ka ben
akre' besia' bida'o ka'lla'a do
lia' yoda'o ne akbe': “jBe'nn
za'k be'nn ni, nake' xhi'nn
dialla rey David!” 16 Na'll lle
ake' Jesusen':

—¢Zenro' bin' bne bida'o
ka'?

Jesusen' ballie' xti'll ake'n,
golle' leake":

—Bénkzera'. ¢Bi nna wrabre
kan' nyoj xti'll Diosen'? Nen:
Ba beno' nench xkwi'd ka',
ren bda'on nna lla'll,
llon akbe' rwe' xhen kwis.

17 Na'll balloje' gan' lla'a
be'nn ka', na' baze'e yellen'.
Na' lle! na', go'ye' gan' nzi'i
Betania.

Jesusen' bene'
higon'da bibi llia

(Mr.11:12-14, 20-26)

18Na'tzir bateyd, bago' ake'
nez zjayake' Jerusalén na' da
yobre. Na' bdon Jesusen'.
19 Na' bre're' to yay higo zon
lloa' nezen!, na' jawie' cha'
llian daxhix. Na' bibi llian,

de'e yay

xhla'yzen' llia. Na' golle'
yayen"
—Billbi daxhix kwiakzo'.

Na'll le byechte yayen'
20 Na'll babane benn ke'e
ka' non Le'e txhen na', ka
bre'e akre' kan' goken, na'll
ne ake':

—cAkre goken le byechte
kaze yayen'?

21 Na'llen'
leake':

—Da 1li nia' re', cha'
gonlira'llre Diosen', na' bi
gakganere, wakse gonre kan'
bena' na', na' yech yayen',
na' lekze wak yere ya' ni:
“Kwas ganni, na' jas6 lo
nisda'o na'le”, na' wakse
kan' nneren'. 22 Na' cha'
gonlira'llre Diosen!, biteze da

nnabere Diosen' kat yelwill-
ren', gonnkze'n.

lle Jesusen'

Yel llnebia' ke Jestisen'
(Mr. 11:27-33; L¢. 20:1-8)

23 Na'll Jesusen' byeje'
yoda'o braon' da yobre. Na'
ka llroe' llsedre' benn ka'
lla'a na', le jabi'yte bxoz
wnebia' ka', na' ren be'nn
gor brao Kka', llnebia' yell
Israelen', bnnab akre' Le'e:

—¢Bi yel llnebia' napo'
llono' da ki? ¢No benn yel
llnebia'n llono'n?

24 Na'll balli'i Jesusen' xti'll
ake'n, lle'e leake":

—Leska' @nada' dekze
to_da nnabra' re' Cha'
yelli're xti'llam, na'll nnia'
bi yel llnebia'n llona' da ki.
25 Lennechk, ¢noxha bse'l da
Juan be'nnen' bchoa be'nne
nis? ¢Diosen' bse'l le'e, o cha'
be'nnachen'?

Na'll lle Iwellj ake":

—Cha' yelloe' Diosen' bse'l
le'e, na'ye'e lli'o: “¢Bixchen ke
byejle're ke'e cha'?” 26 Na' bi
gak yelloe' be'nnachen' bse'l

le'e,le yeololte be'nnella'a do
ganni llejle' ake' Diosen' bse'l
da Juan na', be'e xti'lle'n, na'
nxholl bi gon akre'lli'o.

27 Na'll balli'i ake' xti'lle'n
lle ake' Le'e:

—Binnézeto'.

Na'll lle Jesusen' leake':

—Leska' nada' bi yepa' re'
biyelllnebia'nllona' da ka'.

Di'll da be'e Jestisen' ka ben

chop xhi'nn be'nne

28 Na' Jesusen'lle'e leake':

—Lewayakbe'chk bi zejen
dan' yepa' re' ni: To be'nne
bzo chop xhi'nne', na' golle'
tobe": “Xhi'nna', lle'nra'
chejo'nna'lla, lljeno' llin gan'
nazllo lba uvas ka'.” 29 Na'll
llebe' le'e: “Ka'a, bi cha'a.”
Na' bdere bayatebe!, na'll
byejbe'. 30Na'll byeje' gan' zo
xhi'nne'n ye to, na'll lle'ebe’
kan' gollkze' bi bi'chbe' na'.
Bina'lebchebtebe'llebe'le'e:
“Wakse, na' cha'a.” Na' bi
byejbe'. 31 Lennechk, ¢norbe'
bi ki chop ben kan' gokra'll
xabe'n?

Na'lllle ake'le'e:

—Binell na'.

Na'll lle Jestusen' leake":

—Ka naksen. Di'll likze nia'
re', be'nn wachixhj ka', na'
no'r re'e ka', wyobll wzenay

ake' ke Diosen' nnebie' lo
ra'llda'o ake' kerke re'. 32Ka
nak da Juan be'nnen' bchoa

be'nne nis, badsorene' re'
ganni, na'bdixjwe're' re'kan'
llaya'l gonre. Na' bi byejle're
ke'e. Na' be'nn wachixhj
ka', na' ren no're re'e ka'
byejle' ake' ke'e. Bixha re',
kate gokbe're kan' ben be'nn
ka' ba byejle' ake' ke'e, na'

bi bayétere da xhinnj kerén'
chejle're ke'e.

Jestisen' be'e di'll ka ben
be'nn wen llin be'nn bi llon

wen
(Mr.12:1-12; Lc. 20:9-19)
33 'Lewzenay ke ye to

di'll we'rena' re' ni. Bzo
to be'nn goze' chkwe' xhen

Iba uvas rao yellrio ke'en,
na' bzechje'n re'je. Na'
bencha'we' to ga wsie' uvas
ka'. Na'll bene' ye to da nak
sibe ga lljakwa'a be'nn ka'
gap ake'lba uvaska'.

'Na' bkwa'nne' yellrion'
rao na'a be'nn yezie' bi dan'
we'en na', na'll bze'e zeje'
zi'te. 34 Ka bllin lla yezi'i
ake' dan' goz ake' na', bse'le'
be'nn wen llin ke'e ka' gan'

lla'a be'nn ka' none' rallna'a
Iba uvas ka', nench yezi'i
ake' ra't ka to dan' llaya'l
yezie'n. 35 Bixha be'nn ka'
nakraona'alenna', be'x ake'
be'nn ka' bse'le'n, toe' bdin
ake' yay, ye toe' bet ake', na'
ye toe' bchekw ake' le'e ye;j.
36 Na'll bse'l xan ake'n be'nn
zanll ka be'nn nell ka', na'
lekze ka' ben akre' be'nn ka'.

37 'Na'll bse'le' xhi'nnkze',
llakre' xhi'mne' na', wap
akebe' bara'mne. 38 Bixha

be'nn ka' nak rallna'a lba
uvas ka' ka bre'e akre'

xhi'nne'n, na'll lle lwellj ake':
“Be'nn ni yega'nn ren yellrio
ke xe'en kat gate'. Lecho'o 1l
jetlloe' nench yega'nnrenllon
lli'o.” 39 Na'll be'x ake' le'e,
babej ake' le'e gan' lla'a lba
uvas ka', na'll bet ake'le'e.

40 Bayoll be'e Jesusen' di'll
ka', bne'e:

—cAkxha lldkere gon xan
yellrion' ke be'nn Kka',

bkwa'nnrene' lba uvas ke'e
ka' kat yellinkze kwine'?

41 Na'll balli'i ake' xti'lle'n
ne ake':

—Be'nn wen da xhinnj ka'
gote', na' bi yeya'chra'lle'
leake', na' yeyone' yellrion'
rallna'a be'nn yobre be'nn
gon wen, yeyoe' ake' le'e ka
to dallaya'le'.

42Na'll lle Jesusen' leake':

—¢Bi nna wrabre kan' nyoj
xti'll Diosen'? Nen:

Yej dan' bi byo'ra'll be'nn
wen yo' ka', gonrén
ake'llin,

len na' ba naken yej skin.
Da nan' ben Xanllo Diosen!,
na' naken da yebdnello kwis.
43 Ke len na' llepa' re', re'
bi llzenayre ke Dios, kwej
yichje' re', na' kweje' be'nn
yobre be'nn wzenay Kke'e,
nench nnebie' yichjra'llda'o
ake'. 4 Ka nak yejen', noteze
be'nn yale' rawen wachje!,
na' chet ka' bix yejen' ko'lle',
wchochjten le'e.

45Na'ka bene bxoz wnebia'
ka', na' ren be'nn fariseo ka'

di'llen' be'e Jesusen', gokbe'e
akre' ke leakse'n bne'e ka'.
46 Na'll gokra'll ake' go'x ake'
Le'e, na' blleb ake' bi gone
be'nn ka'leake',le be'nnlla'a
rao yell na'n, ba byejle' ake'
ke'e, nake' be'nn lloe' xti'll

Dios.
22

Jesusen' bsa'krebre' ka ke
to be'nn ben Inni bchayna'a
xhi'nne'

1 Da yobre be'rén Jesusen'
be'nn ka' di'll lle'e leake':

2 _Yel llnebia' ke Diosen!,
llonen rebe ka dan' gok
ke be'nn ni. Bzo to be'nn

wnebia' bene' gaxt ka
bchayna'a xhi'nne'n. 3 Na'
bllin lla sorao Innin', na'

bse'le' be'nn wen llin ke'e ka',
jalwill ake' be'nn ka' bene'
yexh chej ake' Inni na', bixha
nono gokra'll chej Inni ke'en.
4Na'll golle' ye txhonnj be'nn
wen llin ke'e ka" “Lelljell
be'nn ka' ba bena' yexhen'
yed ake', ba bsinia' da gaollo.
Ba beta' bayi'x ak ba zerao
nak ba xhen. Na' ye akre'
yed ake'gaollo dan'ba bsinia'
na'.” 5 Na' be'nn ka' bene'
yexhen' ben ake' kaze. Toe'
byeje' jawie' yellrio ke'e, na'
ye toe' byeje' jaxinnje' bi da
go'te!. 6Na' ye bal ake' be'x
ake' be'nn wen llin ke be'nn
wnebia'n, baso'n ake' zi' ke
ake',na'bet ake'leake'. "Na'll

ka bene be'nn wnebia'n kan'
goken, na' goklle'e.  Na'
bse'le' waka'a ya ke'e ka' jet
ake' be'nn ka' baso't be'nn
wenllinke'eka',na'bzey ake'
rall ake'n. 8 Na'll golle' be'nn

wen llin ke'e ka': “Ba bsinia'
dan' gaollo rao Innin', na' ka

nak be'nn ka' bena' yexhen'
nakbie' bi za'k ake' yed ake'.
9 Lechej lelljatd yeolol nez,
na'leyé yeolol be'nn yellayre
yed ake' Innin'.” 10 Na'll byej
be'nn wen llin ka' yeolol nez
ka', na'll jatop ake' kon yeolol
be'nne badil akre', no benn
wen, na' ren be'nn wen da
xhinnj, nench balla'a lo yo'
gan'llak Inni na'.

11 "Bixha ka byo' be'nn
wnebia'n jawie' be'nn ka'
lla'a na', na' bre're' to benne

binake'ra'lldan'llaya'l gake'
rao Inni na'. 12 Na'll lle'e
le'e: “Be'nn nllie'ra', sakre gok
byo' ganni, le bi nako' ra'll
dan'llaya'l gako'?” Be'nn na'
bibi ballelre' akre ye'e le'e.
13 Na'll goll belmn wnebia'n
be'nn wen llin ke'e ka', wchej
ake'nia'ne'e nench yebej ake'
le'e, lljalek ake' le'e gan' nak
xchol, na' kwelle' gaoxoxj

laye'. 14 Le be'nn zan na'
llayaxhe', na' txhonnjze'n
llalloj.

Dan'llaya'l gaxhjrao be'nn
llnebia’

(Mr. 12:13-17; Lc. 20:20-26)

15 Na' be'nn fariseo ka'
bdop ake', na' llayirj ake'
akren' gon ake', nench kwej
ake' Jesusen' di'll da wde'
akre', na' gao ake' xhia ke'e.
16 Na' be'nn fariseo ka', bse'l
ake' be'nne nak ake' txhen,
na' ren ye bale be'nn llon
Herodes txhen, nench jell
ake'Jesusen":

—Maestro, nnézeto' zotezo'
lloe'o di'll li, na' llzejnie'ro’
be'nne dan' llazra'll Diosen'
gonllo, na' bi llwia'o cha' bi
ne be'nn ka!, le kere llwia'o
ka nak yichjrao be'nnach.
17Kelenna'zadnnéabeto' rwe'.
¢Naken wen no chixhj da
llaya'l chixhjllo rao be'nnen'
nak le zeraoze wnebia',
be'nnen' llia Roma, cha' bi
naken wen?

18 Na' Jesusen' bayakbe're'
ka da xhinnjen' yo' lo
yichjra'llda'o ake' na', na'll
lle'e leake'

—Re' be'nn chop rao. ¢Bix-
chen lle'mere wllixre nada'

ren xti'llam? 19 Lewroe'chek
nada' to mell dan' yixhjren'.

49

Na'll be'e ake' Le'e to mell
dan' nzi'i denario. 20 Na'll
bnnabe Jesusen' leake':

—¢Noxha raon' da'a le' mell
ni? ;No ran' nyoj le' ni?

21Na'll lle ake' Le'e:

—Ke César be'nnen' nak
be'nn wnebia'n 1li' Roman'.

Na'll lle'e leake':

—Da nak ke César
lewayoe'n le'e; na' da llaya'l
we're Dios, lewe'n Dios.

22 Na'll ka ben akre' ka!,
baban akre' na' bsan ake!,
na'll zjayake'.

Bnnab ake' akren' gak kat
yebdn be'nn wat ka'

(Mr.12:18-27; Lc. 20:27-40)

23 Na' rao lla na', ballin
be'nn saduceo ka' gan' zo
Jesusen'. Be'nn ka' ne bi
yebdn be'nn wat ka', na'll
bnnab akre' Jesusen', lle ake'
Le'e:

24 _Maestro, da Moisésen'

bne'e, cha' to Dbenn
byio nchayne'e, na' cha'
gate', na' nono xhi'nne'

so, na' no benn bi'che'
llaya'l yechayne'e ren no'r
wazeben', nench nni't xhi'nn
dialla ke bi'che'n. 25 Na'
radjto'’ ni bzo be'nn gok
gall bi'che', be'nn nellen'
bchayne'e, na' gote' nono
xhi'nne' bzo. Na'll be'nn
wllope na', bachayna'rene'

no'r wazeb na'. 26 Na' leska'
gote', mna' nono xhinne'

bzo. Na'leska' gok ke be'nn
wyonne na', bllinte yeolol
be'nn gall ka', toz ka' gok ke
ake'. 27 Na' bayoll got yeolol
be'nn ka', na'll gotrén no'r
na'. 28Na' kat yeban ake' radj
be'nn wat ka', ¢noxhare be'nn
gall ka' gak xho're le'e? Le

yeololte'n bchayna'rén ake'
le'e.

29Na'll lle Jesusen' leake':

—Kreren' llonre dan' nere
ka', bi nnézere kan' llia xti'll
Diosen' dan' nyojen, bi nom-
bia're yel wak ke'en. 30 Katen'
yeban be'nn wat ka', billbi
wchayna'a gak, le gak ake' ka
angl be'nn zjazo yebd. 31 Na'
ka nak dan' yebdn be'nn wat
ka', ¢bi nna wrabre da ni,
kan' nyoj xti'll Diosen'? Nen:
32“Nada' naka' Dios ke Abra-
ham, na' Dios ke Isaac, na'
Dios ke Jacob.” Le Diosen'
bi nake' Dios ke be'nn wat,
nakse' Dios ke be'nn ban.

33Be'nn ka' ndopen' baban
akre', ka ben akre' di'll dan'
bzejnie're' leake'n.

Dan' nakll da brao llaya'l
gonllo
(Mr.12:28-34)

34 Ka bnneze be'nn fariseo
ka', bzoalli Jesusen' be'nn

saduceo ka', na'll badop
ake' jake' rawe'n. 35 Na' to
be'nn nsed ley dan' bzoj da
Moisésen', gokra'lle' kweje'
Jesusen' di'll, na'lle'e Le'e:

36 _Maestro, ¢noren' nakll
da brao dan' nllia Diosen'
bia'a gonllo?

37Na'll goll Jesusen' le'e:

—“Llie'ro' Dios do yichj do
ra'llo' ga zeraoze.” 38 Da nin'
nak da nell da lliarao gonllo.
39 Na' da wllope na', ka re-
bze naksen ren da nell na':
“Llie'ro' be'nn lwelljo', kan'
nllie'ro' kwino'.” 40 Chop da
kin'nllia Diosen'bia'a gonllo,
no'xe'n doxhen dan' bzoj da
Moisésen', na' dan'bzoj be'nn
ka' be'e xti'll Diosen' kana'.

¢No nak dialla Criston'?
(Mr. 12:35-37; Lc. 20:41-44)

41 Na' ndop bllay bemnn
fariseo ka''! na' bnnabe
Jesusen' leake':

42 —;Bi xhbab llonre ke
Criston'be'nnen'brej Diosen'
yednnebialm?  ¢No xhi'nn
dialla nake'?

Na'll lle ake' Le'e:

—Xhi'nn dialla da rey Davi-
!

43Na'll lle Jesusen' leake':

—Cha' ka' naken cha!,
¢bixchen kan' broe' Spiritu
ke Diosen' Daviden', bne'e

Cristo nam nak Xane'

Na'llen' bzoje' bne'e:

44 Xanllo Diosen' golle
Xana'n:

“Blle' kwita' ni nnebia'reno'
nada',

na'll gona' yeolol be'nn llwie
rwe', wxhegxj yichj ake'
wzenay ake' ko'o.”

45 ;Na' cha' Daviden' golle'

le'e“Xana'’, akxha gaknnello

nak Criston' xhi'nn dialla da

rey David?

46 Na'll nollno gokse yelli'i
xti'lle'n. Na'lla na'te, nollno
bayaxhjkze billre nnab akre'
Jesusen'.

23

Jestisen' golle' be'nn fariseo
ka', na' be'nn ka' llsedre ke
leyen'de do'l ke ake'

(Mr. 12:38-40; Lc. 11:37-54;
20:45-47)

1Jesusen' bzorawe'be'rene'
be'nn ke'e ka' di'll, be'nn ka'
non Le'e txhen na', ren be'nn
ka' bllay gan' zoe' na', na'
bne'e:

2 —Be'nn ka' llsedre ke
leyen' na', ren be'nn fariseo
ka', ba zjalan ake' latj ke da

Moisésen'. 3Na' wzenayre kat
we'e ake' di'll, kan' ne xti'll
Dios na', na' gonre kan' ne
ake'n. Zan bi gonre kan' llon
leake'n, le bi llon ake' kan'
ne ake' na'. 4Le ley ke ake'n
naken ka to yoa' zi', da nono
soe wa'a, len na' lle'n akre'
wa'a be'nn yobre len, na' bi
Ilwa'a ake'n leake', na' ni ke
llda'ba'y akze' gon ake' kan'

ne ake' na'. 5 Ka nak be'nn
ki yeolol dan' llon ake'n, llon

ake'n ga re'e be'nne leake',
nench gon ake' leake' xhen.
Da xhen non ake' yich ka',
nchej ake' do na'a ake', do
roxhga ake' gan' llia xti'll
Diosen'. Na' da tonn xhen
non xha ake'n. 6 Na' llawé
akre' lljache' ake' ga lljache’
be'nn brao ka', katen' lljake'
gallaknolnni, na'katllej ake'
yoda'o ke ake'n. 7Llawé akre'
gap be'nne leake' bara'nne
kate llallay akre' leake' do
lao ya'a. Na' llawé akre' ye
be'nne leake': “Rabi, Rabi”
(da ni llemen nen be'nn
lizejnie' be'nne).

8 'Zan re' bi yewere ye
be'nne re' Rabi, le toze nada'
Criston' naka' be'nn llzejnie'
be'nne. Na' yeololre nakre ka
bi'ch lwelljre. 9 Na' leska' bi
yezre' noteze be'nne: “Xa”, le
toze Dios be'nnen' zo yeban'
nak Xallo. 10 Na' bi yewere
cha' ye be'nne re": “Xana",

le toz nada' Criston' naka' ka
be'nn lliarao raore. 11 Cha'
nol re' nakre be'nn brao,

llaya'l wxhexjra'llre gakrén
Iwelljre. 12Le noteze be'nne
llayone' xhen kwine', Dios
na' gone' sie' to zdo', na'
be'nne lixhexjra'll rawe',

Dios na' gone' gake' xhen.

13 "Zan inya'chraz naken
keré llroe' llsedre ke leyen!,
na' re' be'nn fariseo! Nakre
be'nn chop rao! Llonre
ka'kze be'nn llsej yeba ke

Xanllo Diosen'. Na'ni ke lldez
re', na' ni ke lloe'zre latj te

be'nn yobre.

14°Na' inya'chraz gak keré
llsedre ke ley dan' bzoj
da Moisésen', na' re' be'nn
fariseo! iNakre be'nn chop
rao! Llka're no yo' ke no'r
wazeb ka', na' da llde're kat
llalwillre Diosen', scha llzere
lloe're di'll. Wallayraollre
kerke nollre be'nn llon da
xhinnj.

15°Na' jnya'chraz gak keré
llsedre ke ley dan' bzoj
da Moisésen', na' re' be'nn
fariseo! iNakre be'nn chop
rao! Llejteze llejre, lljatirjre
be'nn zi'te, be'nn gonrén
re' txhen; ke chop rasre
wallayrao ake', ka nak bazi'i
ake' dan' llroe' llsédere na',
na' llak aklle' be'nn wen da
xhinnj ka re'.

16 ’iNya'chraz gak keré!
iNakre ka be'nn Ichol, be'nn
ligo' ye to be'nn yobre nez!
Nere noteze be'nne cha' ne'e:
“Yoda'o braon' llzoa'n, di'll
lin' lloa'a”, na' nere kere
bi zejen kan' bne'en. Zan

cha' ne'e: “Yeolol bi da nak
de ya cha'o nzi'i oro dan'

de lo yoda'on llzoa'n, di'll
lin' lloa'a”, na'll nere llaya'l
gone' kan' bne'en. 17 jRe'
nakre' ka to be'nn Ichol bi
llejnie're! ¢Llakere cha' dan'
nak de ya cha'o dan'nzi'i oro,
za'kllen kerke yoda'o gan'
xhoan nak la'yen' na'? 18 Na'



San Mateo 23:19

leska' nere cha' to be'nn ne'e:
“Rao bkoy gan' llxoa ake'

dan'lloe'rao ake'Dios1lzoa'n,
di'll lin' lloa'a”, na' nere bi
zejen kan' bne'en. Zan cha'
ne'e: “Dan' xhoa rao bkoy lo
yoda'o na', llzoa'n, di'll lin'
lloa'a”, na'llen' nere llaya'l
gone' kan' bne'en. 19 jRe
nakre ka be'nn Ichole bi
llejnie're! ¢Llakere cha' za'kll
dan' xhoa rao bkoyen', kerke
bkoy ke Diosen' gan' xhoan
nak la'yen' na'? 20 Le cha' to
be'nne ne'e: “Rao bkoy dan'
zo lo yoda'on llzoa'n, di'll lin'
lloa'a”, renkze dan' xhoa rao
bkoy na', ba llzoe' chet ka'
ne'e ka'. 21 Na' cha' be'nne
ne'e: “Yoda'on llzoa'n, di'l
lin' lloa'a”, lekze ka' Diosen'
llzoe' chet ka', le na'kzen' zo
Diosen'. 22 Na' cha' to be'lnn
ne'e: “Yeban' llzoa'n, di'll lin'
lloa'a”, Dios na'kzen' llzoe'
chet ka', le nam zo Diosen'
Ilnebie'.

23 ’iNya'chraz gak Kkeré
llsedre ke ley dan' bzoj
da Moisésen', na' re' be'nn
fariseo! iNakre be'nn chop

rao! La'kze lloe'tere Diosen'
ra't wej toto kwen yi'x da
llazre, da ka' nzi'i anis, na'
comino, na' menta, na' billre
yi'xe, na' llsanra'llre, bill
llzenayre ke da ka' nak da
lliaraoll gonllo, kan' ne xti'll
Diosen' gan'nenllaya'l gonre
da nak wen rao Dios, na'
llayal yeya'chra'llre lwellj
be'nnachre, na' llaya'l gonre
dan' ba bnere gonre. Na'da
kin' nakll da llia bia'll gonre,
na' bi kwej yichjre bi we're
da ka' lloe'kzre Dios na'.
24 :Nakre ka be'nn Ichol, be'nn
ligo' ye to be'nn yobre nez!

Rebze llonre ka to be'nne
llabej bebe da'o riz yo' loe

dan' lle'je'n, na' bi llakbe're'
cha' lle'je'n, na' llebe' da
xhenll.

25 ’iNya'chraz naken keré
llsedre ke ley dan' bzoj
da Moisésen', na' re' be'nn
fariseo! iNakre be'nn chop
rao! Nakre ka ye'nn da
to ko'llze llyibe', bi llyibe!

loe. Na' llake be'nne re'
nakre be'nn wen, ren-
cha' lo yichjra'llda'oren'

zera'llre bi da de ke
be'nne, na' llawere llaka'ren.
26 ;Re' be'nn fariseo, nchol
yichjra'llda'ore! Leyeyate da
xhinnj kerén', nench gakre
be'nn wen. Na'll gakre ka to
ye'nn dan' yibe ko'lle ren loe.

27 ’iNya'chraz naken keré
lisedre ke ley dan' bzoj
da Moisésen', na' re' be'nn
fariseo! iNakre be'nn chop
rao! Nakre ka to ba, da none'
nbaraz ko'llre, na' loere
lla'n llit ke be'nn wat, na'
yeolol da bi nak yall. 28 Ka'n
llonren', na' llake be'nn re',
nakre be'nn wen, rencha’
lo ra'llda'oren' nakre be'nn
chop rao, na' be'nn wen da
xhinnj kwis.

29 ’iNya'chraz naken Kkeré
llsedre ke ley dan' bzoj
da Moisésen', na' re' be'nn
fariseo! iNakre be'nn chop
rao! Lloncha'ore lloa' ba
ke be'nn ka' be'e xti'll Dios
kana', na' lloncha'ore lloa'
ba ke yezikre be'nn gok
be'nn wen. 30 Na' nere:

“Chenak 1lli'o ba zollo kan'
bzo xozxta'ollo ka', bi benrén

aklloe' txhen, got ake' be'nn

ka' be'e xti'll Diosen' kana'.”
31 Na' dan' llonren' llroe'n

toz ka naksren' kan' gok
da xozxta'ore ka', bet be'nn

ka' be'e xti'll Diosen' kana'.
32 jLewzeraochaze legdén bi ka

da zban ka', bill go'le gon da
xozxta'ore ka'l

33 ’iRe' nakre be'nn zban,
na' be'nn wxhiye'e, llonre
ka bele! ;Akre gonre nench
gak yerare lo yi' gabil, gan'
ba nwia Diosen' wase'le' re'?
34 Ke len na', wse'la' be'nn
we'rene' re' xti'lla'n, na' no
be'nn si'n, na' nollre be'nn
wzejnie're re' xti'lla'n. Na'
re' gotre bale', wda'a akre'le'
yay cruz, na' ye bale' chinta-
tre do lo yoda'o keré na', na'
ye bale' wrayre, lljake' gateze
yell. 35 Na' dan' gonre ka',
gapre do'l ke yel got ke be'nn
wen ka', ba got rao yellrio ni,
bxhi'zen kan' brarj xchen da
Abel, be'nnen' gok be'nn wen
rao Dios, na' bayollten ke da
Zacarias xhi'nn da Berequias.

Le Zacariasen' bet xozxta'ore
ka'le'e radj yoda'o za llinl-llo

gan' zo bkoyen'. 36 Di'll li nia'
re', re' nbanre nna', ko'llre
xhoa yel got ke yeolol be'nn
ka'baso't xozxta'ore ka'.

Jestisen' gokre kwis ni ke
be'nn Jerusalén ka'

(Lc.13:34-35)

37 'Re' benn Jerusalén,
llotre be'nn ka' ba bsel'l
Diosen' lladzejnie're re'
xti'llem, na' ba bchekwre
leake' vyej. Da zan ras
gokra'lla' yetopa' re', ka llon
to bellj ba nche'e xhi'nne,
llatobba' leakba' lo xirba'n,
na' bi gokra'llre. 38 Na' yell
kerén' yega'nnchgan ka to
dan'nzanra'll. 39 Na' ni llepa’
re', bill re're nada' llinte

53 San Mateo 24:7

lla nnere': “Nbaraz ba za'a
be'nnen' nse'l Xanllo Diosen'
ganni nnebie'.”

24

Jestisen' bdixjwe're' wllin

llayechinnj ake'yoda'o braon'
(Mr.13:1-2; Lc. 21:5-6)

1 Na' ka ba llaza'a Jesusen'
yoda'o braon', zayeje' ga
yobre, jabi'y be'nn ke'e ka'
non Le'e txhen na' gan' ze'en,

na' bzorao llroe' akre' Le'e
yoda'on katken' naken na'.

2 Na'll balli'i Jesusen' xti'll
ake'n, bne'e:

—¢Llre're katken' naken
na'? Dali nia' re, ni to yej ki
zjankwa'a ganni, no'x lwellje
bi yegamnen. Yeololen
yeyinnj aken.

Kan' gak katba zo rez way-
ollyellrion'

(Mr. 13:3-23;
17:22-24)

3 Na' lli' Jesusen' rao ya'
gan' nzi'i Ya' Olivos, jabi'y
be'nn ka' non Le'e txhen na'
kwite'n, na'lle ake' Le'e:

—Lle'neto' nnézeto' baten'
gak da ka'. Na' gakre gak
nnézeto' katen' ba zo bawze
yedo', na' ba rez yeyoll yell-
rion'?

4 Na'll balli'i Jesusen' xti'll
ake'n:

—Lewid kwasro nono
siye'e re'. S5 Le zan be'nne
llach yellrio ni, be'nn ye'ne
wlan ake' latj kia' ni, na' nne
ake': “Nada'n Cristo.” Na'
be'nn zan gore siye'e ake'.
6 Na' sorao yénere llak wdile
do gateze, na' yénere wak
wdile, na' bi llebre, le ka'
llaya'lkze gaken. Na'kere le
wayollte yellrion'. 7 Le til toto

Lc.21:7-24;

yell, yell xhen ren ye to yell
xhen, na'kwe'yillwe',na'ga't
win, na'xo' do gateze. 8Yeolol
da ki gaken, na' naken ka ga

zorao yel lley llra.
9’Na' be'nn ka' lla'a gateze
yell, wie akre' re' dan'

llonlira'llre nada'n, na' gon
ake' re' rao na'a be'nn ka'
llwie re', na' wsa'kzi' ake' re',
na' got ake' re'. 10 Na' kana'
be'nn zan be'nn ba llonlira'll
ake' nada', kwej yichj ake'
bill gonlira'll ake' nada'. Na'
leska' wayechj ake' gon Iwellj
ake' rao na'a be'nn ka' llwie
leake'n. 11 Na' be'nn zan
siye'e ake' ne ake': “Xti'll
Diosen' llyixjwe'ra'”, nench
siye'e ake' be'nn zan. 12 Na'
ka naken ba llak da ke nxhia
na', be'nn zanll be'nn ka'
yeso'n da xhinnjen', na' wsan
ake' bill llie' lwellj ake'. 13Na'
noteze gonzidra'lle, na' bi
kwej yichje' dan' llonlira'lle'
nada'n llinte gate', le'en
yerd. 14 Na' lljak be'nne
doxhen yellrion', lljatixjwe'
akre' Di'll Wen na', nench
nneze be'nnachen' llaya'le
wzenaye' ke Dios, nench
nnebie'lo ra'llda'o ake'n, na'
kate ba bnneze be'nne lla'a
do gateze, kana'llen' yeyoll

yellrion'.

15 "Daniel be'nnen'
bdixjwe're xti'll Diosen'
kana', bzoje' ke da zban
kwis, dan' wxinnj latjen' gan'
llonlira'll-llo Diosen'. Na' kat
re're ba bllin dan' gan' zo
yoda'o braon' (be'nne llrabe
da ni llaya'le chejnie're'n),
16 kana' be'nn lla'a gan'
nbane Judea, llaya'l wxhonnj
ake' lljake' do ya' da'ore.

17Na'be'nn d4 do yichjo ke'e,
bi yeyetje' yetop xchinraze
da de lo yo' rille'n. 18 Na'
be'nn da yi'xe, bi yeyeje
rille’ lljaxhie' xhara'ne.
19 iNya'chraz naken ke no'r
ka' nna noa' bda'o, na'
no'r ka' llwa'll bda'o lo lla

na'l 20 Lennabe rao Dios bi
wxhonnjre kat llak zay, na'

rao lla nbamne. 21Le wa't yel
zi' yel ya', ka bi nna ga'ten
rao yellrio ni, na' yeyoll na',
billbi ga'te ye to ka len. 22 Na'

chenak Xanllo Diosen' bi
yeza'che' llan' gak ka', nono

yerakze; zan waza'che'n, ni

ke dan' nllie're' be'nn ka' ba
breje' llonlira'll Le'e na'.

‘’Kana' cha' no ye
“Lewid, ni zo Criston'
be'nnen' brej Diosen'
nnebie, na' “Lewid, na'
zoe'”, bi chejle're. 24 Te
chas be'nn wxhiye'e, be'nn
gakra'll ake' wlan ake' latj
kia' ni, na' gon ake' ka be'nn
lloe' xti'll Dios. Na' gon akte'
yel wak da re'e be'nne, na'
billre da yeban akre', nench
siye'e ake' leake'. Na' rente
be'nn ka' ba brej Diosen'
nak Xhi'nne', ye'ne benn
wxhiye'e ka' siye'e ake', cha'
gak siye'e ake' leake'. 25 Ba
nnézere kan' gaken, le bakze
bdixjwe'ra' re' yeolol dan'
gaken. 26 Na' cha' no ye re'"
“Latj dach na' zo Criston'”,
bi chejle're, na' cha' ye ake'
re': “Zot Criston'loyo'na'”, bi
chejle're ke ake'. 27 Kan' llak
kat llep yes llseni'n doxhen
le' yeban', lekze ka'n gak kat
llin lla yeda' da yobre, nada'
Be'nnen' Gorj Radj Be'nnach

23
re’

yeda' da yobre, na' yeolol

be'nne re'e akre' nada'. 28 Ni
llonen ka ke bennen' ne:
“Gan' de ba wat na'n 1ll-llay

chod ka'.”

Kan' gak kat yed Jesu-
criston' dayobre
(Mr. 13:24-37; Lc.21:25-33;

17:26-30, 34-36)
29 'Na' kat yeyoll vyel
llza'kzi' ke be'mnachen',

willen' yeyaken xchole, na'
beon' bill wseni'n, na' berj
ka' ra'll aken le' yeban', na'
yeolol da llre'llo le' yeban',
gak aken ka llak yellrion'

kat llxho'. 30 Kana'll be'nn
lla'a yellrion' re'e akre' nada'

Be'nnen' Gorj Radj Be'nnach,
llia' radj bej ren yel wak
xhen kia'n ren yel be'nn
za'k kia'n, na' be'nn lla'a
gateze yell ka' zjalla'a rao
yellrion' kwell ake' kwis.
31 Na' katen' yedan, kwell
to trompet zillje, na' llach
angl kia' ka', yetop ake' be'nn
ka' doxhente yellrio, be'nn
ka' ba breja' nak ake' nada'
txhen doxhente yellrio, na'
ga zeraoze nak zi'te.

ni't yeba na', ni nada'. Toze
Xa'Dios na' nnezre'.

37 'Kan' gok ka llan' bzo
da Noén', kan' gakse katen'
yeda' nada' da yobre, naka'
Be'nn Gorj Radj Be'nnach.
38 Le kan' gok kan' za yerabj
ake'nisen', kan'bzo da Noén',
lla'a ake' 1lle'j llao ake', na'
lichayna'a ake' lloe' ake' yel
wachayna'a ke no xhi'nn
ake', nna llon akte' ka'n bllin
lla byo' da Noén' lo barcon'.
39 Ni ke gokbe'e akzre' bin'
gak, ka gokll yejsi'o xhen
na', na' babia nisen', kana'll
gokbe'e akre'. Lekze ka'n
gakze kat yeda' da yobre,
kana'llen' yeyakbe'e akre'.
40 Kanam chop be'nn ni't
yi'xe, toe' yezia' na' ye toe'
yekwa'nna'. 41 Na' chop no're
ze llot ake', toe' yezia' na' ye
toe' yekwa'nna'.

42Ke len na' leso lekweze,
le bi nnézere bi lla ya'nne
yeda' da yobre, nada'n naka'
Xanre. 43 Legén xhbab
ke da ni, cha' nneze xan
yo'n do bi hor ya'nnen' llin
be'nn wan na' rille'n, na' bi

32’Lewzenay ke wsa'krebra'n taskze' nench bi we'e latj

ka to yay higo: Kate llaga'
xhla'yen!, llaga'n la'y lle'ne,
ba nnézere ba zo nez yera'
yej. 33 Na' leska' kat re're
ba llak da ke nxhia, ka'n ba
bnia' na', kana'll nnézere ba
zo rez yeda' da yobre. 34 Da
li nia' re', be'nn ka'lla'a nna',
nnanban akte'kate sorao gak
da ki. 35 Ka nak yeban' ren
yellrion' wllin 1la kat te ke,

zan ka nak xti'lla'n kere da te
ke ka'zen'.

36°Zan nono nneze bi llan',
bi horen' gak ka', ni angl ka'

cho' be'nnen' rille'n kwane'
xchinraze'. 44 Ke len na!,

lesé lekweze batkren' yeda'
da yobre, le katen' bi llonre
xhbab yeda'| kana'n yeda'
nada', Be'nnen' Gorj Radj
Be'nnach.

Be'nn wen llin bi llon wen
(Lc.12:41-48)

45 "Notezre cha' zore rez
batteze, nakre ka to be'nn
wen llin be'nn nak be'nn
si'n, na' be'nn llon da llaya'l
gone'. Na' cha' to be'nn wen
llin llone' wen kwis, na'll

gon xane'n rallne'e rille'n,
na' we'e da yesa'o be'nn
wen llin ka', kat llaya'l gao
ake'. 46 Na' cha' benn wen
Llin ke'en, llonteze' kon kan'
goll xane'n le'e, nbaraz soe'
kat yellin xane'n. 47 Di'll li
nia're', xane'n gone' rallne'e
yeolol da de ke'e. 48 Zan

cha' nake' be'nn wen llin
xhawatraz, na' gone' xhbab

ne'e: “Ba ll-llere xana'n, bi
yeyedze'.” 49 Na'll sorawe'
tilrene' be'nn Iwellje' ka', na'
ye'j gaoxene' ren nollre be'nn
waz6. 50 Na'll yellin xane'n
to lla bi nnezre', na' yedo'lre'
le'e. 51 Na' dan' bi llone' wen
na', xane'n chintate' le'e, na'
lljazoe' le'e radj be'nn chop
rao ka', ganna'lljallell ake' to
gaoxoxj lay ake'.

25

Jestsen' bsa'krebre' kan'
ben chino'r we'o

1Leska'bne Jesusen':

—Nna' wa'a di'll kan' gak
kat nnebia' Dios, be'nnen'
zo yeban', llonen rebze kan'
gok ke chi no'r we'o. Na'
zjano'x ake' twej da llseni' ke
ake', jake' jalexh ake' yelloj
be'nn byion' lichayna'n. 2Na'
ga'y no'r ka' bza'a nak ake'
be'nn llejnie!, na' ye ga'ye
nak ake' be'nn xhawatraz.

3 No'r xhawatraz ka' bi be'x
ake' Imet ceit da gonrén ake'
llin, kat yebilldan'yolllo dan'
llseni' ke ake'n. 4Na' no'r ka'
llejnie'n, no'x ake' da wseni'
ke ake'n, rente Imet ceit da
gonrén ake' llin, kat yebill
dan'yolllo dan'llseni' ke ake'
na'. 5 Na't blle wachayna'n,
na' no'r ka' brezen' btas

ake' chak bez ake'n. 6 Na'
to be'nn bnne'e zillj, ka

do llere lle'e leake': “Ba
llalloj wachayna'n, lecho'o

lljenrenlloe' txhen.” 7 Ka
golle' leake' ka', yeolol no'r
ka' bazella', na'll bayoncha'o
ake' dan' llseni' ke ake'n.
8 Na' no'r xhawatraz ka',
lle ake' be'nn ye ga'y ka"
“¢Bi gonn ra't ceit kerén'
neto'? Le ba labill keto'
ni.” 9 Na' no'r ka' lle ake'
leake': “Bi gak gonnto'n, le
nxholl bi gaken ke yeolol-llo.
Zan lelljaxi'n gan' llo'te'n.”
10 Bixha no'r xhawatraz ka',
jake' jaxi'i ake' ceiten'. Na'
chak zjake' na'le, ballin be'nn
wachayna'n, na' no'r ka' non
xhniden!, bayo'rén ake' le'e
txhen gan' llak Innin', na'
be'nn wen llin ka' basej akte'
yo'n. 11 Ka ballin no'r ka' bi
ben xhniden', jazé ake' lloa'
yo'n, na' llnne ake' be'nn ka'
lla'a lo yo'n: “iBe'nne, bsarje
ganni cho'to'!” 12 Na' le'en
lle'e leake': “Di'll li nia', bi
wsarja' cho're le bi nombia'
re'”

13 Na'll lle Jesusen' be'nn
ke'e ka' non Le'e txhenna':

—Kan' llaya'l sore rez
baten' yednnebia, le bi
nnézere bi llan', na' baten'
yeda' yellrio ni da yobre,
nada' Be'nn Gorj Radj
Be'nnach.

Jestisen' bsa'krebre' ka ben
to be'nn bkwa'nnrene' be'nn
wen llin ke'e ka' mell ke'en

14 *Yel llnebia' ke Diosen'
be'nnen' zo yebdn', llonen

ka ke to be'nne byeje' to
yell zi'te. Na'llan' bze'e na',
goxhe' be'nn wen llin ke'e

ka', na' bkwanne' rallna'a
ake' =xhmelle’ da nape'
15Toe' bkwa'nnrene'le'e ga'y
mellen' nzi'i talento. Na'ye
toe' bkwa'nnrene' le'e chop
mellen'. Na' be'nnen' ye to

bkwa'nnrene' le'e to mellen'.
Kon kan' llwie' llon totoe'
be'e leake'. Bayoll na' bze'e

broe' nez. 16 Na' be'nnen'
bkwa'nnrene' ga'y mell
na', le bzoraote' llonrene'n
Ilin, na' bene' gan lekze ye
ga'yen. 17 Lekze ka' be'nnen'
bkwa'nnrene' chop mellen',
na' bene'n gan ye chopen.
18 Na' be'nnen' be'e ye to
mellen', byeje' jakwa'che'
xhmell xane'n ga bche'nne!
lo yo.

19°Gok scha kat ballin xan
ake'n, na'll goxhe' leake!,
nench na' wannabe' dan'
bkwamne' rallna'a ake'n.
20 Na' bllin be'nn wen llin
ke'e bennen' bkwa'nnrene'
ga'y mellen', na'll lle'e le'e:
“Xana', ni de ga'y mellen'
benno' nada', na' ba bena'
gan ye ga'yen.” 21 Na'
xane' na', lle'e le'e: “Ba
beno' da wen. Nako' be'nn
wen llin wen, ba beno' ka
llaya'l gono' kone da da'on
bkwa'nnrena' rwe'n, ke
len na', gona' rallna'o da
xhenlle. Byo' nench soreno'
nada' nbaraz.” 22 Na'll ka
bllin be'nnen' bkwa'nnrene'
chop mellen', na'll lle'e le'e:
“Xana', ni de da chop mell
dan' bkwa'mno'n, na' bena'
gan ye chopen.” 23 Na'll lle'e
le'e: “Da wen beno' nako'
be'nn wen llin wen. Ba
beno' kallaya'l gono' kone da

da'on bkwa'nnrena' rwe'n.
Na' nna' gona' rallna'o da

xhenlle, byo' nench soreno'
nada' nbaraz.” 24 Na' ka bllin
be'nnen' bkwa'nnrene' to
mellen', na'lllle'e xane'n: “Ni
de xhmello'n bkwa'nnreno'
nada'n. Nnezra' nako' to
be'nn znia, na' llarapo' to ga
goz be'nn yobre, na' llatopo'
ga goz be'nn yob akre. 25Ke
len na', jache'nna' lo yo,
na' bkwa'cha' xhmello'n, le
blleba' wnita'n. Ganni de
xhmello'n, bazi'n.” 26 Na'll
lle xane'n le'e: “jBe'nn wen
llin ke nxhia, be'nn ria!
Nnéztero' llarapa' ga goz
be'nn yobre, na' llatopa'
ga goz be'nn yobre. 27 Na'
cha' nnéztero' ka', ¢bixchen
ke brejo' xhmella'ln be'nn
yobre, nench yezia'n, na'
ren yichje da gonen gan?”
28 Na'll golle' be'nn wen llin
ka'yela'": “Leyeka'a mell dan'
bkwa'nnrena' be'nn ni, na'
we'rén be'nnen' ba no'x chi

mell na'. 29 Le noteze be'nn
gon wen kone dan' we'e
xane'n le'e, na' xane'n we'lle’
le'e da xhenlle. Na' noteze
be'nne bi llonrene' llin dan'
we'e xane'n le'e na', xane'n
yeke'e da da'on be'e le'en.
30 Na' ka nak be'nn wen llin
ria ni, leyebeje' lewza'le' gan'
nak xchole, na' lljachelle' na'
gaoxoxj laye'.”

Jesusen' gone' yel koxchis
keyo'y yell

31 "Katen' yeda' da yobre
nada'n Be'nnen' Gorj Radj
Be'nnach, nsa'a yel za'k xhen
kia'n, na' nchia' yeolol angl
kia' ka', na' kwia' gapa' yel
llnebia' xhen. 32 Na' be'nn
ke yeolol yell, yedop ake!

rawa'n. Na' kat ba ni't
yeolole'n, na'sorao yela' ake',

ka llon to be'nn gop xhi're,
kat llabeje' to kere xhi'r ka',
na' kere chib ka'. 33Na' be'nn
ka' nak ka xhi'r da'o, wni't
ake' kwita'n chla' cha'we, na'
be'nn ka' nak ka chiv, wni't
ake' kwita'n ye chla' rbese.
34 Na' nada' naka' rey yepa'
be'nn ka' ni't chla' cha'wen':
“Ba ben Xa' Diosen' sore
nbaraz, ledd ganni nench
nnebia'renre nada', kan' ba
nllia Diosen' bia'a, kan' bxhe
yellrio na'te. 35 Le ka bdona',
bennre da bdawa'; na' wilra'
nis, na' bennre da we'ja';
na' ka goka' be'nn zi'te, na'
brebre nada' rillre. 36 Na' ka
bi de xhara'ma', na' bennre
da goka'; na' ka goka' yillwe',
na' badra'nnre nada'; na' ka
byoa' rill ya, na' badwiare
nada'” 37 Na' be'nn wen
ka' ye ake' nada" “Xanto',
¢bat bre'to' rwe' dono', na'
bennto' da bdao'? Na' sbaten'
wilro' na' bennto' da we'jo'?
38 Na' ¢baten' goko' ka bemn
zi'te na' brebto' rwe' rillto'?
Na' ;baten' bre'to' rwe' bi
de xharamo' na' bennto' da
goko'? 39 Na' ;baten' goko'
yillwe' na' byo' rill ya, na'
badwiato' rwe'?” 40Na'll yep
ake" “Da li nia' re, ka nak
baya'chra'llre be'nn lwelljre
ka', le leake'n nak ake' ka
bi'cha', ka zana', la'kze bibi
za'k akteke' rao be'mnach,
nadkza'n baya'chra'llre.”
41°'Na'be'nn ka'ni't ye chla'
rbesre, yep ake': “Lekwas
ka'le, ba llia bia'a keré
kweyi're, lelljayaklo yi' gabil,
dan' bi llayolkze gan' ba nak
xhnid ke daxi'on ren angl
ke ka'. 42 Le ka bdona', bi
bennre da gawa', ka wilra',

na' bi bennre da ye'ja'. 43 Ka
goka' be'nn zi'te, bi bennre
ga tasa'; ka bi de xhara'na',
bi bennre da gaka'; ka goka'
yillwe', na' ka byoa' rill
ya, bi badramnre nada'”
44 Na'll nne ake" “Xanto!',
¢baten' bi baya'chra'llto’ rwe',
ka bdono', na' wilro', na'
goko' be'nn zi't, na' bi de
xharamo' na' goko' yillwe',
na' byo' rill ya?” 45 Na'll yep
ake': “Da li nia' re', dan' bi
baya'chra'llre be'nn Iwelljre
ka', la'kze bibi za'k ake' rao
be'nnach, renkze nada'n
bi baya'chra'llre.” 46 Na'll
sa'kzi' be'nn wen da xhinnj
ka' ke chnare, na' be'nn wen
ka'so akse'nbaraz ke chnare.

26

Llayirjla'll ake' akre gon
ake' go'x ake' Jestisen'

(Mr. 14:1-2; Lc.22:1-2; Jn.
11:45-53)

1 Bayoll be'e Jesusen' di'll
ka', golle' be'nn ke'e ka' non
Le'e txhen na'":

2 —Ba nnézere ye chop
llazen', llin ga'le Inni Paskw
kellon'. Na' kana' gaka' rao
na'a be'nn ka', na' wda'a ake'
nada' le' yay cruzen', nada'
Be'nn Gorj Radj Be'nnach.

3 Na'll badop yeolol bxoz
wnebia' ka', na' ren be'nn
ka' llsedre ke ley dan' bzoj
da Moisésen', na' ren be'nn
gor brao ka' llnebia' yell
Israelen', gan' zo rill bxoz
braon', be'nnen' re Caifas.
4 Llayirjla'll ake' akre gon
ake' siye'e ake' Jesusen!,
nench go'x ake' Le'e, na' got
ake'Le'e. 5Na'llasné ake':

—Bi go'xlloe' rao Inni na',
nench ke gakbe'e be'nn zan,
na' gon ake' da nne.

To no'r bwazje' ceit xhix
yichj Jestisen'
(Mr. 14:3-9; Jn. 12 :1-8)

6 Na' zo Jesusen' gan' nzi'i
Betania, rill Simo6n be'nnen'
gok yillwe' dan' ne lepra.
7Na' chak 1li' Jesusen' llawe'
na', bllin to no'r no'xe' to
Imet da yoll ceit da la' xhix,
na' za'ken da xhen. Na'
bwazjtite'n yichj Jesusen'.
8 Na' be'nn ka' non Jesusen'
txhen, bre'e akre' kan' ben
no'ren', na'll goklla'a ake'
bne ake"

—¢Bixchen kon benditjere!

ceit xhix ni? 9 Chenak
be'tllon, na' ga't mell xhen

chenake, na' we'llon gakre-
nen be'nn ya'ch.

10 Jesusen' benre' kan' bne
be'nn ka', na'll lle'e leake":

—¢Bixchen nere Kka' ke
no'ren'? Da wen na' bene'
kia' ganni. 11 Be'nn ya'ch ka',
ni't akse' batteze ni'trén ake'
re', zan nada' bill zorena' re'
ye scha. 12 Bwazje' nada' ceit
xhixen', nench kat ga'cha'n,

ba naktia' xhnid. 13 Di'll li
nia' re', doxhen yellrio do

gateze lljatixjwe' be'nn Di'll
Wen dan'llzejnie' kia'n, dekz
de yene be'nn ka', kan' ben
no'r ni, nench lljadinra'll ake'
le'e.

Judasbchebe' gone'Jestisen'
rao na'a bxoz wnebia' ka'

(Mr. 14:10-11; Lc. 22:3-6)

14 Na' to be'nn chllinn
ka', bemnnen' nzi'i Judas
Iscarioten', byeje'jawie' bxoz
wnebia' ka'. 15 Na' jelle
leake':

—¢Bi gonnre nada' nench
wdia' Jesusen' rao na're?

Na'll le be'e akte' le'e
chilloa (30) mell plat.
16 Na'llen' le bzoraote Ju-
dasen' Dbayirjlalle’ akre
gone', wdie' Jesusen' rao na'a
be'nn ka'.

Jestisen' broe're' kan' gon
ake' lljasa'ra'll ake' yel got

ke'en
(Mr. 14:12-25; Lc.22:7-23;
Jn. 13:21-30; I Cor. 11:23-26)

17 Bllin lla nell lla'l Inni,
katen'llao ake'yet xtir dan'bi
nchix kwa binn, na' be'nn ka'
non Jesusen' txhen, jake' gan'
zoe', na'lle ake' Le'e:

—¢Garen' lle'nro' 11-
jasinia'to' gan' gaollo xche'
ke Paskwn'?

18 Na'll lle Jesusen' leake':

—Lelljak yellen', na' leyé
to bemnen': “Maestron’
ne'e, ba rez llin lla gak dan'
llaya'l gak ke'en, na' rillo' ni,
lle'nre' gaorentoe' xche' Inni
Paskwn'.”

19 Na'll ben be'nn ka' kan'
goll Jesusen' leake'm, na'
jasinia' ake' ke Inni Paskwn'.

20 Na' ka ba llen willen!,
blle'rén  Jesusen'  bemnn
chllinn ka' non Le'e txhen
na', na' bdao ake'. 21 Ka Ili'
ake' llao ake' na', lle Jesusen'
leake':

—Di'lllinia're', tore' wdere
nada'rao na'abe'nn ka' llwie
nada'.

22 Na'll gokya'ch akre' ga
zeraoze, na' bzorao twej twej
ake' llnnab akre' Le'e:

—Xanto', ¢nada'n gona'ka'?

23Na'll lle'e leake':

—To be'nnen'llaorén nada’
txhen toze ye'nne, le'en wde
nada'raona'abe'nnka'. 24Ka

nak nada', Be'nn Gorj Radj
Be'nnach, ka nyojkze kia'n
got ake' nada', zan inya'chraz
naken ke be'nnen' gon nada'
rallna'a be'nn ka'' Wenre
chenak bi bzokze' yellrion'.

25 Na' Judas be'nnen' wde
Jesusen' rao na'a be'nn ka',
lle'e Le'e:

—Maestro, ¢nada'n wdia'
rwe'rao na'a be'nn ka'?

Na'lllle Jesusen' le'e:

—Awa', rwe'n.

26 Na'kallao ake'na', bxhi'i
Jesusen' to yet xtir na', na'
bayoll be'e yel llioxken ke
Dios na', bxhoxhje'n, na'
be'en be'nn ke'e ka' non Le'e
txhen na', na'lle'e leake':

—Lesi'n, legaon, da nin'
nake kwerp kia'n.

27 Na'll bxhie' to leo da'o
gan' yoll xis uva, na'll be'e
yel llioxken ke Dios, na' be'en
leake', lle'e leake':

—Yeololre, leye'j ra't weje
dan' yoll lo leo ni. 28 Da nin'
xchena', na' larjen ni ke do'l
xhia ke be'nnach. Na' larjen
nench sorao gak da koben',
dan' bcheb Diosen' gone'
gakrene' bemnach. 29Na'nia'
re', bill ye'ja' xis uvan', llinte
lla kat ba zollo txhen gan' zo
Xa' Diosen' llnebie', kana'll
yeye'ja'n da yobre.

Jesusen' bne'e kan' gon Pe-
grgn' bi wchebe' cha' nombie'
e'e
(Mr. 14:26-23; Lc. 22:31-34;
Jn. 13:36-38)

30 Bayoll bel ake' ben ake'
xhen Diosen', na'll bza'a ake'
jake' rao ya' gan' nzi'i Ya'
Olivos. 31 Na' lle Jesusen'
leake":

—Nna' e, yeololre
gakganere kan' gak kia'n. Le
nyojkzen le' xti'll Diosen'
llian: “Gota' be'nn gop
xhi'ren', na' xhi'r ka' gaslas
akba'” 32 Na' kate yesbdn
Diosen' nada' radj be'nn wat
ka', wyobll yellina' nada'
Galilean' kare'.

33Na'll lle Pedron' Le'e:

—La'kze yeolol be'nn ki
wsanra'll ake' rwe', zan nada’
bi wsanra'llkza' rwe'.

34Na'lle Jesusen' le'e:

—Di'll i kwis nia' rwe', ka
za kwellre lekwn' nna' lle',
chonn ras ba gok bi wchebo!
cha' nombia'o nada'.

35Na'll Pedron'lle'e Le'e:

—La'kze cha' gatrena' rwe/,
kbat nnia' bi nombia' rwe'.

Na' lekze ka' goll be'nn ka'
yela' Le'e.

Jestusen' balwille' Diosen' lo

re'j gan' nzi'i Getsemani
(Mr. 14:32-42; Lc. 22:39-46)

36 Na'll bllin ake' gan' nzi'i
Getsemani, na' lle Jesusen'
be'nn ka' non Le'e txhen na':

—Gannize lekwe', chak
cha'a nada' ganna'te, yel-
willa' Diosen'.

37 Na'll bche'e Pedron' ren
ye chop xhi'nn Zebedeo, bi
ka' nzi'i Jacobo ren Juan. Na'
Jesusen' bzorao llakya'chre!
kwis. Na'll billbi wen
bzokze'. 38 Na'll lle'e leake':

—Lo yichjra'llda'wa' ni,
llakya'chra' kwis, llakra' kon
gatkza' kateken' llallayrawa’
ni. Na' nize leyega'nne,
lewnna' ren nada' yere bi
tasre.

39 Na'll blliarawe' ye ra'te,
na'll je'te' rao yon' slloa're,
na'll balwille' Diosen', bne'e:

—Xa, cha' wak ten ka'ze,
benchga bisa'kzia', na' bi gak
kia' kan'ba zo gak na'. Zan bi
linnaba' gak da nnia' nada',
kon ka' ne'o rwe'n gakchga.

40 Na'll bayeje' gan' zjalli'
be'nn ka' chonne, na' jadi're'
tas be'nn ka'. Na' lle'e Pe-
dron':

—¢Ni choll da'o bi gok
wnna'renre nada' yere? 41 Bi
tasre, lewalwill Dios nench
ke gon da xhinnjen' re' gan.
Nnezra' lo yichjra'llda'oren’
lle'nere wnna'renre nada'
yere, na' kwerp kerén' bi
zoen.

42 Na'll bze'e da wllop ras
gan' zjalli' ake'n na' jalwille'
Diosen', bne'e:

—Xa, cha' gak ten ka'ze,
benchga nench bi sa'kzia',
na' gakchga kon kan' ne'o
rwe'.

43 Na'll bayeje' gan' 1li'
be'nn ka' da yobre, na'
jadi're' tas ake' lliacha'
bichgalen' ko'll rao ake'n.
44 Na' bze'e da yobre gan' 1li'
ake'n jalwille' Dios da wyonn
ras, na' bne'e kan' ba bnekze'
na'. 45 Na'll balline' da yobre
gan' zjalli' be'nn chonn ka',
na'lllle'e leake'

—iLetas, lewazi'ra'lll Ba
bllin lla, nada', Be'nn Gorj
Radj Be'nnach, gaka' rallna'a
be'nn wen da xhinnj ka'
46 [Lewayas, lewayo'o! Ba za'a
be'nnen' gon nada' rao na'a
ake'n.

Kan' gok kan' be'x ake'
Jestisen'
(Mr. 14:43-50; Lc. 22:47-53;
Jn. 18:2-11)
47 Nna lloe'te Jesusen' di'll
ka', kat bllinkze Judasen',

be'nnen' gok txhen ren be'nn

chllinn ka'. = Na' nche'e
be'nn zan kwis zjano'x ake!

no yay, no spad, bemnn
bse'l bxoz wnebia' ka', na'
be'nn gor brao ka' llnebia'
yell Israelen'. 48 Na' Judas

be'nnen' bde Le'e rao na'a
be'nn ka', golle' leake' akren'

gone' wroe're' non' go'x ake',
na'bne'e:

—Be'nnen' wno'pa' na',
lekze'n Jesusen', na' le
go'xtere'.

49 Na'll le jabi'yte' kwit
Jesusen', lle'e Le'e:

—Padiox, Maestro.

Na' le bno'pte' Le'e. 30 Na'
Jesusen'lle'e Le'e:

—Be'nn nllie'ra', ¢bi ken
za'o ganni?

Na'll le jabi'yte be'nn zan
ka', be'x ake' Jesusen', na'll le
bche'e akte' Le'e.

51Na' to be'nn nak Jesusen'
txhen, le brejte spad ke'en,

bdine'n be'nnen' nak be'nn
wen llin ke bxoz braon!,

bchoyte' chla' naye'. 32 Na'll
lle Jestisen' le'e:

—Bago' spad ko'on lo rille,
le be'nn gote' be'nn kone
spad na', lekze len goten le'e.
53 ;Bi nnezro' wakse nnabra’
Xa'n, wse'le' angl zan kwis
be'nn gakrén nada' chenake?
54 Zan cha' ka' gona', sakxha
gak dan' llaya'l gaken dan'
nyoj xti'll Diosen' nen kin'
gak?

55Na'lllle Jestsen' be'nn ka'
zje'x Le'en:

—¢Bixchen nonre nada'
ka to be'nn wan, na' za're
zadxi're nada' kone spad na'
ren yay? Rencha' yeo lla
blle'’kza' lo yoda'o braon',

bzejnie'ra' be'nne lla'a na',
na' bi be'xre nada'. 56 Na'
dan' llak ki, llzoa di'll kan'
nyoj xti'll Diosen', dan' bzoj
be'nn ka' be'e xti'll Dios
kana'.

Na'll yeolol be'nn ke'e ka'
non Le'e txhen na', bxhonnj
ake' brej yichj ake' Le'e.

Bche'e ake' Jesusen' gan'
gak yel koxchisen'

(Mr. 14:53-65; Lc. 22:54-55,
63-71; Jn. 18:12-14, 19-24)

57 Na' be'nn ka' be'x
Jesusen', bche'e ake' Le'e rao
Caifas, be'nnen' nake bxoz
brao, gan' ba ndop be'nn gor
brao ka' llnebia’ yell na', na'
ren be'nn ka' llsedre ke ley
dan' bzoj da Moisésen'. 38 Na'
Pedron' nawe' zi't zi'tre,
bllinte' rill bxoz brao na', na'
byoe' na' bllie' lia' na'ze ren
be'nnka'llapyoda'obraona!,
le gokra'lle' re're' akren' gak
ke Jesusen'.

59 Na' yeolol bxoz wnebia'
ka', na' vyezikre be'nn
gor brao ka' llnebia' yell
na', llayirjla'll ake' bi di'll
wenra'llen' wxoa ake' ko'll
Jesusen', nench got be'nn ka'
Le'e. 60 Na' gok scha, bi ballel
akere' billre wlliayi'll ake'
Le'e, la'kze be'nn zan lla'a

lloe' ake' di'll wenra'llen'.
Llakte ka'n bllin chop be'nn

wxhiye'e ake, bxoa ake' do'l
ko'll Jesusen'. 61 Na' bne ake':

—Be'nn ni bne'e: “Nada'
wachinnja' yoda'o brao ke
Diosen', na' chonn llaze way-
ontia'n.”

62 Na'll bzolla'a
braon!', lle'e Jesusen':

—¢Bibidenne'o, kanakdan'
II-lliayi'll be'nn ki rwe'n?

bxoz

63 Bibi bnekze Jesusen'.
Na'll lle bxoz braon' Le'e:

—Dios na' llzoa' bnne
neto', cha' da lin' nako' Cristo
be'nnen' nak Xhi'nn Dios.

64Jesusen' lle'e le'e:

—Naksen kan' nere, leska'
nia' re', wllin lla re're nada',
Be'nnen' Gorj Radj Be'nnach,
llia' kwit Diosen' be'nnen'
nape le zerawe yel wak xhen,
na' nnebia'rene', na' re're
yetja'le' yeban' radj bejen’'.

65Ka bene bxoz braon'xti'll
Jesusen', le bche'zte xhe'en,
nench broe're' da xhinnj
kwisen'bne Jesusen'ka'. Na'll
bne'e:

—Nna' ba bénere kan'
bnne'e ke Diosen', nna'
nollno yalljello gao xhia ke'e.
66 ; Akxha nere ke'e nna'?

Na'll ballii benn ka'
xti'lle'n ne ake':

—Llaya'l gate'.

67 Na'll blli' ake' xhe'n lloa'
rawe'n, na' bra'll ake' Le'e,
na' bale' bro' ake' ke xa'ye.
68 Na'll lle ake' Le'e:

—Cha' rwe'n nako' Cristo,

banneya'chk, ¢non' bra'll
rwe'?
Pedron' bi bchebe' cha'

nombie' Jestisen'
(Mr. 14:66-72; Lc. 22:56-62;
Jn. 18:15-18, 25-27)

69 Na' 1li' Pedron' lia're, ka
bllinkze to no'r wen llin ke
Caifasen', na' golle'le'e:

—Renkze rwe'n nako'
Jesusen' txhen, be'nn Galilea
na', ke.

70 Na'll bi bcheb Pedron'
rao yeolol be'nn ka' zjalla'a
na', cha' nake' Jesusen' txhen,
na'lllle'e no'ren":

—Bi nnezra' bi
lloe'o.

di'llen'

71 Na'll le llallojte Pedron'
lloa' yo'n, ka bre'e ye to no'r
wen llin na' le'e, na'll lle'e
be'nn ka'lla'ana':

—Renkze be'nn nin' nake'
txhen Jesusbe'nn Nazareten'.

72 Na' da yobre bi bchebe!
cha' nake' txhen Jesusen'.

Na'll bne'e:

—Dios na' llzoa', gak bi da
gakkia', cha'ziya' dan'nia' bi
nombia' bemnen' ne'o ka'.

73 Na'll gokse ye choll, ka
zjak be'nn ka' lla'a na', lle
ake' Pedron":

—Da lijekzen', nako' be'nn
ka' txhen, le nakbie'ze nne'o
kan' nne be'nn Galilea ka'.

74 Na' Pedron' bzorao
biteze bne'e, na'leska' bne'e:

—Diosen' gone' ga sa'kzia'
cha'ziya'dan'nia' binombia'
be'nn na'.

Kat le Dbllellte lekwn'
75 Na'll jadinra'll Pedron'

kan' goll Jesusen' le'e: “Ka za
kwellre lekwn', chonn ras ba
gokbiwchebo'cha'nombia'o
nada'.” Na'll baze'e, na'
jallell-lolje' kwis.

27

Bche'e ake' Jestisen' rao Pi-

laton'
(Mr.15:1; Lc.23:1-2; Jn. 18
:28-32)

1 Ka byeni' na', badope
yeolol bxoz wnebia' ka', na'
be'nn gor wnebia'ka'llnebia'
yell Israelen', na' bchoy ake'n
got ake' Jesusen'. 2 Na' bchej
ake'Le'e, na'll jwa'a ake' Le'e
rao be'nnen' llnebia'n nzi'i
Poncio Pilato.

Judas na' bayot kwine'

3 Judas bennen' ben
Jesusen' rao na'a be'nn ka',
ka gokbe're' ba bchoybia'

ake' ke Jesusen' got ake' Le'e,
na'll bayatre' kwis dan' bene'
Le'e rao_na'a bxoz wnebia'
ka', na' be'nn gor brao ka'.
Na'll byeje' rao ake'n, na'
bayoe'leake' chilloa (30) mell
platen'. 4Na'lle'e leake":

—Da xhinnjen' bena', bena'
rallna're to be'nn bibi do'l
nape'.

Na'lllle ake'le'e:

—Bibi do'l nap neto' kan'
beno'n.

5 Na'll le bza'lte Judasen'
mell ka' lo yoda'o braon!, le
baza'te' zayeje', na' jaro' do
yene' bayot kwine'.

6 Na'll bxoz wnebia' ka' le
batop akte' mellen', na'll lle
Iwellj ake':

—Bi gak ko'llon' gan' yo'
mell ke yoda'on, le naken
mell dan' bdixhjllo yega'a yel
nban ke to be'nne.

7 Na'll ben ake' di'll yezi'i
ake' to yellrio ke to be'nn
wen ye'se ren mell na', na'
gaken to latj ga wkwa'ch ake'

be'nn zi't ake, 8 Ke len na'
yellrio na', nzi'i Yellrio Llen,

na' nna nzi'ten ka' nna' lla.
9 Kan' gok nench gok kan'

bzoj da Jeremias, bennen'
be'e xti'll Diosen' kana', gan'

nen: “Bxhi'i ake' chilloa mell
plat, dan' ne be'nn Israel ka',

za'k to be'nne. 10 Na' bazi'i
ake' yellrio ke to be'nn wen

ye'se, kan'bne Xanllo Diosen'
nada'.”

Blliayi'll ake' Jesusen' rao
Pilaton'

(Mr. 15:2-5; Lc.23:3-5; Jn.
18:33-38)

11 Ka bllin Jesusen' rao

be'nnen' llnebia'n, na'll lle'e
Le'e:

—c:Rwe'n nako' rey ke be'nn
Israel ka'?

Na'll balli'i
xti'lle'n, bne'e:

—Kan' bnekzo' na' naka'.

12 Na'll l-lliayi'll bxoz
wnebia' ka' Le'e, ren be'nn
gor brao ka' llnebia' na'. Na'
bibi bnekze' chras. 13Na'll lle
Pilaton' Le'e:

—¢Bi llenro' katek xhia zan
na', lwakw ake' ko'llo' ni?

14 Na' ni to xtille'n bi
balli'kze Jesusen', na'll ba-
bane Pilaton' kwis.

Bchoybia' ake' gat Jestsen'
(Mr.15:6-20; Lc.23:13-25;
Jn. 18:38-19:16)

15 Na' de to da llon be'nn
ka', katen' lla'l Inni paskwn',
yesan be'nnen' llnebia'n to
be'nn yo' rill ya, kat lla'l
Inni Paskwn', kon be'nn nnab
be'nn yell. 16 Na' lo rill ya
na', yo'to be'nne llze ke kwis,
nake' be'nn wen da xhinnj,
na' re'e Barrabas. 17 Na' lle
Pilaton' be'nn ka' ndopen":

—¢Nore be'nn ki lle'nere
wasana'? ;Wasana' Barrabas
na', cha' Jesds na', be'nnen'
ne ake' nake' Cristo?

18 Le gokbe'e Pilaton'
llaxhé' bxoz wnebia' ka'
Jesusen',na'llen' ben ake' Le'e
rao ne'en.

19 Na' ka 1li' Pilaton' gan'
llone' yel koxchis na', le
bllinte to rson da bse'l no'r
ke'en, lle'e le'e: “Bitbi gonro'
be'nnen', le bibi do'l nape'.
Le bllayrawa' nche'e, na'
rao bichgal kia'n bre'da'ora’
Le'e.”

20Na' bxoz wnebia' ka', na'
be'nn gor brao ka' llnebia'
na', ba bko'yel akre' be'nn
ka' lla'a na', nench nnab

Jesusen'

ake' wsane' Barrabas na', na'
nnab ake' gat Jesusen'. 21 Na'll
lle Pilaton' leake' da yobre:

—¢Nore be'nn ki chop
lle'nere wasana'?

Na'll ne ake":

—Barrabas na'.

22 pilaton'lle'e leake':

—¢Akxha gona' Jesusen'
be'nnen' ne ake' Criston'?

Na'yeolole' bne ake':

—iBde'e le' yay cruz!

23Na'll lle Pilaton' leake"

—¢Bixha da xhinnj ba bene'
na'?

Na'll besia' ake' da yobre
ne ake':

—iBde'e le' yay cruz!

24 Gokbe'e Pilaton' bikzbi
de gone'. Ba lla'a be'nn ka'
llakia kwis, na'll bse'le' to
be'nn jaxie' nis, bane'e rao
be'nnka'lla'ana',lle'eleake’:

—Be'nn ni bibi da xhinnj
none'. Bi naken xhba'ya' cha'
ba betre', xhba'y re' naken
cha' ba betre'.

25 Yeolol be'nn zan ka' bne
ake'":

—Kere bi gon dan' gaken

xhba'yto', na' xhba'y no
xhi'nnto' ke nake yel got ke
be'nn ni.

26 Na'll basan Pilaton'
Barrabdsen' kan' bnnab
be'nn ka'. Bayoll na', na'll

golle' be'nn waka'a ya ka',
bdintat ake' Jesusen', na'll
bene' Le'e rao na'a ake'n,
nench wda'a ake' Le'e le' yay

cruzen'.
27 Na'll bche'e waka'a ya

ka' Le'e 1o yo' ke be'nnen' 1l
nebia'n, na' batop ake' yeolol
waka'a ya ka'. 28 Na'll bdinn
ake' xhara'ne'n, na' bwakw
ake'Le'e tora'll xhna, ka dan'
llak rey ka'. 29 Na'll ben ake'
to da nak de lba ye'che, na'



San Mateo 27:30

bliz ake'n yichje'n, na' ne'e
cha'wen' bgo'x ake' Le'e to
xhis. Na'll bche'k xhib ake'
rawe'n, nench btitj akre'Le'e,
na' ne ake'":

—iSechga ke be'nn wnebia'
ke be'nn Israel ka'!

30 Na'll blli' ake' Le'e xhe'n,
na'll baka'a ake' xhisen'
no'xe'n, na'll bdin ake'n
yichje'. 31 Bayoll btitj akre'
Le'en, baka'a ake'ra'll xhnan'
dan' bwakw ake' Le'en, na'll
bawakw ake' Le'e xhakze'.
Na'll bche'e ake' Le'e jada'a
ake'Le'e le' yay cruz.

Bda'a ake' Jesusen' le' yay
cruz

(Mr.15:21-32; Lc. 23:26-43;
Jn. 19:17-27)

32Na'll ka blloj ake' yell na',
le badil akte' to be'nn Cirene
re Simon, na' bchie' akre' le'e
we'e cruz ke Jesusen'.

33 Na' bllin ake' to latj
gan' nzi'i Golgota, lle'men
nen latj ke 1lit wat. 34 Na'll
be'e ake' Jesusen' zo zichj
da nchixe to da zla' ye'je'n,
na' ka gokbe're' kan' naken
na', na' bi we'je'n. 35 Na'
ka bayoll bda'a ake' Le'e le'
yay cruzen', na'll bditjen
ake' xhara'me'n, llwia ake'
nara'chk noren' llaya'l toto

ake'. Na' dan' ben ake'
ka', bzoa dill kan' bzoj

be'nnen' be'e xti'll Diosen'
kana', bne'e: “Wla'a ake'
xhara'ne'n, na' si'i ke ke ake'
chitje akre'n.” 36 Na'll blle'
ake' bdap ake' Le'e. 37 Na'
yichj cruzen' gan' de'e na',
bzoj ake' dan' blliayi'll ake'
Le'e, na' llian: “Be'nn ni
Jesusen' rey ke be'nn Israel
ka'”

38 Na' lekze ka', bda'a ake'
ye chop be'nn wan chla' weje
kwite'n, toe' cha'we ye toe'
rbese. 39 Na' be'nn ka' bhde
gan' de'e na', llta yichj ake'
goll ake' Le'e dill yel ya',
40bne ake":

—Rwe'n bne'o yechinnjo'

yoda'o braon', na' chonn
llaze yeyonte'on. Na' bas-
rachk kwino' cha' rwe'n

nako' dogarje Xhi'nn Dios,
bayetjchek le' yay cruzen'.

41 Na' bxoz wnebia' ka',
na' ren be'nn ka' llsedre ke
ley dan' bzoj da Moisésen',
na' ren be'nn fariseo ka', na'
be'nn gor brao ka' llnebia',
yeolole' bne ake' di'll yel ya'
bne ake"

42 _;Be'nn zan basre'e, na'
nna' bhi llak yesrd kwine'
Cha' nake' rey ke lli'o be'nn
Israel, yeyetje' le' yay cruz
gan' de'e na', na'll chejle'llo
ke'e. 43 Le'e llonlira'lle' Dios,
le bne'e: “Dogarje Xhi'nn
Dios nada'.” iNa' re'chekello
yesra Diosen' Le'e nna', cha'
llakre' Le'e!

44Na'be'nn wan ka'zjada'a
le' yay cruzen' chla' weje
kwite'n, leska' bchachrén
ake' Le'e.

Kan' gok kan' got Jestisen'
(Mr. 15:33-41; Lc. 23:44-49;
Jn. 19:28-30)

45 Na' ka do wawill,
doxhente yellrion' bachole
bllinte lladd chonne. 46 Na'
ka llada chonne na', besia'
Jesusen' zillje bne'e:

—Eli Eli, ¢lama sabactani?
(Lle'nen nen: Dios kia', Dios
kia', ¢bixchen ba bsanra'llo’
nada'?)

47 Na' bal be'nn ka' zjazé
na', ne ake"
—Lewzenay ke'e, be'nn ni

llalwille' da Elias be'nnen'
be'e xti'll Dios kana'.

48 Na'll le bllojte to be'nn
zejdoe' jaxie' to xhi're, na'
bza'lle'n zo zichjen' da nak
zla'n, na' bzoe'n to rao xhis
tonne, na'll jazoe'n lloa'
Jestsen' nench xo'pe'n. 49 Na'
ye bale' lle Iwellj ake':

—Dokwezchek, cha' ke yed
Eliasen' yedsre'e Le'e.

50 Na'll le besia'te Jesusen'
da yobre zillj kwis, na' le
bayonte'spirituke'en rallna'a
Dios. 51 Na' ka hor na',

blle'z Kkllole ra'll dan' ze
lo yoda'o braon', bxhi'zen

yichje ballinte lle'le, na'
llebraz bxho', goxhjte yej ake.
52Na'leska' byarj ba ke belnn
ba got. Na' zan be'nn ka'
benlira'll Diosen!', baban ake'
radj bemn wat ka'. 53 Na'
bde na', ka babdn Jesusen'
radj be'nn wat ka', balloj ake'
lo ba ke ake'n, na'll jayake'
jaroe'rao ake' Jerusalén. Na'
zan be'nn bre'e leake'.

54 Na' xan waka'a ya ka',
na' ren be'nn ka' lla'a llap
Jesusen', ka nak bre'e akre'
bxho'n, na' biteze gok, na'
blleb ake' kwis, na' ne ake":

—Da likze be'nn ni, nake'
dogarj Xhi'nn Dios.

55 Leska' na' zjalla'a zan
no'r ak, zjazé ake' zi'tre
llwia ake'. Be'nn ka' bnao
Jesusen', ka baze'e Galilea
na'te llakrén ake' Le'e bi da
byalljre'. 356 Na' ren Maria
Magdalena, na' ren Maria
be'nnen' nak xhna' Jacobo,

na' José, na' ren Maria xho'r
Zebedeo.

Bkwa'ch ake' Jestisen'
(Mr. 15:42-47; Lc. 23:50-56;
Jn. 19:38-42)

57 Ka betj 1le' na', bed to
be'nn wnia' be'nn Arimatea
re José, na' leska' bzenaye'
ke Jesusen'. 58 Josén' byeje'
rao Pilaton' jannabe' kwerp
ke Jesusen', na' Pilaton'
bayoe' kwerp ke Jesusen' le'e.
59 Na'll bazi'i Josén' kwerp ke
Jestusen', na'll bara'lle' Le'e to
ra'll xhen ra'll yalle. 60 Na'
broe' kwerp ke'en to lo broj
ke'e, da bche'nne' le' yej.
Na'll btole' to yej xhen lloa'
brojen', nench basejen len,

na'll baze'e. 61 Na' Maria
Magdalenan!, na' ye to Maria

be'nn yobre, jache' ake' lloa'
brojen'.

Bkwa'nn ake' be'nn llape
gan'bga'ch Jestsen'

62 Na' bateyd, bde lla kan'
llsinia' ake' ke lla nba'mn,
badop bxoz wnebia' ka', na'
be'nn fariseo ka'jake' gan' zo
Pilaton'. 63 Na'lle ake' le'e:

—Ba jadinra'llto' kan' bne
da be'nn wxhiye'n goten!,
kan' nna nbane': “Yey6nn lla
na', yebana' radj be'nn wat
ka'.” 64 Ke len na' bse'lchek
be'nnlljatap ake'lloa' brojen'
gan' jakwa'ch ake' Le'e na',
nench ke lljak be'nn ka' gok
le'e txhen tlle'lre lljarej ake'
kwerp Kke'en, na' ye ake'
be'nn ak, babane' radj benn
wat ka', na' da ke nxhiall gak,
kerke di'll dan' bdise da nell,
kan'bne'e Diosen'bse'le Le'e.

65 Na'll goll Pilaton' be'nn
ka'"

—Gonna' re' waka'a ya ak,
lewche'e ake' nench gap ake'
ga zeraoze yezoe akre'.

66 Na'llbyej ake'ren waka'a
ya ka', na' bchi'ch ake' sey le'
yej,dan'da'alloa' brojen', na'
bkwa'nn ake' waka'a ya ka'
bdap ake'n.

28

Jestisen' babane' radj be'nn
wat ka'

(Mr.16:1-8; Lc. 24:1-12; Jn.
20:1-10)

1 Ka bde lla nba'mne, bal
dmion' Maria Magdalena ren
Maria be'nnen' ye to, byej
ake' jawia ake' gan' bkwa'ch
ake' Jesusen'. 2Na'le bxho'te,
le to angl ke Xanllon' betje'
yebdan', na' blline' bke'e yej
dan' nsej lloa' brojen', na'
bllie' rao yejen'. 3 Llaktit
kwis nake lloa'rawe'n, ka'kze
ga llep yes, na' xhara'ne'n
naken llich kwis ka beye.

4 Na' ka bre'e be'nn ka'
llapen!, to bxhiz akze' blleb
ake' bacholra'll akte'. 5 Na'
anglen'lle'e no'r ka":

—Bi llebre, nada' nnezra'
llayirjre Jesusen', be'nnen'
bda'a ake' le' yay cruz na'.
6 Nollno lra' ganni, ba
babane' radj be'nn wat ka'
kan' bnekze'. Leda ke, lewia
gan' bro' ake' Le'en. 7 Sete
lelljayak, lelljadixjwe' be'nn
ka' nak Jesusen' txhen, ye
akre' ba babane' radj be'nn
wat ka'. Na' ye akre' wyoblle
yellin  Jesusen' Galilean',
kerke leake', na' Galilea na'
re'e akre' Le'e. Kan' bne Dios
na' badtixjwe'ra' re'.

8 Na'll le baza'te no'r_ka'
lloa' brojen', do lleb akze'

na' llawé akre', zjayakdoe'
jadixjwe' akre' be'nn ka' non
Jesusen' txhen kan' gok na'.
9 Na' ka zjayake' na', bal-
lay akre' Jesusen' tnez. Na'll
bwape' leake' lliox. Na'll
bche'k xhib ake' rawe'n, na'
bde'l ake' nie'n, na'll be'rao
ake' Le'e. 10 Na'll lle Jesusen'
leake':

—Bi llebre lelljadixjwe'
be'nn lwelljllo ka', llaya'l
lljake' Galilean' nench re'e
akre'nada'.

Be'nn ka' gop lloa' brojen'
jadixjwe' akre' bxoz ka' kan'
goken

11 Na' chak zjayak no'r
ka' yellen', bal waka'a ya
ka', be'nn ka' bdap gan'
bkwa'ch ake' Jestusen', jayake'
yellen', na' jadixjwe' akre'
bxoz wnebia' ka' doxhen
kan' goken. 12 Na'll badop
bxoz wnebia' ka', ren be'nn
gor brao ka' llnebia' yell
Israelen', na' be'e ake' di'll
akre gon ake', kan' lloe'
waka'a ya ka' di'll gok na'.
Na'll be'e ake' waka'a ya ka'
mell xhen. 13 Lle ake' leake':

—Cha' no nnab akren' gok,
na'ye aktezre'tlle'lre ka tasre
na', badrej be'nn ka' non
le'e txhen na' kwerp ke'en lo
broj na', na' jaro' ake' Le'e ga
yobre. 14 Na' cha' ba bene
be'nnen' llnebia'm di'll ki,
neto' llje'rentoe' di'll nench
bibi gon akre' re'.

15 Na' bxhi'i waka'a ya ka'
mell dan' be'e ake' leake'n,
nench ben ake' kon kan' goll

ake' leake' na'. Na' to nna'
lla, nna ne ake' yeolol ka bne

waka'a ya ka', doxhen gan'
lla'a be'nn Israel ka'.

Jesusen' bse'le'’ be'nn ka'
ljatixjwe' akre' xti'lle'n dox-

hente
(Mr. 16:14-18; Lc. 24:36-49;
Jn. 20:19-23)

16 Na' be'nn chnej ka' nak
Jesusen' txhen, jake' Galilean'
rao ya' gan' golle' leake' ka'.
17 Na' ka bre'e akre' Jesusen',
be'rao ake' Le'e kwis. Na' ye
bale' bi llejle' ake' cha' Le'en.
18 Na'll zej Jesusen' gan' ze
ake'na', na'lle'e leake':

—Ba ben Diosen' rao na',
doxhen yel llnebia' dan'
de yeba na', na' yellrio
ni. 19 Ke len na' lechej,
lelljased lelljaroe' be'nn ka',
yeolol yell nench gonlira'll
ake' nada'. Na' lewchoa
ake' nis, nench wroe'n ba
lonlira'll ake' Xallo Diosen',
na' Xhinne' Jesucristo na',
na' ren Spiritu ke'e na'. 20 Na'
lewroe' lewsed akre', nench
gon ake' yeolol dan' ba golla'

re' na'. Nada' zorenkza' re'
yeo lla, na' ka'kze sorenkza'

re' yeyollte yellrio ni. Ka'n
gakchga.

DI'LL WEN DAN'
BZ0J SAN

MARCOS

Juan be'nnen' bchoa nis
bdixjwe're' Di'll Wen ke
Diosen' 12:

(Mt. 3
15-17;jn. 1 '19-28)
1Ki bzorao Di'll Wen ke Je-
sucristo, bemnen' nak Xhi'nn
Dios.

2 Kana' bzo to be'nn golle
Isaias, be'e xti'll Diosen', na'
ki bzoje":

Wse'la' to be'nn kwiarawe'
rao'n, we'e xti'llo'n,

nench yewe' xhnneze gan'
te'on.

3 Le'e nne'e zillj latj dachen'
nne'e:

“jLegbn xhnid, legoncha'o nez
gan' te Xanllon',
lewsarj vyichjra'llda'ore ka

llon to be'nn llsarj to

nez li!”
4Na' ka'n gok kat bllin Juan
na' latj dachen', na' bchoe'
be'nn nis, na' bdixjwe're'
be'nne llaya'l wayat akre' ke
da xhinnj ke ake'n, na' choa'

ake' nis nench wazi'xhen
Diosen' ke da xhinnj ke ake'

ka'. 5 Be'nn zan be'nn za'k
doxhen gan'nbane Judea, na'

be'nn za'k Jerusalén lljake'
lljazenay ake' xti'lle'n, na' ka
nak llxoarap ake' da xhinnj
ke ake'n, na'llchoe'leake' nis
lo yeo gan'nzi'i Jordan.

6 Na' Juan na' goke' ra'll da
nak de yich xha camello, na'
bchej lloa' le'en to yid, na'
bdawe'bichsoarenblli'nda'o

Lc.3:1-9,

ke beser yi'xe. 7 Na' lly-
ixjwe're' be'nne ne'e:

—Za za'a ye to be'nne
naplle yel llnebia' ka nada',
ni jeze da lle'ka' yeyalja'
xhere'nbiza'ka'. 8Dali nada'
lichoa' re' nis, zan Le'e gone'
ka yeds6 Spiritu ke Diosen'
yichjra'llda'ore.

Jestisen' blloe' nis
(Mt.3:13-17; Lc. 3:21-22)

9 Na' ka llan' lichoa' Juan
na' be'nn nis, Jesusen' bze'e
gan'nzi'i Nazaret gan' nbane
Galilean', na' byeje' lloa' yeo
gan' nzi'i Jorddn, na' bchoa'
Juan na' Le'e nis. 10 Bixha
chak llalloj Jesusen' 1o nisen',
byarj yebén', na' betj Spiritu
ke Diosen', naken ka to plom
da'o jasorenen Le'e. 11 Na'
blloj chi'i Diosen' yeban!,
bne'e:

—Rwe' nako' xhinna' nl-
lie'ra', llawera' llayazra'lla'
kwis.

Gokra'll daxi'on wko'yelen
Jestsen' gone' da xhinnj
(Mt.4:1-11; Lc.4:1-13)
12Na'll Spiritu ke Diosen', le
benten nench byej Jesusen'
gan' nak latj dachen'

13 Ganna' bzoe' choa (40) lla
radj bayi'x znia ake. Na' dan'

llnebia' daxi'o ka' bko'yelen
Le'e, gokra'llen gon Jesusen'
da xhinnj. Na'll angl ka' bllin
ake' gokrén ake' Jesusen'.

Jestuisen'  bzorawe' lly-
ixjwe're' xti'll Diosen'

(Mt.4:12-17; Lc. 4:14-15)

14 Bayoll bro' ake' Juan na'
rill ya, Jesusen' balline' gan'
nbane Galilean' llyixjwe're'

Di'll Wen, ka nak yel llnebia’

ke Diosen'. 15Lle'e be'nn ka':
—Ba bllin lla gak dan'

nwia Diosen' gone', na' sorao
nnebie';, lewayate ke da
xhinnj keré ka', na' lechejle'
Di'll Wen ke Diosen'.

Jesusen' goxhe' tap be'nn

wxhen bel
(Mt.4:18-22; Lc. 5:1-11)

16Jesusen' de'e lloa' nisda'o
Galilean', na' bre're' chop
be'nn wxhen bel, be'nn re
SimoOn ren bi'che'n re Andrés,
na' llza'l yixj bel ke ake'n lo
nisen'. 17 Na'll lle Jesusen'
leake":

—Leda gonre nada' txhen,
na' gona' nench re' wtopre
be'nne, na' yelloj ake' rao da
xhinnj ke ake'ka'.

18 Na'll le bsanra'llte yixj
bel ke ake'n, na'le bnao akte'
Le'e.

19 Na' bza'a Jesusen' ye
ra'te, na' bre're' Jacobo ren
Juan, xhi'nn Zebedeo, 1li' ake'
lo barco ke ake'n llati'x yixj
bel ke ake'n. 20 Leska' le gox-
hte' leake', na' bkwa'nnrén

ake' xa ake'n benn wen llin
ka', na' bnao ake' Jesusen'.

Jestisen'bayone'to be'nnyo'
daxi'o yichjra'llda'we'

(Lc.4:31-37)

21 Na' bllin Jesusen' ren
be'nn ka' non Le'e txhen
yellen' re Capernaum, na'
ka bllin to lla nba'nne ke
be'nn Israel ka', byeje' lo
yoda'o, na' bzorao llroe're'
leake'. 22 Na' llabane be'nn
ka' ke di'llen' lloe'n, le nne'e
ka be'nn nap yel llnebia', le
bi llon be'nn ka' llsedre ke
leyen' ka'. 23 Bixha lo yoda'o
na', lli' to be'nn yo' daxi'o

yichjra'llda'we', na' bzorao
llosie' ne'e:;

24 —;Bixchen zadchixko' ren
neto', Jesus be'nn Nazaret?
¢Za'lo  zadlleyi'o  neto'n?
Nnézkzera' no rwe', rwe'n
Be'nn Nak La'y bse'l Diosen'.

25 Jesusen' benre' daxi'on
znia lle'en:

—ijLlakia  llono!, balloj
yichjra'llda'o be'nnen'!
26 Na'll daxi'on bn-

nibchachen be'nnen', na'
besia'n zillj kwis, na'll bal-
lojen yichjra'llda'o be'nnen'.
27 Yeolol be'nn ka' llaban
akre'kwis, na'lllle lwellj ake':

—cAkre  chejnie'llo dan'?
¢Bi da koben' llroe' llsede
be'nnen'? Ka naken ren yel

wak ke'en llalwille' daxi'on
na'llzenayten.

28 Sete bnneze be'nn zan
kan' goken, doxhen gan' nzi'i
Galilean' bze ke Jestusen'.

Jesusen' bayone' xhna' no'r

ke Simon Pedro
(Mt.8:14-15; Lc. 4:38-39)

29 Ka balloj Jesusen' lo
yoda'on, na' zjayake' txhen
ren Jacobo, na' Juan na', jake'
rill Simén na', ren Andrés.
30 Bixha xhna' no'r ke Simon
na', de'e yoe' da la res, le
be'rén akte' Jesusen' di'll kan'
llaken.

31 Na' jabi'ye!, be'xe'
ta'ke'n, na' balise' le'e, le
ballachte da lan', le bzoraote
llsinie' da gao ake'.

Jestisen' bayone' be'nn zan

(Mt.8:16-17; Lc. 4:40-41)

32 Ka ba za'a llen willen',
na' ba llze yere, jwa'a ake'
be'nn zan rao Jesusen' be'nn
llak yillwe', na' be'nn yo'
daxi'o. 33 Yeolol be'nn yell

bdop ake'lloa' yo' gan' zoe'n.
34 Be'nn zan bayone', benn
llak wde wdere yillwe', na'
babeje' daxi'o yichjra'llda'o
be'nne, na' bi be'e latj nne
daxi'o ka', le nnez akseren
noxhan' nake'.
Jestisen'  bde'e

Galilea llyixjwe're'

Diosen'’
(Lc.4:42-44)

35 Na' nakte nnaxte byas
Jesusen', na' blloje' zeje' to latj
dach, na' lloe'rene' Diosen'
di'lle. 36 Na' Sim6n Pedro ren
be'nn ka' non le'e txhen na',
jake' jadirj ake' Le'e. 37 Ka
ballel akre' Le'en, lle ake'
Le'e:

—Yeolol be'nn ka' da ake'
llayirj ake' rwe'.

38Na'll lle'e leake':

—Lecho'o yell wrill ka'
nench chixjwe' akre' xti'll
Diosen',le kelen na'babeda’.

39 Doxhen gan' nbane
Galilean' bda Jesusen' lly-
ixjwe're' xti'll Diosen' toto
yoda'o ke be'nn Israel
ka', na' llabeje' daxi'o yo'
yichjra'llda'o be'nne.

Jesusen' bayone' to be'nn

llen yillwe' dan'ne lepra
(Mt.8:1-4; Lc. 5:12-16)

40 Na' to be'nn llen yillwe'
dan' ne lepra, byeje' rao
Jesusen', go'tyoere' Le'e, na'
bche'k xhibe'lle'e Le'e:

—Cha' lle'nro', wakse
waka'o yillwe' kia' ni.

41Na'Jesusen' baya'chra'lle
le'e, na'blita'ke'n bdane'le'e,
na' golle'le'e:

—Lle'nkzra', bayak.

42 Bayoll bne'e
le bayakte be'nnen!,
baga'nnte' yall kwis.

doxhen
xti'll

ka'n,
na'

43Na'll Jesusen' base'le'le'e,
na' go'tyoere'le'e, 441le'e le'e:

—Notno ye'o bayona' rwe/,
kon byej rao bxozen' nench
re're' ba bayako', na' be'e
dan' nllia da Moisésen' bia'a
we'llo, nench yeyako'yall rao
leyen'. Ka' ben nench yeolol
be'nne nnez akre' ba bayako'.

45 Bixha be'nnen' ka baze'e
na', bzorao lloe' di'll kan' gok

bayake'n. Ke len na' bill
gokse cho' Jesusen' yell ka',
na' bde'e llillize do ga ndach,
na' dekz de be'nn zan lljakse
rawe'n be'nn za'k do gateze.

2

Jestisen' bayone' to be'nn bi
ddnia'ne'e
(Mt.9:1-8; Lc. 5:17-26)

1 Gok chop chonn lla bza'a
Jesusen' Capernaum na', kat
balline' da yobre, na' bnneze
be'nn ka'zoe' yo'. 2Le bdopte
be'nn zan kwis bllinte 1lloa'
yo'n bayichochjten to nollno
llakse cho'. Na' bdixjwe're'

leake' xti'll Diosen'. 3 Kat le
bllinte tap be'nn nlen ake' to

be'nn bi d4 nia'ne'e. 4 Na'
bi gok cho'rén ake' le'e, 1lin
ake' rawe'n le lla'a be'nn zan
kwis. Na'll blep ake' le'e
yichjore, na' bsarj ake' to
latj ga bletj ake' le'e do ka
nak gan' xhoe'n, na' blline'
rao Jesusen'. 5 Na' gokbe'e
Jesusen' nxenra'll ake' Le'e,
na'll golle' be'nn xhinnjen':

—Xhi'nna', ni llazi'xhena'
da xhinnj ko'on.

6Lo yo' na' zjalli' bal be'nn
llsedre ke ley dan' bzoj da
Moisésen', kate ben akre' kan'
bne Jestsen', ben ake' xhbab:
7 “:Bixchen nez be'nnen'

ka?  Wakadi' ke Diosen'
llone'. Nollno gak yezi'xhen
da xhinnj ke be'nne, le

zeraoze Dios.” 8 Na' Jesusen'
bayakbe're' kan' llon ake'
xhbaben!', na'll lle'e leake':

—¢Bixchen llonre xhbaben'
ka'? 9 Llakere bi napa'
yel llnebia' na' yepe": “Ni
llazi'xhena' da xhinnj ko'o”,
na' bi za'k xti'llan. ¢Bixha
cha' yepe': “Bayas, bazi'i
gan' xhoa'o na' bayej”? 10Ni
nnézere, nada', Be'nnen' Gorj
Radj Be'mnach napa' yel
linebia' rao yellrio nench
yezi'xhena' da xhinnj ke
be'nne.

Na'll golle' be'nn xhinnjen':

11 —Ni llepa' rwe', bayas,
bazi'i gan'bxhoa'onna'bayej
rillo'.

12 LLe bayasdote bemnen',
zanlene' gan' bxhoe'n, l1I-
wiate be'nn ka' balloje'. Na'
llabane be'nn ka', na'lloe'rao
ake' Dios ne ake'

—Gatga nna re'llo ka dan'

gok nna' lla.

Ka gok brej Jestisen' Levi
(Mt. 9:9-13; Lc. 5:27-32)

13 Bde na', byej Jesusen'
lloa' nisda'on da yobre, na'
be'nn zan bdop, na'broe'bse-
dre' leake'. 14 Na' bdie' ga 1li'
to be'nn re Levi, nake' xhi'nn
be'nnen' re Alfeo, llie' gan'
lichixhje' dan' llaya'l wayej
yell gan' llnebia' leake'. Na'll
lle Jestuisen' le'e:

—Danao nada'.

II\Ia'll bzolle'e, na' bnawe'

e.
15 Na' bde na', 1li' Jesusen'
llaorene' leake' txhen rill
Levin', na' ren be'nn zan
be'nn wachixhj, na' yezikre

no be'nn wen da xhinnj, na'
ren be'nn ka' non Le'e txhen,
le be'nn zan na' nao Le'e.
16 Na' be'nn ka' llsedre ke
ley dan' bzoj da Moisésen',
na' be'nn fariseo ka', bre'e
akre' Jesusen' llaorene' be'nn
wachixhj ka' txhen, na' be'nn
wen da xhinnj ka' yela', goll
ake' be'nn ka' non Jesusen'
txhen:

—¢Bixchen llaorene'
wachixhj ka', na' ren be'nn
wen da xhinnj ka' txhen?

17Ka bene Jesusen' ka', na'll
golle' leake":

—Be'nn bibi yillwe'llake, bi
yalljre' be'nn wen rmell, zan
be'nnen' llak yillwe'n, le'en
yalljre' be'nn wen rmellen'.
Kan' naken kia' nada', kere
za'a zadyexha' be'nn wen
aken', zan za'a zadwia' be'nn
wen da xhinnj aken'.

Jesusen' bzejnie're' bixchen
bi llon be'nn ka' non Le'en tx-
hen na'was

(Mt.9:14-17; Lc. 5:33-39)

18 Bixha gok to lla be'nn ka'
non Juan na' txhen, na' bemn
ka' non be'nn fariseo ka' tx-
hen non ake' was, na' bal
be'nnka'jak ake'rao Jesusen',
na'lle ake' Le'e:

—¢Bixchen be'nn ka' non
Juan na' txhen, na' be'nn ka'
nao be'nn fariseo ka'llon ake'
was, na' be'nn ka' non rwe'
txhen na', billon ake' was?

19Na'll lle Jesusen' leake':

—¢Bixha wak gon be'nn ka'
was, be'nn ka' llon ake' yexh
ga llak yel wachayna'a chak
lli'rén be'nnen' llchayna'n

leake'? Chak nna zo be'nn
byion', llon ake' le'e txhen,

ker wak gon ake' was. 20 Zan

wllin lla kat waga'a be'nn
byion', kana'llen' gon ake'
was.

21°Ni to be'nn kat wade'e
ra'll, si'ze' to ra'll kobe

wade'en da goren'. Cha'
ka' gone', ra'll koben', kat
chiben, wabe'n, na' da goren'
yezikre che'zen. 22 Leska'

nono ka'cha'oze xis wuva
koben' to lo blloy yid gore,
le xis uva koben' wche'zen
blloy yid goren' na' larjen.
Ke nak xis uva koben' llaya'l
ka'cha'we'n lo blloy yid kobe.

Be'nn ka' non Jesusen' tx-
hen blechj ake' dao ke trigo to
llanba'nne

(Mt.12:1-8; Lc. 6:1-5)

23 Bixha gok to lla nba'nne
ke be'nn Israel ka', bde
Jesusen' ga naz ake' trigo, na'
be'nn ka' non Le'e txhen na',
bzorao 1l-lechj ake' dao ke
trigon'. 24 Na' be'nn fariseo
ka'lle ake' Le'e:

—Bwiake kan' llon be'nn
ka' non rwe' txhen na', ¢bix-
chen llon akze' ka'? Llon
ake' da bi llaya'l gonllo lla

nba'nne.
25Na' Jesusen' golle' leake':
—¢Bixha bi nna golre kan'
ben da rey Daviden' kana'?

Ka bdone' ren be'nn ka' ze-
jrene' txhen na'. 26 Kan'

byoe' gan' nak rill Diosen',
na' be'nnen' re Abiatar nake'
bxoz, Daviden' bdawe' yet
xtir ke Diosen' da bi de latj
gao noteze be'nne, toze bxoz
ka' gak gao len; Daviden'
bdawe'n, na' leska' bdaorén
be'nnka'zejrénle'e txhenna'
len.

27Leska'lle'e leake"

—Ni ke be'nnachen' brej
Diosen' lla nbamne nench

sie'n banez, Lkere breje'
be'nnachen' nench gonchie'
lla na'n. 28 Llaya'l nnézere
nada', Be'nnen' Gorj Radj
Be'nnach, naka' xan llan'
llapre baramne.

3

Jestsen' bayone' to be'nn
nxho'n chla' ne'e

(Mt.12:9-14; Lc. 6:6-11)

1 Gok ye to ka byo' Jestsen'
to lo yoda'o ke be'nn Is-
rael ka', na' 1lli' to be'nn
nxho'n chla' ne'e. 2 Bal
be'nn ka' lli'mao ake' cha'
wayon Jesusen' le'e to rao lla

nba'nne, nench ga't dalljatao

ake' xhia rao koxchis ka'.
3 Na'll lle Jesusen' be'nnen'
nat ta'ke'n:

—Bzoll4, na' bze radjllo ni.

4Na'lllle'e be'nn ka':

—Lennechk, ¢de latj gonllo
da wen o cha' gonllo da
xhinnj rao lla nba'nne? ;wak
yesrallo be'nne o cha' we'llo
latj kwiayie'?

Na' be'nn ka' ka ben akre'
ka', to blle' akze' llize, billbi
bne akse'. 5 Jestsen' bwie'
leake' znia, le gokya'chre' ka
nak bi llejle' ake' ke'e. Na'll
lle'e bennen":

—Bli na'on.

Na' bli na'a be'nnen!, le
bayakten. 6 Na' ka ballach
be'nn fariseo ka', bzorao lloe'

ake' di'll ren be'nn ka' non
txhen Herodes na', akre gon

ake' got ake' Jesusen'.

Jestisen' bayone' be'nn zan
lloa' nisda'on

7TJesusen' ren be'nn ka' non
Le'e txhen na', bro' ake' nez
jake' lloa' nisda'o, na' be'nn
zan be'nn Galilea ka' bnao
Le'e, na' ren be'nn Judea.

8Na'be'nn za'k Jerusalén, na'
be'nn za'k gan' nzi'i Idumea,
na' benn za'k chla' yeo
Jordéan, ren be'nn za'k gan'
nzi'i Tiro, na' gan' nzi'i Siddn,
ka nak bnnez akre' yel wak
ka' llone'n, be'nn zan jake'
gan'zoe'n. 9Na'll goll Jesusen'
be'nn ka' non Le'e txhen na',
gon ake' xhnid to barco ga
choe' nench ke wchi'd be'nn
zan ka' Le'e, 10 Je be'nn zan
kwisen' bayone', na' yeolol
be'nn yo' yillwe' jabi'y ake'
to llbiacha' ake' Le'e, ka nak
lle'n akre' kan ake' Le'e.
11 Na' be'nn ka' yo' daxi'on,
ka llre'e akre' Le'en, llche'k
xhib ake' na' daxi'o ka'llosia'
aken ne aken:

—Rwe'n nako' Xhi'nn Dios.

12Na'Jesusen' benre' daxi'o
ka' znia nench bi we'e aken
di'll non' nake'.

Jestisen' breje' postl ka' ben
Le'e txhen

(Mt.10:1-4; Lc. 6:12-16)

13 Bde na', byeje' to rao

ya', na' goxhe' bal be'nn
jake' gan' llie'n. Ka bllin
ake' rawe' na', 14 breje'

chllinn (12) be'nne nench
gon ake' Le'e txhen, na'

wse'le' leake' chixjwe' akre'
xti'lle'n. 15 Na' be'e leake' yel
linebia' nench wayo6n ake'
be'nn we'e, na' wabej ake'
daxi'oyo'yichjra'llda'o be'nn
ak. 16 Kire be'nn chllinn ka':

Simo6n be'nnen' bsie' Pedro.
17 Jacobo ren Juan be'nn

bi'che'n, nak ake' xhi'nn
Zebedeo, na' bsie' leake'
Boanerges, da ni lle'nen

nen be'nn llon ka yi' bzi'o
kat llachjen; 18 na'll Andrés,
Felipe, Bartolomé, Mateo

na' Tomads, Jacobo xhinn
Alfeo, Tadeo, na' Simon,
be'nnen' ben txhen be'nn ka'
nzi'i cananista, 19 na'll Judas

Iscariote, be'nnen', ka bllin
lla, bene' Jesusen' rallna'a
be'nn ka'llwie Le'e.

Bayoll na' ballin ake' yo'.

Bne ake' ke Jesusen' babeje'
daxi'o kone yel wak ke daxi'on

(Mt.12:22-32; Lc. 11:14-23;
12:10)

20 Yo' na' bdop be'nn zan
kwis da yobre, ni ke llakze
kwe' ake' gao ake'. 21 Ka bene
bi'ch Iwellje' ka' kan' llaken,
jake' gokra'll ake' wache'e
ake' Le'e, le llak akre' bije zo
yichjra'llda'we' wen na'.

22 Na' be'nn ka' llsedre ke
ley dan' bzoj da Moisésen',
be'nn ka' za'k Jerusalén na',
bne ake'":

—Beelzebu dan' llnebia'
daxi'oka',noe'nLe'e yel wak,
na'llen' llabeje' daxi'o ka'
yichjra'llda'o be'nne.

23Na'll goxh Jesusen'leake!,
na'lle'e leake':

—¢Akxha gon dan' llnebia'
daxi'o ka' wabej kwine?
24 Cha' to yell naken chopre,
lidilrén lwellj ake', wllin lla
kwiayi'n. 25 Cha' to lo yo' dil
ake' nak ake' chopre bi sibia
ake', wllin lla wara' lwellj
ake'. 26 Na' cha' daxi'on dil
ren lwellje naken chopre,
sete wlliayi' kwine chet ka'.

27'Nono gak cho' lo yo' ke
to be'nn war, na' sie' bi da de
ke'e. Zga'tek lle'nen wcheje'
le'e, na'llen' gak sie' bi da de
ke'e.

28 'Da 1i nia' re', biteze bi
da xhinnj gon be'nn ka', na'
bi da zban ne ake!, de yel

llazi'xhen ke ake'. 29 Zan cha'
nne ake' ke Spiritu ke Diosen',
bi wazi'xhenkze Diosen' ke
ake', xhia xhen llia be'nn ka'
gon ka' ke chnare.

30 Bne'e ka' le leake'n bne
ake', daxi'on yoe'.

Xhna' Jestsen' ren bi'che'
ka'bllin ake' gan' zoe'n
(Mt. 12:46-50; Lc.8:19-21)

31 Na' llakte ka'n, kat bllin
xhne'e ren bi'che' ka', na'
bze akte' lia'te, na' bse'l ake'
be'nne gaxhe' Jesusen' cheje'
gan' ze ake'n. 32 Na' be'nn ka'
nechj Le'en, goll ake' Le'e:

—Xhna'o ren bi'cho' ka' ze
ake' ganni, llayirj ake' rwe'.

33 Na' ballie' xti'll ake'n,
lle'e leake':

—¢Noxhan' nak xhna'? ¢Non'
nak bi'cha'?

34 Na'll bwie' be'nn ka' 11i
nechj Le'en, na' bne'e:

—Be'nn kin' xhna'| na'
bi'cha'. 35 Le yeolol be'nn
ka' llon kan' lle'ne Diosen',
leake'n nak bi'cha', zana' na'
xhna'.

4

Jesusen' bsa'krebre' ka llon

to be'nn goz go'nne
(Mt.13:1-9; Lc. 8:4-8)

1 Da yobre byej Jesusen'
lloa' nisda'on, na' bzorao 1I-
roe'llsedre' be'nne, na'be'nn
zan kwis bdop, to benen bien
byoe' to lo barco da xhoa
rao nis, na' bllie' loen' na'
be'nn zan ka', ze akte' rao
yo billre. 2 Na' llroe' llsedre'
leake' bsa'krebre' bi da ka',
na'be'rene'leake'to di'll ke to
be'nn llaz. Na'lle'e leake':

3 —Lewzenay ke, to be'nn
wen llin jeze' trigo. 4 Bixha
ka nak zeje' llose' nbaz ka',

balen je'ten lloa' nez, na' betj
byinn da'o, ban' da rao lla,
na' bdaoba'n. 3 Na' ye balen
jago'nnen rao yej ga bibi yo
detek, sete bra' aken. 6 Na'
ka nak bi nyin roe zitj, ka
bnna' willen' na' byechen.
7 Na' balen jacha'a radj yay
ye'che, na' blli'o yay ye'chen',
na' benen len roe', na' bibi
bllian. 8 Na' ye balen je'ten
rao yo cha'o, na' bra' ake'n,
na' blli'on, na' balen bllian
chilloa (30) wej, balen bllian
wyon (60) wej, na' balen
bllian do to gayoa (100) wej.

INa'll lle'e leake":

—Re' zo nayre, lewzenay
xti'lla' ni.

Jestisen' be'e di'll bixchen
bsa'krebre' bi da ka' kan' bze-
jnie're' leake'

(Mt.13:10-17; Lc. 8:9-10)

10Ka ballach be'nn zan ka!,
na' bagann be'nn chllinn
ka'ze, na' ye bal be'nn ka'
nakleake'txhen, bnnab akre'
Le'e akre zejen na', ke di'llen'
be'rene' leake'. 11 Na' lle'e
leake':

—Re' ba brej Diosen' nench
nnézere kan' llone' llnebie'n,
zan be'nn ka' yela' bi llejle’
kia', kone da ki llsa'krebra’
lloe'rén ake' di'lle. 12 Llona'
ka' nench gak kan' ne xti'll
Diosen': la'kze wia ake' bi
gakbe'e akre' bi dan', la'kze
yen akre' bi chejnie' akre'n,
na' bi wayat akre', na' bi
yezi'xhen Dios ke ake'.

Jesusen' bzejnie're' ke dan'
bsa'krebre' ke be'nn gozen'
(Mt.13:18-23; Lc. 8:11-15)
13Na'll lle Jesusen' leake':

llejnie're dill ka'
lloe'rena’ re'? Cha' bi lle-
jnie're dill ki, gakxha gak
chejnie're da ka' llsa'krebra’
yela'? 14 Be'nnen' llazen'
nake'ka be'nn lloe' xti'll Dios.
15 Nbaz ka' je't lloa' nezen'
naken ka be'nn ka' llene
xti'll Diosen', na' le 1ll-llinte
daxi'on llabejen dan' yo' lo
ra'llda'we'n. 16Na'bal be'nne
llak ke ake' ka nbaz dan' je't
rao yejen', kate llen akre'
xti'll Diosen' llawé akre' zi'i
ake'n. 17 Na' bi nyin roe zitj,
chollze llejle' ake'. Kate hi
llak ke ake', na' lla'dyi' be'nn
leake' ke dan' nao ake' xti'll
Diosen', le llabi' akte'. 18 Na'
ye bale llak ke ake' ka nbaz
dan' je't radj yay ye'chen'.
Llen akre‘ xtl'll Diosen' na'
zi'i ake'n, 19 bixha da zed ka'
da de rao yellrio ni, na' yel
wnia' dan' ziye'e lli'o, na' yel
lizera'll billre da yobre, 1l-
llonen chejle' ake' kwasro,
na'billak gon ake' kan'lle'ne
Diosen'. 20 Na' leska' ni't
be'nn llak ke ake' ka nbaz
dan'je't rao yo cha'on. Be'nn
ka', kallen akre' xti'll Diosen',
llejle' ake' do yichj do ra'll
ake', na' llon ake' kan' lle'ne
Diosen!, llon ake' kan' llak ke
nbaz dan' bra'n, na' blli'on,
na' balen bllia chilloa, na'
wyon, na' do to gayoa wej
toton.

—¢Bi

Da nga'che llinkze lla Il
roe'rawe

(Lc.8:16-18)

211,eska'lle Jesusen' leake':

—Kat llwa'lre yi', gakre
llonre? ¢Lldo'sren to llom
o cha' llzoren xhanre gan'
lixhoare lltasre? ¢Bi llda'ren
sib nench llseni'n doxhen?

22 Bibi de da nga'ch da bi
wroe'rawe, na' to da llak
llillize da bi nneze be'nne
len. 23 Re' zo nayre da llene,
lewzenay xti'lla'n.

24T .eska'lle'e leake"

—Lewiaya'nn kan' nia'
ni. Le kon kan' llonre na',
ka'n gon Diosen' ke re'
Na' yezikre gone' dan' ba
bénere xti'lle'n. 25 Be'nn de
ke'e, we'lle' le'e ye ra'te, na'
be'nnen' bi de ke'e, to wake'e
da da'o nape'.

Jestuisen' be'e di'll ka llon to
nbaz kat U-1li'on

26Leska' lle Jesusen' leake':

—Kan' gon Diosen' nnebie!,
wsa'kreba'n ka llon to be'nn
llaze' xhoa' rao yellrio ke'e.
27 Na' xhoa' binnen' llra'n na'
1I-1li'on, na' be'nnen' kon 1I-
tase', na' llase' yeo lla, ni
ke llakbe'zre' akren' llak 11-
lli'on. 28 Yellrio na'n llonen
nench llra'n, na' llakten yer,
na'll llra'n dao, na' lldam za'.
29 Na' kat ba naken yez, le
llrapte'n.

Yel llnebia' ke Diosen'
naken ka nbaz ke mostaz
(Mt. 13:31-32; Lc. 13:18-19)
30Leska'lle Jesusen' leake":
—cAkre  ka  chejnie'llo
kan' llon Diosen' llnebie'n,
akre ke wsa'krébellon?
31 Wsa'krebra'n ka nbaz ke
mostaz, kat llaze'n, la'kze
nakten da da'o rize kerke no
nbaz yobre, 32 ka llaze'n na',
llram na' ll-lli'on, llakten da
xhenll kerke yay da'o ake, na'
llon xho'ze, na' lletj byinn ka'
da rao lla, llon xo'n akba' rao
Xo0'zen'.
Kan'benJesusen'llsa'krebre'
bidaka'
(Mt. 13:34-35)

33 Kone dan' bsa'krebre
Jestusen' broe're' be'nn ka'
lldop llzenay xti'lle'n kon ka
to llejnie' akre'. 34 Na' kone
dan' bsa'krebre' bzejnie're'
leake', na'll kat billlla'a be'nn
zan ka', bzejnie're' be'nn ka'
non Le'e txhenna', kan'zejen
da ka' bsa'krebre'.

Jestisen' brekllie' to be' xhen
lo nisda'on
(Mt.8:23-27; Lc. 8:22-25)
35 Lekze lla na', ka betj lle',
lle'e leake':

—WIla'yllo chla're nisda'on.

36 Be'nn ka' non Le'e txhen
na', bkwa'nn ake' be'nn ka'
lla'allzenayen', na' bsa'a ake'
barco gan' ba yo' Jesusen', na'
leska'bnao ye balbe'nnnsa'a
to chop barco yobre. 37 Bixha
kat bzorao da to be' xhen rao
nisda'on, na' bzorao lloll nis
lo barcon', na' ba llonen da
yi'chen. 38 Na' de Jesusen'
tase' xhnia' barcon' nkoye' to
ga nxoa yichje'n, na' jasban
ake' Le'e, lle ake' Le'e:

—iMaestro! ¢Bi llakbe'ro' ka
nak ba llbeyi'llo?

39 Na'll byase', na' babekl-
lie' be'n, na' golle' nisda'on:

—iBabe'1li!

Le Dbrexhte ben ren
nisda'on, bayakte 1li. 40 Na'll
lle'e leake':

—¢Bixchen llebre? ¢Bi de yel
llonlira'll ke re'n?

41 Na'll blleb ake' kwis, na'
lle Iwellj ake':

—¢Noxha be'nnen'? Rente
kaze be', na' ren nisda'o na'
llzenayen ke'e.

5

To be'nn rao yellen' nzi'i
Gadarayoe'daxi'o

(Mt. 8:28-34; Lc. 8:26-39)

1 Na' bllin Jesusen' ren
be'nn ka' non Le'e txhen na',
chla' nisda'o gan' nak rall

be'nn Gadara ka'. 2 Bixha ka
balloje' lo barcon!', le bllinte

to be'nn jatile' Le'e, be'nn
blloj latj gan' lljakwa'ch
ake' be'nn wat ka', be'nn
yo' daxi'o yichjra'llda'we'.
3 Be'nn na' ba zotekze' latj
gan' lljakwa'ch ake' benn
watka',na'nono llakse wchej
le'e, ni kon no gden. 4 Da
zan ras ba bchej ake' nia'ne'e
kone gden, na' ka bize llale'e
gden na', na' lixhoxhjte'n, ni
to nono zoekze le'e. 5 Do lla
do yere de'e llosie' do rao ya'
ka', na' do radj ba ke be'nn
watka',llayon zi' kwine' kone
yej. 6 Kate bre're' Jesusen'
zi'tre, na'll zejdoe' jache'k
xhibe' rawe'n. 7 Na'll besie'
zillj, lle'e Jesusen':

—¢Bi de ko'o kone nada',
Jesus? Rwe' Xhi'nn Dios zo
yebd. iNi ke Dios lla'tyoera'
rwe', bi wsa'kzi'o nada'!

8 Ne'e ka', le Jesusen' ba
golle' daxi'on:

—iBalloj yichjra'llda'o
be'nnen'!

9 Na'll bnnab Jesusen'
lle'en:

—:Bire'o?

Na'llllen Le'e;

—DaZanna'ria',le nyanto'.

10 Na'll go'tyoere' Jesusen'
bi wraye' daxi'o ka' zi't gan'
lla'a aken na'. 11 Na' awlloze
ganna' zo to ya' ga zjalla'a
kuch zan ake, llao akba' yi'xe.
12 Daxi'o ka' lla'a be'nnen',

go'tyoe aken Jesusen' lle aken
Le'e:

—Bse'l neto' gan' zjalla'a
kuch ka', na' benn latje
Lljalla'to’ lo yichjra'llda'o
akba'n.

13 Na'll be'e Jesusen'
latj. Ka ballach daxi'o
ka' yichjra'llda'o be'nnen',
jalla'a aken lo kuch ka'. Na'
nake ka chop mir akba'
To gokllejlallze kuch ka',

na' bzorao bix dol akba' to
le bdinnj, jabix akteba' lo

nisda'on, na' wasa'tba', we'j
akba' nis.

14 Na' be'nn ka' llap kuch
ka', baxhonnjdo ake' zayejdo
ake', jadixjwe' akre' be'nn
lla'a lyell, na' be'nn lla'a
lyi'xe kan' goken. Na' bllach
be'nn ka' jawia ake'. 15 Ka
bllin ake' gan' ze Jesusen', na'
bre'e akre' be'nnen' blla'a
daxi'o ka', ba babie' wen, ba
bayak xhara'me'. Na' blleb
ake'. 16 Na' be'nn ka' bre'e
kan' goken, be'rén ake' be'nn
ka' bdop na' di'lle, kan' gok
bayak be'nnen' blla'a daxi'o
ka', na' kan' gok ke kuch
ka'. 17 Na' bzorao be'nn ka'
lla'tyoe akre' Jesusen' wayeje'
ga yobre.

18 Na' ka bayoe' lo bar-
con', be'nnen' byo' daxi'on
bnnabe' we'e Jesusen' latje' 11-
jannawe' Le'e. 19 Na' bi be'e
Jesusen' latje', na' golle'le'e:

—Bayej rillo' ga lla'a bi'ch
Iwelljo', na' be'rén ake' di'll
ka yel wak xhen na', ba broe'
Xanllo Diosen' rwe', na' kan'
baya'chra'lle' rwe'n.

20 Na' zayej be'nnen!, na'
yell ka' gan' nbane Decapolis
bzorawe' lloe'rene' be'nn ka'

di'll kan'ben Jesusen' broe're'
le'e yel wak xhen ke'en; na'
yeolol be'nn ka' llabéan akre'
kwis.

Jestisen' basbane' xhi'nn
Jairo, na' bayak ye to no're
bdan xhe'en

(Mt.9:18-26; Lc. 8:40-56)

21Ka ballin Jesusen' ye chla'
nisda'on zayoe' lo barcon',
na' jaze'e lloa' nisda'on, na'
bdope be'nn zan kwis. 22 Na'
bllin to be'nn re Jairo, nake'
be'nn wnebia' ke yoda'o ke
yellen'. Ka bre're' Jesusen' le
bche'kte xhibe' rawen. 23Na'
go'tyoere' Le'e, lle'e Le'e:

—Zo to xhi'nna' no're, ba
Ilak watbe'; chenak sa'o
wxoa ta'ko'n yichjbe' na'
wayakbe', bi gatbe'.

24 Na'll zejrene' le'e, leska'
be'nn zan kwis nao, to lichi'd
ake' Jestsen'. 25 Bixha radj
be'nn ka' ren to no're, ba
gok chllinn (12) iz llzoe' wa'a.
26 Na' da xhen ba ballayrawe'

ba bde'e rao wen rmell
ka', gaxt xhen ba bene' bi
llayakse', yezikre llak yillwe'
ke'en. 27 Bixha ka bénkzere'
lloe' ake' xti'll Jesusen', na'll
zeje' jannawe' radj be'nn zan
ka', na' jatane' xha Jesusen'.
28 Le kan' bza'ra'lle' lo
ra'llda'we'n bne'e: “La' xhe'e
na'ze lljatana' wayaktia'.”
29 Bixha ka jatane' xhe'en, le
brexhte wa'an llzoe'n, na' le
gokbe'tere' ba bayake'. 30 Na'
Jesusen' le gokbe'tere' ka
ben yel wak ke'en llin, na'll
bayechje'llnnabre'be'nn zan
ka'"

—¢Non' bdan xha'n?

31 Na' be'nn ka' nak Le'e
txhen na', lle ake' Le'e:

—Ba bre'kzero' kan' nao
be'nn llchi'd ake' rwe'. Bix-
chen nnabrizo' non' bdan
xha'on?

32 Na'll bayechje' Illwie'
noxhan' bdankze xhe'en.
33 Na'll lleb no'ren' do
xhiztite', le ba bayakbe're'

bayake' kwasro, na'll zeje'
jache'k xhibe' rao Jesusen',
na' be'e di'll doxhente kan'
goken. 34Na'lllle Jestsen'le'e:

—Xhi'mna', dan' nxenra'llo’
na'n, ba basra rwe', ka nake
nna' ba bayako', bayejchga
wen.

35 Na' zete Jesusen' lloe'
di'llen', ka bllindokze bal
be'nn za'a rill Jairon!,
be'nnen' nak be'nn wnebia'
ke yoda'on, na'll lle ake'
Jairon'":

—Ba gotte xhi'nno'n, ¢bix-
chen nna llonllro' Maestron'
zede?

36 Bixha Jesusen', ka benre'
kan' bne be'nn ka', na' lle'e
Jairon':

—Billebo', kon benlira'lle.

37 Na' bi be'e latj no nnao
Le'e, Pedro na'ze, na' Jacobo,
na' Juan, be'nnen' nak bi'ch
Jacobo. 38 Na' byej ake' rill
be'nnen'; ka blline'n, benre'
llak llakia, lla'a be'nn llasbell
ake' llak akre'. 39 Ka byoe' lo
yo'nlle'e leake"

—¢Bixchen llonre llakia
bellre? Kere got bida'o no'r
nin', taszbe'n.

40Na'll lititje be'nn ka' Le'e.
Na'll bachache' leake' lia're,
na' bche'e xaxhna' bida'on,
na' ren benn ka' nao Le'e
na', na'll byoe' gan' xhoa
bida'on. 41 Na' be'xe' ta'kbe!,
na'lle'ebe':

—Talita, cumi —da ni
lle'nen nen: Bida'o no're ni
llepa' rwe', bayas.

42 Te bayaste bida'o
no'ren', na' le badatebe',
na' bida'o no'ren' nakebe'
chllinn (12) iz. Na' be'nn
ka' llaban akre' kwis. 43 Na'
Jesusen' go'tyoere' leake!
notno ye ake' ka', na' golle'
leake' we'e ake' da gao bida'o
no'ren'.

6

Jesusen' balline' Nazaret
(Mt.13:53-58; Lc. 4:16-30)

1 Na' baza'a Jesusen'
balline' ralle', na' nao be'nn
ka' non Le'e txhen na'. 2 Na'
ka bllin lla nba'nne ke be'nn
Israel ka', byeje' lo yoda'on
na'llroe're' leake'. Be'nn zan
bzenay xti'lle'n, na' llabédn
akre' kwis, na'll ne ake":

—¢Ga jaxi'rize' dan'
nnezre'n? ¢No be'rize le'e
yel si'm ni? ¢Gaxha jaxie!
yel waken' llayone' be'nne?
3 ¢Kere be'nn nin' nake' be'nn
waxhi yay, xhimn Maria?
Nombia'llo bi'che' ka', re
Jacobo, na' José, na' Judas,
na'Simon, na' gannini'tzane'
ka'.

Ke len na' bi gokra'll ake'
wzenay ake' ke'e. 4 Na'll lle
Jesusen' le ake':

—To be'nn lloe' xti'll Dios,
gateze llap ake'le'e bara'nne,
zanralle' ker nollejle' ke'e, ni
bi'ch lwellje', nilo yo' rille'.

5 Na' bi gok wroe're' yel
wak ke'en, le bi byejle' ake'
ke'en. To chopze be'nn ka'
bayak, ka naken bxoa ta'ke'n
yichj ake'. 6 Na' llabane
Jesusen' kwis ka naken chras

bi byejle' ake'. Na' jate'e yell
ka'yela' jaroe're' be'nn ake.

Jesusen'bse'le' be'nn chllinn
ka'jatixjwe' akre' xti'lle'n
(Mt.10:5-15; Lc. 9:1-6)
7Na'll goxh Jestsen' be'nn
chllinn ka', na' Dbse'le
chop wej ake', be'e leake'
yel llnebia' ke'en nench
wabej ake' no daxi'o yo'
yichjra'llda'o be'nne. 8 Na'
golle' leake' bibi go'x ake' ke
tnez, kon toze yay da wchi'ch
ake', na' bibi bzod go'x ake!,
ni yet xti, ni mell. 9 Kon
xher ake' na'ze wrej ake', na'
chkwe'ze xhara'n ake' dan'
nak ake'na'ze, na'bigo'x ake'
ye to da yobre. 10 Na'll lle'e
leake":

—Cha' to yo' ga llinre,
ganna'ze sore llinte yeza're
rao yellen'. 11 Cha' to yell
ga llinre bi wreb ake' re',
na' bi ye'n akre wzenay ake'
xti'llren', lewalloj rao yellen',
na'le wabibte bichtelo labre,
nench na' wayakbe'e akre'
da xhinnjen' llon ake'. Da
li ganni nia' re', katen' llin
lla gak yel koxchis ke yeolol
be'nne, da xhen da sa'kzi'

be'nn ki kerke be'nn ka'
blla'a yell ka' re Sodoma ren

Gomorra.
12Na'll bllach ake' llyixjwe'

akre' be'nne, llaya'l wayat
akre' ke da xhinnj ka' llon
ake'n. 13Na'llabej ake' daxi'o
ka' yo' yichjra'llda'o be'nne,
na' be'nn llak yillwe' llwat
ake'leake' ceit, na'llaydon ake'
leake'.

Kan' gok bet ake' Juan

be'nnen' bchoa nis
(Mt. 14:1-12; Lc. 9:7-9)

14 Herodes be'nnen' 1l-
nebia' Galilean', benre' kan'
llon Jesusen', le doxhen
ganna' ba lloe' ake' xti'lle'n.
Na'll bne Herodesen"

—Juan, be'nnen' bchoa
be'nn ka' nis, le'en ba baban
radj be'nn wat ka', le'e nape'
yel wak xhen, na'llen' llak
llone' da Kki.

15 Na' zjalla'a ye bal be'nn
ne ake':

—Be'nn na'n re Elias, be'nn
be'e xti'll Diosen' kana'n.

Na'ye bal ake' ne ake':

—To be'nn ka' lloe'je xti'll
Diosen', o cha' kon to be'nn
ka' be'e xti'll Diosen' kana'
baban.

16 Na' Herodes na', ka nak
llenre' kan' ne be'nn ka', na'll
bne'e:

—Juan na'kzen', be'nnen'
golla' be'nn ka' wchoy ake'
yen na', le'en baban radj

be'nn wat ka'.
7 Herodes na', goklle'e

Juan na', na' bse'le' be'nn
ka' be'x ake' le'e, na' bchej
ake' le'e gden, na' broe' le'e
rill ya. Bene' ka' xto'l dan'

baka'a Herodesen' to no'ren'
re Herodias, no'r ke Felipe
bi'che' na', nench bazorene'
le'e, goke' xho're'. 18 Le Juan
na'lle'ele'e:

—Da  xhinnjen' beno'
bak;’:\‘o xho'r bi'cho'n zore-

e'.

19 Na'll Herodias nal,
bwiere! Juan na', na'
bllenawe' le'e kat ga't latj
gote' le'e, na' bi za'kere'.
20 Herodes na', bllebe' gote'
Juan na', le nnezre' nake'
be'nn llon da li, nake' be'nn
ke Dios, na' bdape'le'e nench
ke lljet Herodiasen' le'e gan'
yoe' na'. La'kze bi llejnie're'

kan' ne Juan na', llawere'
llzenaye' xti'lle'n. 21 Bixha ka
bllin Illa ka btil Herodesen'
iz, na' bene' to Inni, bene'
wao nench bdaorene' be'nn
ka' llnebia' ren le'en, na' ren

be'nnen' nak xan waka'a ya
ke'e ka', na' be'nn brao ka'
lla'a Galilea na'; na' gok latj
ke Herodiasen' kan' lle'nre'
na'. 22 Bixha xhi'nn Herodias
na', nakbe' to bi no're byo'be'
gan' llak Innin', na' jaya'be';
na' Herodesen' bayazra'lle'
kwis kan' bya'ben, leska'
be'nn ka' lla'rene'n, llawé
akre' kan' bya'be'n. Na'll lle
reyen' bino'ren'"

—Na'bnnab bittezelle'nro!,
na' gonna'n.

23Na' bchebe!, lle'ebe":

—Kon da nnabo' gonna'n,
la'kze cha' nne'o achj da ka'
gan'llnebia' ni.

24 Na'll ballojdobe'
jaye'renbe' xhna'be'n di'lle
llebe le'e:

—¢Bi ka wnnabra' Herode-
sen'?

Na'll lle xhna'be'n lebe':

—Bnnab vyichj Juan na',
be'nnen'lichoa be'nn ka' nis.

25 Na'll bayo'dobe' gan' 1li'
reyen', llebe'le'e:

—Lle'nra' yichj Juan na',
be'nnen' llchoa be'nn ka'
nis nna'stek, na' bxoan to lo
ye'nne nllirj.

26 Herodesen' gokre' kwis
ka benre' bne bi no'ren' ka',

na' lle'n ke lle'nre' bzoe' di'll
kan' gollebe', le ba bchebe'

rao yeolol be'nn ka' lla'a
ren le'e txhen na', we'ebe'

dan' bnnabbe' na'. 27 Le
base'lte reyen' to waka'a ya

nench jachoye' yen Juan na'.
28 Ka bllin waka'a yan' lo rill

yan', na' bchoye' yen Juan
na', na' baxoe'n to lo ye'nn
nllirj, na' zano'xe'n, na' be'en
bi no'r na'; na' bi no'r na'
bayoe'tebe'n xhna'be'.

29 Ka bene be'nn ka' non
Juan na' txhen kan' ba gok
na', na'll byej ake' jaxhi'i ake'
kwerp ke'en jakwa'ch ake'n.

Jesusen' bwawe' ga'y mir

be'nne
(Mt.14:13-21; Lc.9:10-17;
Jn. 6:1-14)

30 Bde na', ballin postl ka'
gan' zo Jesusen', na' be'rén
ake' Le'e di'll kan' jen ake'n,
na'kan'jazejnie' akre'be'nne
xti'lle'n. 31 Na'll lle'e leake":

—Led4, lecho'o to latj dach
ganna'yezi'ra'll-llo choll.

Bne'e ka', le be'nn zan na!,
lledi' leake' to ni ke llakze
latj gao ake'. 32 Na'll byo'
ake' to lo barco zjak leakze'
bllin akte' to latj ga nonollra'.
33 Na't be'nn zan bre'e kan'
bza'a ake'n, bayombia' ake'
Jesusen'. Na' yell ka' zjalli'
awlloze, be'nn zan bllach
zjakdo ake' kon nia' ake',
ba lla'a akre' ka bllin ren
Jesusen' be'nn ka' nche'n, na'
badil ake' Le'e. 34 Ka balloj
Jesusen' lo barcon!, bre're'
be'nn zan kwis ba 1lla'a akre'
ganna', na' baya'chra'lle'
leake', le 1lla'a ake' ka lla'a
xhi'r da'o ba nono llra' xan,
na'llbzorawe'da zan broe're'

leake'. 35 Bixha ka ba llonen
ba wlle', jabi'y be'nn ka' non

Le'e txhen na', lle ake' Le'e:
—Letek gale na't ganni
naken ga nollno llra'. 36 Goll
be'nn ka' lljayake' nench
lljake' gan'lla'a be'nn ka'llen
lyi'xe, na' yell da'o ka' zjalli'

do na'ze, lljaxi'i ake' da gao
ake', le bibi no'x ake' da gao
ake'.

37 Na'll ballie' xti'll ake'n
lle'e leake'

—Re!, lewe'e ake' da gao
ake'.

Na'lllle ake' Le'e:

—¢Ga lljaxi'to' mell ke chop
gayoa (200) lla llin, na' ll-
jaxi'to' da gao be'nn ki?

38Na'll lle'e leake':

—¢Bale yet Xxtir no'xre?
Lewiachke.

Na'll bwia ake', na'll lle ake'
Le'e:

—De ga'y yet xtir, na' ye
chop belya'.

39 Na'll golle' leake' kwe'
ake' kwen kwen rao yi'xen'.
40 Na'll brekw ake' to gayoa
(100) wej ake', na' do chiyon
(50) wej ake'. 41 Na'll bxhie'
ga'y yet xtir ka', na' bel ka'
ye chope. Na'll blis rawe'n
llwie' yebdre benla'ye'n, na'll
bxhoxhjen be'e be'nn ka' non
Le'e txhen na', na' bdislas

ake'n. Leska' bdislas ake' bel
ka' chop, rao yeololbe'nnka'.

42 Na' ka badao yeolol akte',
na'berj aktere' kwasro. 43Na'
batop ake' da la'o ka', na' go-
ken ke do chllinn (12) llom,
ren bel ka' bagamnen'. 44 Na'

be'nn ka' bdaon' nak ake' ka
do ga'y mir be'nne.

Jesusen' bze'e rao nisda'on
(Mt. 14:22-27; Jn. 6 :16-21)
45 Na'll le gollte Jesusen'

be'nn ka' non Le'e txhen
na', wayo' ake' lo barcon'

wabiarao ake', lljayake'
Betsaida yellen' 1li' chla'
nisda'on, chak nna na'y

Le'en llawe' be'nn ka' nez.
46 Bixha ka bayoll bawe'

be'nn ka' nezen', byeje' rao
ya' je'rene' Diosen' di'le.
47 Na' ka golen, barcon'
zayo' be'nn ka', ba dan kllol
nisda'on, na' Jesusen' ye toze
de'e rao yo billen'. 48 Na'
bre're' ka llakdil ren be'nn
ka'llsa'a ake' barcon', le be'n
za'n krere; ba llonten balze
kate zayeje' gan' lla'a ake'n,
zayeje' to rao nisen', lle'nre’
yedie' rao ake'. 49 Bixha ka
bre'e akre' Le'en zayeje' rao
nisda'o na'n, gok akre' cha'
bxen na', na'll besia' ake'.
50 Le yeolol ake', ka ba bre'e
akre' Le'en blleb ake'. Na'll
balwille' leake'lle'e leake':

—iLegbn war, nada'n, bi lle-
bre!

51 Na'll bayepe' lo barcon'
gan'lla'a ake'n, na'll le brex-
hte be'n, na'll llabdn akre'
kwis. 52 Le nna llon ake' yel
wan dan' bwawe' be'nn ga'y
mir ka', billejnie' akya'nnre!,
le nna nchole yichjra'llda'o
ake'n.

Jestisen' bayone' be'nn zan

gan'nzi'i Genesaret
(Mt. 14:34-36)

53 Ka bayoll bla'y ake'
nisda'on, bllin ake' gan'
nbane Genesareten', na' bal-
loj ake'lo barcon'. 34Ka balloj
ake' lo barcon', le bayombia'
akte' kaze Jesusen'. 55 Na'll
bllachdo yeolol be'nn yell
ka' gan' nbane Genesareten',
za'krén ake' be'nn we'e ka',
nlen ake' leake' do ka nak
gan' xhoa ake' na'. Na' jwa'a
ake' leake' kon ga nnez akre'
zo Jesusen'. 56 Na' kon gan' 1l
lline' do yell da'o ka', do yell
xhen ka', do lyi'xe llni't ake'
be'nn we'e ka' do tnez; na'll

lla'tyoe akre' Le'e, we'e latj
la' kan akze' lloa' xhe'e, na'
yeolol be'nn ka' llgan Le'en
llayak akte'.

7

Di'll zban ll-lloj lloa'llon' ll-
llonen gak ra'llda'ollon' yall
rao Dios

(Mt. 15:1-20)

1Bal be'nn fariseo ka', na'
be'nn ka'llsedre ley dan' bzoj
da Moisésen' be'nn ka' za'k
Jerusalén na', jabi'y ake' gan'
ze Jesusen'. 2 Ka bre'e akre'
bal be'nn ka' non Jesusen'
txhen bi bna'a ake' zan ras
kan' llon leake' kat gao ake!,
na'll bdao ake' xhia. 3 (Le
be'nn fariseo ka', na' yeolol
be'nn Israel ka', nao ake'
klle'llo dan' bsed xozxta'o
ake' ka', llaya'l wna'a ake'
zan ras to kwen to kwen kat
gao ake'. 4 Leska' kat llallin
ake' lljake' lao ya'a, cha' bi
wna'a ake' kwasro bi gao
ake'. Leska' llayiblolj ake' no
xchinraz ake' de ya, llayib
ake' no tas, no leo, no ye'se
de ya, na' ren ga llxhoa ake'
litas ake', da zan da ka' nao

ake'n.) 5 Na'll be'nn fariseo
ka', na' be'nn ka' llsedre ke

ley dan' bzoj da Moisésen'
bnnab akre' Le'e:

—¢Bixchen bi llon be'nn
ka' non rwe' txhen kan' ben
xozxta'ollo ka', bi llna'a ake'
weltze toto kwe' ake' gao
ake'?

6Na'll lle Jesusen' leake':

—iRe' be'nn chop rao
nakre! Da likzen' bzoj da
Isaiasen' ke re' kana', kan'
bne'e:

Be'nn ki llon ake' nada' xhen
kon lloa' ake' naze',

kere lloe'rao ake' nada' do
yichj dora'll ake'n.

7 Bibi za'k dan' lloe'rao ake'
nada'n,

ka nak llroe' llsed akre' da
bayirjla'llbe'nnachzen'.

8 Ka'n llonre llkwasre di'll

bia'a ke Xanllo Diosen' ka'le,

na'lloe'la'llre llonre da bayirj

be'nnach, ka nakllayibre zan

ras no leo, no tas keré, na' 1li'

yichjre llonre da zan ka da ki.

9Leska'lle'e leake':

—Llbej vyichjre dan' ne
Diosen' gonre nench nnaore
dan' bayirjla'll be'nnach.
10Zan ka nak da Moisésen', ki
bzoje' xti'll Diosen': “Llaya'l
gap xaxhna're bara'nne”,
na' “Be'mnen' yichjbie' ke
xaxhne'e llaya'l gate'.” 11Zan
re' nere: “Kon dan' ye ake'
xaxhna' ake': Bibi de gonna'
gakrena' re', le yeolol da

de kia' naken dan' nzi'i
Corban” (llemen nen ba
bena'n rallna'a Diosen').

12 Kone ka' lloe're latj bi
gakrén be'nn ka' xaxhna'

ake'. 13 Kone ka' llbekre ka'le
dan' ne Diosen', na' naore
dan' bkwa'nn da xozxta'ore
ka', na'llonre yela' ka nak da

i.

14 Na'll goxh Jesusen' be'nn
zan ka', na'lle'e leake":

—Lewzenay ke kan' nia'
ni yeololre, na' lechejnie'.
15 Kere da ka' lle'j llao be'nn
ka', llon leake' gak ake'
be'nn wen da xhinnj rao
Diosen'. Da xhinnj ka' ll-lloj
loyichjra'llda'o ake' na'n, len
na' llonen leake' be'nn wen
da xhinnj. 16 Re' zo nay da
yénere, lewzenay.

17 Ka baza'a Jesusen' gan'
lla'a be'nn zan ka', na' byoe'

yo',na'llbnnab be'nn ka' non
Le'e txhen na', akre zejen
dan' bayoll bne'en. 18 Na'll
lle'e leake'

—¢Leska' re' bi llejnie're
dan' nia'? ¢Bi llejnie're kere
dan' lle'j llao be'nn ka' llon
leake' be'nn wen da xhinnj

rao Diosen'? 19 Le dan'
lle'j llao ake'n kere llo'n lo

yichjrallda'ollo, llejen lo
le'llo choll, na'lladeten.

Bne'e ka', nench broe're'
yeolol yel wao naken wen
gaollon. 20 Na'll bne'e da
yobre:

—Dan' 1l-lloj yichjra'llda'o
be'nn ka', len na' llon leake'
be'nn wen da xhinnj. 21 Le
lo yichjra'llda'o ake' na'n, 1lI-
llach da xhinnjen' llwia ake'
gon ake'n, na' llzoa xto ake',
na' llzorén lwellj ake' la'kze
bi nchayna'a ake', na' llaso't
ake' be'nne; 22 na' llban ake',

na'llzera'll ake' mell ke be'nn
yobre, na'llon ake' da xhinnj,

na' lloe' ake' di'll wenra'lle,
na' llon ake' da nak zdo', na'
llaxhe' akre' be'nne, na' llyirj
ake' xti'll be'nne, na' nak ake'
be'nn ya'ra'lle, llon ake' da
ke llaya'l gon ake'. 23 Yeolol
ka nak da xhinnj ki, ll-llach
lo yichjra'llda'o be'nnachen’,
na' llonen le'e be'nn wen da
xhinnj rao Diosen'.

To no'r bi nak be'nn Israel
benlira'lle' Jestisen'

(Mt.15:21-28)

24 Na' baza'a Jesusen'
zayeje' gan' nbane yell ka'
re Tiro na' Sidén. Na' byoe'
to lo yo' bi gokra'lle' nneze
be'nne cha' ganna' blline',
bixha bi gok kwa'che'. 23 Le

bnnezte to no're, to be'nn
zo to xhi'nne' no're, bin'
yo' daxi'o. Na'll zejdoe'
jache'k xhibe' rawe'n. 26 Na'
no'r na', bi nake' be'nn
Israel, nake' be'nn yell gan'
nzi'i Sirofenicia; go'tyoere'
Jesusen' yebeje' daxi'on yo!
xhi'nne'n. 27 Bixha Jesusen'
lle'ele'e:

—Zga'tek llaya'l we'llo latj
yerje xhinnllo ka', le bi

naken wen si'rizllo dan' llao
aﬁbe'n, wza'l-llon rao be'kw
ak.

28 Na'll Dballii no'ren'
xti'lle'n, lle'e Le'e:
—Ka' naksen, Xa, zan

wakse gao akba'bla'da'o ka',
llexj gan'llbe' xhi'nnllo ka'.
29Na'll lle Jesusen' no'ren':

—Da 1li kwis kan' ne'on.
Bayej na', ba ballojte daxi'on
yo' vyichjrallda'oc xhinno'
no'ren'.

30 Bixha ka balline' rille'n,
ba Dballojte' daxi'on yo'
xhi'nne'n, na' ba xhoatebe'
wen gan' lltasbe'n.

Jesusen' bayone' to be'nn
kwell be'nn bi llak nne'e

31 Bde na' baza'a Jesusen'
gan' nbane Tiron', badete'
gan' nbane Sid6n, na' gan'
nbane Decdpolis ballinte'lloa’
nisda'o Galilea. 32 Na' jwa'a
ake' to be'nn kwell, na' be'nn
ni bi llak nne'e, na'll lla'tyoe
akre' Jesusen' la' wxoaze
ta'ke'n yichje'. 33 Na'll brej
Jesusen' le'e toze' radj be'nn
ka', na' bche'e le'e ga yobre,
na'll bzeb xhbene' lo nay
be'nnen', na'll bxheje' xhe'n,
na' bdane' roll be'nnen'
34 Na'll blis rawe'n llwie'

yebdre, llabanre', na' lle'e
be'nnen':

—iEfatal —Lle'nen nen: Ba-

yarje!

35 Na' le bayarjte nay
be'nnen', leska' bayak
rolle'n, na' gok banne'e

kwasro. 36 Na'll goll Jesusen'
leake' notno ye ake' kan'
bayone' be'nnen'. Na'la'kze
golle' leake' ka', yezikre lloe'
be'nn ka' di'lle. 37 Na' le
llabane be'nn ka', ne ake":

—Le wen ba bene', llakte'
llone' nench yeyene be'nn
kwell, na' be'nn ka' bi llak
nne'e, llanné ake'.

8

Jesusen' bwawe' tap mir
be'nne
(Mt. 15:32-39)

1To lla ka badop be'nn zan
kwis, na' be'nn ka' bi de da
gao ake', na' Jesusen' goxhe'
be'nn ka' non Le'e txhen na',
lle'e leake':

2 —Llaya'chra'lla' be'nn ki,
ba gok chonn lla lla'rén ake'
1li'o, na' bibi de gao ake'. 3Na'
cha' yese'l ake' ka'ze, nxholl
chaz ake' da xchol do tnez, le
bal ake' za'a ake' zi'te.

4Na'll lle be'nn ka' Le'e:

—¢Ga llélello da gao yeolol

be'nn ki? Gan' zollo ni naken
to latj dach ga bibi dekze

chras.
>Na'll bnnabre'leake':
—¢Bale yet xtir no'xre?
Na'll lle ake' Le'e:
—Gallen.
6 Na'll golle' be'nn zan

ka' kwe' ake' rao yo, na'll
bxhie' gall yet xtir ka', na'
be'e yel llioxken ke Dios;
na'll bzorawe' llxhoxhjen,
na'll be'e be'nn ka' non

Le'e txhen na', na' leake'
jalek ake' ga'a yet xtir ka'
rao be'nn zan ka'. 7 Leska'
de ye to chop bel da'o ak,
na' benla'yeba', na' be'eba’
leake' nench bdis akeba'. 8Ka
gok bdao ake', berj aktere'
kwasro, na' batop ake' da
la'o ka' baga'nne, na' goken
ye gall llom. 9 Na' be'nn ka'
bdaon', nak ake' ka do tap
mire. Bayoll na', na'll base'e
leake'. 10 Na' bayoe' lo barco

ren be'nn ka' non Le'e txhen
na', ballin akte' gan' nbane

Dalmanuta.

Bnnab ake'Jestisen' gone'to
yelwak dare'e akre'
(Mt.16:1-4; Lc. 12:54-56)
11Na'be'nn ka' nzi'i fariseo
bzorao ake' lla'dyi' ake' Le'e
di'lle, llnnab ake' gone' to yel
wak da yeban akre',na'llre'e
akre' cha' da li zerén Diosen'
Le'e. 12Na' Jesusen' gokre' to
lo ra'llda'we', bne'e:
—¢Bixchen llnnabre to da
re'tere nench nnézere cha'
Diosen' bse'l nada'?  Di'll
li nia', bi wroe'ra' re' dan'
IInnabren'.
13 Na' bkwa'nne' leake', na'
bayoe' lo barcon' zayeje' ye
chla're nisda'on.

Dan' llzejnie’ be'nn fariseo
ka' naken ka kwa binn

(Mt.16:5-12)

14Be'nn ka' non Jesusen' tx-

hen gonra'll ake' go'x ake' da
gao ake!, ti'chga yet xtir no'x
ake' lo barcon'. 15 Na'll lle
Jesusen' leake":

—Lewid ke si'rizre kwa
binn ke be'nn fariseo ka', na'
be"nn ka'llon txhen Herodes
na'.

16 Na'll bzorao_ lloe'rén
Iwellj ake' di'll, ne ake':

—Dan' bi no'xllo yet xtir
na'nne'eka'.

17 Na' Jesusen' gokbe're' ka
di'llen' lloe'rén lwellj ake'n,
na'lle'e leake"

—¢Bixchen lloe're di'll ke
dan' bi no'xre yet xtir na'?
¢Bi nna chejnie're bi ze-

jen dan' nia' ka'?  ¢Nchole
yichjra'llda'oren'? 18 ;Zote
raore, na' bi llre're? ;Zote

nayre, na' bi llénere? ¢Bi
lljadinra'llre kan' ba broe'ra'
re' yel wak kiam? 19 Kan'
bwawa' ga'y mir be'nne ren
ga'yze yet xtir, ¢bale llom da
la'o batopre?

Na'lllle ake' Le'e:

—Chllinnen (12).

20 _Leskam kone gall yet
xtir na', bwawa' tap mir
be'nne. ¢Bale llom da la'o
batopre?

Na'll ne ake':

—Gallen.

21Na'll lle'e leake':

—¢Bi nna chejnie're kan'
nia'?

Jesusen' bayone' to be'nn
Ichol gan'nzi'i Betsaida

22 Ka bllin ake' gan' nzi'i
Betsaida na', le jwa'a akte'
to be'nn lchole rawe'n, na'
go'tyoe akre' Jesusen' cha'
kane' le'e. 23 Na'll le be'xte!
ta'k be'nn Icholen', na' breje'
le'e yell. Na' btope' xhe'n
rawen, na'll bxoa ta'ke'n
yichje', na' linnabre' le'e cha'
lire're' ra'te. 24 Na' be'nnen'
nak be'nn Icholen'lle'e Le'e:

—LlIre'ra'be'nn ka' nak ake'
ka yay, na' za'a ake'n.

25 Na'll bda'a ta'k Jesusen'
rawe'n da yobre, na' bene'
nench bare're', na' gok

bare're' kwasro. 26 Na'
base'le' le'erille’', lle'e le'e:

—Billjada'o lyell, na' notno
we'reno' di'll kan' bayona'
rwe'n.

Pedron'bne'e Jesusen' nake'
Cristo be'nnen'bse'l Diosen'll-

ebie'
(Mt.16:13-20; Lc. 9:18-21)

27Na' le byejte Jesusen' ren
be'nn ka' non Le'e txhen yell
da'o ka' zjalli' do gan' nbane
Cesarea de Filipo. Ka zjake'
tnez na'n, bnnabre' be'nn ka'
nao Le'en:

—¢Bi ne be'nn ka' noxha
nada'?

28 Na'll balli'i ake' xti'lle'n
lle ake' Le'e:

—Bal ake' ne ake' rwe'n
Juan be'nnen' bchoa nis. Na'
ye bal ake' ne ake' Eliasen'. Ye
bale' ne ake' nako' to be'nn
ka' be'e xti'll Diosen' kana'.

29Na'll lle'e leake':

—¢Bixha ne re'?
nada'?

Na'lllle Pedron' Le'e:

—Rwen Cristo be'nn bse'l
Diosen'.

30 Na'll golle' leake', nono
we'rén ake' di'll chat Le'en
Cristo.

¢Noxha

Jestisen' bzorao llyixjwe're'
gate'
(Mt.16:21-28; Lc. 9:22-27)
31 Ka bzorao Jesusen' bze-
jnie're' leake' kan' gak ke'en,
lle'e leake':

—Dekz de wsa'kzi' ake'
nada', naka' Be'nn Gorj Radj
Be'nnach. Be'nn gor brao
ke be'nn Israel ka', na' bxoz
wnebia' ka', na' ren be'nn
ka' llsedre ke ley dan' bzoj
da Moisésen', bi cho'ra'll ake'
nada', na' got ake' nada', na'
wayon lla na', wabana'.

32Kwasro llzejnie're' leake'
kan' gak ke'en. Na'll brej
Pedron' Le'e radj be'nn ka',
bzorawe' dile' Le'e dan' ne'e
ka'. 33 Na' Jesusen' bayechje'
Ilwiateze' be'nn ka', benre'
Pedron' znia lle'e le'e:

—iBabi'y ka'le, llonzo' ka
llon daxi'ore! Billbek yichjo'
dan'lle'ne Dios, llbek yichjzo'
dan'lle'ne be'nnachre.

34 Na'll goxhe' be'nn ka'
non Le'e txhen, na' yezikre
be'nn ka' nao Le'en, na'lle'e
leake':

—Noteze  be'nne cha'
lle'nre' gake' nada' txhen,

llaya'l wsanra'll kwine',
na' gone' ka to be'nn noa'
cruz ke'e, na' nawe' nada'.
35 Noteze be'nn lle'nre' yesra
yel nban ke kwine' yellrio
ni, wnite'n, na' noteze wnit
yel nban ke'en ni kia' nada',
na' ni ke xti'lla' na', le'en
ga't yel nban zejlikane ke'e.
36 ;Bixha za'ken na', cha' to
be'nne gone' gan doxhente
da de rao yellrio, na' kweyie',
bi ga't yel nban zejlikane
ke'e? 37 ;Bi kone ga'we' yel
nban na'? 38 Noteze be'nne
cha' waye're' ni kia' nada',
leska' ke xti'lla'n rao be'nn
wen da xhinnj ka' lla'a nna',
be'nn ka' ba bsanra'll Dios,
leska' nada' Be'nnen' Gorj
Radj Be'nnach, waye'ra' ke
be'nn ka' katen' yeda' nsa'a
yel banez ke Xa' Diosen' kate
yedrena' angl ke'e ka'.

9

1Leska'lle Jesusen' leake':

—Di'll li nia' re', balre lla'a
ganni nna', nna nbanre kate
Llin lla re're Diosen', wroe'

yel wak xhen ke'en kan' llne-
bie'n.

Jestisen' goke' ka to beni'
(Mt.17:1-13; Lc. 9:28-36)

2Bde xop lla, goxh Jestsen'
Pedron', na'Jacobon', na' ren
Juan na', na' bche'e leake!
to rao ya' sibe, na' nollre
no bche'e ake'. Na' llwia
akte' na', kate blla'a yichjrao
Jesusen'. 3 Na' xhara'ne'n go-
ken llaktit, goken llich kwis
ka'kze beye, ni to nono gakse
gon len kan' goken na', la'kze

llebraz chiben. 4 Na' bre'e
akre' da Elias ren da Moisés
lloe'rén ake' Jesusen' di'lle.

5Na'll Pedron'lle'e Jesusen':

—Maestro, le wen zollo
ganni. Na' gonto' chonn yo'
de yixh, to ko'o rwe', na' to ke
Moisés, na' ye to ke Elias na'.

6 Na' ni ke llakbe'zre' bin'
ne'e, do llebtit ake' dan'llre'e
akre'n. 7 Kat blle' to bej gan'
lla'a ake'n byechjen leake!,
na' lo bej na', ben akre' bne
Diosen":

—Be'nn nin', xhi'nna' nl-
lie'ra', llaya'l wzenayre ke'e.

8 Ka bwiado ake' da yobre
nollno bre'e akre'. Ye toze
Jesusen' ze.

9 Ka llayetj ake' le' ya' na',
golle' leake' bi we'e ake' di'll
ka dan' bre'e akrem, lle'e
leake':

—Kat yebana' radj be'nn
wat ka', nada' naka' Be'nn
Gorj Radj Be'nnach, kana'll
wak we're di'll ka'.

10 Na' ka' ben ake', bi be'e
ake' di'll, na' bi byejnie
akre' dan' golle' leake' dan'
yebane' radj be'nn wat ka'.
11Na'll bnnab akre' Le'e:

—¢Bixchen nerize be'nn ka'
llsedre ke ley dan' bzoj da
Moisésen', zga'tek da Elias
na'n de yede' yellrion' ka za
yedre Criston'?

12 Na'llen' ballie'
ake'n, lle'e leake":
—Da likzen'
Elias

xti'll

zga'tek da
na'kze yede' nench
yewe' xhnneze dan' llak
rao yellrio; leska' nyojen
ka nak Be'nnen' Gorj Radj

Be'nnachen' wsa'kzi' ake'
Le'e, na' gon ake' Le'e kaze.
13 Ni nia' re', ba bedkze da
Eliasen', na'ben akre'le'e kon
ka nen ke ake', le kan' ba
nyojkzen gak ke'e.

Jesusen' bayone' to bida'o
yo'daxi'o
(Mt.17:14-21; Lc. 9:37-43)
14 Bixha ka ballin Jesusen'
gan'lla'a be'nn ka' yela' non
Le'e txhen na', bre're' be'nn
zan nechj leake', na' zjazé
be'nn ka' llsedre ke ley dan'
bzoj da Moisésen' llakyollrén

ake' leake'. 15 Kate bre'e
akre' Le'en llabdn akre', na'll

jakdoe' jawap ake' Le'e lliox.
16 Na'll bnnabre' leake':

—¢Biken llakdilrenre be'nn
ka'?

17 Na' blloj to be'nne radj
be'nn zan ka', lle'e Jesusen':

—Maestro, ganni nchia' to
xhi'nna' yo'be' daxi'o, na'
nonen lebe' blloj. 18 Kon ka

zezbe' llo'xen lebe' llxizen
lebe!', llarj pep blli'n lloa'be',

na' llaoxoxj laybe', na' zjazé
llyechbe'. Na' golla' be'nn ka'
nonrwe'txhenna', cha'yebej
ake' daxi'on, na' bi gok ake'.
19Na'll lle Jesusen' leake':
—iRe' nakre be'nn zid bille-
jle're! ¢Bate zerena' re'? Na'

nara'chk ye arte soera' ser-
ena' re'. Led4 wa'a bida'on
ganni.

20 Na'll jwa'a ake' bida'on,
bixha daxi'on yo' bida'on,
ka bre'en Jesusen' bxizen
bida'on res kwis, bzalen lebe'
litolen lebe', 1lalj pep blli'n
lloabe'. 21 Na'll llnnabe!
Jesusen' xabe'n:

—cArtxha ba gok llonen
lebe' ki?

Na'lllle'e Le'e:

—Ka nakbe' bida'ote. 22 Na'

da zan ras ba bzalen lebe' do
lo yi' do lo nis, to llenen wl-

leyin lebe'. Cha' rwe' wak
wayonobe', na' baya'chra'll
neto' bayonbe'.

23Na'll lle Jesusen' le'e:

—Wakse kon cha' llon-
lira'llo', be'nnen' llejle'n
wakse dan' llnnabe'n.

24 Le balli'te xa bida'on
xti'lle'n, lle'e Le'e:

—iLlejlia';  gokrén nada'
gonlira'lla' yezikre!

25 Ka bre'e Jestusen' ba
11a'll be'nn zanlle, na'll bdile'
daxi'on yo' bida'on lle'en:

—Daxi'o, rwe'n nono'
bida'on blloje na' nkwellbe',
na' llepa' rwe' yellojo' chras
lo yichjra'llda'o bida'on.
Bsanbe', na' bill wayo'
yichjra'llda'obe'n da yobre.

26 Daxi'on besiam, na'
ye to bxizen bida'on zi'llo,
na'll ballojen; ka'kze bi wat
bkwa'nnen lebe'. Ka bre'e
be'nn ka' lla'a na', na'll ne
ake":

—Baje gotbe'n.

27 Na' Jesusen' be'xe'

ta'kbe'n balisebe', bazolla'tebe'.

28 Na'll ka byo' Jesusen' lo
yo', be'nn ka' non Le'e tx-
hen na', jannab akre' Le'e to
wraze', lle ake' Le'e:

—¢Bixchen bi gok netzto'
yebejto' daxi'on?

29Na'll lle'e leake':

—Nench  gak  yebejre
ka daxi'on llon ki, llaya'
we'la'llre yelwillre Diosen'
na'gonre was.

Jestisen' da
yobre gate'
(Mt.17:22-23; Lc. 9:43-45)

30 Ka baza'a ake' ganna',
badé ake' gan' nbane Galilea,
na' Jesusen' bi gokra'lle' no
nneze cha' de'e ganna'. 31 Le
llzejnie're' be'nn ka' non Le'e
txhen na', lle'e leake':

—Nada' Be'nnen' Gorj Radj
Be'nnach, dekz de gaka'

rallna'a be'nne ka' Illwie
nada' got ake' nada', na'

yeyoll got ake' nada', na'
yeyOnn lla yebana'.

32 Na' be'nn ka' chras bi
byejnie' aksere' bi ken ne'e
ka', to lleb akze' wnnab akre'
Le'e.

Gokyoll be'nn ka' non
Jesusen' txhen nore nakll be'nn

bdixjwe're'

brao
(Mt. 18:1-5; Lc. 9:46-48)

33 Na' bllin ake' Caper-
naum, ka ba zo ake' yo' na',
bnnabe Jesusen' leake':

—¢Bidi'llen' lloe'zre beche?

34 Leake'n bibi bne akse',
to bze ake' llize llak zban
akre', le ka bechre za'ke tnez
na'n, llakdil ake' noren' nakll
bemn brao. 35 Na'll blle'
Jestusen', na' goxhe' be'nn
chllinn ka', na'lle'e leake":

—Kon to re' cha' lle'nere
gakre be'nn brao, llaya'l

gakre ka to be'nn bibi za'ke
ga zeraoze, na' gakre be'nn
wzenia'na'a lwelljre.

36 Na'll goxhe' to bida'o,
bze'ebe' kllol ake'n, na'
bde'lebe' lle'e leake":

37 —_Noteze be'nmne gonre
bida'o wen, ni kia' nada!,
nadkza'n llonre' wen chet
ka',na' be'nne llone' wen ren
nada', kere nada'm llonre'
wen, bennen' bse'l nada'n
llonre' wen.

Be'nne bi llwie lli'o, txhen
na'llone' lli'o
(Lc. 9:49-50; Mt. 10:42)

38 Na'll Juan na', lle'e
Jesusen':

—Maestro, bre'to' to
be'nn llabeje' daxi'o yo'

yichjrallda'o bemnne kone
ra'o rwe', na' bi none' lli'o
txhen, na' golltoe' bi gone'
ka', le bi nawe'lli'o.

39Na'll lle Jesusen' leake':

—Bi wllonre gone' ka', cha'
to be'nne llone' yel wak
llwa'le' ra'a, zeje di'll txhen
na' llone' nada', bi gak nne'e

krere kia'. 40 Cha' to be'nne
bi llwiere' lli'o, txhenkzen'

nake' lli'o. 41 Noteze be'nne
cha' gonne' la' txhi'yze nis
ye'jre, ni ke dan' nonre nada'
txhen, dali nia' re', bi nnitrao
ka nake dan' gon ake'n.

Llaya'l wiallo ke wlli'yllo
be'nne gone' da xhinnj
(Mt.18:6-9; Lc. 17:1-2)
42Leska' bne Jesutsen':
—Noteze be'nn gone' bix

to bida'o ki nxenra'll nada'
gonbe' da xhinnjen', naktere

wen wchej ake' yene' to yej
yich, na' lljaza'l ake' le'e
lo nisda'o, kerke da gone'
bix to bida'o ki. 43 Cha' to

ta'kre llxhoben re' gonre
da xhinnjen', wenre chenak
wchoyren, kerke da gonre
da xhinnjen', wenre yellinre
gan' de yel nban na', yallj
chla' ta'kren', kerke da zo
llopten wayejre lo gabil ga
lla'lnninn yi' da nono soekze
yesor len. 44 Ganna' lla'a
wara'o ba bi llat, leska'
yi' da bi llayore. 45 Cha'
nia'ren' llxhoben re' gonre
da xhinnjen', wenre chenak
wchoyren, kerke da gonre
da xhinnjen', wenre yellinre
gan' de yel nban na', yallj
chla' nia're, kerke da zo
llopten wayejre gabil ga
lla'Inninn yi' da nono soekze
yesor len. 46 Ganna' lla'a
wara'o ba bi llat, na' yi' da bi
llayorkze. 47 Cha' dan' llre'e

raoren' llxhoben re' nench
gonre da xhinnjen', wenre

chenak kwejre yejraoren',
kerke da gonre da xhinnjen',
wenre yedo'lere gan' llnebia’

Diosen' kon ren chla'ze
raoren', kerke da zo llopten

yese'le' re' gabil. 48 Ganna'
lla'a wara'o ba bi llat, na' yi'
da bi llayore.

49’Yeolol be'nne te ake' gak
ake' prueb, na' yeololte be'nn
wayoOn kwine' rallna'a Dios,
gak ake' ka da nwe'e ze'de.
S0Dawen ze'den', zan cha' nit
yel zna' ken, billbi de gonre
nench wayaken zich. Na'
legdn re' ka ze'd na', legon
da wen, na' lesorén lwelljre
wen.

10

Jesusen' broe're' bi naken

wen wsan xho'r xhyio be'nne
(Mt.19:1-12; Lc. 16:18)

1 Bde na', bza'a Jesusen'
Capernaum, na' byeje' gan'
nbane Judea, bala'ye' ye
chla' yeo Jordan na'. Na'da
yobre bllay be'nn zan kwis
gan' zoe'n, na' bzorawe' llze-
jnie're' leake' kan' llonkze'.
2 Na' bal be'nn fariseo ka'
jabi'y ake', na' llnnab akre'

Le'e cha' naken wen be'nn
ka' nchayna'a wsan no'r ke
ake'. Lle ake' Le'e ka', le
lle'n akre' kwej ake' Le'e di'll
nench akre nne'e. 3 Jestsen'
lle'e leake':

—cAkxhaneley dan'bzoj da
Moisésen'?

4Na'll bne ake"

—Da Moisésen' bhe'e latj
wsanra'll lwellj ake', na'
chaste to yich wen di'll
bara'a ake'.

5Jesusen' ballie' xti'll ake'n,
lle'e leake':

—Yel yichjra'llda'o zid keré
na'n, be'e da Moisésen' latj
gonre ka'. 6Zan da nell ka
bxhe yellrion!, “Diosen' bene'
be'nnbyiorenno're.” 7Kelen
na' bne'e: “Be'nn byio yere'e
kwit xaxhne'e, na' sie' no're,
8 na' chop ake' gak ake' ka
toze be'nn.” Na'llen' bill nak
ke ke ake', ba nak ake' toze
be'nne. 9Ke len na', be'nn ba
bko'd Diosen', bi gak yela'a
be'nnach leake'.

10 Ka ballin ake' yo' na',
be'nn ka' non Le'e txhen na!,
bnnab ake'da yobre kan' goll
be'nn ka' Le'en. 11 Na'll lle'e
leake':

—Noteze be'nn cha'
wsanra'll xho're!, na' sie' ye
tono'r yobre, da xhinnj xhen
na' llone' ke xho're!, llonkze'

ka benn zo xto. 12 Leska'
no'ren' cha' wsanra'll
xhyiwe!', na' sie' ye to be'nn
yobre, leska' llonkze' ka
be'nn zo xto.

Jestsen' benla'ye' bida'o ak
(Mt.19:13-15;Lc. 18:15-17)
13Na'll jwa'a ake' bida'o ak
rao Jesusen' nench kane'yichj
akbe', na' be'nn ka' non Le'e
txhen na', ben akre' be'nn ka'
znia. 14Ka bre'e Jesusen' kan'
llon ake'n, goklle'e leake', na'
golle' leake":

—Lewe'e latj yed bida'o
ka' rawa' ni, bi wllonre; le
be'nn ka' nak ka bida'o ki,
leake'n nak Diosen' txhen
be'nnllnebia'. 15Dalinia're!,
noteze be'nne cha' bi gone'

ka llon bida'o ki nxenra'll
akbe' nada', ni ke gakze'

gake' Diosen' txhen be'nnen'

linebia'.

16 Na'll bde'le' toto bida'o
ka', bxoa ta'ke'n yichj akbe'n,
na'benla'ye' leakbe'.

Be'nn we'o nak be'nn wnia'
(Mt.19:16-30; Lc. 18:18-30)

17 Ka bro' Jesusen' nez,
zejdo to be'nn we'o jache'k
xhibe' rawe'n, na' llnnabre'
Le'e:

—Maestro, nako' be'nn
wen kwis, ¢akre gona' nench
ga't yel nban zejlikane kia'?

18Jesusen' golle' Le'e:

—¢Bixchen  llezo' nada'
be'nn wen? Nono be'nn wen
llra', toze Diosen' nak be'nn
wen. 19 Rwe' nnezkzro' bin'
ne Diosen' gonllo: “Bi tareno'
wde wdere no're, bi gako'
be'nn wen xhia, bi kwano', bi
wxoa'o da xhinnj ko'll be'nne
da bi bene', bi siye'o, bdap
bara'nn xaxhna'o.”

20Na'll lle'e Le'e:

yeolol da
ka nna naktia'

—Maestro,
ki llona'
xkwi'dte.

21 Na'll Jesusen' bwie' le'e,
llakre'le'e, lle'e le'e:

—Ye toze da yallj gono';
bayej jaye't yeolol da de ko'o,
na' mell dan' go'to'n na',
be'en be'nn ya'ch, na'll ga't
yel wnia' ko'o yebd, na'tell
yedo' nnao' nada'.

22 Bixha ka benre' ka',
gokre' kwis, zayeje' llakre',
le nake' be'nn wnia' kwis.

23 Na'll bayechj Jesusen'
bwie' be'nn ka' nechj Le'en,
na' lle'e be'nn ka' non Le'e
txhenna':

—iBni' kwis naken ke to

be'nn wnia', we'e latj nnebia'
Diosen'yichjra'llda'we'!

24Na'be'nn ka'non Jestusen'
txhen na', llaban akre' kwis
kan' bne'en, na' bne Jesusen'
ye to, lle'e leake':

—Re!, xhimna', bni' kwis
naken ke be'nn ka' nxenra'll
yel wnia' ke ake'n, we'e
ake' latj nnebia' Diosen'
yichjra'llda'o ake'. 25 Sétere te
to bayi'xe ban' nzi'i camello
lo nay ye'chich, kerke to
be'nn wnia' we'e latj nnebia'
Diosen'yichjra'llda'we'n.

26Na'llaban akre'kwis kan'
ben akre' bne'en, na'll lle
Iwellj ake':

—¢Noxha gakze yera cha'?

27 Jesusen' llwie' leake!,
na'll bne'e:

—Dalibe'nnachen'bibigak
gone', zan ka nak Diosen',
yeololte llak llone', bibi de da
gakre' bni' gone'n.

28 Na'll Pedron'lle'e Le'e:

—Neto! ha _ bsanra'llto'
yeolol da de keto' nench

naoto' rwe'.

29Jesusen' bne'e:

—Di'll li llepa' re', cha'
to be'nne bsanra'lle’ rille',
bi'che!, zane', xaxhne'e, no'r
ke'e, xhi'nne', yellrio ke'e, ni
kia' nada' nench wzenaye'
xti'lla'n, 30 za'klle da wayoe'
Diosen'le'e, da xhenll wayoe'
Diosen' le'e, kerke da ka'
bsanra'lle'n, to gayoa (100)
ras ke to dan' bniten' wayoe'
le'e, la'kze cha' bllayrawe!,
na' kate llin lla na', we'e yel
nban zejlikane ke'e. 3! Na'
llepa' re', be'nn zan nak ake'
kabe'nnlliaraonna',wllinlla
kat yeyak ake' ka be'nn za'a
xhante, na'be'nn ka' nak ake'
ka be'nn za'a xhante nnal,
leake'n yeyak ake' ka be'nn
lliarao.

Da yobre bdixjwe' Jestisen'
gate'
(Mt.20:17-19; Lc. 18:31-34)
32 Ka yo' ake' nez, llep ake'
llin ake' gan' nzi'i Jerusalén
na', Jesusen' lliarawe' rao
be'nn ka' non Le'e txhen na',
na'll llon ake' yel wan nao
ake' lleb ake'. Na'll da yobre
Jesusen' goxhe' be'nn chllinn
ka' ga yobre, na' bzorao
lloe'rene' leake' di'll kan' gak

ke'en. 33L]e'e leake":
—Lewiake nna', zejllo
Jerusalén na', nada', Be'nn
Gorj Radj Be'nnach, gaka'
rao na'a bxoz wnebia' ka',
na' be'nn ka' llsedre ke ley
dan'bzoj da Moisésen' wchoy
ake' kia' gata', na' gon ake'
nada' rao na'a be'nn ka'

bi nak be'nn Israel. 34 Na'
wtitj akre' nada', chintat
ake' nada', wxi't ake' xhe'n
yichjrawa', na' got ake' nada'.
Na'wayonn lla na' yebana'.

Jacobo na' Juan bnnab ake'
kwe' ake' kwit Jestisen' gan'

nnebie'n
(Mt.20:20-28)

35 Jacobon' ren Juan nal,
xhi'nn Zebedeon!, jabi'y ake'
kwit Jesusen', na'lle ake' Le'e:

—Maestro, lle'neto' gono' to
okré keto'.

36Na'll lle'e leake':

—¢Bixhan'lle'nere gona'?

37Na'll lle ake' Le'e:

—Lle'neto' kat ba llnebia'o
na', gonno'latj yedlle'to' chla'
wej kwito'n.

38Jesusen' lle'e leake":

—Bi llejnie're bi dan'
linnabre. ¢Wchoyra'llre tere
yel zi' yel ya', ka dan' tia'
nada', gak keré kan' gak
kia'n?

39Na' bne ake':

—Wakta'.

Na'lllle'e leake'

—Da likze tere yel zi' yel

ya',ka dan'tia' nada', na' gak
keré kan' gak kialm. 40 Zan
ka nak dan' kwe're chla' wej
kwita'n, kere nada' nnia' no
kwe' kwita'n, Dios na'n ba
breje' be'nn ka' kwe' kwita'n.

41 Ka bene be'nn ye chi ka'
yela'kan' goll ake' Le'en, gok-
lla'a ake' Jacobon' ren Juan
na'. 42 Na' Jesusen' goxhe'
leake', na'lle'e leake':

—Re' nnézere ka_be'nn
ka' llnebia' toto yell, llon

ake' wzenay be'nn ka' nak
rallna'a ake'n, leska' be'nn
ka' nak be'nn brao, llnebia’
ake' leake'. 43 Zan re' bi
gonre ka', cha' re' lle'nere

gakre be'nn brao, llaya'l wx-
hexjra'llre gakrenre benn
Iwelljre. 44 Na' cha' notezre
lle'nere gakre be'nn lliarao,
zga'tek llaya'le gakre ka to

bemn wen llin ke be'nn
Iwelljre. 45 Le nada', Be'nn

Gorj Radj Be'nnach, kere za'a
nench gakrén be'nn nada'n,
za'a nench gakrena' be'nn
ka'! na' llsanra'll kwina'
got ake' nada', ni ke xto'l
be'nnach.

Jestsen' bayone' to be'nn
Icholre Bartimeo

(Mt.20:29-34; Lc. 18:35-43)

46 Na' bllin ake' yellen'
re Jerico. Na' ka ba llalloj
Jesusen' yell na'n ren be'nn
ka' non Le'e txhen, na'
yezikre be'nn zan, tnez na'
Ili' to be'nn Ichole llnnabe'

Imoxh. Be'nn na' re Bar-
timeo, na' nake' xhi'nn
to benn re Timeo. 47 Ka

gokbe're' badé Jesus benn
Nazareten' tnezen', na' bzo-
rawe' llosie' ne'e:

—iJesus, xhi'nn dialla ke rey
David, baya'chra'll nada'!

48 Na'll bene be'nn zan ka'
le'e znia nench kwe'e llize,
bixha be'nn Icholen' yezikre
besie' bne'e:

—iXhi'lnn dialla ke rey
David, baya'chra'll nada'!

49 Na'll brexh Jesusen', na'
lle'e be'nn ka":

—Legaxhe' nile.

Na' goxh be'nn ka' le'e, lle
ake'le'e:

—Bxenra'lle,
llaxhe' rwe'n.

50 Na'll bkwas bemnn lc-
holen' ra'llen' xhoa ko'lle'n,
na'll zejdoe' gan' ze Jesusen'.

bzolla'a, le

SINa'lllle'e le'e:
—¢Bixhan' llemro' gona'
ko'o?

Na'll bne be'nn lcholen':
—Maestro, lle'nra’' yere'ra'.

52Na'll lle Jesusen' le'e:

—Bayej nna', dan' nx-
enra'llo' na'n ba basra rwe'.

Le bare'tere', na'll bnawe'
Jesusen' gan' zeje'n.

11

Jestisen' byoe' Jerusalén
(Mt.21:1-11; Lc.19:28-40;
Jn. 12:12-19)

1 Ka ba zjake' awlloze
Jerusalén na', na' bllin ake'
yell ka' nzi'i Betfagé, na'
Betania gan' zo ya' gan' nzi'i
Ya' Olivos. Na' bse'l Jesusen'
chop be'nn ka' non Le'e
txhen na', 21le'e leake':

—Lechejchk yell da'on 1Ii'
chla' na', na' kate cho're
yellen', na' lljati're to burr
da'a yay, ni to nono nna
kwia leba', na' wsellreba',
na' yedsantereba' ganni.
3 Cha' lloj to be'nn nne'e:
“¢Bixchen llonzre ka'?”, na'
leye'e: “Xanto' na' yalljreba'
choll, le wadsantetoba'.”

4Na'll byej ake', na' le jati'
aktere' to burren' da'ba' yay
lloa' yo' da zo lloa' nez, le
bsell akteba'.

5 Na' bal be'nn ka' zjazé
ganna', lle ake' leake":

—¢Bixhan' llonre? ¢Bixchen
lisellreba'?

6 Na' goll ake' leake' kan'
goll Jesusen' leake' na'. Na'
be'e ake' latj bche'e akeba'.

7Na'llle bache'e akte' burren'
gan' ze Jesusen', na'll bxoa
ake'no xha ake' ko'll burren',
na'll bllie'ba'. 8 Leska' be'nn
zan zjake' llchirj ake' no xha
ake' tnezen!, na' ye bal ake'
bchoy ake' no xho'z yay, na'
llyixj ake'n tnezen'.

9 Na' be'nn ka' lliarao, na'
be'nn ka' nao Le'en, yeolol
ake'llosia' ake' ne ake":

—iDowe'rao Dios! iNak
la'y bemnen' za'a ganni
be'nn bse'l Xanllo Diosen'!

10 ;Ze'e nnebie' kan' bnebia'
xozxta'ollo David! jDowe'rao
Dios zo yeba!

11 Na' Dbllin Jesusen'
Jerusalén, na' byoe' lia'
yoda'o braon'. Na' bayoll
bwie' bayechjte', na' le

zayejte' gan' ne Betania ren

be'nn chllinn ka', le ba nak
ba wlle'.
Jesusen' bene' de'e yay

higon' da bibi llia
(Mt.21:18-19)

12Batey6 ka baza'a ake' Be-
tanian' bdon Jesusen'. 13 Na'
zi'tre bre're' to yay higo da
llia la'ye, na'll zeje' llwie' cha'
llian higo, bixha ka blline'n
kerebillia dan',1a'yzellianle
bi nna llin lla kwian. 14 Na'll

lle Jesusen' yay higon':

—Chras nollno gaokze da
xhixen'llbia'o.

Na'be'nnka'naoLe'enben
akre'kan' bne'en.

Jestisen'bachache'be'nnka’
llonya'alia'yoda'o braon'

(Mt 21 '12-17; Lc. 19:45-48;
Jn. 2:13-22)

15 Bde na', bllin ake' gan'
nzi'i Jerusalén. Na' ka byo'
Jesusen' lia' yoda'o braon',
na'bzorawe'llaraydoe' be'nn
ka' llon ya'a, be'nn ka' llo't,
na' be'nn ka' lla'o. Bzale'
gan' nkwa'a mell dan'llcha'a
ake',leska'bllo'nne' gan'llbe'
be'nnwe't plomka'. 16 Nollno
be'e latj te lia' yoda'on, cha'
bi da noe' go'te'. 17 Na'll
bzejnie're' leake', lle'e leake":

—Kin' nyoj xti'll Diosen':
“Rilla'n, naken ga lljak be'nn
za'a yeolol yell yelwill ake'
nada'’; na' re', ba nonren ka
to lo broj ke be'nn wan.

18 Bemn ka' nak bxoz
wnebia', na' ren be'nn ka'
lisedre ke ley dan' bzoj da
Moisésen', ben akre' kan'
bne'e na', na'll llayirjla'll ake'
akre ka gon ake' nench got
ake' Le'e, le lleb ake' Le'e,
ka nak doxhente yell, llaban
akre'kan'llzejnie're' leake'n.
19 Na' kate golen!, le baza'te
Jesusen' Jerusalén na'.

Yay higo dan' bene de'e
byechten

(Mt.21:20-22)

20 Tzir bateyd badé ake'
gan' zo yay higon', na'
bre'e akre' byechte do roe.
21 Pedron' jadinra'lle' kan'
goll Jesusen' yayen', na' lle'e
Le'e:

—Maestro, bwiakero' yay
higon' dan' beno' de'en
byechte ka'zen'.

22 Jesusen' ballie' xti'llen
lle'e le'e:

—Lewxenra'll Dios. 23 Di'll
likze llnia' re', notezre cha'
yere ya'n zo ganna': “Bkwas
na' jasé lo nisda'o”, na' bi
gakgdnere na' wxenra'llre,
wakte kan' neren'. 24 Ke
len na' nia' re', biteze
da wnnabre ka vyelwillre
Diosen', cha' wxenra'llre do
yichj do ra'llre, gonte' dan'
nnabren'. 25 Na' katen' yel-
willre Diosen', leyezi'xhen ke

no be'nne cha' bi benre' re'
nenchlekze ka', Xallo Diosen'

be'nn zo yebd yezi'xhene' da
xhinnjkere'. 26Zan cha're' bi
yezi'xhenre ke be'nne, Xallo

Dios zo yeba biyezi'xhene'ka
da xhinnj ke re'.

Yel llnebia' ke Jestisen'
(Mt.21:23-27; Lc. 20:1-8)

27Na'll ballin ake' Jerusalén
na' da yobre, na' chak da
Jesusen' lia' yoda'o braon',
jabi'y bxoz wnebia' ka', na'
be'nn ka' llsedre ke leyen!,
na' ren be'nn gor brao ke
be'nn Israel ka'. 28 Na'll lle
ake' Le'e:

—¢Bi yel llnebia' napo!
llono' da ki? ¢No benn yel
llnebia' llono' ka'?

29 Jesusen' ballie'
ake'n, lle'e leake":

—Leze de to_ da nnabra'
re', na' cha' yelli're xti'lla'n,
na'll yepa' re' bi yel llnebia'n
llona' da ki. 30 jNoxhan' bse'l
Juan na', be'nnen' bhchoa
be'nn nis? ¢Diosen' bse'l le'e
o cha' bennachen'? Leyelli'i
xti'lla'n.

31 Na'll lloe'rén lwellj ake'
di'll, ne ake':

—Cha' nnello Dios bse'l
le'e, na' ye'e lli'o: “¢Bixchen
ke byejle're ke le'e cha'?”
32 Na' leska' cha' nnello
be'nnachen'bse'l le'e, bi gak.

Ka' bne ake', le lleb ake'
be'nn yell, le yeolol ake' bye-
jle' ake' da li Diosen' bse'l
Juan na', nench be'e xti'lle'n.

33Na'll lle ake' Jesusen":

—Binnézeto'.

Na'll Jesusen' lle'e leake':

—Leska' nada' bi yepa' re'
no benn nada' yel llnebia'n
da llonrena' ki.

xti'll

12

Jestisen' be'e di'll ka ben
be'nn wen llin be'nn bi llon

wen
(Mt.21:33-46; Lc. 20:9-19)

1 Jesusen' bzorao llze-
jnie're' leake!', llsa'krebre' da
ka'ne'e:

—To be'nn goze' lba uvas,
na' bzechje'n re'je, na' bene'
to ga wsie' uvas ka', na' bene'
to yo' sib ga lljasé be'nn gap
len.

'Na'll bkwa'nne' yellrion'
lo na'a be'nn wia ake'n de
achj wej, na'll broe' nez zeje'
zi'te. 2 Kate bllin lla wachib
ake' uvas ka', base'le' to
be'nn wen llin ke'en nench
lljaxhie' ka to da llaya'le'
na'. 3Na' be'nn wen llin ka'
be'x ake' le'e, ben ake' zi'
ke'e, na' base'l ake' le'e bibi
bayoe' ake' le'e. 4 Na'll xan
yellrion' bse'le' be'nn yobre;
leska' bda'a ake' le'e yej, ben
akte' we'e yichje', ye to chi'i
bchachrén ake' le'e. 5 Na'll
base'lkze' be'nn yobre, na'
leska' bet akte' le'e. Na'll
base'le' be'nn zan, leska' bal
be'nn ka' ben ake' zi' ke ake',
na'ye bale' baso't ake'.

6'Na' zo ye to xhi'nn kwine'
bi ti'che nllie're' kwis, na'
bayoll na', lleln ke lle'nre'
bse'lebe' ne'e: “Xhi'nna'
ni wap akjebe' bara'nne.”
7 Bixha benn ka' nlan lba
uvas ka'! ka bre'e akre'
xhi'nne'n, na'll lle Iwellj
ake': “Be'nn nin' xhi'nn xan
re'jen', lebe' yegamn ren dan'
de ke xabe'n, ledd gotllobe'
na' gak dan' kello.” 8 Na'll
bzap akebe', bet akebe!, brej
akebe'lore'jen' jaza'l aktebe'
ko'llre.

9 Na'll Jesusen' bnnabre'
leake':

—¢Akre ka llakere? ¢ Akre gon
xan yellrion' ke be'nn ka'?
Chej kwine' wlleyie' ke be'nn
wen llin ka', na' yeyone' yell-
rion' rallna'a be'nn yobre.

10”;Bi nna wrabre kan' nyoj
xti'll Diosen'? Nen:

Yej dan' bi byo'rall be'nn
wen yo' ka', gonrén
ake'llin,

len na' ba naken yej skin.

11 Da ni ben Xanllo Diosen’,
na' naken zi yebanello.

12 Na'll gokra'll ake' go'x
ake' Le'e, ka bayejnie' akre'
ke leake'n be'e di'llen' nak
ka'; na' blleb ake' be'nn yell,

na' bsan ake' bibi ben akre'
Le'e, na' zjayake'.

Dan'llaya'l gaxhjrao be'nn
linebia’

(Mt.22:15-22; Lc. 20:20-26)

13 Na' bse'l ake' bal benn
fariseo ka', na' ye bal be'nn
ka' non txhen Herodes na',
nench lljalej ake' di'll lloa'
Jesusen', na' ga't da lljataorén
ake' xhia. 14Ka bllin ake' gan'
zoe'n, na'll lle ake' Le'e:

—Maestro, nnézeto' nako'
be'nn lloe' di'll 1li, bi llzi'o
loa'xti'll bemnach, na'toz ka
llonro' yeolol be'nne, na' 1I-
roe'ro' lixhej kan' zej xhnnez
Diosen'. ¢Llonen bien chix-
hjto' da llnnab be'nnen' nak
le zeraoze wnebia', be'nnen'
llia Roma? ¢Wyixhjto'n o cha'
bi chixhjtom? ¢Bi ka nezo'
rwe'?

15Na' le bayakbe'tere' kere

do ra'll ake'n llnnab akre'
Le'e, na'll lle'e leake':

—¢Bixchen lle'nere kwejre
nada' di'lle? Lewroe'chk
nada' to xhmellren'.

16 Na'll broe' akre' Le'e ton,
ka bre're' mellen', na'll lle'e
leake':

—¢Noxha raon' da'a le' mell
ni? ¢Noran'nyojle' ni?

Na'll lle ake' Le'e:

—Ke César, be'nnen'

19!

17Na'll lle Jesusen' leake":

—Da na ke César
lewayoe'n le'e; na' da llaya'l
we're Dios, lewe'n Dios.

Na'llaban akre' kan' ballie'
xti'll ake'n.

Bnnab ake' akren' gak kat
yeban be'nn wat ka'

(Mt.22:23-33; Lc. 20:27-40)

. 18 Na'll be'nn saduceo ka'
jake' rawe'n. Na'be'nn ki ne

ake' bi de yeban be'nn wa-
ten', na'll bnnab akre' Le'e:

19 _Maestro, da Moisésen'
bzoje' cha'to be'nn byio gate',
na' bagamn no'r ke'e, na'
nono xhi'nn ake' bzo, na'
be'nn bi'ch be'nn wat na',
llaya'l yezie' no'r wazeb na',
nench nnj't xhinn dialla ke
bi'che'n. 20 Na' bzo gall bi'ch
ake, be'nn nelle bchayne'e,
na' le gotte' nono xhinne'
bzo. 21 Bemn wllope na', le
bazi'te' no'ren', na' leska'
le gotte' nono xhi'nne' bzo.
Na'll bazi'i be'nn wyonne
na' le'e, lekze ka' gok ke'e.
22 Na' ka' gok ke toto bemnn
ka' bzorén no'ren' bayate
be'nn gall ka', na' ni toe' bi
bzo xhi'nn ake' wasa't ake',
bayoll na' gotrén no'ren'.
23 Bixha kat yeban be'nn
wat ka', ¢nore' gak xhyio
no'ren', le yeolol be'nn gall
ka'n bzorene'?

1I-

24 Jesusen' ballie' xti'll
ake'n:

—Llakchixere le billejnie're
kan' ne xti'll Diosen', na' bi
nnézere akren' nake yel wak
ke Diosen'. 25Katyebanbe'nn
wat ka', bill wchayna'a ake!',

ni ke we'e akze' xhinn ake'
wchayna'a akbe', le gak ake'

ka angl be'nn lla'a yeba. 26 Ka
nak dan' nnabre cha' yeban
be'nn wat ka', ¢bi nna golre
dan' bzoj da Moisésen' gan'
llian kan' balwill Diosen' le'e
toloyayye'chedalleye? Lle'e
le'e: “Nada' naka' Dios be'nn
lloe'rao Abraham, na' Dios
be'nn lloe'rao Isaac, na' Dios
be'nn lloe'rao Jacob.” 27 Le
Diosen'binake' Dios ke be'nn
wat, nakse' Dios ke benn
ban. Na'llen' nia', ni ke lle-
jnie'zere dan' neren'.

Dan' nakll da brao llaya'l
gonllo
(Mt.22:34-40)
28Tobe'nn ka'llsedre keley
dan' bzoj da Moisésen' ze'e
lizenaye' ka lloe'rén Jesusen'
be'nn ka' di'lle, na' gokbe're'
kwasro balli'i Jesusen' xti'll
ake'n, na' bnnabre' Le'e:
—¢Noren' nakll da brao dan'
nllia Diosen' bia'a gonllo rao
yeololten?
29Na'll goll Jesusen' le'e:
—Da nin' da nak da lliarao
raoyeololte dan'nllia Diosen'
bia'a gonllo: “Re' be'nn
Israel, lewzenay, toze Xanllo
Diosen' nake'. 30 Na' llie'ro'
Xanllo Diosen' do yichj do

ra'llo'.” Da na'n_da nakll
lliarao gonllo. 31 Na' da

wllopen' ka rebze naksen:
“Llie'ro' be'nn lwelljo' kan'

nllie' kwino'.” Billre bi de da
nakll lliarao ka da ki.

32 Na'll ne be'nnen' llsedre
ke leyen":
—Wakse, maestro, da wen

kwis kan' ne'on. Toze Diosen'
nakse, nollno llra' ye to ka

Le'e. 33 Na' llie'lloe' do yichj
dora'll-llo, na'llie'llo lwelljllo
ka nllie' kwinllo, za'kllen
kerke da gotllo no bayi'x, na'
wzeylloba' we'raollo Dios.

34 Jesusen' gokbe're' ballie'
xti'llen kwasro, na'll lle'e
le'e:

—Kere da xhen yalljen

nench Diosen' nnebie'
yichjra'llda'on.
Na' nollno bayaxhjkze

billre da nnab akre' Le'e.

¢Nonak dialla Criston'?

(Mt.22:41-46; Lc. 20:41-44)

35Jesusen' llzejnie're' be'nn
ka' lla'a llyo' yoda'on, lle'e
leake':

—¢Bixchen neze be'nn ka'
llsedre ke leyen', Criston'
nake' xhi'nn dialla ke rey

David? 36 Rencha' kwinkze

Daviden' bne'e kon ka bze-

jnie' Spiritu ke Diosen' le'e:

Xanllo Dios golle' Xana'n:

“Blle' kwita'n ni,

na' gona' yeolol be'nn ka'
llwie' rwe'n, wxhexj
yichj ake' wzenay ake'

' ”
37 Cha' kwinkze Daviden'
ne'e nake' Xane', jakxha gak

nello Criston' nake' xhi'nn
dialla ke Daviden'? Le kwin
Daviden' golle' le'e: “Xana'.”

Be'nn zan benn vyell
llazra'll ake' llzenay ake'
xti'lle'n.



San Marcos 12:38

Jesusen' golle' be'nn ka' llse-
dre ke leyen'de do'l ke ake'
(Mt.23:1-36; Lc.11:37-54;
20:45-47)
38 Rawe llzejnie' Jesusen'
be'nn ka', na'll lle'e leake':
—Lewiaya'nn kan' llon
be'nn ka' llsedre ke ley dan'
bzoj da Moisésen', llawé akre'
llak ake' to ra'll tonne da
cha'o, na' gap be'nne leake'
bara'nne do lao ya'a. 39 Na'

leake' 1l-lan ake' kwe' ake'
ga llbe' be'nn brao lo yoda'o
ka', na' leska' llon ake' do
ga llak wao. 40 Na' llka'a
ake' rill no'r wazebe, na' da
llde' akre', scha llze ake' kate
llalwill ake' Diosen' nechkze

ten ka'ze. Da xhen da de
sa'kzi' be'nn ka' kan' llon
ake'n.

To no'r wazeb be'e mell
(Lc.21:1-4)

41 Ka lli' Jesusen' kwite
ga llia gan' llgo' ake' mell
ke yoda'on, na' llwie' ka
ligo' be'nn ka' mell, be'nn
zan be'nn wnia' ka' ligo'
ake' da xhen. 42 Ka bllin to
no'r wazebe, na' nake' no'r
ya'che, broe' chop mell da'o
da bibi za'ktek. 43 Na'll goxh
Jesusen' be'nn ka' non Le'en
txhen na', lle'e leake':

—Di'll 1i llepa' re', ka no'r
wazeb ni, nake' be'nn ya'ch
da'o, da xhenll za'k dan'

broe'n kerke da bro'be'nnka'
yela'. 4 Le be'nn ka' bro' ake'

da ba bago'nne, zan ka nak
no'ren', rao yel ya'ch ke'en
be'e ka da lallibe de ke'e.

13
Jestsen' bdixjwe're' wllin
llayechinnj ake' yoda'o braon'
(Mt.24:1-2; Lc. 21:5-6)

1 Ka ba llaza'a Jesusen'
yoda'o braon', to be'nn non'
Le'e txhen golle' Le'e:

—iMaestro, bwia ke da xhen
nak yoda'on, na' leska' da
xhen nak yej ka' naken na'!

2 Jestsen' ballie' xti'lle'n,
lle'e le'e:

—Ka nak yo' xhen ki
llwiare, wllin lla wayinnj
ake'n, ni to yej ngo'd lwellje
biyega'nne.

Kan'gak kat bazorez way-
ollyellrion'

(Mt.24:3-28; Lc.21:7-24;
17:22-24)

3 Na' jake' ya' gan' nzi'i
Ya' Olivos, na' llga'nnen
chla' gan' zo yoda'o braon!,
na' bllie', na'll Pedron' na'
Jacobo, na' Juan, na' Andrés
na', jannab akre' Le'e to
wraze:

4 —Bnechk neto', ¢batxhan'
gak kan' ba bne'on? ¢Akxha
gakze nnézello katen' ba zo
rez gak yeolol da ki bne'o ni?

5Jesusen' ballie' xti'll ake'n:

—Lewiaya'nn kwasro,
notno siye'e re'. ¢ Belnn zan
yednné ake' nak ake' Cristo.
Na'siye'e ake' be'nn zan.

7’Kate yénere ba za'a wdile,
ballakwdile, billebre,le ka'n
dekz de gak, na' kere le way-
ollte yellrio na'n. 8 Na'll tile
totoyell, na'llyellxhenrenye
toyell xhen, na'xo' do gateze,
na' gak win, na' bi gak bi
nne, kone ka' sorao yellayrao
be'nne lla'a yellrio.

9 'Lewiake, lljwa'a ake' re'
do rao koxchis, na' do lo
yoda'o ka', na' chintat ake'
re', lljwa'a ake' re' no rao
rey, no rao be'nn wnebia'

ka' ni kia' nada', na' ka'n
we'rén akre' xti'lla'. 10 Na'
llonen bien nneze be'nn lla'a
doxhen yellrio Di'll Wen ke
Diosen'. 11 Katen' lljwa'a
ake' re' rao be'nn wnebia'
ka', bithi gdkere cho'rizre da

zed akre nnere. Kat ba zere
rawe na', gonn Diosen' di'll

yelli're xti'll ake'n, na' kere
re'kzen' nnere, Spiritu ke
Dios na'kzen' wzejnie'n re'.
12 Kana' bal be'nn wayechj
ake' gon ake' benn bi'ch
ake' ka', rao na'a be'nn got
leake', na' nni't be'nn gon
ake' xhi'nn ake' ka', rao na'a
be'nn got ake' leakbe', na'
nni't be'nn wayechj ake' gon
ake' xaxhna' ake' ka', rao
na'a be'nn got leake'. 13 Na'
yeololte be'nn wie akre're' ni
kia'nada', na'noteze be'nn se

war wxenra'lle' nada' llinte
lla gate', le'en yera.

14 "Daniel be'nnen' be'e
xti'll Dios kana' bzoje',
wllin lla so da zban da ke
wayazra'll Dios. (Be'nn 1lol
di'll ni laya'l chejnie're')
Na' kat re're ba zo dan' gan'
bi llaya'l son, kana' be'nn
lla'a Judean' llaya'l wxhonnj
ake' lljake' do ya' da'ore.
15 Be'nn d& yichjo rille!, bi
llaya'l wayetje' wayoe' 1o yo',
lljaxhie' no xchinraze'. 16 Na'
be'nn da lyi'xe, bi llaya'l
wabie' lljaxhi'i xhara'ne'.
17 Naken nya'chraz ke no'r
noa' xhimne, na'no'r ka' nka'
bda'o ka lla na'. 18 Lennab
rao Dios katen' gak da ki
bi gaken be'o zay. 19 Da
xhen yellayrao be'nne kate
Llin llan', kan' bxe Diosen'
yellrio nono nna yellayrao

kateken'yellayrao ake'kana',
na'yeyollna', billbi ga'te ye to
ka len. 20 Chenak Diosen' bi
gone' kwexhen kan' llaken,
ni to nono yerakze, zan ni ke
be'nn ka' ba breje' na', ni ke
leake'n gone' kwexhen.
21°'Na' cha' kana', no yerize
re': “Leda, zote Criston'
ganni”, na' “Lechej ganna'
zoe', bi chejle're. 22 Be'nn
zan be'nn wxhiye'e cha'a
yellrion', nne ake' leake'n
nak Criston', na' leake'n lloe'
xti'll Diosen'. Gon akte' yel
wak, na' billre da yebane
be'nn ka' kon ka siye'e ake',
nxhollte wxoayay ake' be'nn
ka' ba brej Diosen'. 23 Na'
lesé xhnid ka nak ba llepa'
re'yeolol kan' gonen nna'.

Kan' gak kat yed Jesu-
criston'dayobre

(Mt. 24:29-35,
Lc.21:25-36)

24°’Na' ka nake lla ka yeyoll
yellayrao be'nn ka', kana'
willen' yecholen, leska' be'on
bill wsenim. 25 Berj ka'
llia le' yeban' yexj aken,
na' yel wak ke yebéan' dan'
nga'chen, gaken ka llak
yellrion' kat llxho'. 26 Kana'll
re'e be'nn ka' lla'a yellrion'
nada', Be'nnen' Gorj Radj
Be'nnachen', za'a radj bej
ka' nsa'a yel wak xhen ren
yel beni' xhen kia'n. 27 Na'll
wse'la' angl kia' ka', yetop
ake' be'nn ka' ba breja
doxhente yellrio, ga zeraoze
llayollen, na' ga zeraoze
llayoll yeba.

28 ’Lechejnie’ ka di'llen'
we'rena' re' ke yay higo

42-44;

na'' Kat ba llaga' xhla'ye
na', llnnézere ba rez llin lla
yeyo'llo rinne. 29 Na' lekze
kate re're ba llak da ke nxhia
kan' ba bnia' na', kana'll
nnézere ba zo rez yeda' da
yobre. 30Da li llnia' re', be'nn
ka'lla'a nna', nna nban akte'
kate sorao gak da ki. 31 Ka
nak yeban' ren yellrion' wllin
lla kat te ke, zan ka nak
xti'lla'n kere da te ke ka'zen'.

32°Zan nono nneze bi llan’',
bi horen' gak ka', ni angl ka'
ni't yebda na', ni nada'. Toze
Xa'Dios na' nnezre'.

33 ’Ke len na!', lewia, lesé
xhnid, leyelwill Dios, le
bi nnézere baten' yeda' da
yobre. 34 Gonen rebze ka ke
to be'nne bro' nez zeje', na'
bkwa'nn rille', na' bkwa'nne'
da gon toto be'nn wen llin
ke'e ka', na' be'nnen' bze
llapen', lle'e le'e bi tase', na'
wnne'e yere. 35 Leska' re!,
lesé xhnid, le bi nnézere bi
llan' wara' xan yo'n, cha' ba
lize yere o cha' do llere o

kat ba bell lekw o cha' do
ba lleni'. 36 Le nxholl kate
ware'en, yeddi're' re' tasre

kwis. 37 Da ni llnia' re', na'
lekze ka' nia' yeolol be'nne;
les6 xhnid.

14

Llayirjla'll ake' akre gon
ake' go'x ake' Jestisen'
(Mt.26:1-5; Lc.22:1-2; Jn.
11:45-53)
1 Ye chop llare llin Inni
paskwn!, katen' llao ake' yet
xtir da bi nchix kwa binn; na'

be'nn ka' nak bxoz wnebia'
ren be'nn ka' llsedre ke ley

dan' bzoj da Moisésen', lloe'

ake' di'll akre ka gon ake'
siye'e ake' Jesusen', na' go'x
ake'Le'e, na' yeso't ake' Le'e.
ZNa' ne ake':

—Bi go'xlloe' rao Innin'
nench ke gakbe'e be'nn yell,
na' gon ake' da nne.

To no'r bwazje' ceit xhix
yichj Jestisen'

(Mt.26:6-13; Jn. 12 :1-8)

3Na'zo Jesusen' Betania rill
be'nnen' re Simén, be'nnen'
goke yillwe' dan' ne lepra.
Na' ka llie' llawe' na', bllin
to no're no'xe' to lmet de yej
cha'o, na' yollen ceit da la'
xhix nzi'i nardo, na' za'ken
da xhen; le bla'te' Imeten' le
bwazjte'n yichj Jesusen'. 4 Na'
bale be'nn ka' zjalla'a ganna'
goklla'a ake', na'll lle lwellj
ake":

—¢Bixchen benditjerize

no'ren' ceit xhixen'? 3 Wenre
chenak be'te'n ke to da llon
be'nn gan chonn gayoa (300)
lla 1lin, na' gakrene'n be'nn
ya'che.

Na'll bi ne bi zill ake!, lle
ake'no'ren'.

6Na'Jesusen' lle'e leake":

—Waljezen. ¢Bixchen llere'

ka'? Da wen na' bene' ka'.
7Ka nak be'nn ya'ch ka' lla'a

akse' radjren', na' wakse
gakrén akre' batteze, zan ka
nak nada', nna'zen' zorena'
re'. 8 Ka nak dan' bwazj
no'ren’' ceit xhixen' yichja'n,
ba bentegue' ke da llaya'lkze
gon ake' kat ga'cha'n. 9Di'll
li nia' re', doxhen yellrio do
gateze lljatixjwe' be'nn Di'll
Wen dan'llzejnie' kia'n, dekz
de yene be'nn ka', kan' ben
no'r ni, nench lljadinra'll ake'
le'e.

Judas bchebe' gone' Jestisen'
rao na'a bxoz wnebia' ka'

(Mt.26:14-16; Lc. 22:3-6)

10 Na'll Judas Iscarioten'
be'nnen' ren radj be'nn
chllinn ka', byeje' rao bxoz
wnebia' ka'! na' bchebe'
gone' Jesusen' rallna'a ake'.
11 Ka ben akre' ka', bawé
akre' kwis, na'll bcheb ake'
we'e ake' le'e mell. Na'll Ju-
dasen' bzorawe' llayirjla'lle'
akre gone' gak latje' gone'
Jesusen' rallna'a ake'.

Jesusen' broe're' kan' gon
ake' lljasa'ra'll ake' yel got
ke'en

(Mt.26:17-29; Lc.22:7-23;
Jn. 13:21-30; 1Co. 11 :23-26)

12 Bllin lla nell Inni kat llao
ake'yet xtir dan' binchix kwa

binn, leska' llot ake' xhi're
nench lljasa'ra'll ake' kan'
babej Diosen' xozxta'o ake'
ka' gan' nzi'i Egipto. Be'nn
ka'nao Le'enlle ake' Le'e:
—¢Gaxhalle'nro'lljasinia'llo
da gaollo ke Inni paskwn'?

13 Na'll bse'le' chop be'nn
ka' non Le'e txhen, lle'e
leake':

—Lechej yellen', na' kat
cho're na', le wallaytere to
be'nn zanzoa leo nis xhichje',
na' le nnaotere'. 14 Na' gan'
wayoe' na', na' cho're, na'
yere Xan yo'n: “Maestron'
ne'e ki: ¢Gan' zo yo' gan'
gaorena' be'nn ka' non nada'
txhen ke Inni paskwn'?”
15Na'll le wroe'tere' re' to yo'
da zo ye to kwia yichje ba zon

xhnid. Ganna'le wsinia'tere
dan' gaollon'.

16 Na'll byej chop be'nn ka',
kabyo' ake'yellen' gokte dox-
hen kan' golle' leake'n, na'
bsinia' ake' ke Inni paskwn'.

17 Ka betj lle' na', bllin ren
Jesusen'be'nn chllinn ka' gan'
zo yo'n. 18 Na' bllie' gan' gao
ake'n, na'lle'e leake":

—Di'll likze nia' re', to re'
llaorenre nada' txhen, gonre

nada' rallna'a be'nn ka' llwie
nada'.

19 Na'll bzorao gok akre',
na' twej twej ake' llnnab
akre' Le'e:

—¢Kere nada'n gonriza' ka'
La?

20 Na'll lle'e leake':

—To re' rao be'nn chllinn
ki, llrabjrenre nada' yet

xtir kerén' 1o ye'nnen', le'en
gonre' nada' ka'. 21 Ka
nak nada', Bemn Gorj Radj
Be'nnach, ka nyojkze kia'n
got ake' nada', zan jnya'chraz
naken ke be'nnen' gon nada'
rallna'a be'nn ka'' Wenre
chenak bi bzokze' yellrion'.
22 Na'll ka ba llao ake!
na', bxhie' yet xtiren', na'
benla'ye'n, na' bxhoxhje'n
be'en leake', na' bne'e:
—Lesi'n, len na' naken kw-
erp kia'.
23Na'll bxhie'leo da'on, na'
be'e yel llioxken ke Dios, na'll
be'e leake' xis uvan' we'e
yeolol ake'. 24 Na'lle'e leake":
—Da ni naken xchena', na'
larjen ni ke be'nnach, na' lI-

roe'n sorao to da kobe dan'
bcheb Diosen' gone' gakrene'

be'nnach. 25 Di'll likze nia!,
bill ye'ja' xis uvan' llinte 1lla
kat yeye'ja'n da yobre gan'
linebia' Diosen'.

Jesusen' bne'e kan' gon Pe-
cLirgn' bi wchebe' cha' nombie'
e'e
(Mt.26:30-35; Lc. 22:31-34;
Jn. 13:36-38)

26 Bayoll bel ake' da be'rao
ake' Diosen', na'll bllach ake'
zjake' gan' zo ya' gan' nzi'i
Ya' Olivos. 27 Na'll lle Jesusen'
leake":

—Nna' lle! yeololre
gakgdnere, na' wkwa'nnre
nada', gak kan' nyoj xti'll
Diosen' nen: “Gota' be'nnen’
llap xhi'r ka', na' gaslas
xhi'r ka'.” 28 Na' kat wasbdn
Diosen' nada' radj be'nn wat
ka',wabiarawa'raore waya'a
Galilean'.

29Na'll lle Pedron' Le'e:

—La'kze cha' yeolol be'nn
ki wkwa'nn ake' rwe', nada'
bi wsanra'lla' rwe'.

30Na'll lle Jesusen' le'e:

—Da 1li kwis llepa' rwe!,
za kwellre lekwn' da wllope
nna' lle', kat gak chonn ras,
ni ke wchebzo' cha' nombia'o
nada'.

31 Na' Pedron' yezikre lle'e
Le'e:

—La'kze cha' gatrena' rwe',
kbat nnia' bi nombia' rwe'.

Na'll toz ka' bne yeolol
akte'.

Jesusen' balwille' Diosen' lo

re'j gan' nzi'i Getsemani
(Mt.26:36-46; Lc. 22:39-46)

32 Bllin ake' gan' nzi'i Get-
semani, na' lle Jesusen' be'nn
ka'non Le'e txhen na':

—Gannize lekwe!,
llje'rena' Diosen' di'lle.

33 Na' bche'e Pedron', ren
Jacobo ren Juan na', na' ba
bzorao llakya'chre'. 34 Na'
lle'e leake':

chak

—Waballakya'chra'llda'wa'n

kwis, llaka' ka be'nn le gatte,
na' gannize lega'ye, lewnna'
yere.

35 Na'll bdie' ye ra'te,
na' bche'k xhibe', blle'ke’
jano'pte' rao yo, na' bzorawe'
llalwille' Dios bnnabe' cha'
wak ten ka'ze, bi gak ke'e
kan' ba zo gak ke'e na'. 36 Ka
llalwille' Dios na'n, bne'e:

—Xa Dios, rwe' llak llono'
yeololte, benchga bi sa'kzia'
kan' ba zo gak na', zan bi
gak ka lle'nra' nada', kon ka
nnekzo' rwe' gak.

37 Na'll le zayejte' jawie'
be'nn ka' nkwanne'n, na'
jadi're' leake' tas ake' kwis.
Na'll lle'e Pedron':

—Simon, ¢bixchen le taso'
kwis? ¢Bi gok wchacho' bich-
galen' choll da'ozen'? 38 Bi
tasre, lewalwill Dios nench
ke gon da xhinnjen' re' gan.
Nnezra' lo yichjra'llda'oren’
lle'nere wnna'renre nada'
yere, na' kwerp kerén' bi
zoen.

39 Na'll zeje' da yobre,
je'rene' Diosen' di'lle kan' ba
bnekze' da nell na'. 49 Ka
balline' da yobre, leska' tas
ake', le lliacha' bichgalen'
ko'll rao ake'n, ni ke bi
llallel akzre' bi ye ake' Le'e.
41 Da wyonn rase zayeje', na'
jadi're' leake' tas ake', na'll
lle'e leake':

—ijLetas, lewazi'ra'lll Ba
gok to kat, ba bllin 1la, nada’,
Be'nn Gorj Radj Be'nnach,
gaka' rallna'a be'nn wen
da xhinnj ka'. 42 jLewayas,
lewayo'o!  Gannize bha ze
be'nnen' gon nada' rallna'a
be'nn ka'.

Kan' gok kan' be'x ake'
Jesusen'

(Mt.26:47-56; Lc. 22:47-53;
Jn. 18:2-11)

43 Na' zete Jesusen' lloe'
di'll na', kat bllindo Judas
be'nnen' ren rao be'nn
chllinn ka', nche'e be'nn zan
be'nn no'x no spad no yay,
be'nn bse'l bxoz wnebia' ka',
na' be'nn ka' llsedre ke ley
dan' bzoj da Moisésen', na'
be'nn gor brao ka'. 44 Na'
Judasen' be'nnen' bhde Le'e
rao na'a be'nn ka', golle'
leake' akren' gone' wroe're'

non' go'x ake'. Na'll lle'e
leake":

—Kon be'nnen' wno'pa'
na', lekzen. Na' lego'xe!,

lewcheje', na' lewache'e.

45 Na'll kate blline'n, le
jabi'yte' gan' ze Jesusen' lle'e
Le'e:

—Maestro.

Na' le bno'pte' Le'e. 46 Na'
be'nn ka' nche'e Judasen', le
be'x akte' Le'e, na'll bchej
ake' Le'e.

47 Na' to be'nn ka' ze
ganna', le brejte' spad ke'en
bdine'n be'nnen' nak be'nn
wen llin ke bxoz braon/,
bchoyte' chla' naye'. 48 Na'
bne Jesusen', lle'e be'nn ka':

—¢Bixchen llonre nada' ka
to be'nn wan, za're zadxi're
nada' kone spad, na' ren yay?
49 Rencha' yeo lla bzorena'
re', broe'ra' re' lo yoda'o
braon', na' bi be'xre nada'
kana'. Na' ka nak llak da ki,
llak ka' nench llak kan' nyoj
xti'll Diosen'.

50 Kana' yeolol be'nn ka'
nao Le'en, baxhonnj ake'
bsanra'll ake' Le'e.

To be'nn we'o bxhonnje'

51 Na' to bi we'o naobe'
Jesusen', na' llelbe' toze
xchan, na' be'xrén akebe'.
52 Bixha to ballojzbe' lo
xchan, mna' bsanra'llbe'n
baxhonnjbe' gal yidzbe'.

Bche'e ake' Jesusen' gan'
gak yel koxchisen'

(Mt.26:57-68; Lc. 22:54-55,
63-71;Jn. 18:12-14, 19-24)

53 Na'll jwa'a ake' Jesusen'
raobxozbraon', na'llbadope’
bxoz wnebia' ka', na' be'nn
gor brao ke be'nn Israel ka',
na' ren be'nn ka' llsedre ke
ley dan' bzoj da Moisésen'.
54 Pedron' nawe' zi't zi'te, ka
byo' ake' rill bxoz braon',
na' rene' byo', na' blle'rene’
txhen be'nn ka' llap yoda'o
braon', balle're' lloa' yi'n.

55 Na' bxoz brao ka' ren
be'nn wnebia' ka', llayirjla'll
ake' bi da gao ake' xhia ke
Jesusen', na' chan di'll ke'e,
na' got ake' Le'e. Na' bibi
ballel akre'. 56 Bal ake' ziye'e
ake' 1l-lliayi'll ake' Le'e, na'
bill dile xti'll ake' ka ne ake'.

57Na'll bzolla'a be'nn lloe' ak
di'll wxhiye'e, ne ake':

58 _Neto' ba béneto' bne'e:
“Nada' yechinnja' yoda'on
dan' ben bennache, na'
chonn llaze wayontia' ye to
yoda'o da bi gon be'nnach.”

59 Na' bi llakse toz di'lle ka
ne yeolole'.

60Na'll bzolla'a bxoz braon'
rao be'nn zan ka', na'll lle'e
Jesusen':

—¢Bibi nnekzo' ka nak dan'
II-liayi'll be'nn ki rwe'n?

61 Na' Jesusen' bi balli'kze'
xti'lle'n, zeteze lliteze, na'll

lekze bxoz braon' da yobre
lle'e Le'e:

—¢Bixha  rwe'n nako'
Criston', Xhi'nn Dios be'nn le
zeraoze nakla'ye?

62Na'll lle Jesusen' bxozen':

—Nada'n, na' re're nada',
Be'nnen' Gorj Radj Be'nnach,
lljallia' kwit Xanllo Dios
be'nnen' nap yel wak xhen,
na'll re're' katen' yeda' yetja'
le' yebdn' radj bejen'.

63 Na'll bxoz braon' bche'z
xhara'ne' nench wroe're' da
xhinnj kwisen' bne Jesusen',
na'lllle'e be'nn ka':

—Bill vyalljello be'nn se
gawe' xhia ke be'nn ni.

64 Ba bénere kan' bnne'e ke
Diosen'.  sAkre ka llakere?

¢Akre gonllo ke'e?

Na' yeolol be'nn ka' bchoy
ake' ke'e gate'.

65 Na' bal ake' bzorao ake'
lixi't ake' xhe'n yichjrawe',
llsej ake' rawe'n, na' llba'll
ake'Le'e, na'll lle ake' Le'e:

—iBnneya'chk noxhan'
bra'll rwe'!

Na'll be'nn ka'llap yoda'on
ligap ake'lloa'rawe'.

Pedron' bi bchebe'
nombie' Jesusen'

(Mt. 26:69-75; Lc.22:56-62;
Jn. 18:15-18, 25-29)

66 Na' Pedron' llie' lia'te
radj be'nn ka', ka bllinkze to
no'r wet ke bxoz braon'. 67 Ka
bre're' Pedron'lli'rene' be'nn
ka' lloa' yi'n llayaye', na'll 1I-
wiaya'nne'le'e, na'lle'e le'e:

—Ren rwen nakreno'
Jesusen' txhen be'nn
Nazareten'.

68 Na' Pedron' bi bchebe!,
na'bne'e:

—Binombie', nike nnezzra'
bin' ne'o.

cha'

Na'll jazedoe' lloa' yo' na',
na' le bllellte lekw. 69 Na'll
no'r weten' llwiaya'nnkze'
le'e da yobre, na' lle'e be'nn
ka'lla'ana':

—Ren be'nnen' ze ganna'
nake' be'nn ka' txhen.

70Na'da yobre bi bchebkze
Pedron'. Gok ye choll kat
be'nn ka' zjalla'a ganna' da
yobre lle ake'le'e:

—Li nakreno' be'nn ka' tx-
hen, da lijen!, le lekze be'nn
Galilea rwe', nakbie'ze nne'o
kan' nne be'nn Galilea ka'.

71 Na' le bzoraote bnne'e
znia, lle'e be'nn ka":

—Da li rao Dios bi nombia’
no be'nnen' nere ka'.

72 Na' le bllellte lekwn' da
wllop rase. Kana'll jadinra'll
Pedron'kan'goll Jesusen'le'e:
“Zakwellre lekwn'da wllope,
gak chonn ras bi wchebo'

cha'nombia'onada'.” Kana'll
jadinra'lle', na'll bllelle' kwis.

15

Bche'e ake' Jestisen' rao Pi-
laton'

(Mt.2 11-14;
Lc.23:1- 5]n 18 :28-38)

1 Kate byeni' na' badop
bxoz wnebia' ka', na' be'nn
gor brao ke be'nn Israel ka',
na' ren be'nn ka' llsedre ke
ley dan' bzoj da Moisésen',
na' yeololte be'nn ka'llnebia'
Israel, na' bchej ake' Jesusen',
na'll jwa'a ake' Le'e rao
Pilaton'. 2 Pilato na' bnnabre'
Le'e:

—:iRwe'n nako' Rey ke be'nn
Israel ka'?

Na'll ballie' xti'll be'nnen',
bne'e:

—Kan'
naka'.

ba bnekzo' na'

3 Na' bxoz wnebia' ka!,
llaral akre' ll-lliayi'll ake'
Le'e. 4Na'll da yobre llnnabe
Pilaton' Le'e:

—¢Bibi nekzo'? Bwiake da
zan dan'll-lliayi'll ake' rwe'n.

5 Na' Jesusen' chras billbi

bnekze'. Na'll llabane Pila-
ton' kwis.

Bchoybia' ake' gat Jesusen'
(Mt.27:15-31; Lc. 23:13-25;
Jn. 18:38-19:16)

6 Na' de to da llon ake' yeo
iz, yesan Pilaton' to be'nn yo'
rill ya kat lla'l Inni Paskwn!,
kon be'nn nnab be'nn yell.
7Na'tobe'nnre Barrabés yoe'
rill yan', lla'rene' be'nn yob
akre'le bxe ake' to wdile, na'
baso't akte' be'nne. 8 Be'nn
zan badope, na' jake' jannab
ake' wasdan Pilaton' to be'nne
kan'llonkze' yeo iz. 9Na'll lle
Pilaton'leake':

—¢We'nere wasana' Rey
kerén', re' nakre be'nn Israel?

10 Ppilaton' bne'e ka' le
gokbe're' dan' llaxhé' bxoz

wnebia' ka' Jesusen', na'llen’
bde ake' Le'eraone'en. 11 Na'
bxoz wnebia' ka', llko'yel
akre' be'nn zan ka' nench
bnnab ake' wasane' Barrabas
na'le. 12 Na'll lle Pilaton'
leake' da yobre:

—cAkxha gona' ke be'nnen'
nere Rey ke be'nn Israel ka'?

13Na'll llosia' ake' ne ake':

—iBde'e le' yay cruz!

14Na'll lle Pilaton' leake':

—¢Bixha da xhinnj ba bene'
na'n?

Na' leake'n llosia' ake'
yezikre zillj kwis, ne ake':

—iBde'e le' yay cruz!

15 Nall basan_ Pilaton'
Barrabasen' nench baga'nne'
wen rao be'nn ka'. Na'

golle' be'nn ka' bdintat ake'
Jesusen', na'll bene' Le'e
rallna'a ake' wda'a ake' Le'e
le' yay cruzen'.

16 Na'll waka'a ya ka', le
bche'e akte' Le'e llyo' yora'on
gan' 1li' Pilaton', na' goxh
ake' waka'a ya ka' yela'
17 Na'll bwakw ake' Le'e to
ra'll morad, na' bti'x ake' ye
to delbaye'che, na'bliz ake'n
yichje'n. 18 Na'll bzorao ake'
1ititj akre' Le'e, ne ake":

—iSechga ke be'nn wnebia'
ke be'nn Israel ka'!

19 Na' bdin ake' yichje'n
to xhis, na'll 1lxi't ake'
xhe'n rawe', na' liche'k xhib
ake' rawe'n lltitj akre' Le'e.
20 Bayoll btitj akre' Le'en,
na'll bayalj ake' ra'll tonnen/,
na'll bawakw akse' Le'e
xhakze', na'll bche'e ake' Le'e
gan' wda'a ake' Le'e le' yay
cruzen'.

Bda'a ake' Jestisen' le' yay
cruz

(Mt.27:32-44; Lc. 23:26-43;
Jn. 19:17-27)

21 Ka zjake' na', to be'nn
zaza'a lyi'kxe be'nn Cirene
be'nn re Simo6n xa Alejandro
ren Rufo, na' bchie' akre'le'e
nench blene' cruzen'.

22 Na'll nche'e ake' Jestsen'
latjen' nzi'i Golgota lle'nen
nen Latj ke Yichj Llit Wat.
23 Na'll be'e ake' Le'e xis uva
danchix nell dan' nzi'i mirra,
na' bi we'je'n. 24 Na'll bda'a
ake' Le'e le' yay cruzen'
Na' waka'a ya ka', bditjen
ake' xharame'n, llwia ake'
nara'chk noren' llaya'l toto
ake'.

25 Ka llad4 gan' bda'a ake'
Le'e le' yay cruzen'. 26 Na'

yichj yay cruz na!, bllia ake'
bi ken de'e ganna', na' llian:
“Rey ke Benn Israel ka'”
27 Leska' kwite' na', bzo ake'
ye chop cruz, na' bda'a ake'
chop be'nn wan ake chla'
weje', toe' cha'we ye toe'
rbese. 28 Na' dan' ben ake'
ka', bzoa di'll kan' nyoj xti'll
Diosen' gan' nen: “Ben ake'
Le'e ka be'nn wen da xhinnj.”

29 Na' be'nn ka' llde gan'
nda'a ake' Le'en, 1l-lol yichj
ake' lichachrén ake' Le'e, lle
ake' Le'e:

—Rwe'n ne'o yechinnjo'
yoda'on, na' chonn llaze
wayonte'on. 30 Basrachk
kwino', na' bayetjchk le' yay
cruzen'.

31 Na' leska' bxoz wnebia'
ka' ren be'nn ka' llsedre ke
ley dan' bzoj da Moisésen',
1ititj akre' Le'e, na'll lle lwellj
ake'

—Basre'e be'nn yobre, na'
bi llasrd kwine' na'. 32 Cha'
le'en Cristo, rey ke 1li'o be'nn
Israel, wayetjchke' le' yay
cruzen' nench re'llo, na'll
chejle'llo.

Leska' be'nn ka' zjada'a
chla' wej kwite'n lltitj akre'
Le'e.

Kan' gok kan' got Jestisen'
(Mt.27:45-56; Lc. 23:44-49;
Jn. 19:28-30)

33 Ka bllin wa willen!, ba-
chol doxhen vyellrio bllinte
llad4 chonne. 34Kabllinllada
chonn na'n, besia' Jesusen'
zillje bne'e:

—Eloi, Eloi, ¢lama sabac-
tani? —da ni llemen nen:
Dios kia', Dios kia', ¢bixchen
ba bsanra'llo' nada'?

35Na' bal be'nn ka' zjalla'a
ganna', ben akre' Kkan'
bne'en, na'll ne ake':

—Lewiake llalwille' Elias,
be'nnen'be'exti'll Dioskana'.

36 Na'll zejdo to be'nnen',
jaxie' to da bza'llen zo zichje,
bzoe'n to rao yia na' jaze'en
lloa' Jesusen', na'll bne'e:

—Ledachk wiallo cha' yed
Eliasen' yedletje' Le'e.

37 Na'll besia' Jesusen' zillj
kwis, na' gote'. 38 Na' ra'llen'
ze 1o yoda'on blle'zen goken
chopre, bxhi'zen vyichjte
bllinte xhnie'. 39 Na' xan
waka'a yan' ze'e rao Jesusen',
bre're' doxhen kan' besie'
gote'n, na'll bne'e:

—Da likze Xhi'nn Dios
be'nnen'.

40 Teska' zjazé no'r ak
llwia ake' zi'tre, na' zerén
Maria Magdalena, na' Maria
xhna' Jacobo be'nnen' nak
be'nn na'ch, na' José na'
ren Salomé. 4! No'r ki bnao
ake' Jesusen' ka nna zote'
Galilean', na' llakrén ake'
Le'ekatbidayalljre',renno'r
yob akre'bnao ake' Le'e bze'e
Galilean' zeje' Jerusalén na'.

Bkwa'ch ake' Jestisen'
(Mt.27:57-61; Lc. 23:50-56;
Jn. 19:38-42)

42 Ka ba wlle' na', na'
naken lla llsinia' ake', zeje
di'll lla vispr ke lla nba'nne
ke be'nn Israel ka'. 43 Na'
to be'nn re José be'nn Ari-
matea, nake' be'nn brao radj
be'nn ka' llnebia' Israel na';
leska' ba llone' rez baten'
sorao nnebia' be'nnen' wse'l
Diosen'. Le'e bene' ra'll-
lloy byeje' rao Pilaton', na'
bnnabe' kwerp ke Jesusen'.

44 Ka bene Pilaton' ba got
Jesusen', na'll llabanre', na'll
goxhe' be'nn xan waka'a ya
ka' nench bnnabre' le'e cha'
da li ya'nnen' ba gote'. 45 Na'
be'nn waka'a yan' lle'e le'e,
da likzen' ba gote', na'll be'e
Pilaton' latje' waletj Josén'
kwerp ke Jesusen'. 46 Josén'
we'we' to xchan, da bara'lle’
Le'e, ka baletje' Le'e le' yay
cruzen'; na'll jakwa'ch ake'
Le'e to 1o ba da bche'nne' le'
yej. Na'll btole' to yej xhen
lloa' brojen' nench bsejen
len. 47 Maria Magdalena na'
ren Maria xhna' Josén', ze
ake' llwia ake' gan' bro' ake'
Jesusen'.

16

Jesusen' babane' radj be'nn
wat ka'

(Mt.28:1-10; Lc.24:1-12;
Jn. 20:1-10)

1Ka bde lla nba'nne Maria
Magdalena na' ren Maria
xhna' Jacobo na' ren Salomé,
we'o ake' da la' xhix nench
lljawat ake'n kwerp ke
Jestsen'. 2 Na' nna nakte
nnaxte lla dmion' zjake' lloa'
ban!, le llra'te will bllin ake'.
3Na'zjake'tnezllelwellj ake"

—¢Noxhawaka'a yejen' dan'
da'alloa' bana'n?

4 Bixha ka bllin ake' na'n,
bre'e akre' balli' yej xhen na'
ka'le. 5Kabyo' ake'lobana'n,
bre'e akre' to be'nn llaban
llie' chla' cha'ore, na' nake' to
ra'll tonne llichen' kwis, na'll

to blleb akze'. 6 Na'll lle'e
leake':

—Bi llebre, Jesus be'nn
Nazaret na'm  llayirjre,

be'nnen' hda'a ake' le' yay

cruzen'. Ba baban be'nnen',
nollno xhoa ganni, lewia ke
gan' bxhoe'n. 7 Lelljayell
be'nn ka' non Le'e txhen
na' ka', ren Pedro na', ba
za lliarao Jesusen' zayeje'
Galilea, ganna' re're' kan'
bnekze' na'.

8 Na'll baza'do ake' lloa'
ban' blleb ake' kwis, notno
llalwill akse' le zebraz lleb
ake'.

Jesusen' broe'rawe' Maria
Magdalena

(Jn.20:11-18)

9 Ka nak babdn Jesusen'
zir dmio na', zga'tek Maria
Magdalena na', broe'rawe',
no'ren' babeje' gall daxi'o.
10 Na' le'e le jatixjwe'tere'
be'nn ka' yela' bnao Jesusen',
le lla'a ake' llakya'ch akre'
bell ake'. 11 Ka nak ben akre'
nbane', na' ba bre'e no'r ka'
Le'e, na' bi byejle' ake'.

Jestisen' broe'rawe' chop
be'nn ka'non Le'e txhen

(Lc.24:13-35)

12 Bde gok ki, chop be'nn
ka' non Jesusen' txhen zjake!
lyi'xe, na' Jesusen' broe'rawe!
leake', nlla're kan'broe'rawe’
be'nn ka' to kwen. 13 Na'
leake' jatixjwe' akre' be'nn
ka' yela', na' ni ke byejle'ze
be'nn ka' ke ake'.

Jestisen' bse'le' be'nn ka'
lljatixjwe' akre' xti'lle'n dox-
hente

(Mt.28:16-20; Lc. 24:36-49;
Jn. 20:19-23)

14 Ka bde gok ka', na'll
broe'rawe' yeolol be'nn
chnej ka', ka lli' ake'llao ake'.
Na'll benre' leake' znia yel
yichjra'llda'o war ke ake'n,
le bi llejle' ake' ke be'nn ka'

bre'e Le'en kan' babanen.
15Na'lllle'e leake'"
—Nna' chejre doxhen yell-

rio lelljatixjwe' xti'llalm rao
yeolol bemne. 16 Be'nn ka'
wxenra'll ake' nada', na' choa
ake' nis, leake'n yera. Zan
be'nn ka' bi wxenra'll ake'
nada' kweyi' ake'. 17 Be'nn
ka' wxenra'll nada', wroe'
akre' yel wak kia'n, da ki gon
ake': kone ra'a nada', yebej
ake' daxi'o yo' yichjra'llda'o
be'nne, na' nne ake' to di'll
kobe. 18 La'kze cha' go'x ake'
bel znia, bibi goneba' leake!',
la'kze ye'j ake' da nak zi got
leake', bibi gak akre', wxoa
ta'k ake' yichj be'nn we'e, na'
wayakte be'nn we'e ka'.

Jesusen' bayepe' yebd
(Lc.24:50-53)

19 Xanllo Jesusen', bayoll
be'rene' leake' di'll ki, zayeje'
yebd, na' jallie' kwit Diosen'.
20 Na' be'nn ka' non Le'e tx-
hen na', bllach ake' jatixjwe'
akre' xti'lle'n do gateze. Na'
Xanllon' gokrene' leake', ben
ake' yel wak nench byejle'

be'nn ka' nakse xti'lle'n da li.
Ka'n gakchga.

DI'LL. WEN DAN!
BZ0J SAN LUCAS

Da ni bzoj San Lucas ke
Tedfilo

1 Be'nn zan ba gokra'll
ake' wllia ake' yich dan'
gok radjto' ni, le naken
to da li, 2 na' llonen bien
wayojen kon kan' bzejnie'
be'nn ka', bre'e da nellte kan'
goken. Leake'n gok rallna'a
ake' wzejnie' akre'n be'nne.
3 Nada' leska' ba bnnabyolla'
kwasro, akren' gok ka bxhen
da nellte. Ke len na', nna'
llzojam ko'o rwe', Tedfilo,
llapa' rwe' baramne, 4 nench
wayoll nnezro' ka nak da lin'
ba nnézkzero'n.

To angl bdixjwe're' garj
Juan be'nnen' bchoa be'nn nis

5 Kan' llnebia' be'nnen'
golle Herodes gan' nzi'i
Judea, bzo to bxoz re
Zacarias. Zacariasen' nake'
txhen bxoz ka' nzi'i Abias.
Na' no'r ke Zacariasen' re
Elisabet, na' nake' xhi'nn
dialla ke da Aarodn, be'nnen'
gok bxoz nelle. 6 Llon
ake' doxhen kan' ne ley ke
Diosen', na' belmn wen kwis
nak ake', to nono bi ne ke
ake'. 7Nono xhi'nn ake' ni'te,
le Elisabeten' nake' be'nn
will, na' ba nak ake' be'nn
gore.

8 Kate bllin lla baya'l
Zacariasen' ren be'nn Iwellje’
ka', cho' ake' yoda'on. 9 Na'
kan' llonkze bxoz ka', llbej
twej twej ake' nench lloe' 1I-
jazeye' yar rao bkoy yoda'on.
Na' baya'lkze Zacariasen'

gone'n. 10 Chak lley yaren'
rao bkoy yoda'on, benn

zan lla'a lia're llalwill ake'
Dios. 11 Bixha bllinkze to
angl ke Xanllo Dios gan' ze

Zacariasen', na' jasé anglen'
kwit bkoy gan' llzeye' yaren'.
12 Ka bre'e Zacariasen' an-

glen', to gokllejla'lize!, le
llebrazen' bllebe'. 13 Na'll
anglen' golle'le'e:

—Bi llebo’ Zacarias,

Diosen' ba bzenaye' ke dan'
Ilnnabo'n, na' nna' no'r ko'o
Elisabeten' so to xhi'nne', na'
wsi'obe' Juan. 14 Na' so'o
nbaraz, yewero', na' be'nn
zan yewerén akre' re' katen'
ba gorjbe'n. 15Bida'on gakbe'
bi za'k rao Dios, bi ye'jbe'
xXis uva, na' billre da llsolle
be'nne, na' sorén Spiritu ke
Diosen'lebe' ka za garjterbe'.
16 Na' gonbe' nench be'nn
zan be'nn Israel ka', wayechj
ake' we'rao ake' Dios. 17 Na'
kwiaraobe' rao Xanllon', na'
Diosen' we'ebe' Spiritu ke'en,
na' gonbe' kan' ben Elias,
be'nnen' be'e xti'll Diosen'
kana'. Be'nn dilrén xhi'nne',
gonbe'wani't ake' wen; be'nn
bi llzenay, gonbe' nench
wzenaye'. Na' gonbe' nench
be'nn ka' nni't ake' xhnid,
we'rao ake' Xanllon' katen'
yede'n.

18 Na'll Zacariasen' lle'e an-
glen':

—cAkxha gak nnezra' cha'
da li gak kan' ba bne'o nga?
Le banaka' be'nn gore, leska'
no'r kia'n ba ngore'.

19Na'll lle anglen' le'e:

—Nada'n  naka' angl
Gabriel, na'llona' xchin Dios,

Le'en bse'le' nada' nench
zadtixjwe'ra' rwe' di'll wen

nga. 20 Na' nna' ga'nno'
blloje, bi gak nne'o llinte
katen' garj xhinno'n, le bi
byejle'o kan' bnia'n, le da li
da gakten.

21 Be'nn zan ka' lla'a lia're,
llbexh ake' Zacariasen', na'
llaban akre' dan' bi llallo-
jze' lo yoda'on. 22 Bixha
kate balloje'n, kere gokll
nne'e, na' llone' zre senze,
na' bayakbe'e be'nn Kka',
bre'da'ore'n.

23 Ka bayoll xhman ke'en
na' zayeje' rille'. 24 Bde na',
bia'a xhimn Elisabet no'r
ke Zacariasen'. Ga'y be'o
bzoze' yo' ke'e, bi bllojkze',
na'll lloe'rén kwine' di'll ne'e:
25“Nna'll ba ben Diosen' wen
kia', ba bake'e yel zdo' kia'n,
nollno nne kia' nna naklla’
be'nn will.”

Anglen' leska' bdixjwe're'
garj Criston'

26 Ba gok xop be'o noa'
Elisabeten' bda'o ke'en,
kate bse'l Diosen' anglen'
re Gabriel to yell da nzi'i
Nazaret gan' nbane Galilea.
27 Bse'le' le'e ga zo to no'r
da'o, re Maria, ba naken si'i
tobe'nnreJoséle'e, na' Josén'
nake' xhi'nn dialla rey David.
28 Ka byo' anglen' lo yo' gan'
zo Marian', lle'e le'e:

—iPadiox, Dios zorene'
rwe', nna' gone' wen ko'o,
gonla'ye' rwe' wdetere ka
no'r ka' yela'!

29 Marian' bllebe' kwis, na'
llakre' bixchen lleze anglen'
le'e ka'. 30 Na' anglen' lle'e
le'e:

—Maria, bi llebo!, Diosen'
ba breje' rwe', na' gone' wen
ko'o. 31 Go'o bda'o, so to

xhi'nno', na' wsi'obe' Jesus.
32 Na' Jestsen' gake' to be'nn
brao, wsi'i ake' Le'e Xhi'nn
Dios be'nn zo yeba. Na'
Xanllo Diosen' gone' nench

nnebie' kan' bnebia' David
xozxta'wen. 33 Nnebie' gan'

nzi'iIsrael ke chnare, na'bite
yel llnebia' ke'en.

34Na'll lle Marian' anglen":

—¢Akxha gakrizen le bi nna
wchayna'a?

35Na'll goll anglen'le'e:

—Yed Spiritu ke Diosen'
cho'n yichjra'llda'on, na' yel
wak ke Dios be'nn zo yeba
son kwe'jen rwe', ke len na'
bida'on garjen' gakbe' bi ke
Dios, na' wsi'i akebe' Xhi'nn
Dios. 36 Leska' no'r biro',
Elisabeten', no'ren' nak no'r
will batna', ba gok xop be'o
nna', noe' bda'o la'kze ba
nake' be'nn gore. 37 Le bibi
de da nak bni', da bi gak gon

iosen'.

38Na'll lle Marian' anglen":

—Ni zoa' naka' be'nn wen
llin ke'e, wakse gon Diosen'
kia' kan'ba bne'o nga.

Ka' gok, na' baza'a anglen'
zayeje'.

Mariajara'nne' Elisabet

39 Bde chop chonn lla, le
byejte Marian' to yell da llia
rao ya' gan' nbane Judea.
40 Na' blline' rill Zacariasen',
na' byoe' bwape' Elisabeten'
lliox. 4! Bixha kate bene

Elisabeten' balwill Marian'
le'e, le bxhi'tte bda'o ke'en lo

le'en, na' Spiritu ke Diosen'
byo'n yichjra'llda'we'. 42 Na'
bawere' kwis bnne'e zillj,
lle'e Marian":

—Dios ba benla'ye' rwe'
rao yeololte no're, leska'

bda'o ko'on nak la'ybe'

43 Xhna' Xanllo ba nako!,

ker bi za'kanda'. ;Bixchen

zadramnzo' nada'? 44 Kate
bnne'on, le bxhi'tte bda'o
kian 1lo lia'm bawebe'.

45 Nbaraz ko'o rwe' ba bye-

jle'o, da li gonte Diosen' kan'

ba golle' rwe'n.

46 Na'll bne
lloe'rawe' Dios:
Lloe'rawa' Diosen' do yichj

dora'lla'.

47Na'lo yichjra'llda'wa' llaw-
era', le Diosen' nake'
wasra kia'.

48 La'kze naka' ka to be'nn
wen llin, bibi za'ka',
Diosen' baya'chra'lle'
nada'.

be'nn zan be'nn lla'a
nna', na'be'nnzacha'a
yellrioni, nne ake'kia'":

“Nbaraz ke no'ren'.”

49 Diosen' nake' be'nn wen,
nape' yel wak xhen, ba
bene' da wen kwis kia'.

iLe'e nak la'ye kwis!

50 Noteze be'nn llape Diosen'

Marian'

Na'

bara'nne,

leska' Diosen' waya'chra'lle'
eake'.

51 Na'll ba broe're' yel wak
xhen ke'en,

na' bachinnje' xhbab ke

be'nnya'ra'll ka'.

52 Be'nn llnebia', be'nn llon
ka bemnn brao, ba
blli'ye' be'nn ka' ka'le,

na' blepe' be'nn ya'ch, be'nn
nexjra'll ka'.

53 Be'nn ya'che, be'nn don,
ba be'e leake' ka yerj
akre!,

zan benn wnia' ka', la'kze
bze ta'k ake', bibi be'e
leake'.

54 Ba gokrene' Israelen', le

yell ke'en,

le jadinra'lle' waya'chra'lle'

leake'.

55Ka di'll be'rene' xozxta'ollo
Abraham, bne'e
gonla'ye' yeolol

xhi'nne' za cha'a.
56 Chonn be'o bzorén
Marian' Elisabeten', na'll
baze'e zayej rille'.

Ka gok gorj Juan be'nnen’
bchoa nis

57 Bixha kate bllin lla garj
bda'o ke Elisabeten', bzo to
bida'o byio. 38 Ka gokbe'e
bi'ch lwellje' ka', na' be'nn
wrill ke ake', kan' ba gokrén
Diosen' Elisabeten', ren ake'

bawerén akre' le'e. 59 Gok
xo'n lla na', jwe'ebe' bzobe'

sen dan' nzi'i circuncision.
Na' gokra'll ake' wsi'i akebe'
kan' re xabe'n, Zacarias.
60 Na' xhna'be'n bne'e:

—Ka'a, bi si'be' ka', Juan,
si'be'.

61Na'lle ake'le'e:

—¢Bixchen? Nono bi'ch
Iwelljre llra' be'nn re ka'.

62 Na'll ben ake' sen rao
xabe'n, llnnab akre' le'e

akre lle'nre' si'i bda'on.
63 Na' bnnabe' to bray da'o,

na' bzoje'n bllieln: “Juan,
si'be'.” Yeololbe'nn ka'llabéan
akre'. 64 Na'le gokte banné
Zacariasen', le  bzoraote
lloe'rawe' Dios. 65 Yeolol
be'nn wrill ke ake' ka', blleb
ake' kwis, na' yeolol yell ka'
zjalli' radj ya' ka', doxhen
yan gan' nbane Judean!
goslas di'll kan' goken. 66 Na'
yeolol be'nn ka' llene di'llen',
da xhen llaydn ake' xhbab lo
yichjra'llda'o ake', ne ake':

—¢Notek gak bida'on?

Le nakbie'tekze llonla'y
Diosen'lebe' tlla tlla.

Di'llda be'e Zacarias
67 Spiritu ke Diosen' byo'n
yichjra'llda'o Zacariasen', na'
benen nench be'e di'll ki:
68 Nak la'y kwis Xanllo

Diosen' ke 1lli'o be'nn
Israel,

le ba bre'e nench yesre'e lli'o
nakllo yell ke'e.

69Rao dialla David be'nn ben
xchin Dios batna',

ba blise' to be'nn nap yel wak
nench yesre'e lli'o.

70 Ka di'llen' be'rén Diosen'
be'nn ka', be'e xti'llemn
kana',

leleake'n bzejnie' akre' be'nn
xti'lle'n.

71 Bchebe' yesre'e lli'o rao
na'abe'nnka', bi zorén
1li'o wen,

na' rao na'a be'nn ka', llwie
1li'o.

72 Na' bchebe' waya'chra'lle'
xozxta'ollo ka',

na' bi kwej yichje' ka di'llen’
be'rene' leake'n.

73 Leska' golle' xozxta'ollo
Abraham na',

74 wllin 1la kate yesre'e lli'o
raona'abe'nnka'llwie
1li'on,

nench gak we'raolloe', billbi
nxholl sollo cha' gonllo
xchine'n.

75Na'llen' gonllo da wen,

gakllo rallne'e ke chnare.

76 Na' rwe', xhi'nna', be'nn
lloe' xti'll Dios be'nn zo
yeb4, nne ake' ko'o,

rwe' kwiarao rao Xanllon',
goncha'o gono' xhnid
gan'tie'n.

77 Rwe' wzejnie'ro' be'nn Is-
rael ka',

kan'lle'ne Diosen'yezi'xhene'
da xhinnj ke ake'n, na'

kan' lle'nre'
leake'.

78 Dios kellon', yelllaya'chra'll
ke'en ba bene!,

nna' re'llo beni'n za'a yeba.

79Be'nn lla'a xchole, ka ga de
yel got, re'e akre' beni'
ke'en,

na'llen' re'llo garen' ka'llo,

na' chejnie'llo ka gonllo
nench cha'llo wen.

80 Bixha bida'on zjaze lI-
lli'obe!, llejnie'tebe' doxhen
kan' lleme Diosen', na'
bzoteze bzobe' vyi'xe ga
nak latj dach, bllinte lla
broe'raobe' be'nn Israel ka'.

2

Ka gok gorj Jestisen'

(Mt.1:18-25)

1Gokkan'llnebia' be'nnen!
re Augusto César gan' nzi'i
Roma, bdixjwe're' llaya'l
kwia yich, yeolol be'nn ka'
lla'a doxhen gan' nbanre'n.

2 Na' naken da nell kwia
be'nn yiche. Le kana'

be'nnen' re Cirenio, llnebie'
gan' nzi'i Siria. 3 Na' bene'n
bien yeolol be'nn bayej rall
ake!, jallia ake' yiche.

4 Na' Josén' bze'e Nazaret
ga nbane Galilea, na' bayeje'
Belén ga nbane Judea yell ke
David, le xhi'nn dialla David
na' le'e. 5Zanche'te' Marian'
nench kwia ake' yiche, ba
naken si'i lwellj ake'. Na'
ba noa' Marian' bda'o. ¢ Na'
zo akte' Belén na', bllin lla
sane'. 7Na' gorj bda'o ke'en,
gokbe' bida'o byio, bi nelle,
na' bra'llebe' to ra'lle, na'
jaxoe'be' gan' 1l-lla'a ake' da
llao bayi'xe, le bibi latj bllel

yesre'e



San Lucas 2:8

akre' ga we'e ake' wazi'ra'll
ake!'.

To angl bdixjwe're' gop
xhi'r ka' ba gorj Criston'

8 Rao yer na', awllo Belén
na', lla'a bal be'nn llnna' ake'
yer, llap xhi'r ke ake'. 9 Kate
to angl ke Xanllon' blline'
gan' lla'a ake'n, to yi' xhen
bseni'n gan' lla'a ake'n, na'
blleb ake' kwis. 10Na' anglen'
golle' leake":

—Bi llebre, na' llyixjwe'ra'
re' to da wen, da wayo'ra'll
yeolol be'nne. 11 Nna' gorj
to wasrd, gorje' rao yell ke
David, na' re'e Cristo be'nn
nak Xanllo. 12 Cha' chejre,
kinaknench yellélere bda'on:
llelbe' to ra'll, na' xhoabe' ga
lI-lla'a ake' da llao bayi'x ake.

13 Nna nete anglen' ka',
kate bllinkze angl zanll gan'
ze anglen'to, na'angl zan ka',
lloe'rao ake' Dios ne ake":

14 ipowe'rao Dios benn zo
yeba!

iNa' be'nn ka' lla'a rao yell-
rion', cha'a akchgue'
xhbab wen, na'ka'bibi
wdil kwe'!

15 Ka baza'a angl ka' zayej
ake' yebd, gop xhi'r ka' lle
Iwellj ake':

—Chejkello Belén na', lljaw-
iallo bixhan' gokse, ka dan'
bdixjwe' Xanllon' lli'o.

16 Na' bro'do ake' nez, ka
bllin ake'n, na' jadi' akre'
Marian'renJosén'renbda'on,
xhoabe' gan' 1l-lla'a ake' da
llao bayi'x ka'. 17 Ka bre'e
gop xhi'r ka' bda'on, bzorao
lloe' ake' di'll doxhen kan'
goll anglen' leake' ke bda'on.

18 Yeolol benn ka' bene

di'llen' lloe' ake'n, llaban
akre' kwis. 19 Marian' bro'
yichje' kan' bne be'nn ka', na'
llone' xhbab lo ra'llda'we'.
20 Bde na', zayej gop xhi'r
ka', lloe'rao ake' Dios kon ba
jawia ake', na' ba ben aktere'
kan'goll anglen'leake'.

Ka jwa'a ake' Jestsen'
yoda'o

21Ka gok xo'n lla na', bzoe'
bda'on sen dan' nzi'i circun-
Ccision, na' bsi'i akebe' Jesus,
kan' goll anglen' leake' ka za
garjterbe'.

22 Bde ba bayak Marian'
ren bda'on yall kon kan' ne
ley dan' bzoj da Moisésen!,
na' jwe'ebe' yoda'o Jerusalén
na', ga gakbe' rallna'a Dios.
23 Le kan' ne ley ke Xan-
llo. Diosen': “Noteze bida'o
byio garj bi nelle, da bien na'
gakbe' rallna'a Dios.” 24 Na'
byej ake'be'rao ake' Dios, ben
ake' kan' ne ley ke'en, gan'
nen ki: “Llaya'l gotre chop
plom xtir o cha' chop plom
yi'x da'o.”

25 Na' Jerusalén na', zo
to benn re Simedn, na'
nake' to be'nn wen, na' nx-
enra'lle' Dios, bzoteze bzoe'
brexhe' katen' llin lla gakrén
Diosen' be'nn Israel Kka',
na' zorén Spiritu ke Diosen'
le'e. 26 Spiritu ke Diosen'
bdixjwe'n le'e ke za gattere!,
dekz de re're' Cristo be'nnen'
wse'l Diosen'. 27 Leska'
Spiritu na', benen nench
byeje' yoda'o braon'. Yoda'o
na' zoe' kate bllin xaxhna'
Jesusen' gon ake' kan' ne ley
ke Diosen'. 28 Sime6n na'
bnnabe' bida'on bhde'lebe’,
na' be'rawe' Diosen' bne'e:

29Ba gokse nna' Dios kia',

bazi'chga nada' wen, naka'

be'nn wen llin ko'o,
kon ka di'llen' be'reno'
nada'.

30 Rawa' ki nna' lre'ren

be'nnen' yesrd neto'n.

31 Na' ba beno' to da re'te

be'nn zan.

32Bida'on gakbe'beni', nench
chejnie' be'nn bi nak
be'nn Israel,

Lebe' gon nench si'i
yell ko'o Israelen' yel
bara'nn xhen.

33 Na'll xaxhna' Jesusen'
llaban akre', ka llen akre'
di'llen' 1lloe' Simeén na'
ke bda'on. 34 Simedn na!,
bnnabe' rao Dios gonla'ye'
leake'. Na'll lle'e Marian':

—Ni ke bida'on be'nn zan
be'nn Israel ka' kweyi' ake',
na'be'nn zan yera ake'. Lebe'
gakbe' to da wroe'n dan'
bse'l Diosen' Lebe', na' be'nn
zan bi cho'ra'll ake' dan'
ben Diosen' ka'. 35 Leska'
gonbe' nench ga'tbia' nore
be'nn lla'a xhbab wen, na'

nore lla'a xhbab da bi nak
wen. Na' rwe', ka'kze to da

14tit chaz lo ra'llda'on, katek
wallayrao' ke bida'on.

36 Leska' bzo to no'r re
Ana, Jerusalén na'. Na' Anan'
loe' xti'll Dios, nake' xhi'nn
Fanuel, be'nn nak xhi'nn
dialla be'nnen' re Aser. Na'
ba nake' be'nn gor, gall iz

bzorén xhyiwe'n le'e. 37 Na'
bga'nne'wazeb got xhyiwe'n,
ba gok tapralj tap (84) iz.
Na' yeo lla bzoteze bzoe'
yoda'o braon', lloe'rawe'
Dios, llalwille' Dios do lla do
yere, na' llone' was. 38 Na'
goken jabi'ye' gan' ze Josén'
ren Marian', na' lloe' yel

na'

llioxken ke Dios, na' bzorao
lloe' xti'll bida'on rao yeolol
benn ka' 1lla'a, lloe'rene'
di'llen' yeololte be'nn llbexh,

baten' wse'l Diosen' be'nnen'
gakrén leake'n.

39 Ka bayoll ben Marian'
ren Josén' yeolol kan' ne ley
ke Diosen', na' zayej ake'
Nazaret gan' nbane Galilea.
40 Na' Jesusen' zejze 1l-lli'we!,
na' zejzell llejnie're’ tlla tlla,
na'ka'llakrente Diosen' Le'e.

Da ben Jestisen' ka byeje'
yoda'o brao Jerusalén na'

41 Na' gan' nzi'i Jerusalén
na' llon be'nn Israel ka' Inni
dan' ne paskw, na' xaxhna'
Jesusen' yeo iz lljake' Innin'.
42 Ka goke Jesusen' chllinn
(12) iz, bche'e ake' Le'e Inni
Jerusalén na', kan' llon akse'.
43 Ka bde Innin' baza'a ake!,
na' bi gokbe'e Josén' ren
Marian', bagamn Jesusen'
Jerusalén na'ze. 44 Llak akre'

cha' zaza'rene' benn ka'
yela'. Ba gokte tlla bago'

ake' nezen' ka gokbe'e akre',
na' bzorao llayirj ake' Le'e
radj bi'ch lwellj ake' ka', na'
be'nn nombia' akre'. 45 Na'
bi llallel akre' Le'e, na' babi'
ake' Jerusalén na', da yobre
llayirj ake' Le'e.

46 Bixha bayo6nn lla kate
ballel akre' Le'e lo yoda'o
braon', na' llie' radj be'nn
sim ka', llroe' xti'll Diosen',
lizenaye' xti'll akemn, na'
IInnabyollre' leake'. 47 Be'nn
ka' lla'a llzenayen', llaban
akre' Lkatken' llejnie're'n,
na' kan' llallie' xti'll be'nn
silm ka'. 48 Bixha ka bre'e
xaxhne'e ka' Le'en, llabdn
akre', na' goll xhne'en Le'e:

—Xhi'nna', ;bixchen ba ben-
Zro' neto' ka'? Xa'on na' ren
nada', le ba bdato' bayirjto'
rwe'.

49Na'll Jesusen' lle'e leake':

—¢Bixchen llayirjzre nada'?
¢Bi nnézere xchin Xa' na'n
llaya'l gona'?

50 Bixha xaxhne'e ka', bi
byejnie' akre' bixchen golle'
leake'ka'.

51 Na' ka', zayej ake'
Nazareten' zanche'e akte'
Jesusen', na' bzenayteze
bzenaye' ke ake' Na'

Marian' kon llone' xhbab lo
yichjrallda'we' kan' llaken.
52 Na' ka', blli'o Jesusen'
llejnie're!, Diosen' na' ren
be'nn ak, llayo'ra'll ake' kan'
llone'n.

3
Juan be'nnen' bchoa nis
bdixjwe're' Di'll Wen ke
Diosen'

(Mt.3:1-12; Mr. 1:1-8; Jn. 1
:19-28)

1Kan' ba gok chi'no (15) iz
llia be'nnen' re Tiberio César,
be'nnen' nak zerao wnebia'
gan' nbane Roma, Poncio
Pilaton' leska' llnebie' gan'
nzi'i Judea, na' Herodesen'
linebie' gan' nzi'i Galilea, na'
bi'ch Herodes be'nnen' re
Felipe nake'be'nnen'llnebia’
gan' nzi'i Iturea, na' gan'
nzi'i Traconite, na' be'nnen'
re Lisanias nake' be'nnen'
linebia' gan' nzi'i Abilinia.
2 Na'll Anas na', na' Caifés
na', nak ake' bxoz brao ke
be'nn Israel ka'. Iz na',
be'rén Diosen' Juan xhi'nn
Zacariasen' di'lle gan' zoe'
yi'xen', gan' nak latj dachen'.
3 Na'll byeje' toto yell ka'

Ili' to lloa' yeo Jorddn na',
llyixjwe're' be'nne llaya'l
wayat akre' ke da xhinnj non
ake', na' choa ake' nis nench

wazi'xhen Diosen' ke ake'.
4 Llak kan' bzoj Isaias be'nn

be'e xti'll Diosen'kana', bne'e

ke Juan na"

To be'nn llosia' lyi'xen' ne'e:

“Legon xhnid, legoncha'o nez
gan' te Xanllon',

lewsarj vyichjra'llda'ore ka
llon to be'nn llsarj to
nez li.

5 Ga nak lotj, llaya'l walla'n

ga de nez da llep llaze, llaya'l
waya'ten li.

Ga bi nak lixheje, waya't lin',

na' nez da ni't yej, llaya'
wayej lben.

6 Yeolol be'nn 1la'a yellrio ni,
re'e akre' kan' yesra
Diosen' be'nne.”

7Be'nn zan jake' rao Juan
na', nench wchoe' leake' nis,
na'll benre' leake' znia bne'e:

—iRe' nakre be'nn zban
be'nn wxhiye'e, llonre ka
bele! ¢No bzejnie' re', wak
wararerao dan' wse'l Diosen'
katen' gone' yel koxchis ke

be'nnachen'? 8 Cha' rennere
ba bayatere ke da xhinnjen'

nonre na', llaya'l gonre da
wen nench gakbe'e be'nne
ba balla'a yichjra'llda'ore.
Bi gonzre xhbab nnere:
“Xhimn dia lla Abraham
neto'.” Yej ka' ni't nga, wakte
gon Diosen' wayaken xhinn
dialla Abraham. 9 Leska'
ba no'xte' banchen' xhnid,
yeolol yay da bi llbia daxhix
wen, wchoye' do roe, gaken
waye da wzeye'.

10 Na'll be'nn ka' lla'a na',
lle ake'le'e:

—¢Akxha llaya'l gonto' nna'
cha'?

11Na'llJuanna',lle'eleake':

—Cha' de chop xherk kere,
lewe'e to xherk ke be'nn bibi
de ke'e. Na' benn de da
llawe', leska' we'e ke be'nn bi
de da gawe'.

12 Na' benn ka' nak
wachixhj, jabi'y ake' lle'n
akre' choa ake'nis,na'lle ake'
le'e:

—Maestro,

to'?

13Na'll lle Juan na'leake':

—Bi llaya'l wchixhjre da
xhenll.

14 Leska' be'nn waka'a ya
ka' bnnab ake', lle ake' Le'e:

—¢Billaya'l gon neto'?

Na'lle'e leake':

—Biwxoare ko'll be'nne da
wxhiye'e, na' bi wka're hi da
de ke be'nne. Legon banez ka
to dallonre gan.

15 Na' be'nn zan be'nn Is-
rael ka', ba lla'a ake' da nne,
llon ake' xhbab cha' Juan na'
nak Criston'. 16 Na'll Juan na',
lle'e be'nn zan ka' lla'n:

—Da li nada' llchoa' be'nn
nis, na' za yed to be'nn naplle
yel wak ka nada', bi za'ka'
nada' ka Le'e, ni gaz da wa-
dia' xhere' bi za'ka'. Le'e
wchoe' be'nn nis kon ren
Spiritu ke Diosen', da gon ka
llon yi'. 17 Katen' yede'n,
gone' ka llon be'nn kate llsoe'
trigo, llazie' trigon', na' llz-
eye'yixh bebeken. Le'enape'
to yi' da bi wayorkze.

18 Na' ka', di'll zan da be'e
Juan na', llyixjwe're' Di'll
Wen ke Xanllon'. 19 Juan na',

leska' lle'e Herodes be'nnen'
linebia' Judean', ka da xhinnj

¢Bixha  gon

xhen na' none', zorene'
Herodias no'r ke bi'che'n re
Felipe. Leska' llete' le'e ka

nak billre da xhinnj llone'.
20 Na' Herodes na', basyolle'
bene' ye to da xhinnj xhen,
broe' Juan na'rill ya.

Jestisen' blloe' nis
(Mt.3:13-17; Mr. 1:9-11)
21 Bixha chak nna llchoa
Juan na' be'nn ka' nis, leska'
bllin Jestsen', na' bchoa Juan

na' Le'e nis. Bixha chak
llalwill Jestusen' Dios na'n,
byarj yeban', 22 na' Spiritu ke
Diosen'betjenbzorenen Le'e,
na' nak Spiritun' ka to plom
da'o, na' ben akre' be xhnne
ke Diosen' bne'e:

—Rwe' nako' xhi'nna'
nllie'ra', llawera' llazra'lla'
kwis.

Xozxta'o Jesucriston'
(Mt. 1:1-17)
23 Chilloa (30) ize Jesusen!,
kan' bzorawe' llone' xchine'
dan' zadyene' rao yellrion',

kon kan' bne ake', goke'

xhi'nn José, na' Josén' goke'

xhi'nn Eli,

24FEli na' goke' xhi'nn Matat,

Matat na' goke' xhinn Levi,

Levin' na' goke' xhinn
Melqui, na' Melqui na'
goke' xhinn Jana,

Jana na' goke' xhi'nn José.

25 José na' goke' xhi'nn
Matatias, na' Matatias
na' goke' xhi'nn Amgs,

Amés na' goke' xhi'nn
Nahum,
Nahum na' goke' xhinn

Esli, na' Esli na' goke'
xhi'nn Nagai,

26 Nagai na' goke' xhinn
Maat, na' Maat na'
goke' xhi'nn Matatias,

Matatias na' goke' xhi'nn Se-

mei,

Semei na' goke' xhi'nn José,
na' José na' goke'
xhi'nn Juda.

27Judéana' goke'xhimnJoana,

Joana na' goke' xhi'nn Resa,
na' Resa na' goke'
xhi'nn Zorobabel,

Zorobabel na' goke' xhi'nn
Salatiel,

Salatiel na' goke' xhi'nn Neri.

28 Na' Neri na' goke' xhi'nn
Melqui,

Melquina' goke' xhi'nn Adi,

Adi na' goke' xhinn Cosam,
na' Cosam na' goke'
xhi'nn Elmodam,

Elmodam na' goke' xhi'nn Er.

29 Er na' goke' xhi'nn Josué,
na' Josué na' goke'
xhi'nn Eliezer,

Eliezer na' goke'
Jorim,

Jorim na' goke' xhi'nn Matat.

30 Na' Matat na' goke' xhi'nn
Levi,

Levina' goke' xhi'nn Simeon,

Simedn na' goke' xhi'nn Jud4,
na' Judd na' goke'
xhi'nn José,

José na' goke' xhi'nn Jondn,

Jonan na' goke' xhi'nn Eli-
aquim.

31 Na' Eliaquim na' goke'
xhi'nn Melea,

xhi'nn

Melea na' goke' xhi'nn
Maindn,
Maindn na' goke' xhi'nn

Matata, na' Matata na'
goke' xhi'nn Natan.

32 Natdn na' goke' xhi'nn
David,

David na' goke' xhi'nn Isai,
na' Isai na' goke'
xhi'nn Obed,

Obed na' goke' xhi'nn Booz,

Boozna' goke' xhi'nn Salmon,
na' Salmoén na' goke'

xhi'nn Naason.
33 Naas6n na' goke' xhi'nn

Aminadab,

Aminadab nan' goke' xhi'nn
Aram, na' Aram na'
goke' xhinn Esrom,

Esrom na' goke' xhi'nn Fares,

Fares na' goke' xhi'nn Juda.

34 Na' Juda na' goke' xhi'nn
Jacob,

Jacob na' goke' xhi'nn Isaac,

Isaac na' goke' xhi'nn Abra-
ham, na' Abraham na'
goke' xhi'nn Taré,

Taré na' goke' xhi'nn Nacor.

35 Nacor na' goke' xhi'nn
Serug, na' Serug na'
goke' xhi'nn Ragau,

Ragau na' goke' xhi'nn Peleg,

Peleg na' goke' xhi'nn Heber,
na' Heber na' goke'

xhi'nn Sala.
36 Sala na' goke'

Caindn,

Caindn na' goke' xhimn Ar-
faxad, na' Arfaxad na'
goke' xhinn Sem,

Sem na' goke' xhi'nn Noé,

Noé na' goke' xhi'nn Lamec.

37Na' Lamec na' goke' xhi'nn
Matusalén,

Matusalén na' goke' xhi'nn
Enoc,

Enoc na' goke' xhi'nn Jared,
na' Jared na' goke'
xhi'nn Mahalaleel,

Mahalaleel na' goke' xhinn
Cainén.

38 Caindan na' goke' xhimn
Ends,na' Enésna' goke'
xhi'nn Set,

xhi'nn

Set na' goke' xhi'nn Adén, na'
Adéan na' goke' xhi'nn
Dios.

4

Gokra'll daxi'on wko'yelen
Jesusen' gone' da xhinnj
(Mt. 4:1-11; Mr. 1:12-13)

1 Na' Jesusen' kon ren
Spiritu ke  Diosen' lI-
nebia'tezenyichjra'llda'we'n,
baze'e yeo Jordan na', na'
Spiritun' benen nench byej
Jesusen' latj dachen'. 2 Choa
(40) lla bzoe'na', na' rao choa
llana', daxi'on bko'yelen Le'e
gone' da xhinnj. Na' bene'
was, bi bdaokze' da choa lla
na', bde na' bdone'. 3 Na'
jabi'y daxi'on llen Le'e:

—Cha' da li nako' Xhi'nn
Dios, bayonchk yej ki yet xtir.

4 Na'll balli'i Jesusen' xti'll
daxi'on, lle'en:

—Ki nyoj xtill Diosen'
“Kere toze yet xtir dan' gaollo
na'n, llonn yel nban ke lli'o
be'nnach, renkze di'll dan'11-
lloj lloa' Diosen' nbanrenllo.”

5 Na'll bche'e daxi'on Le'e
toraoya'sibe,na' broe'n Le'e
yeolol yell zjalli' rao yellrion'.
6Na'llen Le'e:

—Doxhen yel banez yel 1lI-
nebia' ke yell ki, gonna' rwe!',
le kia'n naken, na' kon no
llazra'lla' wa'an. 7 Cha' rwe'
wche'k xhibo' we'rao' nada',
doxhenen gonna' rwe'.

8Na'll lle Jesusen' daxi'on:

—Byej ka'le daxi'o, ki
nyoj xti'll Diosen': “Llaya'l
gonlira'llo' Diosen!, na' toze
Le'en we'ra'o.”

9 Na' bche'n Le'e yichjo
yoda'o brao Jerusalén na',

jasé akte' ga zerao nak sib,

na'llen Le'e:

—Cha' da li nako' Xhi'nn
Dios, bxhi'tchke ganni llja-
sote'o lle'le, 19]e ki nyoj xti'll
Diosen':

Diosen' wse'le' be'nn ka' nak
angl ke'e, gakrén ake'
rwe'.

11Na'go'x ake' rwe',

nench ke lljache'o ye;.

12Na'll goll Jestsen' len:

—Leska' nyojen: “Bi llaya'l
nnabro' Diosen' cha' rennre'
kan'ne'en.”

13 Bayoll kate billbi ballele
daxi'on, akre ka wko'yelen
Le'e, na' blle'yi'llen to chi'i.

Jesusen'  bzorawe'

lly-
ixjwe're' xti'll Diosen'
(Mt.4:12-17; Mr. 1:14-15)
14Na'ka llnebia'teze Spiritu
ke Diosen' vyichjra'llda'o
Jesusen!, bayeje' gan' nbane
Galilean', yeolol yell ka' zjalli'
do na', bze ke Jesusen'. 15 Na'
lizejnie're' be'nn toto yell ga
zo yoda'o ga lladop be'nn
Israel ka', na' yeolol be'nn ka'
lloe'rao ake' Le'e.

Jestusen' balline' Nazaret
(Mt. 13:53-58; Mr. 6:1-6)

16 Na' balline' Nazaret gan'
blli'we'. To lla llap be'nn
Israel ka' bara'nne, byeje'
yoda'o gan' lladop benn
Israel ka' kan' llonkze', na'
bzolle'e bele' yichen'. 17 Na'
bgo'x ake' Le'e dan' bzoj
da Isaias be'nn bhe'e xti'll
Dios kana', na' bsarje'n, na'
jadi're' gan' nen ki:

18 Spiritu ke Xanllon' zorenen
nada',

breje'nada'nench chixjwe'ra’
Di'll Wen ke'en be'nn
ya'ch;

bse'le' nada' nench wayona'
be'nn bi zo wen, na'
be'nn zo ya'che.

Chixjwe'ra' be'nn ka' nzap
daxi'on, Diosen'
yesre'e leake',

wazxa' rao be'nn Ichole,

wasra'be'nnllsa'kzi' da xhin-

njen'leake'.

19 Chixjwe'ra' ba bllin
lla gakrén Diosen'
be'nnachen'.

20 Na' batobe' yichen!,

na' bayoe'n be'nnen' nak
rallna'a len na', na' jallie'.
Yeolol be'nn ka' lla'a lo
yoda'on, llwiachich ake' Le'e.
21Na'll lle'e leake':

—Nna' llak kan'
yichen'.

22 Be'nn ka' bene xti'lle'n,
llaban akre'katek nbaraz nak
xti'lle'n, na' bnne ake' wen

ke'e. Na'lle lwellj ake':
—cKere be'nn nin' xhi'nn
José?
23 Na'll lle Jestusen' leake':
—Cheke nna' yere nada'

llia le'

di'llen' ne ki: “Wen rmell
rwe', bayonchk  rmell
kwino'”. Na' leska' yere
nada': “Da ka' ba béneto'
beno' Capernaum na',
gonchko'n rallo' ni nna'.”
24Na'll bne'e da yobre:

—Da li llnia', ni to be'nn
lloe' xti'll Diosen', bi cho'ra'll

ake' le'e ralle'. 25 Da li
Ilnia', zan no'r wazeb lla'a
Israelen', kan' bzo Elias

be'nnen' be'e xti'll Diosen'
kana'. Kana'n chonn iz xop

be'o bi gok yej, na' gok win
rao yellrion', 26 na' Diosen' bi
bse'le' Eliasen' gan' zjaz6 no'r
wazeb Israel ka', zan bse'le’
le'e to yell da nzi'i Sarepta
ga nbane Sidén, ganna'te

bzo to no'r wazeb gokrene'.
271,eska' be'nn zan be'nn llen
yillwe' dan' ne lepra, blla'a
Israelen' kan' bzo Eliseo, ni
toe' bi bayak, toze be'nnen'
re Naaman be'nn Siria, leze'
bayak.

28 Ka ben akre' dill ki,
yeolol be'nn ka' lla'a lo
yoda'on, goklla'a ake' kwis.
29 Na' bzolla'do ake', na'
brej ake' Le'e yell, bche'e
ake' Le'e to rao ya' awllo
gan' lli' yellen', gokra'll ake'
wllix ake' Le'e. 30 Na' bi gok,
llwia akte' badie' radj ake'n
zayeje'.

Jestisen' bayone'to be'nnyo'

daxi'o yichjra'llda'we'
(Mr. 1:21-28)

31 Na' jasoe' yell dan'
re Capernaum ga nbane
Galilea, na' toto lla llap
be'nn Israel ka' bara'nne,
lizejnie're' be'nn ka'. 32 Na'
llaban akre'kan'llzejnie're'n,
le nakbie'ze nnezre' kwasro,
na' nse'e yel llnebia' ke
Diosen' ka nak lloe' di'llen'.

33 Bixha lo yoda'o gan'
lladop ake' na', lli' to be'nn
yo' daxi'o yichjra'llda'we',
na' bzorao llosie', 34bne'e:

—Byej ka'le, ¢bixchen zad-
chixko' ren neto', Jesus be'nn
Nazaret?  ¢za'o zadlleyi'o
neto'n? Nnézkzera' no rwe',
rwe'n Be'nn Nak La'y bse'l
Dios.

35 Na' benre' daxi'on znia,
golle'n:

—iLlakia llono'" jLla balloj
yichjra'llda'o be'nnen'!

Na'll bllixtolen be'nnen!,
na' ballojen, na' bibi goke
be'nnen'. 36 Yeolol be'nn ka'

lla'n, llaban akre!, lle lwellj
ake':

—¢Bitk di'llen' ne be'nnen'?
Nape' yel llnebia', na' yel
wak, na'llen' lle'e daxi'o ka'
yelloj aken, na'llalloj akten.

37 Yeolol yell ka' zjalli' do
na', bze ke Jesusen'.

Jesusen' bayone' xhna' no'r
ke Sim6n Pedro
(Mt. 8:14-15; Mr. 1:29-31)
38Jesusen' bazolle'e zayeje',
na' byeje' rill to be'nn re
Simdn. Na' xhna' no'r ke
Simo6n na', yoe' da la, na' goll
ake'Jesusen' wayone' no'ren'.
39 Na' Jesusen' jabi'ye' gan'
xhoa benn we'en, na'
blle'ke!, na' balwille' da lan'.
Na' le bayakte no'ren', le
bayaste'llsinie' da gao ake'.

Jestsen' bayone' be'nn zan

(Mt.8:16-17; Mr. 1:32-34)

40 Ka ba llen willen!', jwa'a
ake' be'nn zan llak biteze
yillwe' rao Jesusen', na' bxoa
ta'ke'n yichj toto ake', na'
bayone' leake'. 41 Leska' bal-
loj daxi'o ka' lo yichjra'llda'o
be'nn zan ak, llosia' aken,
nen:

—jRwe' nako' Xhi'nn Dios!

Na' benre' daxi'o ka' znia,
bi be'e latj nne aken, le nnez
akren Le'en Criston'.

bde'e
llyixjwe're'

doxhen
xti'll

Jesusen'
Galilea

Diosen'
(Mr. 1:35-39)

42 Batey6 ka byeni', blloje'
byeje' to latj dach. Na' be'nn
ka' llayirj ake' Le'e, ka ballel
akre'Le'en, bza'y ake' Le'e, bi
gokra'll ake' cheje' ga yobre.
43Na'll golle' leake":

—Llonen bien cha'a yell ka'
yela!, lljatixjwe'ra' Di'll Wen
ke Diosen',le kelenna' bse'le’
nada'.

44 Na' ka' toto ga zo yoda'o
gan' lladop be'nn Israel ka'
doxhen gan' nbane Galilean',
lleje' lizejnie're' leake'.

5

Dan'ben Jestisen' lo nisda'o
(Mt.4:18-22; Mr. 1:16-20)

1 Gok ka ze Jesusen' lloa'
nisda'o da nzi'i Genesaret,
na' be'nn zan kwis lla'a, to
lichi'd ake' Le'e, lle'n akre'
wzenay ake' xti'll Diosen'.
2 Na' bre're! awlloze lloa'
nisen', lli' chop barco, na'
wxhen belya' ka', ba balloj
ake' loen', llayib yixj bel ke
ake'n. 3Na' byoe' to lo barco
ke Simoén na', na' golle' le'e,
wlli'ye'n ra't ka'le lo nisen'.
Na' bllie' bzejnie're' be'nn
ka'lla'n. 4 Ka bayoll broe're'
be'nn ka', lle'e Simoén na':

—Blli'y barcon' lo nis gan'
nak zitj na', na' lewza'l yixj
bel kerén' nench senre bel.

5Na'll goll Simén na' Le'e:

—Maestro, do yer ba
bento' llin, ni to gaz bel bi
bdo'leto', nna' kone xti'llo' ni
wza'lchekto'n.

6 Na' bza'l yixj bel ke ake'n
lo nisen', ba zan belya' ka'
bzapen, to lle'ne yixjen'
che'zen. 7 Na'll goxh ake'
be'nn lwellj ake' ka', lla'a lo
barcon' ye to nench lljakrén
ake' leake', na' byej ake', na'
baslla'chochj akte' barco ka',
to llon aken da yi'ch aken
lo nisen'. 8 Ka bre'e Simon
Pedron' kan' goken, bche'k
xhibe'nrao Jesusen'lle'e Le'e:

—iBlle'yi'll ka'le Xana',
be'nn wen da xhinnjze nada'!

9 Bne Simé6n na' ka', le
bllebe' kwis ren be'nn ka'
yela', ke nak dan' bxhen
ake' belya' zan ka'. 10 Leska'
Jacobo, na' Juan xhi'nn
be'nnen' re Zebedeo, llaban
akre' kwis, le nak ake' txhen
toz kallin llon ake' ren Simdn
na'. Na'll goll Jesusen' Simon
na'":

—Billebo', nna' sorao' we'o
xti'llam; kan' llono' da'o
wxhen belen!, ka' gono' ta'o
wtopo' be'nne.

11Kajalek ake' barco ka'yo
billen', na' bsanra'll xchinraz
ake'n, na' bnao ake' Le'e.

Jestsen' bayone' to be'nn

llen yillwe' dan' ne lepra
(Mt. 8:1-4; Mr. 1:40-45)

12 Bixha gok ka d& Jesusen'
to rao yell, byej to be'nn llen
yillwe' dan' ne lepra rawe'n.
Ka bre'e be'nnen' Jesusen',
bche'k xhibe!, blle'ktekze'
rao yon', go'tyoere' Le'e, lle'e
Le'e:

—Xana', cha' lle'nro',
wakse waka'o yillwe' kia' ni.

13 Na'll Jestsen' bli ne'en,
na'bdane'le'e, na' bne'e:

—Lle'nkzra', bayak.

Sete le Dbaga'te yillwe'
ke be'nnen'. 14 Jesusen'
go'tyoere' le'e, ni to be'nn bi
we'rene' di'll kan' bayone'
le'en, lle'e le'e:

—Byej rao bxozen!, na' be'e
dan' nllia da Moisésen' bia'a,
nench yeyako'yallraoleyen'.
Ka' ben nench yeolol be'nne
nnez akre' ba bayako'.

15 Yeolol yell ka', yezikre
bze ke Jesusen'. Na' be'nn
zan kwis lldop llzenay ake'

xti'lle'n, na' lljake' nench
wake'e hiteze yillwe' llak
ake'. 16 Na' Le'en ka llonkze!,
libe'yi'lle' be'nn zan ka', lleje!
to latj dach, na' lloe'rene'
Diosen' di'lle.

Jestsen' bayone' to be'nn bi

ddnia'ne'e
(Mt.9:1-8; Mr. 2:1-12)

17 Gok to lla ka llzejnie'
Jesusen' be'nne, na' lli' be'nn
ka'nzi'i fariseo, na' ren be'nn
ka' llroe' ley dan' bzoj da
Moisésen', be'nn za'k doxhen
yell ka' gan' nbane Galilea,
na' Judea, na' be'nn za'k
Jerusalén. Na' yel wak ke

Xanllo Dios zorenen Le'e
nench llayone' be'nn llak

yillwe'. 18 Bixha ka bllinkze
txhonnj be'nn, noa' ake' to
be'nn bi dd nia'ne'e, nxoa
ake' le'e to rao bray. Lle'n
akre' cho' ake'lo yo'n, lljwa'a
ake' be'nn we'en rao Jesusen'.
19 Na' zi'tere be'nn zan lla'a,
kere llak cho' ake', na' byep
ake' yichjore, bka'a ake'
dex ka', na' bletj ake' be'nn
we'en do ka nake', na' bdixj
ake' le'e rao Jesusen'. 20 Ka
bre'e Jesusen' kan' ben ake'n,
gokbe're' nxenra'll ake' Le'e,
na'lllle'e be'nn we'en:

—Be'nne, ni llazi'xhena' da
xhinnj ko'on.

21Na'll be'nn ka' llsedre ke
ley dan' bzoj da Moisésen',
na' be'nn fariseo ka', ka ben
akre' kan' bne Jesusen', ben
ake' xhbab, bne ake': “¢No
be'nnen' neze' ka'? Llkadie'
ke Diosen', ne'e ka'. Nollno
gak yezi'xhen da xhinnj ke
be'nne, le zeraoze Dios.”

22 Na' Jesusen' gokbe're'
kan' llake lo yichjra'llda'o
ake'n, na'lllle'e leake"

na' fariseo ka', lla'dyi' ake'
be'nn ka' non Le'e txhen na',
lle ake' leake':

—¢Bixchenllakelo yichjra'llda'oreidBixchen llaorenre be'nn

ka'? 23 Lldkere cha' bi za'k
xti'lla' dan' llepa' be'nnen'"
“Ni llazi'xhena' da xhinnj
ko'o na'n.”  ¢Akxha gonre
xhbab cha' yepe': “Bayas na'
bayej”? 24 Zan ni wroe'ra'
re', nada' Bemnen' Gorj Radj
Be'nnach, napa' yel wak
nench wayona' be'nne, na'
leska' naptia' yel llnebia'
nench yezi'xhena' da xhinnj
ke be'nne.

Na'll goll Jesusen' be'nn
xhinnjen':

—Ni llepa' rwe', bayas,
bazi'i gan' bxhoa'on, na'
bayej rillo'.

25 Le bayaste be'nn xhin-
njen', llwiate be'nn ka' bazie'
gan'bxhoe'n, na'zayeje' rille'
lloe'rawe' Dios. 26 Yeolol
be'nn ka' llaban akre' kwis,
na' lloe'rao ake' Dios, do
llebtit ake' ne ake":

—Nna' lla bre'llo to da yel
wan kwis.

Ka gok brej Jestisen' Levi

(Mt.9:9-13; Mr. 2:13-17)

27 Bde na', blloj Jesusen',
na' bre're' to be'nn wachixhj
benn re Levi. Llie' gan'
lichixhje'n, na' goll Jesusen'
le'e:

—Dannao nada'.

28 Na' le  bzolla'te'
bsanra'lle' yeolol xchinraze',

na' bnawe' Jesusen'.

29 Na'll ben Levin' to Inni
xhen, na' jak be'nn zan be'nn
wachixhje, na' ren yezikre
be'nne. Na' blle' ake' llao
ake'. 30Na'be'nn ka' llsedre
ke ley dan' bzoj da Moisésen',

wachixhj, na' ren yezikre
be'nn wen da xhinnj ka'
txhen?

31Na'll goll Jestisen' leake":

—Be'nn bibi yillwe'llake, bi
yalljre' be'nn wen rmell, zan
be'nnen' llak yillwe'n, le'en
yalljre' be'nn wen rmellen'.
32 Kere za'a zadyexha' belmn
wen aken', zan za'a zadwia'
be'nn wayatre ke da xhinnj
ba ben ake'.

Jestisen' bzejnie're' bixchen
bi llon be'nn ka' non Le'en tx-
hen na' was

(Mt.9:14-17; Mr. 2:18-22)

33 Na'll bal be'nn goll ake'
Jesusen':

—¢Bixchen be'nn ka' nao
Juan be'nnen' bchoa be'nn
nis, na' be'nn ka' nao be'nn
fariseo ka', llonteze llon ake'
was, na' llalwill ake' Dios, na'
be'nn ka' nao rwe'n lle'j llao
akse' kwasro?

34Na'll lle'e leake':

—¢Bixha wak gon be'nn ka'
was, be'nn ka' llon ake' yexh
ga llak yel wachayna'a chak
lli'rén wachayna'n leake'?
35 Zan wllin lla kate waga'a
be'nn byion', kana'llen' gon
ake' was.

36Na'be'rene'leake'to di'll,
bne'e;

—Ni to be'nne, kate wade'e
to ra'll xha da gor, wxhoxhje'
to ra'll kob wade'en. Cha'
ka' gone', wlleyi' ra'll ra'n
koben'. Na'leska' bi watilen
to ra'll kob ren to ra'll gore.

37 Ni to benn leska' bi
ka'cha'oze' xis uva koben' to
lo blloy yid gore. Cha' ka'

gone', wche'z xis uva koben'
blloy yid goren', na' ka' larj
xXis uva ke'en, na' kweyi'te
blloy yiden'. 3% Zan xis uva
koben' ka'cha'we'n lo blloy
yid kobe, na'llen' bibi gaken.
39 Na' be'nnen' bayo'rawe'
lle'je' xis uva goren', bill
ye'nre' ye'je' xis uva koben',

na' nne'e: “Nakll xis uva
goren'sia.”
Be'nn ka' nao Jesusen'

blechj ake' dao ke trigo to lla
nba'nne
(Mt.12:1-8; Mr. 2:23-28)

1 Gok to lla nbamne ke
be'nn Israel ka', ka yo' ake'
nez, bde ake' ga naz ake'
trigo, na' be'nn ka' non
Jesusen' txhen na', bzorao 11-
lechj ake' dao ke trigon', na'
bxho'b ake'n, na' bdao ake'n.

2 Na' bre'e be'nn fariseo ka'
kan' llon ake'n, na'll lle ake'

leake':

—¢Bixchen  llonre  ka'?
Llonre da bi llaya'l gonllo lla
nba'nne.

3 Na'll lle Jestusen' be'nn
fariseo ka':

—¢Bixha bi nna golre gan'
llian, ka ben da Daviden' ren
be'nn lwellje' ka' ka bdon
ake'? 4Kan' byoe'lo yoda'on,
na' bxhie' yet xtir da ba nak
la'y, da bi de latj gao noteze
be'nne, toze bxoz ka' gak gao
len, na' Daviden' bdawe'n,
na' leska' bdaorén be'nn ka'
zejrénle'e txhen na' len.

5Na'leska' golle' leake':

—Nada', Be'nnen' Gorj Radj
Be'nnach, leska' naka' xan
llan'llapre bara'nne.

Jesusen' bayone' to be'nn
nxho'n chla' ne'e
(Mt.12:9-14; Mr. 3:1-6)

6 Gok ye to lla nba'nne,
ka byo' Jesusen' to lo yoda'o
ke be'nn Israel ka', na' llze-
jnie're'leake'. Na'lli' to be'nn
nxho'n ne'e cha'we. 7 Na'
be'nn fariseo ka', na' be'nn
ka'llsedre ke ley dan' bzoj da
Moisésen', 1li' ake' llimao ake'
cha' wayone' be'nnen'rao lla
llap ake'bara'nne, na'ka'ga't
dalljatao ake' xhia nench wl-
liayi'll ake' Le'e. 8 Jesusen'
llakbe'tere' kan' llon ake' xh-
baben!, na'll golle' bennen'
nat chla' ta'ke'n:

—Bazolla'a, na' jasé kllole
na'.

Na' bhzolla'a be'nnen'
9Na'll goll Jesusen' benn ka':

—Ni wnnabkera' re': ¢Bi
llaya'l gonllo lla nba'nnen',
gonllo da wen o cha' gonllo

da xhinnj? ¢Wak yesrallo
be'nn o cha' we'llo latj
kwiayie'?

10 Tlwiateze yeolol be'nn
ka', golle' be'nnen":

—Blina'on.

Na' bli na'a be'nnen!, le
bayakte ne'en. 11 Goklla'a
be'nn ka' kwis, na' lloe'rén
Iwellj ake' di'll akre gon ake'
ke Jesusen'.

Jesusen' breje' postl ka' ben

Le'e txhen
(Mt.10:1-4; Mr. 3:13-19)

12 To lla byej Jesusen' to
rao ya' jalwille' Diosen', na'
do yer be'rene' Le'e di'lle.
13 Kate byeni' na', batope'
be'nn ka' non Le'e txhen na',
na' breje' chllinn (12) be'nn
nne lo raze', na' bsie' leake'
postl. 14 Ki re be'nn chllinn

ka': Simén be'nnen' bsie' Pe-
dron', na' bi'che'n re Andrés,
Jacobo, na' Juan, Felipe, na'
Bartolomé, 15 Mateo, Tomas,
Jacobo xhi'nn be'nnen' re
Alfeo, Simo6n be'nnen' ben
txhen be'nn ka' nzi'i Zelote,
16 Judas bi'ch Jacobo, na'll
Judas Iscariote be'nnen',
kan' bllin lla, bene' Jesusen'
rallna'a be'nn ka'llwie Le'en.

Jesusen' broe' bsedre' be'nn

zan
(Mt. 4:23-25)

17 Ka llayetjrene' leake' le'

ya'n, na' ballin ake' gan' nak

ra'che, na' bze Jesusen' ren

be'nn ka' non Le'en txhen
na', le ba lla'a be'nn zan

za'k doxhen ga nbane Judea,
na' Jerusalén, na' yell ka' re
Tiro, na' Sidén dan' 1li' lloa'
nisda'o. Lla'a ake' wzenay
ake' xti'lle'n, leska' wayone'
yillwe' llak ake'. 18 Ren
be'nn yo' ake' daxi'o, bayone'
leake'. 19 Yeolol be'nn ka',
lle'n akre' lljatan ake' Le'e, le
ne ka lljatan ake' Le'en, ll-1loj
yel wak ke'en, na'llayak akte'
biteze yillwe' llak ake'.

Be'nn ka' so nbaraz, na'
be'nn ka' za'kzi'
(Mt.5:1-12)

Z0Jesusen' blis rawe'n bwie'
be'nn ka' non Le'e txhen,
na'll golle' leake":

—Nbaraz ke re' be'nn
ya'che, re' gonre Diosen'
txhen katen' nnebie'n.

21 'Nbaraz ke re' nna' bil
donre, re' gon Diosen' ka
yérjere kwasro.

'Nbaraz ke re' nna' bellre,
wllin lla kate yewere.

22’Nbaraz ke re' kate be'nn
llwie akre're', na' wara'a ake'

re', na' zi'chi'll ake' re', na'
llre'e akre' re' ka be'nn wen
da xhinnj, ni ke dan' naore
nada' Bennen' Gorj Radj
Be'nnach. 23 Katen' gon akre'
re' ka', leyewé, yel banez

xhen de keré kate wallinre
gan' zo Diosen'. Ka'kzen'

ben akre' be'nn ka' be'e xti'll
Diosen'blla'a kana'.

24°Zan nya'chraz naken ke
re', be'nn wnia', le nna'zen'
zi're banez.

25 'Nya'chraz naken ke re/,

nna'nérjere kwasro, zallinlla

tonren'.

‘Nya'chraz  naken ke
re', llawere nna', za wal-
layraoren', za llin 1la gosia're.

26 'Nya'chraz naken ke re/,
cha' llon be'nn ka' re' xhen,
leska' ben xozxta'o ake' ka',

ben ake' xhen be'nn ka' bx-
hiye'e batna', be'nn ka' bne

lloe' ake' xti'll Diosen'.

Llie'llo be'nn llwie lli'o
(Mt.5:38-48; 7:12)

27°Na' re' llzenay, ni llnia'
re': Lellie' be'nn 1l-lliayi'll re',
legon wen ke be'nn llwie re'.
28 Lewnnab gak wen ke be'nn
yichjbie' keré, na' lewnnab
gakrén Diosen' be'nn llxoa
da xhinnj ko'llre. 29 Be'nn
kape chla' xa'yo'n, bze dan'
ye chla' na' kape'n. Cha'
be'nn ye'nzre' wke'e xherk
ko'on, be'e latj wka'a rente
xha'on. 30 Cha' be'nn bi da
nnabre re', lewe'n, na' cha'
be'nn wke'e bi da de keré, bi
yennabren. 31 Kon yeolol da
wen da lle'nere gon be'nn ka'
ke re', ka'kze legon ke ake'.

32 ’Cha' re' nllie're be'nn
nllie'zre re', ;bixha za'ken na'

ka'? Leska'llon be'nn wen da
xhinnj ka', nllie' akre' be'nn

nllie're leake'. 33 Cha' llonre
wen ke be'nn llone re' wen,
¢bixha za'ken na' ka'? Leska'
llon be'nn wen da xhinnj
ka'. 34 Re' kate bi da llbejre,
na' kat bi lloe're be'nne,
nnézere wayonne'n, na'llen’
lloe'ren, ¢bixha za'ken na'

ka'? Leska' llon be'nn wen
da xhinnj ka', llakrén ake'

be'nn wago' wzon ke ake'.
35 Lellie' be'nn ka' llwie re',
legén da wen, lewe'e be'nne
bi da de keré, bi kwexhzre
wayonn ake'n, na'llen' gakre
xhi'nn Dios be'nnen' zo yeb4,
Le'e gonne' re' yel bara'nn
xhen Lkate wallinre gan'

zoe'n. Le'e llone' wen ke
yeolol be'nne, la'kze nak

ake' be'nn wen da xhinnj.
36 Lewaya'chra'll, kan' llon
Xallo Diosen' llaya'chra'lle'
noteze be'nn.

Bi llaya'l wchoybia'llo ke
e'nne
(Mt.7:1-5)

37 "Bi wlliayi'llre be'nne
nench ke wlliayi'll Diosen'
re', na' bi wchoybia're ke
be'nne nench ke wchoybia'
Diosen' ke re'. Lewazi'xhen
ke be'nne, na' ka' wazi'xhen
Diosen' keré. 38 Lewel'e,
cha' bi we're be'nne, ker
da nnitrao ka'zen', da way-
onnte Xanllo Diosen', wa
lla'chochjte wayonne', kon
ka we'llo, kon ka zdanello
we'llo, leska'n
Diosen'lli'o.

39 Na'll be'rene' leake' to
di'll, bne'e:

—¢Wak to be'nn Ichol wse'e
ye to be'nn Ichol yobre? Cha'
ka' gone', llop ake' lljabix.
40 Ka to bida'o llsede, kere

wayonn

za'kll lebe' kerke bennen'
llsede lebe'n, zan cha' lebe'
we'la'llbe' wsedbe!', gonkzbe'
ka be'nnen'llsede lebe'n.

41 ";Bixchen llwiazo' beb
da'on yo' lo rao be'nn
bi'cho'n, na' bi llwia'o beb
xhen na', yo' lo rao rwe'?
42 ;Bixchen yezo' bibi'chom:
“Anchk wabejkera' beb da'on
yo' lo rao'n?” ¢Bixha dan'
yo' lo rao rwe', be'nn chop
rao? Zga'tek babej beb xhen
na', yo' lo rao rwe', na'llen’
yere'ro' kwasro, na' gak
wabejo' yixh beben'yo'lorao
be'nn bi'cho'n.

Dan' llon be'nn ka'
gakbe'llo kan' nak ake'n
(Mt.7:17-20; 12:34-35)

43 ’Gaga zo yay wen da
1lbia daxhix da bi nak wen,
leska' yay da bi nak wen, bi
llbian daxhix wen. 44 Kon
da xhixen' llbia yay na'n,
nnézello ka nak yayen'. Bi
llbia higo rao yay ye'che,
leska'billbia yay ye'che uvas.
45 Be'nnen' nak be'nn wen,
yichjra'llda'we'n naken Kka
to ga lla'a da cha'o, na'n
lichache' da wen ka' llone'n.
Na' be'nnen' nak be'nn wen
da xhinnj, lo yichjra'llda'we'
na'n, lichache' da ke nxhia
ka' llone'n. Kon ke dan'
lla'ayichjra'llda'ollona'n,len
na'n ll-llach lloa'llon' kate
nnello.

Kanak ke chop ran yo'
(Mt.7:24-27)

46 ’;Bixchen llezre nada":
“Xanto"” na' bi llonre kan'
nia'n? 47 Ni wzejnie'kera'
re', ka llon be'nnen' llzenay
xti'lla'n, na' llone' ka'n nia'n.
48 Wsa'krebe' ka be'nn llon

rille', na' brekwe' ranen to
rao yej war. Na' gok yejsi'o,
babia nis, blloj yeo wa'a
byechjen gan' zo yo'n, na'
bibi goke yo'n, le llian rao
yej war. 49 Na' be'nnen'
kon llenre', na' bi llone' kan'
nia'n, wsa'krebe' ka be'nnen'
ben rille' rao yo cholj, na'
bi bche'nne' ranen zitj, na'
ke blloj yeo wa'a xhen na',
bzalen yo'n ka'le, na' blleyi'n.

7

Jesusen' bayone' to be'nn

wen llin ke to xan waka'a ya
!

(Mt.8:5-13)

1 Bayoll be'rén Jesusen'
be'nn ka' di'll ki, na' bayoe'
yell Capernaum na'. 2 Rao
yell na' zo to be'nn nak xan
be'nn ka', nak waka'a ya,

na' zo to be'nn wen llin
ke'e benn nllie're' kwis,

na' llak be'nnen' yillwe', ba
llontekzen zi goten le'e. 3 Na'
xane'n benre' ke Jesusen',
na' bse'le' chop chonn be'nn
gor brao ke be'nn Israel ka',
nench lljalwill ake' Jesusen',
cheje' wayone' be'nnen' llak
yillwe'n. 4 Ka bllin be'nn ka'
rao Jesusen', go'tyoe akre'
Le'e nench cheje' wayone'
be'nn we'en, lle ake' Le'e:

—Be'nnen' bse'l neto' nake'
to benn wen, na' llaya'l
gakrenoe', 3 le nllie're' yell
kellon', na' kone xhmelle'
bene' to yoda'o keto'.

6 Jestsen' byejrene' leake',
ba zejte' awlloze, kate bse'l

be'nnen' nak xan waka'a
yan',be'nn yobre be'nn nake'

txhen, na' jatil ake' Jesusen',
lle ake' Le'e:

—Xanto', ne be'nnen': “Bi
we'la'lltko!, le bi za'ka' cho'o
lo yo' rillam. 7 Ke len na'
bi bayaxhjra’ yed kwina'
yedtila' rwe'. To bneze
di'llen', na' wayakte be'nn
wen llin kia'n. 8 Nada' zo
be'nnllnebia'nada', na'lekze
ni't be'nn waka'a ya kia'
linebia' ake'. Kate llepa' toe":
Byej, na'llejte’, na' kate llepa’
ye toe': Da, na' le lledte', na'
kate llepa' be'nn wen llin
kialm: Da ni gono', na' le
llonte'n.”

9 Ka bene Jesusen' di'll ki,
llabanre' kwis ke be'nnen',
na' bayechje', lle'e be'nn ka'
nao Le'en:

—Chak da'a radj be'nn Is-
rael ki, gatga nna lljadi'ra' to

be'nn wxenra'lle katken' nx-
enra'll be'nnen'.

10 Na' zayej be'nn ka', ka
ballin ake' yo'n, ba bayakte
be'nn wen llin ke be'nnen'.

Jestusen' basbane' xhi'nn to
no'r wazeb

11 Bde na', byej Jestusen'
to yell da nzi'i Nain ren
be'nn ka' non Le'e txhen
na', ren be'nn zan be'nn
yobre. 12Ka le cho'te' yellen',
kate za'k be'nn zan benn
bllach yellen', nlen ake' to
be'nn wat, be'nn waten'
nakbe!' bi ti'ch rao xhna'be',
na' xhna'be' na' nake' no'r
wazeb. Be'nn zan be'nn rao
yellen', non ake' le'e txhen
zjake' zjakwa'ch akebe'.
13 Ka bre'e Xanllon' no'ren/',
baya'chra'lle' le'e, na' golle'
le'e:

—Bi kwello'.

14 Na'll jabi'y Jesusen'
jatane' yi'nn ke bi waten', na'
be'nn ka'nlen yi'nnen' brexh
ake'. Na' bne'e:

—Be'nn we'o, bayas.

15 Na' bi waten' bayasbe',
blle'be', na' bzorao Illan-
nebe', na' Jesusen' bayoe'be'
be'nnen' nak xhna'be'n.

16 Yeolol be'nn ka' blleb ake'
kwis, na'lloe'rao ake' Dios ne

ake":

—Ba bra' to be'nn brao
xhen, be'nn lloe' xti'll Diosen'
rao rall-llon', nna'll ba jad-
inra'll Diosen' 1lli'o, na' ba
zadra'nne' yell ke'en.

17 Doxhen gan' nbane
Judean' ben akre' kan'
bene'n, na' yeolol yell ka' 11i'
do na', bze ke Jesusen'.

Juan be'nnen' bchoa nis

bse'le' be'nn ka' nak le'e txhen
gan' zo Jestisen'

(Mt. 11:2-19)

18 Be'nn ka' nao Juan na',
jazén akre' le'e yeolol ke da
ka' llon Jesusen'. Na' goxh
Juan na', chop be'nn ka' non
le'e txhen na'. 19 Na' lle'e
leake":

—Lechej gan' zo Jesusen!,
na'yere': “¢.Rwe'nbe'nnen'ne
Diosen' wse'le' o cha' kwex-
hto' be'nn yobre?”

20 Kate bllin ake' gan' zo
Jesusen', lle ake' Le'e:

—Juan be'nnen' llchoa'
nis, bse'le' neto', le lle'nre'
nnezre' cha' rwe'n be'nnen'
wse'l Diosen' o cha' kwexhto'
be'nn yobre.

21 Rao lla na', bayon
Jesusen' be'nn zan be'nn llak
biteze yillwe'. Bayone' be'nn
yo' daxi'o, na' leska' be'nn
Ichol bayone'. 22 Na'll balli'i

Jesusen' xti'll be'nn ka' bse'l
Juan na',lle'e leake"

—Lewayej, na' lelljayell
Juan na', yeolol da ka' ba
bénere, na' ba bre're ganni:
be'nn Ichol llare'e akre',
be'nn xhinnjllad4 ake', benn
llen yillwe' dan' ne lepra
llayak ake', be'nn bi llene ba
llayén akre', be'nn wat llaban
ake', na' be'nn ya'ch llzenay
ake' Di'll Wen ke Diosen'.
3 iNbaraz ke be'nnen' bi
llakganre', na' yezikre llejle'
kia'l

24 Ka ba zayej benn ka'
bse'lJuan na', Jestsen' bzorao
lloe' xti'll Juan na', ren be'nn
ka'zjalla'n, lle'e leake':

—¢No be'nnen' jawiare latj
dachen'? ¢To be'nn nak ka
yia da zo lle' da le llta be'?
25 sBixha jawiakzre? ¢To
be'nn nake' ra'll cha'o? Ka'a,
be'nn nake' ra'll cha'on, yo'
wen zo ake', na' rill be'nn
linebia' zjalla'a ake' lle'j
llao ake' kwasro. 26 ;Bixha
jawiakzre cha'? ¢To be'nn
lloe'xti'll Dios? Awa', nillepa’
re', wdetere ka be'nn lloe'

xtl'll Diosen'. 27 Ke be'nn nin'
nyoj xti'll Diosen' gan' nen:

Wse'la' to be'nn kwiarawe'
rao'n, we'e xti'llo'n,
nench yewe' xhnneze gan'
te'on.
28 Ni llnia', gatga nna so to
be'nn nak be'nn braoll, ka
Juan be'nnen' bchoa nisen'.
Na'nna' noteze be'nn llzenay
ke Dios, nench nnebia'
Diosen' yichjra'llda'we'n,
la'kze nake'be'nnele zeraoze
be'nne bibi za'ke, gaklle'
be'nn braoll ka Juan na'.

29 Be'nn zan benn yell,
na' ren wachixhj ka', ka ben
akre' xti'll Juan na', blloa
ake' nis le byejnie' akre' nak
ake' be'nn wen da xhinnj rao
Dios. 30 Zan be'nn fariseo
ka', na' be'nn ka' llsed llroe'
ley dan' bzoj da Moisésen',
bi gokra'll ake' wchoa Juan
na' leake' nis, bi be'e ake'
latj gon Diosen' da wen na'
llwie' gone'ke ake'. 31Na'bne
Jesusen' da yobre:

—¢Akre ka wsa'kreba' be'nn
ki lla'a nna'? ¢Akre nak ake'?
32Ka bida'o kate yitj akbe' do
lao ya'a, na' lle lwellj akbe':
“Ba bkwellto' bllej, na' bi
bya're, na' ba belto' da llon
nya'chraz, na'nike bllellzre.”
33 Ka nak ba bed Juan na', bi
we'e bdaocha'we', na' bnere
ke'e: “Daxi'on yo' be'nnen'.”
34 Na' nada' Be'nnen' Gorj
Radj Be'mnach, ba beda'
rao yellrion', na' lle'j llawa'
kwasro, na'nerekia': “Le lle'j
llaoxen be'nnen', na' llone'
txhen be'nn wachixhj ka!,
ren yezikre be'nn wen da
xhinnj ka'.” 35 Zan zjalla'a
aksebe'nnllzenay ke Diosen'.

Leake' llroe' akre' kan' nak
yel si'n ke Diosen'.

Jestsen' byeje' rill to be'nn
fariseon'

36 To bemnn fariseo re
Simon, bene' Jesusen' yexh
nench cheje' rille'n lljatawe!,
na' ka bllin Jesusen' rill be'nn
fariseon', bllie' gan' gao
akem. 37 Na' rao yell na', zo
to no'r wen da xhinnj, na'
bnnezre' ka bllin Jesusen'

rill bemnnen'. Ka ba LI
Jestusen' ren be'nn ka' yela'

llao ake', jabi'y no'ren' no'xe'
to Imet da yoll nis da la' xhix.
38 Na' blle'’k no'ren' xhnia'
Jesusen', bzorao belle' kwis,
na' kone nis rawe'n, llasbise’
nia' Jesusen', na' llachechte'n
ren yich yichje', na' llno'pe’

nie'n, na'll Illtopte'n nis
dan' la xhixen'. 39 Ka
bre'e Sim6n na', be'nnen'

ben Jesusen' yexhen', bene'
xhbab: “Chenak be'nn ni
nake' be'nn lloe' xti'll Dios,
wayakbe're' no'r wen da
xhinnjze, no'ren' llone le'e
ka'.” 40Na'll goll Jesusen' le'e:

—Simon, de to da lle'nra’
nnia' rwe'.

Na'll bne Simoén na':

—Bne, maestro.

41 Na'll lle Jesusen' le'e:

—To be'nne llbej mell, bzo
chop be'nn llba'y xhmelle'.
To be'nnen' llba'ye' ga'y
gayoa (500) mell da nzi'i
denario, na' be'nnen' ye to
llba'ye' chiyon (50) denario.
421 ]opte be'nn ka' bibi de ke
ake' wayixhj ake' xhian', na'
be'nnen' brej leake' mellen',

bnitrawe'n ka'ze. Bnechk
nada', ¢nore be'nn ki chop
bllie'llre' xan mellen'?

43Na' bne Simoén na'":

—Chekebe'nnen'bazi'xhene'
ke da xhenll.

Na'll bne Jesusen':

—Da li kwis kan' bne'on.

44 Na'll bayechje' bwie'
no'ren', na'lle'e Simoén na':

—¢Llre'ro' no'ren'? Byoa'
rillo'n, bi benno' nis chib
nia', na' no'ren', kone nis
rawe' na', ba bdibe' nia'n, na'
llachechte'n ren yich yichje'.

45 Bi bno'po' nada', na'
no'ren', ka bra'tia' llno'pe'
nia'n.

46 Bi btopo' nada' ceit, zan
no'ren' ba btope' nia'n to
nis da la' xhix. 47 Ni lInia’
rwe', la'’kze nake' no'r wen
da xhinnj, de yel llazi'xhen
ke'e, le da xhen na' nllie're'.
Be'nn llba'ye'ra'tze, ra'tze de
wazi'xhenllo ke'e, ka' ra'tze
nllie're'.

48Na'lllle'e no'ren"

—Ba bazi'xhena' yeolol da
xhinnj ko'on.

49Be'nn ka' 1li' llaorene!' tx-
henna',bzoraolle lwellj ake':

—cNoxhabe'nnen'llazi'xhenz

da xhinnj ke be'nne?
50 Na'll Jestusen'
no'ren' da yobre:
—Dan' nxenra'llo' na'n ba
basrd rwe', bayejchga wen
nna'.
8

Txhonnj no'r gokrén ake'
Jesusen'
1Bde na', byej Jesusen' toto
yell, yell xhen, na' yell da'o,
jate'e jatixjwe're' Di'll Wen
ke Diosen' ren be'nn chllinn
ka'. 2Leska' txhonnj no'r nao
Le'e, be'nn ka' bake'e yillwe'
llak ake', na' no'r babeje'
daxi'o yo' ake'. Na' ren to
no'r re Maria be'nn Magdala,
babejJestsen' gall daxi'o yoe'.
3Na'ren ye to no'r re Xhuan,
no'r ke to be'nn re Chuza, na'
Chuzan' nak rallne'e yo' ke
Herodes, na' ren to be'nn re
Susana, na' ye to chop no'r
yobre. No'r ki gokrén ake'
Jesusen' kon da de ke ake'.

Jesusen' bsa'krebre' kan'
llon to be'nn goz go'nne

(Mt.13:1-9; Mr. 4:1-9)

4 Na'll badop be'nn zan,
be'nn zak toto yell ka', na'

golle'

kone da bsa'krebre' bi da ka'
bzejnie're' leake', bne'e:

5 —To be'nn blloje' zeje' goz
trigo, na' rawe zeje' llose'
nbaz ka', balen je'ten lloa'
nez, na' brejchekw benn
len, na' byinn ka' da rao lla,
bdao akba'n. 6 Na' balen
je'ten rao yej, bra' akten, na'
byechenlebibigo'p detekrao
yejen'. 7Na' balen jago'nnen
lo yay ye'che; na' ka bra'n
na', baga'rente ye'ch ka', na'
8 Na' balen

e'tenraoyocha'o,na'nbaraz
bra'n, na' bayoe'kazen nhaz
ka' to gayoa (100) wej toton.

Bayoll be'e di'll ki, bne'e
zillj:

—Re' zo nayre, lewzenay
xti'lla' ni.

Jestisen' be'e di'll bixchen
bsa'krebre' bi da ka' kan' bze-
jnie're' leake'

(Mt.13:10-17; Mr. 4:10-12)

9 Na'll belnn ka' non Le'e
txhen na', bnnab akre' Le'e,
lle ake' Le'e:

—iAkre  chejniello  ka
di'llen' bayoll bne'on?

10Na' Jestsen' lle'e leake":

—Re', babrejDiosen'nench
nnézere da bi bnneze be'nn
blla'a kana', kan' llnebia'
Diosen!', zan yezikre be'nn bi
llejle', wsa'krebra' bi da ka'
we'rén ake' di'lle. La'kze wia
ake', bi gakbe'e akre' bi da
ka'; la'kze yen akre', na' bi
chejnie' akre'n.

Jestisen' bzejnie're' ke dan'
bsa'krebre' ke be'nn gozen'

(Mt. 13:18-23; Mr. 4:13-20)

11 "Ni wzejnie'ra' re' ka

di'llen' be'rena' re': nbaz

dan' bes be'nnen', xti'll Dios

na'n. 12 Na' da ka' je't lloa'

nezen', naken ka be'nnen'
kon llenre' xti'll Diosen';
na'll II-llin daxi'on llabejen
xti'll Diosen' dan' ba yo' lo
yichjra'llda'we'n, na' ka' bi
llejle' nench na' yere'e. 13 Na'
da ka' je't rao yejen', naken
ka bemnen' llawere' kwis
lizenaye' xti'll Diosen'; na' bi
nyin roe zitj, chollze llejle’,
na' kate llak bi da llak ke'e, le
llsante' bill llnawe' Diosen'.
14 Na' da ka' je't radj yay
ye'chen!, naken ka be'nn ka'
lizenay xti'll Diosen', na' da
zed, na' yel llawé dan' de
rao yellrion', na' yel llzera'll
mell, bi lloe'n latj chi'we' rao
xhnnez Diosen'. 15Na' da ka'
je't rao yo wen na', naken ka
be'nn ka' nak ra'llda'o wen;
ka llzenay ake' xti'll Diosen',
zi'i ake'n, na' llon ake' kan'
lle'ne Diosen!, la'kze biteze
llak ke ake'.

Da nga'che llinkze lla Il
roe'rawe
(Mr. 4:21-25)

16 'Ni to be'nne kate wx-
henze'toyi',wdo'sze'ntoye's
leo, na' ni ke wkwa'chze'n
xhanre gan' llxhoe' lltase',
zan llde'en sibe, na'llen’
wseni'n ke yeolol be'nn 1la'a
lo yo'n. 17 Le gatga de to da
nga'che da bi wroe'rawe, na'
to da llon be'nn llillize da bi
nneze be'nne.

18 "Lewiayamn kan' nia'
ni, le cha' to benn lle-
jnie're!, yezikre chejnie'llre’;
zan bemnnen' bi lle'nre'
chejnie're!’, ka to da da'o
ra'ten' ba llejnie're'n waga'a.

Xhna' Jestsen' ren bi'che’
ka'bllin ake' gan' zoe'n
(Mt. 12:46-50; Mr. 3:31-35)

19Xhna' Jesusen' ren bi'che'
ka', bllin ake' gan' zoe'n, na'
gokra'll ake' cho' ake'lo yo'n,
kere gok, le zi'tere be'nn zan
lla'a. 20Na' goll ake' Le'e:

—Xhna'o ren be'nn bi'cho'
ka', ze akte' lia' na', na' lle'n
akre' re'e akre' rwe!'.

21Na' Jesusen' golle' leake':

—Be'nn ka' llzenay xti'll
Diosen', na' llon ake' kan'
nia'n, leake'm nak xhna',
leake'n bi'cha'.

Jesusen' brekllie' to be' xhen
lo nisda'on
(Mt.8:23-27; Mr. 4:35-41)
22 Bixha gok to lla Jesusen'
byoe' to lo barco, ren be'nn
ka' non Le'e txhen na', na'll
golle' leake":

—La'yllo ye chla're
nisda'on.
Na'll bsa'a ake' barcon'.

23 Rawe zjake' rao nis na'n,
btas Jesusen'. Na' bzorao
da to be' xhen rao nisen',
na' bzorao lloll nis lo bar-
con', ba llontekzen nxholl
kwis. 24 Na'll basbando ake'
Jesusen!, lle ake' Le'e:

—iMaestro! jMaestro, ba ll-
beyi'llo!

Na'll byase' balwille' be'n
ren nisda'on; chollze babe'lli
akten. 25Na'll lle'e leake':

—¢Gan' dan' nere
enra'llre Dios?

Tolleb ake', na'llaban akre'
kwis, lle lwellj ake':

—¢iNoxha be'nnen'? Rente
kaze be', na' ren nisda'o na'
lizenayen ke'e.

nx-

To be'nn rao yellen' nzi'i
Gadarayoe'daxi'o

(Mt. 8:28-34; Mr. 5:1-20)

26 Na' bllin ake' to yell da
re Gadara, na' lli' Gadaran'

chla' nisda'o gan' nbane
Galilea. 27KaballojJesusen'lo
barcon', to be'nn rao yellen'
jatile’ Le'e, na' be'nnen'
ba gok scha yo' daxi'o
yichjrallda'we'. Na' kon bha
daze' bill llakze xhara'ne';
bill llzokze' rille', na' ba
zotekze' do gan' lljakwa'ch
ake' be'nn wat ake. 28 Ka
bre're' Jesusen', zillj kwis
besie'; na' bche'k xhibe'
rawe'n bne'e:

—¢Bi de ko'o kone nada’,
Jesus? Rwe' Xhi'nn Dios zo
yeba. Bi wsa'kzi'o nada'.

29 Ne'e ka' le Jesusen'
lichie're' daxi'on yellojen,
le ba gok scha llnebia'n
yichjra'llda'o be'nnen'.
La'kze ba bchej ake' le'e kon
gden, lichoyya'nne' gden na',
na' llxhonnje' llgo' daxi'on
le'e yi'xre. 30 Na' Jesusen'
golle' be'nnen'":

—:Bire'o?

Na'bne'e:

—Nyanto'.

Bne'e ka' le da zan daxi'o
ka'n lla'a yichjra'llda'we'n.
31 Na' go'tyoe daxi'o ka'
Jesusen', bi wse'le'n gabil
32 Na' awlloze ganna' zo to
le' ya', lla'a kuch zan llao
akba' yi'xe, na' daxi'o ka', lle
aken Jesusen' we'elatjlljacho'
aken lo kuch ka', na' be'e
latj. 33 Ka balloj daxi'o ka'
yichjra'llda'obe'nnen!,jacho’
aken lo kuch ka'. Na'll to
gokllejla'llze kuch ka', bdol
akba' to le' bdinnj, na' wix
akba' lo nisda'on, na' got
akba' we'j akba' nis.

34 Be'nn ka' llap kuch ka',
ka bre'e akre' kan' goken,
baxhonnjdo ake' jatixjwe'

akre' be'nn, do lyell do
lyi'xe kan' goken. 35 Na'

ka bene be'nn ka' xti'll gop
kuch ka', byej ake' jawia
ake' kan' goken. Na' jadi'
akre' be'nnen' byo' daxi'o ka'
yichjra'llda'on, ba llie' xhnia'
Jesusen' ba bayak xhara'ne',
na' ba bazoe' wen. Na' blleb
be'nn ka' kwis. 36 Be'nn ka'
bre'en, be'rén ake' be'nn ka'
bllin na' di'll, kan' bayak
be'nnen'. 37 Yeolol be'nn
ka' lla'a doxhen gan' nbane
Gadaran', go'tyoe akre'
Jesusen' yeze'e rall ake'n,
le lleb ake' kwis. Jesusen'
bayoe'lo barcon!, na' baze'e.
38Na'ka za wayoe'lo barcon/,
be'nnen' balloj daxi'o ka'
yichjra'llda'on, go'tyoere'
Jesusen' we'e latj nnawe' Le'e.
Bixha Jesusen' bi be'e latj, na'
golle' be'nnen":

39 —Bayej rillo', na' jazene
be'nne katek wen na' ba ben
Diosen'ko'o.

Na' zayej be'nnen', jate'e
doxhen yell jazenre' be'nne,
katek da xhen na' gokrén
Jesusen' le'e.

Jestisen' basbane' xhi'nn
Jairo, na' bayak ye to no're
bdan xhe'en

(Mt. 9:18-26; Mr. 5:21-43)

40 Ka ballin Jesusen' Ca-
pernaum na', be'nn zan ba
1la'a llbexh Le'e, llawé akre'

balline'. 41 Na' bllin to be'nn
re Jairo, be'nn nak rallne'e

yoda'o ke yellen', na' bche'k
xhibe' go'tyoere' Le'e cheje'
rille', 42 le zo ti'ch xhi'nne'

no're bi de chllinn (12) iz
llakbe' yillwe', na' ba llatbe'.

Chak zeje' rill Jairon', be'nn

zan kwis nao Le'e, to llchi'd
ake'Le'e.

43 Bixha to no're, leska'
ba gok chllinn (12) iz
llake' vyillwe', bzoe' wa'a,
ba bene' gaxt doxhen xh-
melle', lleje' rao wen rmell,
na' bi llayakse'. 44 Na'
jabi'ye'ko'llre Jesusen'jatane'
xhara'ne'n. Ka bdane'
xhara'ne'n, le brexhte yillwe'
ke'en. 45 Na'll le bnete
Jesusen'":

—¢Non' bdan nada'?

Nitoe' bi bachebe', na'll Pe-
dron' ren be'nn ka' zjakrén
le'e txhen na', bne ake':

—Maestro, be'nn zan be'nn
ka' llchi'd rwe', na' nechko':
“iNo bdan nada'?”

46 Na'll bnekze' da yobre:

—Z70 to be'nn bdan nada’;
gokbe'tera' ben yel wak kia'n
1lin.

47Ka bre'e no'ren' gokbe'te
Jesusen' kan' jatane' Le'en,
to xhize', to llebe' jabi'ye'
rawe'n, bche'k xhibe', na'
be'e di'll rao yeolol be'nn ka'
kan' gok bdane' xhara'ne'n,
na' baga'te yillwe' ke'en.
48 Na' lle Jesusen' le'e:

—Xhi'nna', dan' nx-
enra'llo' na'n, ba basra rwe'.
Bayejchga wen.

49 Na' lloe'te! di'llen', kate
bllin to be'nn bza'a rill Ja-
iron', na'lle'e Jairon":

—Bill wchie'ro' Maestron',
ba gotte xhimno'n.

50Ka bene Jesusen'kan'bne
be'nnen', na'll golle' Jairon':

—Bi llebo', kon bxenra'lle,
na' wayakse xhimno'n.

51 Ka byoe' lo yo'n, nono
be'kze' latj cho' ren Le'e lete
Pedro na'ze, na' Jacobo, na'

Juan, na' ren xaxhna' bida'o

no'r na'. 52 Yeolol be'nn
ka' lla'n, bell ake' llak akre'
bida'on, na'll lle Jesusen'
leake':

—Bi kwellre, kere gotbe'n,
taszbe'n.

33 Na' bxhill ake' ke'e,
le nnez akre' kwasro ba
gotbe'n. 54 Na'll be'xe' na'a
bida'o no'r waten', na' bne'e:

—Bida'o no're, bayas.

55Na' baban bida'o no'ren!,
le bayastebe', na' goll Jesusen'
leake', we'e ake' da gaobe'.

56 Na'll xaxhna' bida'on
llabdn akre' kwis, na' Jesusen'

golle' leake' nono we'rén ake'
di'll dan' goken.

9

Jestisen'bse'le' be'nn chllinn

ka'jatixjwe' akre' xti'lle'n
(Mt.10:5-15; Mr. 6:7-13)

1 Na' batop Jesusen' be'nn
chllinn ka', be'nn ka' non
Le'e txhen na', na' be'e leake'
yel wak, na' yel llnebia'
nench yebej ake' daxi'o yo'
yichjrallda'o be'nne, na'
wayon ake' be'nn llak yillwe'.
2 Na'll bse'le' leake' chixjwe'
akre' be'nne kan' nak yel
linebia' ke Diosen', na' wayon
ake' be'nn llak yillwe'. 3Na'll
golle' leake"

—Bithi go'xzre ke tnez,
bi wayirjzre yay wchi'chre,
ni bzod, ni yet, ni mell,
ni ye chkwe' xhara'nre bi
go'xre. 4 Yell ga llinre, toz
yo' sore chak sorerao yellen'.
5 Cha' to yell ga llinre bi
sii ake' xti'llren', lewalloj
yellen', lewabibte nia're
nench wallib bichten' blliare

na', na' gakbe'e akre' da
xhinnj xhen na'llon ake'.

6 Na'll bza'a be'nn ka', byej
ake' toto yell, llyixjwe' akre'
Dill Wen ke Diosen', na'
llayon ake' be'nn llak yillwe'.

Kan' gok bet ake' Juan
be'nnen' bchoa nis

(Mt. 14:1-12; Mr. 6:14-29)

7 Herodes, be'nnen' II-
nebia' Galilean' to llake'
tore, ka llenre' yeolol da ka'
llon Jesusen', na' da xhen
llakganre' ka nak llenre' ne
be'nn ka" “Cheke Juan na'

babanrize'.” 8 Ye bal ake'
ne: “Cheke Eliasen', ba bara'
rao yellrion' da yobre.” Na'
lla'a be'nn ne ake': “To be'nn
ka' be'e xti'll Dios, be'nn bzo
kana'n ba baban, na'llen'
llone' ka'.” 9 Na'll Herodesen'
bne'e:

—Nada' bse'la' be'nn ak
bchoy ake' yen Juan nal,
¢noxha be'nnen' ne ake'ka'?

Na' le lle'ne Herodesen'
re're' Jesusen'.

Jesusen' bwawe' galy mir

be'nne
(Mt. 14:13-21; Mr. 6:30-44;
Jn. 6:1-14)

10 Ka ballin postl ka' gan'
z0 Jesusen', be'rén ake' Le'e
di'll kan' jen ake'n. Na'
bche'e leake' to latj dach gan'
nbane yellen' re Betsaida.
11 Ka gokbe'e be'nn yell ka'
ba broe' nez, na' bnao ake'
Le'e. Ka bre'e Jesusen' leake'
goxhe'leake', na'll bzejnie're'
leake' kan' llnebia' Diosen',
na'bayone'be'nnllak yillwe'.

12Na'ballonen bawlle', na'
be'nn chllinn ka' jabi'y ake',
lle ake' Le'e:

—Bse'l be'nn ki lljake' yell
ka'lli' do na', nench chirj ake'
gatasake',na'llel da gao ake',
le ker bi de ganni, naken to
latj dach.

13 Na' lle Jesusen' be'nn ka'
non Le'e txhenna':

—Re' llaya'l we're da gao
ake'.

Na'll bne ake':

—Ga'y ze yet xtir, na' ye
chopze belya' da'o de kello,
lete cha' lli'o llje'ollo da gao
be'nn ki.

14 Na' nak ka do ga'y mir
zre be'nn byio. Na' goll
Jesusen' be'nn ka' non Le'e
txhenna':

—Leyé ake' kwe' chiyon
(50) wej ake', kwen kwenze.

15Na' ka' ben ake', na' blle'
yeolol be'nn ka'. 16 Na' bxhie'
yet xtir ga'y ka', na' belya'
ka' ye chop, na' le bwiate'
le' yebdre, benla'ye'n, na'
be'e yel llioxken ke Dios,
na'll bxhoxhje'n be'e be'nn
ka' non Le'en txhen na', na'

leake'n le be'e akte'n be'nn
ka'. 17Yeolol ake' bdao to berj

aktere', na' batop ake'dala'o
ka' bago'nnen', na' goken ye
chllinn (12) lom.

Pedron'bne'e Jestisen' nake'

Cristo be'nnen' bse'l Diosen' ll-
nebie'
(Mt.16:13-19; Mr. 8:27-29)

18 Gok ye tokani't benn ka'
non Jesusen' txhen ren Le'e,
na' Le'e lloe'rene' Diosen'
di'lle to wraze. Na'll golle'
leake':

—¢:Bine be'nn ka' nonaka'?

19Na'lle ake' Le'e:

—Lla'a be'nn ne ake' Juan
be'nnen' bchoa nis rwe', na'
ye bale' ne ake' Elias rwe', na'

ye bale' ne'e, kon to be'nn ka'
be'e xti'll Dios kana' baban.

20 Na'll lle'e leake':

—¢Bixhanere', non'naka'?

Na'll ne Pedron':

—Rwe'n Cristo be'nn bse'l
Dios.

Jesusen' bzorao llyixjwe're'
gate'

(Mt. 16:20-28; Mr.8:30-9:1)

21 Na' Jesusen' go'tyoere'
leake', ni to be'nn bi we'rén
ake' di'll cha' Le'en Criston'.
22Na'll lle'e leake':

—Nada' Be'nnen' Gorj Radj
Be'nnach, da xhen za wal-
layrawa', ka'n llaya'l gak. Ka
nak be'nn gor ka' llnebia' Is-
raelen', na' bxoz wnebia' ka',
na' be'nn ka' llsedre ke ley
dan' bzoj da Moisésen', bi
cho'ra'll ake' xti'lla'n, na' got
ake'nada', na'wayonn lla wa-

na'.

23 Na'tell lle'e be'nn ka'
Han:

—Noteze  be'nne cha'
lle'nre' gake' nada' txhen,

llaya'l wsanra'll kwine',
na' gone' ka to be'nn noa'
cruz ke'e, na' nawe' nada'.
24 Noteze be'nn lle'nre' yesra
yel nban ke kwine' yellrio
ni, wnite'n, na' noteze wnit
yel nban ke'en ni kia' nada',
le'en ga't yel nban zejlikane
ke'e. 25 ;Bixha za'ken na!,
cha' to be'nne gone' gan
doxhente da de rao yellrio,
na' kweyie', bi ga't yel nban
zejlikane ke'e? 26 Cha' noteze
be'nn waye're' nada', na'
ke xti'lla'n, leska' nada'
Be'nnen' Gorj Radj Be'nnach,
waye'ra' nnia' nake' nada'
txhen, katen' yeda' da yobre
nsa'a yel beni' xhen kia'n, na'
yel beni' ke Xa'n ren ke angl

134

San Lucas 9:36

ka'. 27Dali nia' re', balre lla'a
ganni, bire nna llin lla gatre
kate re're nnebia' Diosen'.

Jestisen' goke' ka to beni'
(Mt. 17:1-8; Mr. 9:2-8)

28 Gok ka to xhman ka
be'e di'll ki, byeje' to rao
ya' je'rene' Diosen' di'lle,
na' nche'e Pedron' ren Ja-
cobo, ren Juan na'. 29 Chak
lloe'rene' Diosen' di'llen',
blla'a yichjrawe'n, na' gok
xhara'ne'n llich kwis, to
llaktiten. 30 Le bllinte da
Moisés, na' da Elias, be'nn
ka' bzo kana', na' lloe'rén
ake' Jesusen' di'lle. 31 Na'
nechj beni' xhen ke Diosen'
leake', na' lloe' ake' di'll ke
nak chej Jesusen' Jerusalén,
na' wallayrawe' na' gate'.
32 Pedron' ren be'nn ka' ye
chop, le nen btas ke ake';
bixha bi btas ake', na' bre'e
akre' Jestsen' ren beni' xhen
ke'en, na' ren be'nn ka' chop
zerénLe'en. 33Na'kaballaza'
da Moisésen' ren da Eliasen',
Pedron' golle' Jesusen':

—Maestro, le wen zollo
ganni, na'gonllochonnyo'de
yixh, to ko'o rwe', to Moisés
na', na' ye to Elias.

Bne'e ka' le ker llakbe're'
bin' ne'en. 34 Na' nete' ka'n,
kate to bej byechjen leake!,

na'll blleb Pedron' kwis ren
be'nn lwellje' ka'. 35 Kate ben

akre' bnne Diosen' lo bejen!,
bne'e:

—Be'nn  nin'
be'nn nllie'ra';
wzenayre ke'e.

36 Ka bayoll ben akre' be
xhnne ke Diosen', na' bre'e
akre' ye toze Jesusen' ze'e.

Xhi'nna',
Le'en

Nono be'rén akze' di'll ke dan'
bre'e akre'n, bzo ake'llize.

Jesusen' bayone' to bida'o
llen xhgot
(Mt.17:14-21; Mr. 9:14-29)

37 Batey6 ka llayetj ake' le'
ya'n, be'nn zan jatil leake'
gan' llayetj ake'n. 38 Na' blloj
to be'nn radj be'nn zan ka',
bnne'e zillj lle'e Jestsen":

—Maestro, ben okré bwia
xhi'nna'n, ti'chze lebe'n nak.
39 Llzap daxi'on lebe', na' to
ka zezbe' llosia'be', na' lIx-
izen lebe', na'llonen llarj pep
bllim lloa'be'; lltolen lebe',
na' ni ke llallojzen. 40 Ba
golla' be'nn ka' non rwe' tx-
hen na', wabej ake' daxi'on,
na'bi gok ake'.

41Na'll bne Jesusen":

—Re' nakre be'nn wen da
xhinnj, na' billejle're, ¢batten'
na' zerena're'?

Na'lllle'e be'nnen':

—Da wa'a xhinno'n ni.

42 Chak zej bida'on rawe'
na'n, bllixtol daxi'on lebe'
zillo, na' Jesusen' bdile'
daxi'on, na' ballojen, na'
bayak bida'on, na' bayoe'be'
xabe'n. 43 Yeolol be'nn ka'
llaban akre', kan' llre'e akre'
yel wak ke Diosen'.

Jesusen' da
yobre gate'
(Mt.17:22-23; Mr. 9:30-32)
Nna zete be'nn ka', llaban
akre' dan' llon Jesusen', kate
golle' be'nn ka' non Le'e tx-

henna'"
44 _Tegbn bien nench di'll

ki cho'n yichjra'llda'ore, le
nada', Be'nnen' Gorj Radj
Be'nnach, wllin lla gaka'

rallna'a benn ka' llwie
nada'n.

bdixjwe're'

45 Na' be'nn ka' nao Le'en,
bi byejnie' akre' bixchen
ne'e ka', le nna nga'chen rao
ake'n, na' leska' bi llayaxhj
akre' wnnab akre' Le'e.

Gokyoll be'nn ka' non
Jesusen' txhen nore gakll be'nn

brao
(Mt. 18:1-5; Mr. 9:33-37)

46 Bemn ka' nao Jesusen'
bzorao lloe'rén lwellj ake!
di'll, noren' gakll be'nn brao.
47 Jesusen' gokbe're' kan' llon
ake' xhbaben', na' goxhe' to
bida'o bzebe' kwite'n. 48 Na'll
lle'e leake':

—Notezre cha' gakrenre
ka bida'on gonre wen kebe',
dan' llonlira'llbe' nada',
nadkza'n gonre wen kia' chet
ka'. Na' be'nnen' llakren
nada', Diosen', be'nnen' bse'l
nada'n, llakrene' chet ka'.
Na' bennen' bi Illonxhen
kwine', le'en nak be'nn brao.

Be'nn bi llwie lli'o, txhen
na'llone'lli'o

(Mr. 9:38-40)
49Na'll Juan na' golle' Le'e:
—Maestro, bre'to' to

be'nn llabeje'’ daxi'o yo'
yichjra'llda'o benne kone
ra'ona'. Na' golltoe' bill gone'
ka', le bi nake'lli'o txhen.
S0Na'll Jestsen' lle'e le'e:
—Biwllonre gone'ka'. Cha'
to be'nne bi llwiere' lli'o, tx-
henkzen' nake'lli'o.

Jesusen' bdile' Jacobo ren
Juan

51 Bixha ka ba zo llin
lla, wayeje' wazi'i Diosen'
Le'e, na' bchoyra'lle' cheje'
Jerusalén na'. 52 Na' bse'le' to
chop be'nn blliarao rawe'n,
lljen ake' xhnid gan' lline'n.
Be'nn ka'bse'le'n, byo' ake' to

yell ga nbane Samaria. 33 Na'
be'nn Samaria ka', bi gokra'll
ake' choe' yell ke ake'n, ni

ke dan' llwia ake' llone' ka
be'nn zej Jerusalénre. 54 Na'
Juan na', ren Jacobon', ka
bre'e akre' kan' bene be'nn
ka'Jesusen!, goll ake' Le'e:
—Xanto', ¢Lle'nro', gonto'

kan' ben da Elias be'nnen'
be'e xtill Dios kana',

wnnabto' yetj yi' za'a yeba,
wzeyen be'nn ki?

55 Na' bayechje'
leake', bne'e:

—Bi llakbe're bi Spiritu
xhinnje llnebia' re'. 56 Le
nada', Be'nnen' Gorj Radj
Be'nnach, kere beda' nench
wlleyia' be'nnen', beda'
nench yesra akre'n.

Bayoll bne'e ka', na'll zjake'
yell yobre.

Kan' goll Jestsen' be'nn ka'
gokra'll gon Le'e txhen
(Mt.8:19-22)

57Chak zjake'na'n, to be'nn
golle' Jesusen":

—Xana', wnawa'
gateze chejo'.

58 Na'll lle Jesusen' le'e:

—Be'z ka' zo ga llallin akba'
lltas akba',na'baka' zo xir da
rao lla, llia xo'nn akba', zan
nada', naka' Be'nnen' Gorj
Radj Be'mnach, bithi zo ga
yezi'ra'lla'.

59 Na' Jesusen' golle' ye to
be'nn yobre:

—Dannao nada'.

Na'be'nnen'golle' Le'e:

—Xana', zga'tek benn latj
wkwa'cha' xa'n kate gate',
na'll nnawa' rwe'.

60 Na'll lle Jesusen' le'e:

—Bkwa'nn be'nn wat ka!,
wkwa'chze lwellj be'nn wat

bdile!

rwe'

ka', zan rwe' byej jatixjwe'
xti'll Diosen'.

61Na'll to be'nn yobre golle'
Jesusen':

—Wnawa' rwe' Xanal,
zga'tek ben latj lljaye'rena’
bi'ch lwellja' di'lle.

62Na' Jesusen' golle' le'e:

—Cha' to be'nn llwa'nne'
belle, na' nchi'che' raden'
naweba'; kere wayechje', na'
llwiaze' gan' ba hde'e na',
be'nnen' gon ka' rao xhnnez
Diosen' bi gake' nnawe'n.

10

Jestisen' bse'le'’ wyon chi
(70) be'nn jatixjwe' xti'lle'n

1 Bde na', Xanllon' breje'
wyon chi be'nne, na' golle'
leake' kwiarao ake' rawe'n,
na' chej chop wej ake' toto
yell gan' za tie' na'.

2Na'lle'e leake':

—Dalinia're',ka be'nn gon
wrapen' gonllo, da xhen llin
na' de, na' to chopze be'nn
wrap ka' nak. Lennabe Dios
be'nnen' nak xan llin na',
wse'le' yezikre be'nn wen llin
raollinna'. 3Lechej, nillse'la'
re', ka llse'le' xhi'r da'o radj
be'kw yi'o. 4 Bi go'xre bzod
nimell, ni ye chkwe' xher-re,
na'bisezre scha wapre be'nn
lliox tnez. 5 Yo' gan' llinre,
ka cho'ren' zga'tek nnere:
“Sochgare wen.” 6 Cha'lo yo'

na' zo to be'nn nak ra'llda'o
wen, gonkze Diosen' gak wen

ke'e. Cha' nono llra' be'nn
nak ra'llda'o wen, bi gak

kan' yeren'. 7 Yo' ga llinre,
ganna'ze sore, ye'j gaotezre
kon da gonn ake'. Ka to be'nn
wen llin llaya'l si'kze raxhje',

ka'kze ke re'; bi tasre toto yo'.
8 Cha' to yell ga llinre, kon
da gonn ake' llaya'l gaore.
9 Lennab yeyak cha' be'nn
llak yillwe', na'leyé ake': “Ba
bllin lla re'llo kan' llnebia'
Diosen'.” 10 Cha' to yell ga
llinre bi wreb ake' re', lechej
do lyell, leyé ake': 11 “Bichte
dan' bllia lo nia'to'n rao yell
keré na', llabibto'n nench
waxhoan ko'llre, na' llaya'l
nnézere ke yel llnebia' ke
Diosen', ba bra' rao rallren'.”
12Nillnia' re', kate llin lla gon
Diosen' yel koxchis ke yeolol
be'nne, da xhenll yellayrao
ﬁe'nn ki, kerke be'nn Sodoma
a'.

Da gak ke be'nn ka' bi
llzenay ke Diosen'
(Mt.11:20-24)

13 ’iNya'chraz ke re' be'nn
Corazin! Na' nya'chraz ke
re' be'nn Betsaida! Chenake
broe'ra' be'nn ka' ni't yell ka'
nzi'i Tiro, na' Sidon yel wak
kia'n ka dan' ba broe'ra’' re',
batna' ba bayechj ake' ba-
nao ake' Diosen' chenake, na'
llak ake' to ra'll gasj da nak
ze'ch, na' llwazj kwin ake' no
de da llroe'n ba bayat akre'
chenake. 14 Kate llin lla gak
yel koxchis ke yeolol be'nne,
da xhenll yellayraore kerke
be'nn Tiro, na' be'nn Sidén
ka'. 15 Na' re' be'nn Caper-
naum, llakere ba zekzre yeb4,
ga lle'le gor waza'le' re', ga
yellayraore.

16 Na'll lle'e be'nn ka' non
Le'e txhen:

—Be'nn wzenaye' xti'llren’',
kia' nadkza'n wzenaye' chet
ka'; na' be'nnen' bi wzenaye'

xti'llren', kia' nadkza'n bi
wzenaye'. Na' be'nnen' bi
wzenaye' kia' nada', ke Dios
be'nnen' bse'l nada'n, bi
wzenaye' ke chet ka'.

Ka ballin be'nn wyon chi
ka'

17 Bixha gok kate ballin
be'nn wyon chi ka', llawé

akre' ballin ake', lle ake'
Jesusen':
—iXanto', rente daxi'o

ka', llzenay aken keto' kate
llwa'lto' ra'on!
18 Na'll lle Jesusen' leake':

—To bre'kazra' llaz daxi'on
lle'le, ka llaz yi' bzi'o ka nak

lInit yel llnebia' ken. 19 Ganni
llonna' re' yel wak, nench
wrejchekwre no bele, no
xhban leo, na' wrejchekwre
doxhen yel wak ke da lle'ne
wlliayi' lli'o, na' re' bibi
gakere. 20 Na' bi wawétekere,
ni ke dan' llzenay daxi'on
keré, zan leyewé le ba nllia
Diosen' raren' le' libr ke'en
yeba.

Bawé Jestisen'

(Mt.11:25-27; Mr. 13:16-17)

21 Rawe na' bawé Jesusen!,
ka nak zorén Spiritu ke
Diosen' Le'en, na' bne'e:

—Lloe'rawa' rwe' Dios Xa,
rwe'n llnebia'o yebd na'
yellrion', bkwa'cho' da Kki,
bi byejnie' be'nn si'n ka'
len, na' broe'ro'n be'nn nak
nexjra'lle. Beno' ka' Xa, le
ka'n byo'ra'llo'.

22 'Yeololte da de, Xa'm
ba bene'n rallna', na' nono
nombia' Xhinne'n, toz Xa'
na' nombie' Le'e, na' nono
nombia' Xa'n, toz nada' nak
Xhi'nne' nombie', na' kon no

llbeja'nada'llroe're' kan' nak

a'n.

23Na'bayechje' golle' be'nn
ka' non Le'e txhen to wraz
akze':

—Nbaraz ke re' llre're
nada',na'daka'llona'n. 24Le
be'nn zan be'nn be'e xti'll
Diosen', na' be'nn Illnebia'
blla'a kana', le gokra'll ake'
re'e akre' ka da ka' llre're
nna', na' bi bre'e akre'n; na'
le gokra'll ake' yen akre' ke
dan' llénere nna', na' bi ben
akre'n.

Di'll da be'e Jestisen' ke to

be'nn wen
25 Na' bzolla'a to be'nn
lised llroe' ley dan' bzoj da

Moisésen', gokra'lle' kweje'
Jesusen' di'lle, lle'e Le'e:

—Maestro, ¢Bi llaya'l gona'
nench ga't yel nban zejlikane
kia'?

26 Na'll lle Jesusen' le'e:

—iAkxha nyoj le' leyen'?
¢Akre nen?

27 Na'll be'nnen' llejnie'
leyen' kwasro bne'e:

—“Llie'ro' Dios do yichj
do ra'llo', na' llie'ro' be'nn
Iwelljo', ka'kze nllie'ro'
kwino'.”

28Na'll Jesusen' lle'e le'e:

—Da 1li kan' bne'on, ka'n
ben, na'll bano' zejlikane.

29 Na' be'nnen', gokra'lle'
wroe're' dakze lixheje, na'
lle'e Jesusen':

—:Ka noxha be'nnen' nak
be'nn lwellja'n, na'llie're'?

30Na'll bne Jesusen':

—To be'nn bze'e Jerusalén,
na' zeje' Jerico, bixha gok
bllayre' be'nn wan, na' bka'a
ake' bi ke'e da nse'e, ben ake'
zi' ke'e, na' bkwa'nn ake' le'e
tnezen' ye zre ke bet akze'

le'e. 31 Ka' goken, kate bde to
bxoz tnezen', ka bre're' be'nn
we'en, na' bdie' ye chla're
nezen' zejze'. 32 Na'll bde
ye to be'nn ka' nzi'i levita,
lle'nen nen be'nn llakrén lo
yoda'o,leska'kabre're' be'nn
we'en, le bdete' ye chla're.
33 Bixha to be'nn Samaria,
bdie'tnezen'; kabre're'be'nn
we'en, baya'chra'lle’ le'e.
34 Na' jabi'ye' kwite', na'
bdibe' we'e ke'en, btope'n
ceit, na' bllone'n xis uva, na'
bene'n rmell, na' bcheje'n to
ra'lle. Na'blene'le'e bllie'le'e
ko'll burr ke'en, na' bche'e
le'e ga zo to yo' ga lltas be'nn
yo' nez. Ganna' basyolle'
bwie' le'e. 35 Bateyd ka yewe'
nezen', breje' chop mell dan'
nzi'i denario, na' be'en xan
yo'n, lle'e le'e: “Ben gokre
bwia be'nnen!, cha' billre da
gono' gaxt, na' wayixhja'n
kate zaza'ana'.”
36 Nall goll
be'nnen":
—Bnechk rwe!, ¢nore be'nn
ki chonne, gokre' ke be'nnen'

Jestsen'

bran ake'n nake' benn
Iwellje'?

37Na' bne be'nnen' llsed 11-
roe' leyen":

—Be'nnen' baya'chra'll

be'nn we'en bran ake'n.
Na'lllle Jesusen' le'e:
—Lekze ka'n llaya'l gono'
rwe', waya'chra'llo' yeolol
be'nne.

Jesusen' jara'nne' Marta
ren Maria

38Na'Jesusen' bawe' nez da
yobre, na' bllin ake' to yell,
na' rao yell na', zo to no'r
re Marta, na' bene' Jesusen'
yexh cheje' rille'. 39 Na' zo

to bir Martan', na' re Maria,
na' Marian' le blle'te' xhnia'
Jesusen' llzenaye' xti'lle'n.
40 Na' Martan' llaral-llre'
llsinie' da gao ake'!, Kkate
jabi'ye' kwit Jesusen', lle'e

Le'e:

—Xana', ¢bi llakbe'ro' bi
biram toza' bkwa'nnbe',
llsinia' ganni? Gollbe'

gakrenbe' nada'.

41 Na'll Jesusen' lle'e Mar-
tan':

—Marta, Marta, le Ili
yichjo' dan' llsinia'on, na'
llakllejla'llo' dan' nyan da zed

ko'on. 42 Zan toze da de da
nak lliarao gonllo, len na' ba

brej Marian' llone', na' nono
gak waka'a len.

11

Jesusen' broe're' ka we'rén

ake' Diosen' di'lle
(Mt.6:9-15;7:7-11)

1 Gok ka zo Jesusen' to latj
ga lloe'rene' Diosen' di'lle,
bayoll na' to be'nn ka' non
Le'e txhen, golle' Le'e:

—Xanto',bsede neto' akren'
we'rento' Diosen' di'll, kan'
ben Juan be'nnen' bchoa nis,
broe're' be'nn ka' bnao le'en.

2Na'lllle'e leake":

—Kate we'renre Diosen'
di'll, ki nnere:

Xa, rwe' llia'o yeb4, nak la'y
ra'on.

Yedchga yel llnebia' ko'on.

Gakchgakan'lle'nro'rao yell-
rion', kan' llak yeba
na'.

3Na' dan' gaoto' tlla tlla, ben-
nchgan nna'.

4Na' bazi'xhen keto',

kan' llon neto', llazi'xhento'

ke be'nn biteze da llon
akre' neto'.

Bi wsanra'llo' neto!, yexjto'
rao da xhinnjen',
bkwas brekyi'll neto' rao da

xhinnjen'.

SNa'llleska'lle'e leake':

—Bixha cha' re', zo to
be'nn nombia're kwasro, na'
chejre rille'n llere, na' yere":
“Be'nn nllie'ra', ben gokre
brej nada' chonn yet xtir;
6 bra' to be'nn nllie'ra' bemn
za'a zi'te, na' bikzbi de kia'
wa'a gawe'.” 7 Na' be'nnen'
walli' kerén' gan' de'e na',
ye'e re': “Bi gonro' nada'
zede, ¢billwia'o ba neyj yo'n,
na' ren xhi'nna' ki ba tasto',
na' bi gak chasa' gonna'n?”
8 Ni nia' re!, la'kze bi nnen
ke chase' gonne'n, na' dan'
zere llchie're na', wyaskze'
gonne' dan' llnnabren'. 9 Ke
len na' nia' re': Lewnnab,
cha' bi wnnabre, gonnkze
Diosen' len; lechirj, cha' bi
chirjre, wllelkzen; lewse'kw,
na' wyarjkze cho're. 10 Le
noteze be'nne bi da llnnabe',
wzi'kze'n; na' be'nn llyirje',
wllelkzere'n; na' be'nn
linne'e, llsarj akse' ke'e.

11°Cha' re' zo to xhi'nnre,
na' wnndbebe' re' to yet xtir,
kere we'zrebe' to yej. Cha'
wnnabebe' re' to belya', kere

we'zrebe' to bele. 12 Na'
cha' wnnabebe' re' to xchit
bellj, kere we'zrebe' to xhban

leo. 13 Cha' re' naktere
be'nn wen da xhinnj, nnézere

llaya'l we'e xhinnre da wen,
gonntell Xare bemnen' zo
yeba, gonne' re' Spiritu ke'en
kon cha' wnnabren.
Bne ake' ke Jesusen' babeje'
daxi'o kone yel wak ke daxi'on
(Mt. 12:22-30; Mr. 3:19-27)

14 Bixha gok ka llabej
Jesusen' to daxi'o yo' to be'nn
blloj; ka balloj daxi'on, le
bannete be'nn bllojen'. Na'll
llabanre be'nnka'lla'n. 15Na'
bal be'nn ka' bne ake":

—Llabeje' daxi'o ka' kone
yel wak ke Beelzebu dan' 11
nebia' daxi'o ka'.

16 Na' ye bale', kon llnnab
ake' wroe're' yel wak ke'en,
gone' to da gone' le' yeba,
nench ga't da wxoa ake' do'l
ko'lle'. 17 Jesusen' llakbe'tere'
kan'nak xhbab ke ake'n, na'll
lle'e leake':

—Cha' be'nn lla'a to yell
gak ake' chopre, wllin lla
kate kwiayi' yellen'. Na'
cha' be'nn lla'a to lo yo', nak
ake' chopre, leska' wllin lla
kate waran ake'. 18 Leska'
daxi'o ka', cha' nak aken
chopre, les bi gak soyib
aken scha chet ka'. Le
kan' nere llabeja' daxi'o yo'
yichjra'llda'o be'nne kone yel
wak ke Beelzebun'. 19 Cha'
naken kan' neren', ;bixha
xhi'nnre ka', bi kone llabej
ake' daxi'o ka' yichjra'llda'o
be'nne? (Kone yel wak ke
Beelzebt na'n llon ake' ka'?
Leake' wroe' akre', kreren'
nak xhbab kerén'. 20 Zan cha'
llabeja' daxi'o ka' kone yel
wak ke Dios, len naken to da
llroe' ba bzorao llroe' Diosen'
yelllnebia'ke'en gan'lla'ren'.

21°Kate to be'nn war, llape'
rille'n kon ren ya, notno gak
cho' rille'n. 22 Zan cha' llin
to benn nak be'nn warlle
tilrene'le'e,na' gone'le'e gan,
na' wke'e ya ke'en dan' nx-
enra'lle'n, na' wka'te' yeolol
da de ke'e, na' chisen we'e
be'nn ka' nake' txhen.

23 'Be'nn bi llone' nada'
txhen, llwiere' nada'n. Na'
be'nn bi llakrene' nench
wzenay be'nn ka' kia!,

yezikre llone' nench nono
wzenaykze kia'.

Daxi'on lljallo'n da yobre

loyichjra'llda'o be'nne
(Mt. 12:43-45)

24 'Kate to daxi'o llallojen
yichjra'llda'o be'nnen', na'
dan llayirjen ga lljacho'n ga
yobre. Na' cha' bi ll-llelen to
latj gayezi'ra'llen, na'll nnen:
“Waya'chka' lljawia' gan'
balloja'n, cha' gak lljalloa'
da yobre.” 25 Na'll llayejen
lljawian gan' zo be'nnen', na'
katere'renra'llda'o be'nnen',
naken ka to yo' da nxhi
nloa, na' ndachen. 26 Na'll
lljatopen ye gall daxi'o da
llonllkalen, na'll yella'a aken
txhen lo ra'llda'o be'nnen'.
Na'cha'ka'baben ake'n,na'll
yezikre gakll ke be'nnen!,
kere kan' gok ke'e kana'.

Nbaraz ke
llzenaye' ke Diosen'

27Chak lloe' Jesusen' di'll ki,
tono'rrenradj be'nnka'lla'a
lizenay xti'lle'n, bnne'e lle'e
Jesusen':

—Nbaraz ke no'ren' bxhan
rwe', na' bwa'lle' rwe'.
28Na' bne Jesusen':

—Nakllen nbaraz
be'nnen' llzenay
Diosen', na'llone'n.

be'nnen'

ke
xti'll

Be'nn ka' bi llzenay ke
Diosen' bnnab ake' gon
Jestsen' yel wak

(Mt. 12:38-42; Mr. 8:12)

29Na' ka badop be'nn zanll
kwit Jestsen', na'lllle'e leake":

—Be'nn ka' lla'a nna', nak
ake' benn wen da xhinnj
kwis, llnnab ake' to da gona'
nench wroe'ra' yel wak kia'n,
na'chejle' ake'kia'; zan bi gak
kan' llnnab ake'n, toze kan'
gok ke da Jonds be'nnen' be'e
xti'll Diosen' kana', ka'kzen'
gak kia'. 30 Ka dan' gok ke
Jondsen', len na' bre'e be'nn
Ninive ka';, na' bayakbe'e
akre' Diosen' bse'l le'e. Ka'n
gok ke'e na', ka'kzen' gak
kia' nada' Be'nnen' Gorj Radj
Be'nnach, na' gaken to da

re'e be'nn ka' lla'a nna'.
31 No'ren' bnebia' yellen' re
Saba, kate llin lla gak yel
koxchis ke yeolol be'nne,
wabanrene' txhen be'nn ki
lla'a nna', na' wchoybie'
ke ake', le le'en zi't kwis
bede' badzenaye' yel si'n ke
da Salomén na', na' nada'
za'ktella' kerke Salomén na'.
32 Be'nn Ninive ka', kate 1lin
lla gak yel koxchis ke yeolol
be'nne, wabanrén ake' be'nn
ki lla'a nna', na' wchoybia'
ake' ke ake', le leake'n ka ben
akre' xti'll da Jonasen', bayat
akre' ke da xhinnj ke ake'n,

na' nada' za'ktella' kerke da
Jondsen'.

Beni' ke yichjra'llda'ollo
(Mt.5:15; 6:22-23)

33 'Ni to be'nne kate wx-
henze' to yi', wkwa'chze'n o
cha' wdo'sze'n to llom, zan
lide'en sibe nench llseni'n
ke yeolol be'nne. 34 Yejraore
llian naken ka to beni' nench
re're. Cha' bibi 1llaken,
lire'kzere kwasro. Zan cha'
yejraoren' bi naken wen,
doxhenre ncholen chet ka'.
35 Lewiayann ke nnebia'
da xcholen' re', Ilewe'e

latj cho' beni' ke Diosen'
yichjra'llda'oren'. 36 Cha' bill
yo'llo ni ra't da xcholen', na'
doxhen yichjra'llda'ollo yo'n
benin ke Dios, kana'llen'
chejnie'llo kan' nak xhnnez
Diosen', gonen ka'kze ga
llseni' to yi' xhen rao nezen'.

Jestisen' golle' be'nn fariseo
ka', na' benn ka' llsedre ke
leyen'de do'l ke ake'

(Mt.23:1-36; Mr.12:38-40;
Lc.20:45-47)

37 Ka bayoll be'e Jestsen'
di'll ki, to be'nn fariseon'
bene' Le'e yexh rille' II-
jatawe'. Ka byo' Jesusen'
rill be'nnen', na' bllie' gan'
gao ake'n. 38 Be'nn fariseon'

llabanre' ka bre're' Kkere
bna'a ta'k Jesusen' zan ras,

kan' llon leaken ka nak
gawe'n. 39 Na'll goll Xanllon'
le'e:

—Re' be'nn fariseo
ake, ka benn llayib to
ko'llze tas ye'mnen' llonre.
Yichjraozren' nak yall, zan lo
yichjra'llda'oren' lla'n da ke
nxhia, llzera'llre bi da de ke
be'nne. 40 iBe'nn ke llejnie'n
nakre! ;Kere Diosen'be'nnen'
ben yichjraoren', lekze Le'en
bene' yichjra'llda'oren'?
41 Lewe'e lmoxh, legakrén
be'nne, na'llen' gakre yall
doxhenre.

42 ’iNya'chraz ke re' be'nn
fariseo! Lloe're Diosen'tora't
wej rao chi kwen ke yeolol
da da'o bixhj, ke nak no yixh
kwan da llazi're lo re'j keré,
da ka'nzi'imentana'rud, na'
lIbej yichjren' gonre da nak
lliarao, ka nak dan' llie'llo
Diosen', na' gonllo da wen.
Da li da llaya'l we're da ki,

na' bi wsanre yel nllie' ke
Diosen'.

43 ’iNya'chraz ke re', be'nn
fariseo! Re' ll-lanre siy nell
ka' ni't 1o yoda'on, na' do lao
ya'a, llawere we'rao be'nn
re'.

44 "iNya'chraz naken keré
lisedre ke ley dan' bzoj
da Moisésen', na' re' be'nn
fariseo! iNakre be'nn chop
rao! Re' nakre ka ba ke be'nn
wat, da bi nla'; be'nn da
rawen', ni ke llakbe'e akzre'
akre nak loe.

45 Na'll to be'nn ka' llsedre
ke leyen' golle' Jesusen':
—Maestro, rente

lla'dyi'o ne'o ka'.

46 Na'll lle Jesusen' le'e:

—Leska' re' llsedre ke
leyen', nya'chraz ke re', ka
nak llroe're leyen' be'nn
yobre, llonren' ka to yoa' zi'
da billzoe akre', na' re', ni ke
llda'ba'yzre la kanzeren.

47 ’iNya'chraz ke re', ka
nak llayoncha'ore rao ba
ke be'nn be'e xti'll Diosen'
kana', le xozxta'ore ka'n bet
leake' 48 Kone ka' llroe're
naksre xozxta'ore ka' txhen,
le leake'n bet ake' be'nn ka!,
na' re' llayoncha'ore ba ke
ake'n.

49 'Ke len na', rao vyel
sim ke Diosen' bne'e ka'n
batna'te: “Wse'la' be'nn
chixjwe' xti'lla'n, na' be'nn
nne lo raza', bal ake' got ake',
na' ye bale' ko' ake' rill ya.”
50 Re! llonre kan' bne'en, na'
re' lla'a nna' yellayraore, ni
ke xchen be'nn ka' bet ake'n,
kan' bxhe yellrio llinte nna'
lla. 51 Da bzoraozen kan'

bet be'nnen' re Cain bi'che'n
re Abel, bllinte kan' gok ke

Zacarias, be'nnen' bet ake'

neto'

radj yoda'o za llinl-llo gan'
zo bkoyen', re' lla'a nna'
yellayraore ke yeolol be'nn
ki goten'.

52 ’iNya'chraz ke re' llsed
llroe' leyen'!  Re' ll-lanre
nnézere yel sim ke Diosen',
ni re' bi nnézeren kwasro, na'
be'nn llazra'lle' nnezre'n, bi
lloe're latj nnezre'n.

53 Ka bayoll be'e Jesusen'
di'll ki, be'nn fariseo ka', na'
be'nn ka' llsedre ke ley dan'
bzoj da Moisésen', bzorao
zi'chi'll ake'Le'e, na'llbej ake'
Le'e di'll. 54 Na' ka' lli'nao
ake'bidi'llen'lloj lloe', nench
sa'ke gao ake' xhia ke'e.

12

Da llzejnie' be'nn fariseo
ka'naken ka kwa binn

1 Na' gok, be'nn zan kwis
badop, na' ka nak badop
be'nn zan na!, to llrejchekw
nia' lwellj ake', na'll Jesusen'
golle' zga'tek be'nn ka' non
Le'e txhenna':

—Lewiaya'nn kan' llon
be'nn fariseo ka', llon ake' ka
kwa binn dan' lichixe' yezj
yet xtiren', nench llonen yet
xtiren' nbaraz. To ko'llzen
nla' ake' be'nn wen, na' lla'a
da xhinnj lo ra'llda'o ake'.
2 Le bibi de da nga'che da
nello bi wroe'rawe, na' bi de
da nello nono yenneze len.
3 Na'llen' biteze da nnere ga
nga'che, be'nn zan yene len,
na' di'll da we're lo yo' keré,
leska' be'nn yell nneze len.

Non'llaya'l llebllo
(Mt.10:28-31)
4’Nillnia're'be'nnnllie'ra’,
bi llebre cha' be'nn got ake'

re', kwerp na'zen' got ake'
chet ka', te na' billbi gak gon
ake'. 5Nillnia're', non'llaya'l
llebre, lelleb Dios, Le'en kate
ba bake'e yel nban kerén', ye
to chi'i wase'le' re'lo yi' gabil,
Le'enllaya'l llebre.

6 'Lewiake byinn da'o ka',
chop chonnze mell lla'ollo
tap ga'yba', le bi za'kba' da
xhen. Na' Diosen' ni toba'
bi nsanra'lle'. 7 Rente yich
yichjre ka' nrab Diosen'.
Na'llen' nia' bi llebre, za'kll
re' kerke txhonnj byinn da'o
ka'.

Be'nn  wchebe' nawe'
Jestsen'

(Mt.10:32-33; 12:32;
10:19-20)

8’Ni llnia' re', noteze be'nn
cha' wchebe' nnawe' nada’',
leska' nada', Be'nnen' Gorj
Radj Be'nmnach, wacheba'
nake'nada'txhen rao angl ke
Dioslla'a yeba. 9Na'be'nnen'
bi wchebe' nnawe' nada',
leska' nada' bi wacheba'
nake'nada' txhen rao angl ke
Dios.

10 'Noteze be'nne cha'
bi nne bi zille kia' nada',
Be'nnen' Gorj Radj Be'nnach,
de yel llazi'kxhen ke'e; zan
cha' to be'nn nne ke Spiritu
ke Diosen', kbat yezi'xhen
Diosen' ke'e.

11"Kate wche'e akze' re' rao
be'nn ka' llnebia' yoda'on,
na' rao koxchis, bi we'la'llre
akre ka gonre, na' akre ka
nnere, 12 wzerenkze Spiritu
ke Diosen' re', na' wroe'ren

re' kan' gonre, na' akre
nnere.
To be'nn wnia' ke lle-

13 Radj be'nn zan ka' lla'a
rao Jesusen', blloj to be'nn
golle' Le'e:

—Maestro, goll bi bi'cha'n
wla'to' bien dan' bkwamnn
xaxhna'to'n.

14Na' Jestsen' lle'e le'e:

—¢No goll re', nada' llona'
yel koxchis, na'll-1a' bi da de
ke be'nne?

15Na'll lle'e leake':

—Lewia bi sera'llre bi ga't
keré, le kere kon ka da
dérellon', ka' ga'tte yel nban
kellon'.

16Na'be'rene'leake'to di'll,
bne'e:

—Bzo to be'nn wnia'
de yellrion' ga goze', na'
barape' da xhen. 17 Na'

bene' xhbab bne'e: “;Akxha
gona'? Billbi latj de ga
wlla'cha'wa' dan' barapa'n.”
18 Na'll bne'e da yobre:
“To da gona', yechinnja'
yo' gan' nlla'cha'wa' kia'n,
na' gonan da xhenll, na'
wlla'cha'wa' dan' barapa'n,
na' ren yeolol da de kia'
19 Na'llen' yeyep kwina': Lla
nna' bi'cha', bxhi'i banez,
we'e bdao, bzo nbaraz, da
xhen da yo'cha'o ko' rwe'
de da gao' zan iz.” 20 Na'
Diosen' golle' le'e: “Be'nn ke
llejnie', nna'lle' gato', ¢no gao
dan'nlla'cha'on?” 21 Na' kan'
naken ke be'nnen' zera'lle'
chraoze bi ga't ke'e yellrio ni,

na' bibi yel wnia' ke'e de rao
Dios.
Diosen' llap llwie' xhi'nne'
a!
(Mt. 6:25-34)
22 Na'll goll Jesusen' be'nn
ka' non Le'e txhen:

—Llnia' re', bi kwek yichjre
chraoze da ye'j gaore chak
nbanren', leska' bi kwek
yichjre chraoze xhara'nre.
23 Za'kll yel nban kellon'
kerke dan' ye'j gaollon',
na' za'kll kwerp Kkellon'

kerke ra'll dan' llakllo na'.
4 Lewiake bechj ka', ni ke

llaz llarap akzba', ni ke zoze
da' xhoa' keba', na' Diosen'
llwaokzeba'. Za'kll re' kerke
bechj ka'. 25 Ni to re' bi
gak yesdon kwinre ye tchit,
cha' kon kwek yichjzre gakre
be'nn tonne. 26 Na' cha' da
da'o na', nakten da ke nxhia
billak gonre, ¢bixchen cho'zre
billre da zed yobre?

27 Lewiake yej ti'l ka', bibi
Llin llon aken, ni ke llabzen
yere, na' ni llnia' re', ni gaz
be'nnen' golle Salomon, ren
yel wnia' xhen ke'en, bi gok
xhara'ne' nbaraz kan' nak
yej da'o ka'. 28 Cha' ka' llone
Diosen' yej da'o ka', nench
11zon nbaraz, la'kze nna'zen'
zon, wxe ba byechen, na'
cheyen, gontell Diosen' ke re'
nench zore nbaraz chenak
wxenra'llre. 29 Re!, bi cho're
da zed, ni ke dan' ye'j gaore
na'ze, leska' bi gakllejla'llre.
30 Le be'nn ki lla'a yellrion',
lezen na' yo' yichj ake', zan
re', Xare be'nn zo yebd, ba
nnézkzere' kan' yalljere da Kki.
31 Llaya'l kwe' yichjre na'
wzenayre ke Diosen', nench
nnebie'yichjra'llda'oren', na'
yeolol da ka' yalljeren', Dios
na'kze gonne'n.

Yel wnia' da de yebd

(Mt.6:19-21)

32 'Bi llebre la'kze nak to
chopzre, Xallo Diosen' ba

breje'’ re', nench nnebia'
renre Le'e. 33 Lewayo'te
bi da de kere, lewe'e be'nn
cha' bi yalljre', cha' gonre
ka', na'llen' ga't yel wnia'
xhen keré yeba da bhi
te ke, na' da bi kwiayi'
Ganna' nono be'nn wan llra',
nono bada'o lla'a wteba'n.
34 Le gan' ngo'cha'ore dan'
llazrallre na'm, ganna'n
zokze yichjra'llda'oren’.

To be'nn wen llin llaya'l
soe' xhnid ka yellin xane'n

35 ’Lesoteze xhnid ka
be'nn llbexh sorao gon
llin, ba nka'choch le'e, na'
dan' llseni' ke'en lla'ltezen.
36Llaya'l gonre ka be'nn wen
llin, lla'a ake' llbexh ake'
xan ake'n, zeje' ga llak to
wchayna'a. Kate yelline'n,
na' nne'e, le ze akte' xhnid
wsarj ake'. 37 Nbaraz ke
benn wen llin ka', katen'
yellin xan akemn, lljadi're'
leake' llnna' ake' yere; da
li llnia' re', kana'll gonchie'
leake', kwine' wsinie' da gao
ake'. 38 Nbaraz ke be'nn ka'
katen', la'kze llinte llere, na'
llinte bale, cha'a ake' xhnid,
IInna' ake' yere. 39 Leskal,
lewayon ke xhbab, chenak
to xan yo', nnezre' batkren'
chej be'nn wan ka' rille'n,
da li, ni ke tasze' do yere,
le kere we'e latj cho' be'nn
wan ka' rille'n. 40 Leska' re!,
les6 xhnid, le katen' llonren'
xhbab bi yeda', kana'n yeda'
dayobre,nada'Be'nnen' Gorj
Radj Be'nnach.

Be'nn wen llin bi llon wen
(Mt. 24:45-51)

41Na' Pedron'lle'e Le'e:

—Xanto', ¢dan' llsa'krebro'
da ki naken ke neto'n o cha'
ke yeolol be'nnen'?

42Na'll bne Jestsen":

—Naksen ke noteze be'nne,
cha' gone' ka to be'nn wen
llin be'nn llejnie'; xane'n,
bene' rallne'e yo' ke'en, na'
bene' rallne'e be'nn wen llin
ka' yela', na' kwe'e xhnneze
billin dallak, na'katellin hor
gao ake' na', wawe' leake'.
43 Nbaraz ke be'nnen', cha'
kate yellin xane'n, lljadi're'
le'e llone' ka dan' bkwa'nne'
rallne'e gone'. 44 Da li llnia',
kana' gone' rallne'e yeolol
da de ke'e. 45 Zan cha'

be'nn wen llin na', nne'e
lo yichjra'llda'we': “Cheke
wlleje xana'n”, na' sorao

chine' be'nn ka' yela', na' ye'j
gaoxene', na' sollre'. 46 Bixha
yellinkze xane' kat lla ke
llwie' yelline', kana' wzap
xane'n le'e, chintate' le'e, na'
wse'le' le'e ga yellayrawe' ga
lla'a be'nn ka' bi llzenay ke
Dios.

47 °Na' be'nn wen llin na',
cha' nnezre' kwasro bi dan'
llaya'l gone', na' bi llone'n,
bi soe' xhnid kate yellin
xane'n, na' chintate' le'e.
48 Na'be'nnen'binnezre' bin'
nllia xane'n bia'a gone', na'
gonkze' ke da llaya'l chine'
le'e, ra'tze chine' le'e, le bi
nnezre'n. Le be'nnen' be'e
Diosen' le'e da xhen, leska'
da xhen wannabre' le'e, na'
be'nnen' bxenra'll Diosen'
le'e, bene' rallne'e da xhen,
%e'ze da xhenll wannabre'
e'e.

Gak ake' chopre ni ke
Jesusen'
(Mt. 10:34-36)

49 ’Ka be'nn badxhen to yi'
da wzey da de rao yellrio
nin' badyena', le lle'nkazra'
sorao ga'lnninnen. 50 De
to da war da gak kia', na'
llakra' kwis, llbexha' kate llin
lla gak kia' ka'. 51 ;Llakere
cha' beda' nench be'nn ka'
lla'a yellrion' gak ake' toze'n?
Ka'a, chopren' gak ake'
52 Soraozen nna', cha' to lo
yo' nak ga'y ake', gak ake'
chopre, na' chonne' gakyoll-
rene chope', chope' gakyoll-
rene chonne'. 33 Be'nn byion'
tilrene' xhinne' byion', na'
xhi'nne' byion' tilrene' xe'en;

no'ren' tilrene' xhi'nne'
no'ren', na' xhi'nne' no'ren’
tilrene' xhne'en; no'ren'

tilrene' xhorille', na' xho-
rille'n tilrene' tawxhi'nne'n.

Bi gokbe'e be'nn ka' bin' ba
llak gan' zo ake'n
(Mt.16:1-4; Mr. 8:11-13)

54 Na'll goll Jesusen' be'nn
zan ka'llan:

—Kate llre're ba ze bej
gan' llen willen', na' nere:
“Wak yejw.” Na' llakte ye;.
55 Na' kate llénere da be' da
za'a lle'le, na' nere: “Wak
ze'ye nna'.” Na'llakte ze'ye.
56 Be'nn choprao ak! Llwiare
yeban', na' yellrion', na'
llakbe're cha' gak zay o cha'
gak ze'ye, na' billakbe're bin'
ballak gan' ba zore nna'.

Llaya'l ko'llo xhnneze cha'
bi de ke lwelljllo
(Mt.5:25-26)

57 ¢Bixchen ke llayonre xh-
bab, akre ka gonre da wen?
58 Kate be'nn lljatawe' xhia
rao koxchis, llxoa ake' do'l
ko'llre, leko' xhnneze ka za

llinre rao koxchisen', la'kze
bayo'tere nez, lewe'la'll leko'
xhnneze, le cha' llinre rao
koxchisen', na' koxchisen'
gone' re' rao na' xa'y ka', na'
ko' ake' re' lo rill ya. 39 Ni
linia' re', kere wabeje' re'
cha' bi chixhjre doxhen dan'
liba'yre.

13

Lewayate ke da xhinnjen'
nench ke kwiayi're

1 Rao lla na', bal benn
ka' lla'a gan' llroe' Jesusen',
be'rén ake' Le'e di'lle kan'
ben Pilaton', bse'le' be'nn bet
ake' txhonnj be'nn Galilea
ka', kan' lla'a ake' lo yoda'o
llot ake' bayi'x lloe'rao ake'
Dios, na' bchixe' xchen ake'n
ren ke bayi'x ka'.

2 Na'll balli'i Jesusen' xti'll
ake'n, lle'e leake":

—Llé&kere cha' dan' gok ke
be'nn ka' ka'nm, nak aklle'
be'nn wen da xhinnjll, kerke
be'nn Galilea ka' yela'. 3 Kere
ka'n; ni llepa' re', cha' re' bi
wayatere ke da xhinnj kerén',
wllin lla kwiayi're kan' gok

ke be'nn ka'. 4 Be'nn ka'
chi'm chonne (18), got ake'

bdekw ake' to ze'e sibe gan'
nzi'i Siloé, ¢leska' lldkere nak
aklle' be'nn wen da xhinnjll,
kerke be'nn ka' yela' lla'a
Jerusalén na', na'llen' gok ke
ake' ka'? 5 Kere ka'n; ni llnia'
re', cha' re' bi waydatere ke da
xhinnj kerén', wllin 1la leska'
kwiayi're kan' gok ke be'nn
ka'.

Jestsen' bsa'krebre' ka llon
toyay da bi llbia

6 Na'll Jesusen' bsa'krebre'
bne'e:

—Bzo to be'nne, na' lo re'j
ke'e ga naze' uvas, zo to yay
higo; na' jawie' cha' llian
daxhix, na' bibi llian. 7 Na'
golle' be'nnen' llap re'jen':
“Ba gok chonn iz lladwia'
yayen' cha' llian daxhix,
na' bikzbi llbian; wenkre
bchoyen, ke da zozen nlanen
yellrion'.” 8 Na' goll be'nnen'
le'e: “Xana' kwexhkello
ye choll, la ye twiz rize;
wche'nnkera' xhane, na'

wllamm be'n. 9 Cha' kwian
daxhix, na' wkwa'nnllon,

na' cha' bi kwiakzen, na'll
wchoyllon.”

Jestsen' bayone'to no're lla
nba'nne ke be'nn Israel ka'

10 Gok to 1lla, lla llap
be'nn Israel ka' bara'mne,
byej Jesusen' lo yoda'on, na'
jazejnie're' leake'. 11 Na' Ili'
to no're lo yo'n; ba gok chi'n
chonn (18) iz nleo ko'lle', le
byo' to daxi'o kwerp ke'en,
na' kere gokll waze'e lilla.
12 Ka bre'e Jesusen' no'ren',
goxhe'le'e, na'lle'e le'e:

—No're, nna' wayako' ke
yillwe' ko'on.

13 Na'll bxoa ta'k Jesusen'
ko'll no'ren', na' le bazete
no'ren' lilla bari ko'lle'n.
Na' bzorao lloe'rawe' Dios.
14 Na' be'nnen' llnebia' yo'n,
goklle'e kwis dan' bayon
Jesusen' no'ren' to rao 1lla llap
ake' baramne. Na'll be'nnen'
golle' be'nn ka'ni'tlo yo'n:

—Xop lla llaya'l gonllo 1lin;
rao xop lla ka' yedre, cha'
lle'nere wayakre, zan bi
yedre lla llapllo bara'nne.

15 Na'll Xanllon' golle'
be'nnen':

—iBemn chop rao akel!
La'kze nak 1lla llapre

bara'nne, dekz de llsellre bell
keré, burr keré, lljawe'jreba’
nis. 16 Na' no'ren' nakteke'
xhi'nn dialla ke xozxta'ollo,
Abraham, ¢kere leska' llaya'l
wayelle ke dan'nchej daxi'on
le'e ba gok chi'n chonn iz?

17 Ka bayoll bne Jesusen'
ka', le llakzbane be'nn ka'
llwie Le'en. Na' be'nn ka'
yela'llayo'ra'll ake' kwis kan'
llone'n, le naken da wen.

Yel llnebia' ke Diosen'
naken ka nbaz ke mostaz
(Mt.13:31-32; Mr.4:30-32)

18 Na'bne Jesusen':

—iAkre  ka  wsa'kreba'
kan' Ilnebia' Diosen'?
19 Wsa'kreba'n ka nbaz ke
mostaz da goz be'nn lo re'j

ke'en, na' ke bra'n na', blli'on
gokten to yay xhen, na' byinn
da'o ka' jachia akba' rawen,
ben xo'nn akba'.

Jestsen' bsa'krebre' ka nak

kwa binn
(Mt. 13:33)

20 Na'll bne Jesusen' da
yobre:

—¢Akre  ka  wsa'kreba'
kan' llnebia' Diosen'?
21 Wsa'kreba'n, ka kwa
binn da bxhi'i to no're,

na' bchixe'n trob yezj, na'
baslli'on kwa ke yet xtir na'.

Llaya'l cho'llo lloa' reyj yo'
dan'ncho'pen
(Mt.7:13-14,21-23)

22 Jesusen'  bzejnie're'
be'nne toto yell gan' bdie'n,
ka nak zeje' Jerusalén na'.
23To be'nn golle' Le'e:

—Xanto', ¢to chopze be'nn
ka' yeran'?

Na'll golle' be'nnen":

24 _Lewe'la'll, lecho'o gan
zo reyj yo' dan' ncho'pen,
le llnia' re', be'nn zan ye'n
akre' cho' ake', na' bi sa'k
akre'. 25Na'gonen kate tena',
Xan yo'n wseje' reyj yo'n, na'
sorao gosia're le' reyj yo'n,
nnere: “Xanto', bsarj cho'to'.”
Na'll ye'e re': “Bi nombia'
re', bi nnezra' ga be'nne

re'.” 26 Na'll sorao nnere:
“We'e bdaorenteto' rwe', na'
bdate'o broe'ro' xti'llo'm do
lao ya'a rallto'n.” 27 Na' da

yobre ye'e re': “;Kere ba
bnetia', bi nnezra' ga za're?
Lewayej ka'le, re' bemnn
wen da xhinnj.” 28 Kana'
kwellya'chre, gaoxoxj layre
kate re're Abraham na', na'
Isaac, na' Jacob, na' yeolol

be'nn ka' be'e xti'll Diosen'
kana!', lla'a ake' gan' llnebia'
Diosen' yeban'; na' re' bi
renre. 29Be'nn zanbe'nn za'k
doxhen yellrio, yellin ake'
yebad gan' llnebia' Diosen',
na' kwe'rén ake' Le'e lloa'
mes ke'en. 30 Na' ganni nia'
re', be'nn zan nak ake' ka
be'nn lliarao nna', wllin 1lla
kat yeyak ake' ka be'nn za'a
xhante, na' be'nn ka' nak ake'
ka be'nn za'a xhante nna',
leake'n yeyak ake' ka be'nn
lliarao.

Jestisen' gokre' kwis ni ke
be'nn Jerusalén ka'
(Mt.23:37-39)
31 Na' llak rao lla na', bllin

bal be'nn fariseo ka' rawe'n,
lle ake' Le'e:

—Baxhonnj, bayej do ga
yobre, le Herodes na', lle'nre'
gote' rwe'.

32Na'lle'e leake"

—Lelljayell be'zen': “Ye
chop chonn llazen' nna
dakza' llabeja' daxi'o yo'

yichjra'llda'o be'nne, na'
llayona' be'nn llak yillwe',
na'tell wayoll xchina'n.”
33 Dekz de wasyollkza' gona'
dan' llonam nna'| wxe,
willj la llintekza' Jerusalén
na', le cha' to benn lloe'
xti'll Diosen' gate', Jerusalén
na'kze llaya'l gate'.

34 'Re' be'nn Jerusalén,
llotre benn ka' ba bse'l
Diosen' lladzejnie're re'
xti'lle'n, na' ba bchekwre
leake' vyej. Da zan ras
gokra'lla' yetopa' re', ka llon
to bellj ba nche'e xhi'nne,
llatobba' leakba' lo xirba'n,
na' bi gokra'llre. 35 Na' nna'
tach rillren', gamnen Kka
ga nono llra'kze. Ni llnia'
re', bill re'’kzere nada' llinte
lla nnere: “Nbaraz ba za'a

be'nnen' nse'l Xanllo Diosen'
ganni nnebie'.”

14

Jestisen'bayone'to be'nnyo'
yi

1Gok tollallap be'nn Israel
ka' bara'nne, Jesusen' byeje'
rill to benn fariseo be'nn
linebia', na' jatawe', na' bal
be'nn fariseo ka' bdop rill
be'nnen', lli'mao ake' Le'e.
2 Na' rawe na!', 1li' to be'nn
yoe' yi. 3 Na' goll Jesusen'
be'nn ka' llsedre ke ley dan'
bzoj da Moisésen', na' be'nn
fariseo ka':

—¢Bi ne leyen'? ¢De latj
wayonllo be'nn lla nba'nne o
cha' bi de latj?

4 Na' ni to ake' bi balli'i
xti'lle'n. Na'll Jesusen' be'xe'
ta'k be'mnen', na' bayone'
le'e, na'll lle'e le'e:

—Bayej nna', ba bayako'.

5Na'll lle Jestsen' be'nn ka'
lla'a rill be'nn fariseon':

—Nekxha re', cha' to burr
keré o cha'bell keré lljabixba'
to lo yelle, ¢kere sete lljare-
jreba',la'’kzenakllanba'nne?

6 Na' billkze bi llallel akre'
kaye ake' Le'e.

Be'nn ka' llak yexh ga llak
yelwachayna'a

7Chak1li' Jesusen' rill be'nn
fariseon', llwie' kan' llon bal
be'nn ka', ll-lan ake' lljache’
ake' raote ga ba nak kwe'
benn brao, na'll be'rene'
leake' to di'll, bne'e:

8 —Kate gon ake' re' yexh
chejre ga llak yel wchayna'a,
bi lljache're raote ga lljache'
be'nn brao, ke gonzen llin
be'nnen' nak benn braoll
9 Na'll xan Inni ye'e re'
“Leyezolla'a, lewe'e latj kwe'
be'nn ni.” Na' yesolle'e
re', lljalekwte' re' xhante,

na' si're zdo'. 10 Zan kate
gon ake' re' yexh, wenre

lelljache' xhante, na' kate
re'e xan Innin' re', na'llen’
cha' ye'e re': “Da nile blle'.”
Na' lljalekwe' re' raote,
na'llen' si're yel baramne.

11 Le be'nnen' cha' llenre'
gake' be'nn brao, yezikre

wayexje' yega'nnte' xhane,
na' be'nnen’' llakre' bi za'ke,
le'en gak be'nn brao.

12 Na' golle' be'nnen' ben
Le'e yexhen":

—Kate gono' wao, bi gono'
yexh toze be'nn nllie'ro', no
bi'ch Iwelljo', no be'nn wrill
ko'o be'nn nak be'nn wnia',
le leska' wayon ake' rwe'
yexhe, na' ka' wayo'te' wzon
ko'o. 13 Zan kate gono' wao,
goxh be'nn ya'che, be'nn
nxhinnj nia'na'a, na' be'nn
Ichole. 14 Na'ka' so'o nbaraz,
le leake'n bi gak wayon ake'
rwe' yexhe. Na'kate llin lla
washan Diosen' be'nn wat,
kana' gon Diosen' wen ko'o.

Jesusen' bsa'krebre' ka ben
to benn ben wao

15 To be'nn lli'rén Jesusen'
txhen gan' llao ake'n, ka
benre' xti'lle'n, bne'e:

—Nbaraz ke be'nnen' kwie'
gaorene' Diosen' txhen,
katen' ba llnebie'n.

16 Na' goll Jesusen' le'e:

—Bzo to be'nne, bene' to
wao xhen, na' be'nn zan
bene' yexhe. 17 Ka bllin lla
gao aken, bse'l xan waon'
to benn wen llin ke'en,
lljatixjwe're' be'nn ka' bene'
yexhen', na' lle'e leake"
“Leda nna', ba bsinia'te dan'
gaollon'.” 18 Na' be'nn ka',
dete da llde' akre' nechkze
bi lljake' waon'. Toe' bne'e:
“Za bxhia' to yellrio, na' len
cha'a lljawia'. Ye'o xano'n
bi gak yeda'.” 19 Na' ye toe'
bne'e: “Bxhi'za' ga'y kwe'
belle, na'zalljawiachka' akre
llon akba'. Yechgo' xano'n,
si'xhene' bi gak yeda'.” 20 Na'
ye toe' bne'e: “Za bchayna',
na' bi gak yeda'.” 21 Be'nn
wen llin na', zayeje' jayelle'
xane'nmkan'bnebe'nnka’, na'
goklla'a xan yo'n kwis, na'll

golle' be'nn wen llin ke'en:
“Byej do lao ya'a, jatateze
do lyell, jaxi'i be'nn ya'ch,
be'nn xhinnj, be'nn Ichole.”
22 Bayoll bene' ka', na'll golle'
xane'n: “Xana', ba bena' kan'
bne'on, na' nna dellkze latj.”
23 Na'll be'nnen' golle' le'e:
“Byejkze da yobre kon ga
xhoa nez, na' jaxi'i yezikre
be'nne, ben bien cho' ake', le
lle'nra'yella'te yo' kiam. 24Le
ni to be'nn ka' bena' yexh da
nellen', bill gak gao ake' dan'
bsinia'n.”

Akre llaya'l gonllo cha'
lle'nello nnaollo Criston'

5 Be'nn zan kwis nao
Jesusen', na'll bayechje' lle'e
leake"

26 _Cha' re' nllie'llre xare,
xhna're, no'r keré, xhi'nnre,
bi'chre, zanre, na' nllie'llre
kwinre kerke nada', bi gak

gonre nada' txhen. 27 Na'
bennen' bi llone' ka to
be'nn noa' cruz ke'e, na'

nnawe' nada', bi gak gone'
nada' txhen. 28 Cha' notezre
lle'nere gonre to yo', ¢kere
zga'tek kwejbia're ka to gaxt
gonen, na'llen' gonren? 29 Ke
gonrizen kon wxere rane
na'ze, na'bisoere yesyollren;
na' re'e be'nne, na' wtitj
akre' re', 30 ne ake': “Kon
bxe be'nnen' yo' ke'en; kere
bzoere' yesyolle'n.” 31 Cha'
to rey llwie' cheje' rao wdil,
zga'tek wyi wsa'ke' cha'
gak soyibe'; le'en nape' chi
mir waka'a ya, na' be'nnen'
tilrene'n nape' galj mire'.
32 Na' cha' llwie' bi soere', ka
nna za'te be'nnen' tilrene'n
zi'te, wse'le' to be'nn lljadie’
xti'lle'n, na' wnnabe' yeni't



San Lucas 14:33

ake' wen. 33 Ka'n naken, cha'
re' bi kwej yichjre yeolol da
de keré, bi gak gonre nada'
txhen.

Jesusen' bsa'krebre' ka llon

ze'de
(Mt.5:13; Mr. 9:50)

34 Na'll bne Jesusen' da
yobre:

—Da wen kwis ze'den!,
zan cha' wnit yel zich ke'en,
bikzbi de gonellon nench
yeyaken zich da vyobre.
35 Kate bill naken zichen', bill
gak gonen llin, ni ke gakze
gakrenen yellrion' gaken
be'n, na'll lljacho'nnllon yeo.
Re'zo nayre yénere lewzenay.

15

Jesusen' bsa'krebre' ka gok

ke xhi'r da'o ba gokllejla'lle
(Mt. 18:10-14)

1 Na' bdop no be'nn
wachixhj, na' yezikre no
be'nn wen da xhinnj rao
Jestusen', na' llzenay ake'
xti'llem. 2 Na' be'nn fariseo
ka', na' be'nn ka' llsedre ke
ley dan' bzoj da Moisésen', ka
bre'e akre'ka', na'll bne ake':

—Be'nnen' llonteze' be'nn
wen da xhinnj ka' txhen, na'

llaorente' leake'.

3 Na'll Jesusen' be'e to di'll,
bne'e:

4 —Cha' re' ni't to gayoa
(100) xhi'r keré, na' nnit
toba', kere kwa'nnre ba
tapralj twalj ka' (99) lo
re'j ke akba'n, na' chejre
lljadirjre ba ti'chen' kon
ka wallélereba'? 5 Kate
yellélereba'n, yewere kwis
waxoadoreba' xhichjre. ¢ Ka
yellinre rillren', yetopre
be'nn wrill keré, ye akre'

“Leyewé ren nada', le ba
balléltera' xhi'r kia'n bniten'.”
7 Ni nia' re', leska' llawelle
Diosen', na' angl ka' lla'a
yeban', kate to be'nn wen
da xhinnj llayatre' ke da
xhinnj ba bene', na' llanawe'
Diosen', kerke tapralj twalj
be'nn wen, be'nn bibi do'l ke
ake' de da wayat akre'.

Jestisen' bsa'krebre' ka mell
da bnite

8 'Na' cha' to no'r de chi
mell plat ke'e, na' nnit ton,

¢kere na' wa'le' to yi', na'
wloe' kwasro lo yo' ke'en to
wallélterem? 9 Kate yellelen
na', yetope' no're nake' tx-
hen, na' no be'nn wrill ke'e,
na' ye'e leake': “Leyewé ren
nada', baballéltera' mell kia'n
bniten'.” 10Ni nia' re', leska'
llawé angl ke Diosen' kate to
be'nn wen da xhinnj, llaya-
tre' bi da xhinnj bene'.

Be'edi'llke be'nnen' bendit-
jere'bida go't ke'e
11Teska' bne Jesusen':
—Bzotobe'nn,na'bzo chop
xhi'nne' byio. 12 Na' bin'
na'chen' gollbe' xabe'n: “Xa,
benntega nada' dan' llaya'la’

sia'n.” Na'll xa akbe'n ble'e
da de ke'e be'en leakbe'
13 Ker gok scha kate bin'

na'chen', batopbe' yeolol da
nake kebe', na'll bro'be' nez
byejbe' to yell zi'te. Na' ben-
ditjebe' xhmellbe'n, benbe'

da ke nxhia. 14 Bixha kate
bllin lla baya xhmellbe'n,

na' le gokte to win xhen
doxhen do gan' zobe'n. Na'
billbi mell kebe' de, si'be!
da gaobe'. 15 Na' bdirjbe'
llin gonbe', na' bllinbe' ga

Zzo to be'nn be'e xchinbe',
na' bse'lebe' lyi'xe ga lla'a
kuch zan ke'e, na' benbe' gop
kuch. 16 Na' llebraz donbe!,
to lle'nebe' gaobe' dan' llao
kuch ka', ni len nono lloe'
lebe'. 17 Kate jadinra'llbe'

na' bnebe': “Be'nn zan be'nn
wen llin ke xa' zjalla'a, deteze

de da llao ake', na' nada'
lli'chka' ganni dona' kwis.
18 To da gona' nna', waya'lla'
gan'zo xa'n, na' yepe': Xa, ba
bena' da xhinnj rao Dios, na'
rao rwe'. 19 Bill za'ka' nench
na' nne'o naka' ka xhi'nno',
ben nada' ka to be'nn wen
llin ko'o.” 20 Na' netebe'
ka'n, bazolla'be' bago'be'
nez, zayejbe' gan' zo xabe'n.

'Ka za yellinterbe',
bre'e xabe'n lebe', na'

baya'chra'llebe', na'bzolla'doe’
jatile' xhi'nne'n bde'lchochjebe’

na' bno'pebe'. 21 Na'll gollbe'
xabe'n: “Xa, ba bena' da
xhinnj rao Dios, na' rao rwe!',
bill za'ka' gonllo' nada' ka
xhimno'.” 22 Na' xabe'n le
gollte' be'nn wen llin ke'e ka':
“Lekwej chkwe' ra'll cha'o
lewakbe', leko' to da cha'o
xhbenbe', na' lewdé chkwe'
xherbe'. 23 Na' lelljaxhi'i
to bell ban' zerao lla'ra'll,
na' legotba' gaolloba', gonllo
Inni. 24 Le xhi'nna'n llakra'
cha'ba gotbe'n, zan nbanbe!;
llakra' cha' ba bnitbe'n, na'
ba ballerbe'.” Na' bzorao llon
ake' Inni.

25 ’Xhi'mne' bi waken!,
datebe' lyi'xe ke naken llak
ka',na'kazaza'be'lyi'xen', ka
le yellintebe' yo' na'n, bénebe'
llak llakia, llak wakwell, na'
llak waya'a. 26 Na' goxhbe'
to be'nn wen llin ka'| na'

bnnabbe' bixchen llak Inni.
27 Na' be'nnen' lle'ebe": “Bi
bi'cho'n bara', na' xa'on ba
bete' to bell ba zerao lla'ra'll,
dan' bara'be! wen na'”
28 Na' goklla'be' kwis, na'
bi gokra'llbe' wayo'be' yo',
na' blloj xabe'n, go'tyoerebe'
wayo'be'. 29 Na' bi ni gollbe'
xabe'n: “Ba gok scha zorena'
rwe', llona' xchino'n, na'
llzenaya' ko'o, na' ni to gaz
to chiv da'o bi nna gonno'

nada', nench gona' Inni
gaorena' be'nn ka' naka'
txhen. 30 Na' kate bara'

xhi'nno'n bin' benditja da
de ko'o, na' bdarenbe' no'r
wen da xhinnj ak, bette'o to
bell ba lla'ra'll kebe'.” 31 Na'll
lle xabe'n lebe': “Xhi'mna',
zorenkzo' rwe' nada', yeolol
da de kia' ko'kzo'n. 32 Zan
llaya'l yewello ke bibi'cho'n,
le za bara'be'n, gokra' cha' ba
gotbe'n, zan nbanbe', llakra'
cha' ba bnitkzbe'n, na' nna'
ba ballerbe'.”

16

Be'e di'll ke to be'nne bi
bdape' da de ke xane'

1 Na'll leska' goll Jesusen'
be'nn ka' non Le'e txhen:

—Bzo to be'nn wnia', na'
bzo to be'nn wen llin ke'e,
be'nn nak rallne'e yeolol da
de ke'e; bllin lla kate jatao
ake' xhia rao be'nn wnia'n,
goll ake' le'e, be'nn wen
llin ke'en le ll-lleyie' da ka'
nak rallne'en. 2 Na' be'nn
wnia'n goxhe' be'nnen', na'
lle'e le'e: “Ba benra' doxhen
kan' llono'n. Llaya'l wia'
bixhan' llonkzo', zerao nna'
gonna' xchino' chet ka'”
3 Na'll be'nnen' bayone'

xhbab, na' bne'e: “;Akxha
gona' nna', ba bne xana'n
bill gonne' xchina'?  Na'
kere llak gona' llin war, na'
llaye'ra' wnnaba' Imoxh.
4 Ba nnezra' to da gona'
nench kate xana'n bill gonne'
xchina'n, ba zjalla'a be'nn
wreb ake' nada' rill ake'n.”
5 Na' goxhe' toto be'nn ka'
llba'y xhmell xane'n, na'll

lle'e be'nn nellen' bllin na':
“cArke llba'yo' ke xana'n?”

6Na' bne bemnen': “To gayoa
(100) ye's ceiten' llba'ya'”
Na'll bne benn wen llin
na', nak rallna'a da ka"
“Blle'kero', na' de yich ko'on,
bzoj da yobre ke chiyonzen
na' (50), llba'yo'.” 7Na'll lle'e
be'nn wllope: “¢Bixha rwe!,
arken' llba'yo' ke xanam?”
Na' bne be'nnen': “To gayoa
(100) rrob trigon'llba'ya'.” Le
bnete be'nnen' nak rallna'a
da ka" “Na' de yich ko'on,
bzoj gannitapraljzenna'(80),
llba'yo'.” 8 Na' be'lnn wnia'n,
ka gokbe're' kan' ben be'nn
wen llin ke'en, llabanre' kwis
katek llejnie're', la'kze nake
to be'nn wen llin ke nxhia,
lle'e xhbab bene' ka'.

Na'll bne Jesusen':

—Na' ka', be'nn ka' llo'ra'll
dan' de rao yellrio nize,
llayirjla'll aklle', akre ka gon
ake' gan be'nne, kerke be'nn
ka'ba da rao beni' ke Dios.

9’Na'llnia're',legonrenteze
llin mell dan' de rao yellrion',
nench gakrenre be'nne, na'
kate 1lin lla bill gon mellen'
Llin, ba nlla're be'nn wreb
ake' re' yeba ga sore ke
chnare.

10 'Be'nnen' llone' da lix-
hej kone da da'o ra't da de
ke'e, na' liroe'n ka'kze gone'
cha' de da xhen ke'e. Na'
be'nnen' bi gone' da lixhej
konren da da'ora'ten, ka'kze
gone' cha' ga't da xhen ke'e.
11 Na' cha' re!, bi gonre da
nak lixhej kon ren da de kere
rao yellrion' da te chelteze,
¢akxha gon Diosen' rallna're

da za'kll da bi te ke? 12 Na!
cha' ke nollre be'nn yobre, bi

gapren' bara'nn, jakxha wx-
enra'll no be'nne gonne' re'
da nak keré?

13 "Nono gak gon llin ren
chopre xane' to chi'ze, le cha'
ka' gone', wiere' to xan llin
na', na'llie're' be'nnen' ye to;
na' gone' llin ke toe' do yichj
do ra'lle', na' ke be'nnen' ye
to, gone'n ka'zera'lle'. Ka'kze
ke re' bi gak gonre xchin
Diosen', na' waraltere gonre
llin serallre gakre bemnn
wnia'.

14 Be'nn fariseo ka', nak
ake' be'nn llzera'll mell, ka
ben akre' kan' bne Jesusen',
bzorao lltitj akre' Le'e. 15Na'll
goll Jesusen' leake':

—To wrazren' llonxhen
kwinre, na' llonre ka
be'nn wen tegar nechkze
re'e be'nne, zan Dios

nnezre' kwasro Kka _nak
yichjra'llda'oren'. Le de da

llake be'nne, naken da wen,

zan rao Diosen' naken da
zban.

Ley dan' bzoj da Moisésen'
na'yel llnebia' ke Diosen'

16 'Ley dan' bzoj da
Moisésen', na' dan'bzoj benn
ka' be'e xti'll Diosen' kana',
benen llin zerao ka bra'

Juan bemnnen' bchoa nis.
Bzoraozen kan' bra' Juan na',

ba llnneze be'nne kan' nak
yel llnebia' ke Diosen', na'

be'nn zan llon ake'n ga zerao
za'k akre', nench nnebia’
Diosen'yichjra'llda'o ake'.
17°Ka nak yellrion', na' da
ka' llia le' yeban', wllin lla
kwiayi' aken, zan ke nak dox-
hen kan' ne ley ke Diosen',
dekz de gak kan' nen na'.

Jesusen' broe're' bi naken
wen wsan xho'r xhyio be'nne

(Mt.19:1-12; Mr. 10:1-12)

18 'Noteze benn cha'
wsanra'll xho're', na' sie' ye
to no'r yobre, llonkze' ka
be'nn zo xto. Na' noteze
be'nn yechayna'rene' to
no're be'nn bsan xhyiwe'n
le'e, rebze llonkze' ka llon
be'nnen' darén xho'r be'nne.

To be'nn wnia' na' to be'nn
ya'chre Ldzaro

19 'Bzo to be'nn wnia' zre
ra'll cha'o llake', na' yeo lla

llontekze' ka to Innire dan'
llaocha'we'. 20 Na' leska'
bzo to be'nn ya'ch re Lazaro,

na' blle'teze' bllie' lloa' yo'
ke be'nn wnia'n, na' le llie'
ye'lle. 21 To lleme Ldzaron'
lljatope' bla'a ka', llexj gan'
IIi' be'nn wnia'n llawe', na'
be'kw ake lljale' akba' we'e
ke'en. 22 Bixha kate got
be'nn ya'chen', na' angl ka'
bache'e ake' le'e gan' nak to
latjwen gan'zo Abrahamna'.
Na' leska' got be'nn wnia'n,
na' bkwa'ch ake' le'e. 23 Lo
gabil gan' ballin be'nn wnia'n
llallayrawe', kate blis rawe'n,
na' bre're' Abraham na', ren
Lazaron', lla'a ake' to latj na'
naken zi'te. 24 Na'll besia'

be'nn wniam zillj bne'e:
“Xa Abraham, baya'chra'll
nada', bse'l Lazaron' wasbis
xhbene'n, na' wakole' ra't
rollam, le llallayrawa' lo
yi'n.” 25 Na'll' Abraham
na', golle' le'e: “Xhi'nna',
jadinra'lle, bxhi'o rwe' banez
bzo'o yellrion', na' Lazaron'
ballayrawe' bxha'kzie', na'
nna' llazie' banez, na' rwe'
llallayrao'. 26 Na' leska' to
bdinnj xhen, nla'n lli'o, na' ni
ke gakze yedto' gan' lla'ren’,
ni re' bi gak yedre gan'lla'to’
ni.” 27 Na'll bne be'nnen':
“Ben gokre cha', xa Abraham,
base'le' rill xa'n, 28 Le nna
zo ga'y be'nn bi'cha', na'
chixjwe're' leake' nench ke
wayed ake' ganni yellayrao
ake'.” 29 Na'll lle Abraham
na' le'e: “Na' dekze yich
dan' bzoj da Moisésen', na'
dan' bzoj be'nn ka' be'e xti'll
Diosen' kana', len wzenay

ake' ke chet ka'.” 30Na'll bne
be'nnen': “Bi wzenay ake'
ka', xa Abraham, zan cha'
to be'nn yebane' radj be'nn
wat ka', na' we'rene' leake'
di'lle, na'll chejle' ake', na'
wayechj ake'.” 31 Na'll goll
Abraham na' le'e: “Cha' bi
chejle' ake' xti'll Dios dan'
ba dekze, leska' ni ke chejle'
akze', la'kze yebdn to be'nn
wat.”

17

Llaya'l wiallo ke wlli'yllo
be'nne gone' da xhinnj
(Mt.18:6-7,
Mr. 9:42)
1Na'll lle Jesusen' be'nn ka'
non Le'e txhen:

21-22;

—Dekz de chaz da xhin-
njen' radjren', zan nya'chraz
ke bemnen' wrchize' da
xhinnjen'. 2 Nakteren wen
wchej ake' yene'n toyejxhen,
na' wza'l ake' le'e 1o nisda'o,
kerke da gone' bix to bida'o
ki nxenra'll nada' gonbe'
da xhinnjen'. 3 Lewid, cha'
to be'nn lwelljo', bi gonzre'
rwe', byej be'rene' di'll nench
wayakbe're' bin' bene', na'
cha'wayatre', bazi'xhen ke'e.
4Na' cha' gall ras gone' bi da
gone' ko'o rao tlla, na' gall
rasza'te'ye'erwe': “Llayatra’
kan' bena'n, bazi'xhen kia",
llaya'l yezi'xheno' ke'e.

Llnnab ake' gakrene' leake'
nench wxenra'll aklle'
5 Na'll postl ka', goll ake'
Xanllon":
—Gokrén  neto'
yezikre wxenra'llto'.

6Na'lle Xanllon'leake':
—Chenak dan' llejle're

naken ka to nak nbaz ke
mostaz, gakte yere yayen' zo

ganni: “Bkwas ganni, na'jaso
lo nisda'o na'le,” wzenayten
keré.

Dallaya'l gon to be'nn wen
llin

7Leska' bne Jesusen':

—Re' yo'raore llonre, kate
be'nn wen llin keré lleje'
wawa'nn belle o cha' gop
belle, kate llare'e yo' kerén',
kere na' llere" “Blle'do
gao' xche'” 8 Yezikre
llere" “Bsinia'kero' da
gawa'; yedawa' na', na'll
gao' rwe'.” 9 Leska' kere
llere': “Llioxkeno'’, kate ba
bayoll bsinie' dan' bdaoren'.
10 T,eska' naken ke re', naore
nada', kate ba benre doxhen

nench

kan' ba bnia' gonre, kana'

nnere: “Be'nn wen llin ke
nxhia nakto', gannen' ba
bento' dan' bne'o gonto'
na'ze.”

Jestisen' bayone' chi be'nn
llak yillwe' dan' ne lepra

11 Bixha chak zej Jesusen'
Jerusalén na', bdie' ga zerao

nbane Galilean' ren Samaria.
12 Ka blline' to lloa' yell da'o,
na' blloj chi be'nn llak yillwe'
dan' ne lepra, na' jatil ake'
Le'e, bze akte' zi'tre, 13 besia'
ake'lle ake' Le'e:

—iJesus, Maestro, baya'chra'll
neto'!

14Ka bre'e Jestsen' leake'n,
golle' leake":

—Lechej rao bxoz ka', na'
wia ake're'.

Bixha chak zjake' na'n,
bayak ake'. 15 Toe!, ka
gokbe're' ba bayake'n, na'
babie' llosie' zillj lloe'rawe!
Dios. 16 Ka balline' rao
Jesusen!, bche'k xhibe' lloe'
yel llioxken ke'e, bemnnen'
ben ka' nake' be'nn Samaria.
17 Ka bre'e Jestusen' benn
ti'chen', bne'e:

—:iKere chi be'nn kin'
bayak? ¢Gannxha be'nn ga ka'
yela'? 18;Ti'chga be'nn zi't ni,
babie' lloe'rawe' Dios?

19Na'lle'e bemnen"

—Bayas, na' bayej, dan' nx-
enra'llo' na'n, ba basra rwe'.

Kate llin lla wroe' yel ll-
nebia' ke Diosen'
(Mt. 24:23-28, 36-41)
20 Gok ka bnnabe be'nn
fariseo ka' Jesusen', baten' so-

rao nnebia' Diosen'. Na'll

lle'e leake': ]
—Ke nake sorao nnebia'

Diosen', ni ke no gakbe'ze

katen' sorawen. 21 Ni ke no

“Ganni ba llnebie',
ba llnebie'.
do

nneze:
na' “Ganna' .
Ba_llnebia'kze Diosen'
radjren' nna'.

22 Na'll lle'e be'nn ka' non
Le'e txhenna'

—WIllin lla kate le
ye'nere re're la tllaze kan'

gon Be'mnen' Gorj Radj
Be'nnachen', na' re' bi gak
kan' llemeren'. 23 La'kze ye
ake' re': “Ba zote' ganni”, o
“Ganna' ba zoe'’; bi chejle're
ke be'nn ka', na' bi nnao
akre'. 24 Kan' llak kate llep
yes, llo'nnte beni' ken ye
chla're yellrio to sete, kan'
gakse katen' yeda' nadal,
Be'nnen' Gorj Radj Be'nnach,
katen'llin llan'. 25Na' zga'tek
llaya'l wallayrawa', na' be'nn
ka' lla'a nna', bi chejle' ake'
kia'. 26 Kan' gokse ka bzo
da Noé, kan' gakse katen'
llin lla yed Be'nnen' Gorj
Radj Be'nnachen' da yobre.
27 Kan' bzo da Noén', llao
ake', lle'j ake', llak wchayna'a
nile na'le, bllinte lla byo'
da Noén' lo barco xhen na',
na'll gok yejsi'o xhen, na'
blleyi' be'nn ka'. 28 Leska'
gok kan' bzo be'nnen' golle
Lot, llao ake!, lle'j ake', llo't
ake',lla'o ake', goz ake', baral

akllre' bencha'o rill ake'.
29 Bixha ka balloj da Loten'

yell Sodoman', na' bzorao
llyinnj yi' barje, bexj da nak
ka yoran, na' bzeyen yeolol
be'nn ka' lla'a rao yellen'
30 Ka'kzen' gak katen' yed
Be'nnen' Gorj Radj Be'nnach
da yobre rao yellrion'.

31 "'Na' katen' llin llan',
cha' to be'nn de'e yichjore,
na' lla'a xchinraze lo yo'n,

155

San Lucas 18:4

bi llaya'l wayetje' ljaxhi'i
xchinraze' ka'. Na' cha' to
be'nn zeje' lyi'xe, leska' bi
llaya'l wabie' wayej rille'.
32 Lelljadinra'll kan' gok ke

no'r ke da Lot. 33 Be'nnen'
ye'nre' yesra yel nban ke
kwine', le'en wnite'n, na'
be'nnen' wsanra'lle' yel nban
ke'en ni kia' nada', le'en yera.

34°Ni llnia' re', lle' na' cha'
chop be'nn de ake' txhen,
toe'n yezi'i Diosen' na' ye toe'
ga'nne'. 35 Chop no'r 1li' ake'
llot ake', toe'n yezi'i Diosen',
na' ye toe' ga'nne. 36 Chop
be'nn cha' da ake' txhen
lyi'xe, toe'n yezi'i Diosen', na'
ye toe' ga'nne'.

37 Na'll goll be'nn ka' non
Le'e txhen na' Le'e:

—¢Gaxhan' gak ka', Xanto'?

Na'lllle'e leake':

—Na' gonen ka ke be'nnen'
ne'e: “Gan' de ba wat na',
ganna'n wadopkze chod ka'.”

18

Kagokketono'rwazebna'
ye to be'nn bi llon yel koxchis
lixheje

1 Na' be'rén Jesusen' leake'
di'll, bsa'krebre' ka gok ke to
no'r, nench broe're' leake' da
lliarao xhen na', we'rén ake'
Diosen' di'll, na' bi gatra'll
ake'. 2Na'bne'e:

—Rao yell na' bzo to be'nn
llon yel koxchis, nono llap-
kze' bara'nne, ni Dios, ni
Iwellj be'nne. 3 Na' leska'
rao yell na' zo to no'r wazeb,
na' weltze llej no'ren' rao
be'nn wen yel koxchisen',
lle'e le'e: “Ben yel koxchis
kia', zo to be'nn le llsa'kzie'
nada'.” 4 Na' gokte scha, bi



San Lucas 18:5 156

bro'kze' xhnneze kan' llak
ke no'ren'. Bixha kate bllin
lla bne'e: “La'kze bi llapa'
bara'nne Dios ni be'nne,
5 gonlla' yel koxchis ke'en,
nench ke yesdd no'ren' yel
lixhenra'll kia'n, le zi'te zed
llone'.”

6Na'll bne Xanllon':

—Leway6n ke xhbab kan'
bne be'nn wen yel kox-
chisen', nakte' be'nn llon da
bi zej lixheje. 7 ;Kere leska'
gon Diosen' yel koxchis ke
be'nn ka' ba breje' llonlira'll
Le'en, cha' llalwill ake' Le'e
dolla do yere? ;0 cha' wllere'
bi gakrenze'leake'? 8 Nillnia'
re', sete gone' yel koxchis
ke ake'. Zan katen' llin lla
yeda' nada', Be'nn Gorj Radj
Be'nnach, da yobre, ¢lla'rize
be'nn nna nxenra'll Dios?

Ka ben to be'nn fariseo na'
to wachixhj

9 Na' lla'a bal be'nn le nx-
enra'll kwin ake', na' llak
akre' nak akse' benn wen,
na'llon ake'kaze nollre be'nn
yobre, na' be'e Jesusen' di'll
bsa'krebre' bne'e:

10 —Chop be'nn zjake'
yoda'o brao, llje'rén ake'
Diosen'di'lle, toe' nake'be'nn
fariseo, na' ye toe' nake'
be'nn wachixhj. 11 Be'nn
fariseon' zellateze' llalwille'
Diosen', lloe'rao kwine'
ne'e: “Dios, llioxkeno', le bi
naka' be'nn wen da xhinnj,
ka be'nn ka' yela', be'nn
wan, be'nn la'kze zo no'r ke
ake', darén ake' no'r yobre,
na' ni ke nakza' kan' nak
wachixhj ni. 12 Na' chop
ras rao to xhman llona' was,
na' da llona' gan, llbeja' to
kwenen rao chi kwen, na'

lljwa'an yoda'on.” 13 Na'
be'nn wachixhjen' bzete'
zi'tre, to ni ke llayaxhjzre'
wlis rawe' yeba, na' llba'll
Ichoe'ne'e: “iDios baya'chra'll
nada', naka' be'nn wen da
xhinnj!” 14 Ni llnia' re', be'nn
wachixhjen', bazi'xhente
Diosen'Kke'e, na' zayejte' rille’
nbaraz kerke be'nn fariseon'.
Le be'nnen' lloe'rao kwine',
Diosen' gone' ka sie' yel zdo',
na' gakbe're' bi za'ke, na'
be'nnen' llakre' bibi za'ke,
Diosen' gone' ka sie' yel
bara'nne.

Jesusen' benla'ye' bida'o ak
(Mt.19:13-15; Mr. 10:13-16)
15Na' jwa'a ake' bida'o rao
Jesusen' nench wxoa ta'ke'n
yichj akbe'. Na' bre'e be'nn
ka' non Le'e txhen kan' llon
ake'n, na' bdil ake' be'nn ka'.
16 Na' Jesusen' goxhe' bida'o
ka',na'll bne'e:

—Lewe'e latj yed bida'o
ka' rawa'n, bi wllonre, le
be'nn ka' nak ka bida'o ki,
leake'n nak Diosen' txhen
be'nnllnebia'. 17Dalinia're!,
noteze be'nne cha' bi gone'

ka_llon bida'o ki nxenra'll
akbe' nada', ni ke gakze'

gake' Diosen' txhen be'nnen'
llnebia'.

Be'nn we'o nak be'nn wnia'
(Mt. 19:16-30; Mr.10:17-31)

18 To be'nn brao be'nn
wnia', golle' Jesusen':
—Maestro, rwe' nako'
be'nn wen; bne nada', ¢bi
llaya'l gona' nench ga't yel
nban zejlikane kia'?
19Tesusen' lle'e le'e:
—¢Bixchen llezo' nada'

be'nn wen? Nono lra'
be'nn nak benn wen, toze

Dios nam nak benn wen.

Rwe' nnezro' bin' ne
Diosen' gonllo: “Bi tareno'
no'r yobre, bi goto' be'nne,
bi kwano', bi wtobro' be'nn
bi da ke bene', bdap bara'nn
xaxhna'o.”

21Na'll bne bemn we'on:

—Yeolol da ka' ba bena' ka
nna naktia' xkwi'de.

22Ka bene Jesusen'kan'bne
be'nnen', na'll lle'e le'e:

—De ye to da llaya'l gono',
jaye't yeolol da de ko'o, na'
mell dan' go'to'n na', be'en
be'nn ya'ch, na'll ga't yel
wnia' ko'o yeb4, na'tell yedo'
nnao' nada'.

23 Ka bene be'nnen' kan'
bne Jesusen', le gokre',
bzoya'che' le nake' be'nn

wnia'. 24 Ka bre'e Jesusen'
gokya'che be'nnen' kwis,
na'll bne'e:

—iBni' kwis naken ke to
be'nn wnia', we'e latj nnebia’
Diosen' yichjra'llda'we'!
25 Sétere te to Dbayi'xe
ban' nzi'i camello lo nay
ye'chich, kerke to be'nn
wnia' we'e latj nnebia'
Diosen'yichjra'llda'we'n.

26 Be'nn ka' ka ben akre'
kan'bne Jesusen', ben ake' yel
wan kwis, ne ake':

—¢Ka noxha
cha'?

27Na'll lle'e leake':

—Da 1i de da bi gak gon
be'nnachen' to wraze', zan
wak gon Diosen' len.

28 Na'll bne Pedron':

—Neto' ba_  bsanra'llto'
yeolol da de keto', na' ba
naoto' rwe'.

29Na'lle'e leake"

yerakzen'

—Da 1li nia' re', noteze
be'nne, cha' bsanra'lle'
rille', xaxhne'e, bi'che',

no'r ke'e, xhi'nne', ni ke
dan' ba Illnebia' Diosen'
yichjra'llda'we', 30 da za'ktell
we'e Diosen' le'e nna', rao
yellrion', na' kate llin lla na',
we'e yel nban zejlikane ke'e.

Da yobre bdixjwe' Jestsen'
gate'
(Mt.20:17-19; Mr. 10:32-34)

31 Jesusen' goxhe' be'nn
chllinn ka' chla're, na' lle'e
leake':

—Na' chejllo Jerusalén
na', ganna' soa' di'll doxhen
kan' bzoj be'nn ka' bhe'e
xti'll Diosen' batna' kan' gak
kia' nada', Be'nn Gorj Radj
Be'nnach. 32 Ganna' gon ake'
nada' rallna'a be'nn zi't ka',
na' wtitj akre' nada', ga'dyi'
ake' nada', na' wxi't ake'
xhe'n rawa'. 33 Na'll chintat
ake' nada', na' got ake' nada',

na' wayoénn lla wabana'.

34 Na' be'nn ka' nao Le'en,
ni ke byejnie' akzre' bix-
chen bne'e ka' nna nchol
yichjra'llda'o ake'n, na'llen'
billejnie' akre'.

Jestisen' bayone' to be'nn

Ichol

(Mt. 20:29-34; Mr. 10:46-52)

35 Bixha gok ka le cho'te
Jesusen' yell dan' re Jericd,
to bemn Ichol Ilie' lloa'
nezen', llnnabe' Imoxh. 36 Ka
benre'llde be'nn zan tnezen',
bnnabe' bin' llak. 37 Na' goll
ake'le'e:

—Jesus be'nn Nazareten'
lldie' ganni nna'steke.

38 Na'll besie' zillj, bne'e:

—ijJests, Xhinn dia lla
David, baya'chra'll nada'!

39 Be'nn ka' lliarao rao
Jesusen', ben akre' le'e znia
nench bi gone' llakia, na'

le'enyezikre besie'zillj, bne'e
da yobre:

—iXhimn dia 1lla David,
baya'chra'll nada"!

40 Na' Jesusen' brexhe', na'
golle' be'nn ka' lljwa'a ake'
le'e rawe'n. Ka bllin be'nn
Icholen' rawe'n, lle'e le'e:

41 _Bnechk, ¢bixhan'
lle'nro' gona'?

Na'll bne'e:

—Xana!, lle'nra' yere'ra'.

42Na' goll Jesusen' le'e:

—Bare'e, dan' bxenra'llo’
na'n, ba basra rwe'.

43 Na' le bare'te be'nnen/,
na'bnawe'Jesusen' lloe'rawe'
Dios. Ka bre'e yeolol be'nn
yell kan' bayake'n, na' be'rao
ake' Diosen'.

19

Jesusna' Zaqueo

1 Ka byo' Jesusen' yellen'
re Jerico, na' bdie' kllol
yellen'. 2 Jericd, na' zo to
be'nn re Zaqueo, na' nake'
be'nn llnebia' wachixhj ka',
na' nake' be'nn wnia'. 3 Na'
le lle'nre' re're' Jesusen', na'

kize llak le be'nn zan na' nao
Jesusen'; na' bi gok wie' Le'e,

le Zaqueon' nake' to be'nn
bcheko da'o. 4 Na'll bza'doe'
blliarawe' rao be'nn zan ka',
na' byepe' to rao yay gan'
le tete Jesusen'. 5 Ka bllin
Jesusen' xhan yayen', blis
rawe'n, na' bre're' Zaqueon',
na'lle'ele'e:

—Zaqueo, sete bayetj, rillo'
na'tasa' nna'lle'.

6 Na' bayetjdoe'!, llawere'
kwis bache'e Le'e rille'. 7Ka
bre'e be'nn ka' ka', bzorao
nne ake' ke Jesusen' dan'
blline' byoe' rill to be'nn wen

da xhinnj. 8 Na' Zaqueon'
bzelle'e, na' lle'e Jestsen':

—Xana', achj da dera'
wa'an be'nn ya'che, na' cha'
no be'nn bxoayaya' bchixhje'
da xhenll, wakse wayoa'
ke'en la'kze tap rasre ke to
dan' bka'an.

9Jesusen'lle'e le'e:

—Na' bllin lla yerd be'nn
ka', lla'a lo yo' ni, le leska'
be'nn ni nake' xhi'nn Abra-
ham. 10 Le nada' Be'nnen'
Gorj Radj Be'nnach zaddirja',
na' yesra'a yeolol be'nn ba
bnit.

Jestisen' bsa'krebre' ka ben
be'nn be'e be'nn wen llin ke'e
ka'mell

11 Na' chak llen akre' di'll
ki, Jestsen' be'e di'll ka nak ba
zjake' awlloze Jerusalén na',
le be'nn ka' nao Le'en, llak
akre'le llnebia'te Diosen'.

12Na' bne'e:

—To be'nn nak be'nn brao,
blloje' zeje' to yell zi'te ga
we'e ake' le'e yel llnebia',
na'tell wabie' nnebie' yell
ke'en. 13 Ka za ko'tere' nez,
goxhe' chi be'nn wen llin
ke'e, na' be'e toto ake' mell,
na' golle' leake': “Legonrén
mellen' llin chak zaza'a na'.”
14 Na'll be'nn wrall ke'e ka'
llwie le'e, ka bre'e akre' ba
broe' nezen', bse'l ake' be'nn
bnao le'e, nench lljayell ake'
be'nnen' we'e le'e yel Il
nebia'n: “Bi lle'neto' nnebia’
be'nnen' neto'.” 15 Bixha
kate bllin lla ballin be'nnen'
ralle'n, ba nake' be'nn
wnebia', na' goxhe' be'nn
wen llin ka' be'e mellen!,
le lle'nre' nnezre' akre ben
ake' mellen' bkwamnnrene'
leake'n. 16 Be'nn nellen'
blline' rawemn, lle'e le'e:

“Xana', xhmello'n benen
gan ye chi rasre ke to dan'
bkwa'nno'n.” 17 Na'll golle'
be'nnen": “Da wen beno',
nako'be'nn wenllin wen, ren
da da'o ra't na', ba broe'ro'
nako' be'nn wen. Na' nna'
nnebia'o chi yell.” 18 Na'll
bllin be'nn yobre bne'e:
“Xana', xhmello'n benen
gan ga'y rasre ke to dan'
bkwa'nno'n.” 19 Leska' golle'

le'e: “Leska' rwe' nnebia'o
ga'y yell.” 20 Na' bllin ye
toe', bne'e: “Xana', nna de

xhmello'n dan' benno'n,
bro'cha'oza'n bra'lltia'n to
bay, 21 blleba' rwe', le nako'

to be'nn znia, llazi'o da bi
beno',na'llrapo' ga ke llazo'.”
22 Na' bne be'nn wnebiam:
“Bemn wen llin mellian,
ka di'llen' 1l-lloj lloa'on, ka'
gonkza' ko'o. Cha' nnezro'
naka' be'nn znia, na' llazia'
da bi bena', na' llrapa' ga
ke llaza', 23 ;bixchen ke jalo'
xXhmella'n ga cho'cha'on na'
gonen gan chak zaza'a na',
na' nna yeziam ba xhoa la
ra'tze yichje?” 24 Na'll golle'
be'nn ka' zjalla'a kwite'n:
“Lewaka'a mellen' no'xe'n,
na' lewe'n be'nnen' ben gan
ye chi ke to dan' bie'n.” 25 Na'
goll be'nn ka'le'e: “{Xanto', ba
napkze' dan' bene' gan na'l”
26 Na' goll be'nn wnebia'n
leake': “Llnia' re', be'nnen'
ba napkze' da nape', yezikre
we'e da yobre, na' be'nnen'
bibideke'e,rentedada'ora't,
cha' de ke'e, yeka'a. 27 Na' ka
nak be'nn ka' llwie nada' na',
bi gokra'll ake' gaka' be'nn
wnebia', lelljaxi'i ake', na'
lewchoy yen ake' rawa' nga.”

Jesusen' byoe' Jerusalén
(Mt.21:1-11; Mr11:1-11;
Jn. 12:12-19)

28 Ka bayoll be'e Jesusen'
di'll ki, na' broe' nez zeje'
Jerusalén. 29 Ka ba zeje' kwit
yellen' re Betfagé na' Beta-
nia, gan'zo ya'n gan' nzi'i Ya'
Olivos, bse'le' chop be'nn ka'
non Le'e txhen, 301le'e leake"

—Lechej yellen' 1li' chla'
na', kate cho're yellen' re're
to burr da'ba' yay, ba nono
nna kwia, lewsellba', na'
wche'tereba'. 31 Na' cha'
lloj be'nn ye'e re": “¢Bixchen
lisellre burren'?”, leye'e:
“Xanto' na'n yallje leba'.”

32 Na' bro' be'nn ka' nez,
na' gokte kan' golle' leake'n.
33 Ka llsell ake' burren', bllin
xanba'n lle'e leake':

—¢Bixchen llsellre burren'?

34Na'gollbe'nnka'chopen'
le'e:

—Xanto' na'n yallje leba'.

35 Na' le bache'e akteba'
gan'ze Jesusen', na' bxoa ake'
ra'll da nak ake' ko'll bur-
ren', na' bllia ake' Jesusen'
ko'llbam. 36 Ka nak zjake'
na'n, llchirj ake' no sab ke
ake' tnezen'. 37 Na' ka le llin
akte' letj le' ya' gan' nzi'i Ya'
Olivos, na' ba naken awlloze
Jerusalén na', bzorao be'nn
ka' non Le'e txhen na', llosia’
ake' zillj llawé akre', lloe'rao
ake' Dios, ka nak bre'e akre'
yel wak ke Jesusen', 38 ne ake':

—iNak la'y Rey be'nnen'
za'a nna', be'nn bse'l Xanllo
Dios! jDowe'rao Diosen' txhen
ren be'nn ka' lla'a yeban',
nna'ba bllinlla yeni'trenlloe’
wen!

39 Radj be'nn zan ka' nao
Jesusen', ren be'nn ka' nak
be'nn fariseo, na' goll ake'
Jesusen":

—Maestro, bdil be'nn ka'
naorwe'n.

40 Na'll balli'i Jesusen' xti'll
ake'n:

—Llnia' re', cha' be'nn ki
so ake' llize, yej ki le gosia'n
we'rao ake'n nada'.

41 Ka bllin Jesusen' awlloze
Jerusalén na', bre're' yell
Jerusalén na', na' bllelle',
42na' bne'e:

—ijChenak re' llayakbe're,
nna'tek de latj nench wazore

wen ren Diosen'' Zan bi
llakbe're, le nna nga'chen

rao re'. 43 Wllin lla kate
be'nn ka' llwie re', yedcha'a

ake' wayechjte gan' lla'ren’,
nono gakse lloje. 44 Na'
yechinnj ake' yellen!, got ake'
yeolol re' lla'a rao yellen'.
Ni to yej da ndil Iwellje bi
yega'nne, ka'n gak keré, le
bi byejnie're bi llan' bed
Diosen', zadyakrene' re'
chenake.

Jesusen' bachache' be'nn
llonya'alia'yoda'o braon'

(Mt.21:12-17; Mr. 11:15-19;

Jn. 2:13-22)

45 Ka bllin Jesusen'
Jerusalén na', byoe' yoda'o
braon', na' bachache' yeolol
benn ka' llon ya'a lia'
yoda'on, 46 na'lle'e leake':

—Ki nyoj xtill Diosen'
“Rilla'n, naken yo' ga llaya'l
yelwill be'nn nada', na' re'

ba nonren ka broj ke be'nn
wan.
47 Yeo lla llzejnie' Jesusen'

leake' do lia' yoda'o braon!,
na' bxoz wnebia' ka', na'

be'nn ka' llsedre ke leyen',
na'yebal be'nn braokebe'nn
Israel ka', llayirjla'll ake' akre
ka gon ake' got ake' Le'e.

48 Na' ni ke llallel akzre' akre
ka gon ake', le be'nn yell yel

wan xhen llon ake', ka nak
llzenay ake' xti'lle'n.

20

Yel linebia' ke Jestisen'
(Mt.21:23-27; Mr. 11:27-33)

1 Gok to lla ka llzejnie'
Jesusen' be'nn ka' yoda'o
braon', llroe're' Dill Wen
ke Xanllo Diosen', kate bllin
bxoz wnebia' ka', na' be'nn
ka'llsedre ke ley dan' bzoj da
Moisésen', na' be'nn gor brao
ke be'nn Israel ka', 2 lle ake'
Le'e:

—Bnechk neto!, ¢bi yel 1l-
nebia' napo' llono' da ki? ¢No
benn yel llnebia'n llono'n?

3 Na'll balli'i Jesusen' xti'll
ake'n, bne'e:

—Leska' nada' wnnabra'
re', lennechk, 4 ;non' bse'l
Juan be'nnen' bchoa nis?
¢Diosen' bse'lle'e o cha' nollre
be'nnachen'?

5 Na' bzorao lloe'rén lwellj
ake' di'll, ne ake"

—:iAkxha nnello? Cha'
nnello Diosen' bse'l le'e,
na' ye'e lli'o: “¢Bixchen bi
byejle're ke'e cha'?” 6 Cha'
nnello lwellj be'nnkzllon'
bse'l le'e, nxholl wchekw
be'nn ki lli'o yej, le ne ake'
Juan na'n goke' to be'nn bse'l
Dios.

7Na'll goll ake' Jesusen' bi
nnez akre' no bse'l Juan na'.
8Na'll lle Jesusen' leake':

—Leska' nada', bi nnia'
non benn nada' yel llnebia'n
nench llona' da Kki.

Jesusen' be'e di'll ka ben
be'nn wen llin be'nn bi llon
wen

(Mt.21:33-34; Mr. 12:1-11)

9 Na' bne Jesusen' to di'll
lizejnie're' be'nn ka' lla'a
llzenay xti'lle'n:

—To be'nne, goze' lba uvas
rao yellrio xhen ke'en, na'
bene'n rallna'a be'nne, na'
broe' nez zeje' ga yobre ga
jasoe' scha. 10 Ka bllin lla
llalis be'nn ka' da ka' llaz
ake'n, be'nnen' nak xane'n
bse'le’ to benn wen llin
ke'en, nench wazie' ke to

da llaya'le'. Na' ka bllin
be'nnen', ben ake' zi' ke'e,
na' bibi be'e ake'le'e. 11 Na'll
be'nnen' bse'le' ye to be'nn
wen llin ke'e be'nn yobre,
leska'go'dyi' ake'le'e, na' ben
ake'zi'ke'e, na' bibibe'e akse'
le'e. 12 Na'll bse'lkze' be'nn
yobre, na' bentat ake' zi' ke'e,
ben akte'le'ewe'e, jaza'l akte'
le'e 1atj yobre.

13 "Na'll xan yellrion'
bne'e: “sAkxha gona' nna'?
Wse'lcheka' xhimna' bin'
nllie'ra' na', cheke gap akebe'
bara'nne.” 14 Bixha be'nn
wen llin ka', ka bre'e akre'
xhi'nn be'nnen', lle lwellj
ake": “Be'nn nin' xhi'nn xan
yellrion', le'en llaya'l si'i bien
na', leda gotlloe', na' gak dan'
kello.” 15 Na' brej ake' le'e 1o
re'jen', na' bet ake'le'e.

Na'll bne Jesusen':

—¢Akre lldkere, akre gon xan
yellrion' ke be'nn ka' llon llin

rao yellrion'? 16 Cheje', na' lI-
jete'leake', na' gone' yellrion'
rallna'a be'nn yobre.

Ka bayoll bene be'nn ka'ka
di'llen', bne ake':

—iDios gakrene'
gonllo ka'!

17 Na'll Jesusen' llwiateze'
leake', bne'e:

—¢Ka akxha chejnie'llo gan'
nyoj xti'll Diosen', nen ki?:
Yej dan' bi byo'rall be'nn

wen yo' ka', gonrén
ake' llin,
len na' ba naken yej skin.

18 Be'nn bixe, na' I1-
jago'nne' rao yejen', gachj-
tine', na'be'nnen'cha' yej na'
bixen wxejen le'e, wxhoxhjt-
intenle'e.

Dan'llaya'l gaxhjrao be'nn
linebia'

(Mt. 21:45-46;
Mr12:12-17)

19 Bayoll bne Jesusen' ka',
bxoz wnebia' ka', na' be'nn
ka' llsedre ke leyen', le
gokra'll akte' go'x ake' Le'e,
le byejnie' akre' ni ke leake'n
be'e di'llen' ka', na' blleb ake'
be'nn yell.

20 Na' bse'l ake' be'nn
blle'nao Le'e, be'nn ben ka
llon Le'e txhenre, nench na'
kwe'mao ake' cha' bi di'll
lloj lloe', na' sa'ke gon ake'
Le'e rallna'a be'nn wnebia'n.
21 Na' be'nn ka' goll ake'
Jesusen':

—Maestro, nnézeto' lloe'o
di'llli llroe'ro' lixheje, na' toz
ka llono' ren noteze be'nne,
na' llzejnie'ro' kan' nak
xhnnez Diosen'. 22 Lle'neto'
nnézeto', ¢naken wen chix-
hjto' dan' llnnab bennen'
le zeraoze nak wnebia',

lli'o bi

22:15-22;

be'nnen' llia Roma o cha' bi
naken wen?

23 Na' Jesusen' bayakbe're'
kere do ra'll ake'n llnnab
ake', na'll lle'e leake':

—¢Bixchen lle'nzere
gonre're nada'? 24 Lewroe'
nada' to xhmellren'.

Ka be'e ake' Le'e mellen!,
na'bne'e:

—¢Noxha raon' da'a le' mell
ni? ¢(Noran'nyoj le ni?

Na'll bne ake":

—César bennen' Ilnebia'
Roma na'n.

25Na'll lle'e leake':

—Da nake ke César

lewayoe'n le'e; na' da llaya'l
we're Dios, lewe'n Dios.

26 Na' bi llakse gon ake'
lloj to di'll krere lloa' Jesusen'
rao be'nn ka'lla'n, na' llaban
akre' kan' llallie' xti'll ake'n,
llazé akte' llize.

Bnnab ake' akren' gak kat
yebdn be'nnwat ka'
(Mt.22:23-33; Mr. 12:18-27)
27 Na'll bllin bal be'nn ka'
nzi'i saduceo, be'nn ka' bille-
jle' yeban be'nn wat ka'. Na'
goll ake' Le'e:

28 _Maestro, dan' bzoj
da Moisésen', ganna' nl-
lian bia'a, cha' to be'nn
wchayne'e, na' gate', na'

nono xhinne' bzo, to be'nn
bi'che' wazie' no'ren' nench
wazo lo raz be'nn waten'.
29 Ki gok bzo gall be'nne,

be'nn nellen' bxhie' no'ren',
na' gote' bi bzo xhi'nne'
30 Na'll bi'che', be'nn wl-
lopen' bazie' no'ren', na'
leska' gote' nono xhi'nn

ake' bzokze. 31 Na'll be'nn
wyonne bazie' no'ren', leska'

gote', na' ka' yeolol ake'
bzorén no'ren', na' yeolol
ake' got, ni to xhinn ake' bi

bzo. 32Na'll got ren no'ren'.
33 Kate llin lla yebdn be'nn
wat ka', ¢nore be'nn ki gakse
be'nn ke no'ren', le yeolole'n
bzorénle'e?

34Na' goll Jestsen' leake":

—Be'nn ka' lla'a rao yell-
rio ni, llchayna'a ake', na'
lichayna'a no xhi'nn ake'.
35 Zan ka nak be'nn ka' ba
nbej Diosen' nench yeban
ake', na' yellin ake' yeban',
kere wchayna'll be'nn ka',
na' nollno wchayna'kze.
36 Le kere na' gat ake' da
yobren', ka angl ke Diosen'
wayak ake', gak ake' xhi'nn
Dios dogarje, le ke len na'
ba basbane' leake'. 37 Ka
nak dan' de yeban be'nn
wat ka', kwin da Moisésen'
bzejnie'ren ka nak bzoje'
kan' balwill Diosen'le'e to lo
xhis ye'che, na' bne Diosen'
nake' Dios ke Abraham, Dios
ke Isaac na' Dios ke Jacob,
le nban be'nn kin', na'llen’
bne'e ka'. 38 Ka nak Diosen',
bi nake' Dios ke be'nn wat,
Dios ke be'nn ban na' nake',
na' yeolol be'nn nxenra'lle'
Diosen', la'kze ba got ake',
nban akse' rao Le'e.

39 Na' bal be'nn ka' llsedre
ke ley dan' bzoj da Moisésen',
goll ake' Le'e:

—Da 1li kan' bne'on, Mae-
stro.

40 Na' bill bayaxhj akre'
wnnab akllre' Le'e billre da
yobre.

¢;Nonak dialla Criston'?
(Mt.22:41-46; Mr. 12:35-37)

41Na' lle Jesusen' leake':
—¢Bixchen ne akze', Criston'
nake'xhi'nn dareyDaviden'?

42 Rencha' kwin Daviden'
bzoje'le' yich ke Salmos ki:
Xanllo Diosen' golle' Xana'n:
“Blle' kwita'n,
43 llinte lla ka gona' yeolol
be'nn ka' llwie rwe'n,
nni't ake' xhnia'on.”
44 Cha' Daviden' bne'e
Criston' nake' Xane', ;akxha
gakze Criston' xhi'nn dialla
ke Daviden' chet ka'?

Jestisen' golle' be'nn ka' llse-

dre ke leyen' de do'l ke ake'
(Mt.23:1-36; Mr.12:38-40;
Lc.11:37-54)

45 Be'nn zan lla'a llzenay
xti'll Jesusen', nall golle'
be'nn ka'non Le'e txhenna':

46 _Lewiaya'nn kan' llon
be'nn ka' llsedre ke ley dan'
bzoj da Moisésen', llawé akre'
llak ake' to ra'll tonn, na'
llawé akre' gap be'nn leake'
bara'nne do tnez, do lao ya'a,
na' do lo yoda'o. Leska' ga
llak no wao, ll-lan ake' ga ba

nak kwe' be'nn brao. 47 Na'
Ilka'a ake' rill no'r wazebe,
na' da llde' akre', scha llze
ake!' kate llalwill ake' Diosen'
nechkze ten ka'ze. Da xhen
da de sa'kzi' benn ka' kan'
llon ake'n.
21

To no'r wazeb be'e mell
(Mr. 12:41-44)

1 Ka zo Jesusen' yoda'on,
bre're' ka llgo' be'nn wnia'
ka'mell dan'lldoployoda'on.

2Leska'bre're'kabllintono'r
ya'ch no'r wazeb, broe' chop

mellda'o. 3Na'll bne Jesusen':

—Da li llnia', no'r wazeb
ya'ch ni, da xhenll ba broe'
kerke yeolol be'nn ka' yela'.
4 Le bro' ake' da ba bgo'nn
billbi de gon akre'n, zan ka

nak no'ren', rao yel ya'ch
ke'en be'e ka da lallibe de
ke'e.

Jesusen' bdixjwe're’ wllin
lla yechinnj ake'yoda'o braon'

(Mt.24:1-2; Mr. 13:1-2)

5 Na' bal be'nn ka' lla'n,
lloe' ake' di'll katek nbaraz
nakyoda'o braon',na'kawal-

lajllo nak yej ka' naken na',

na' billre da non len nbaraz
da lloe' ake' ke yoda'on. Na'

bne Jesusen'":

6 —Ka nak da ka' llre're
nga, wllin lla kat ni to yej ki
zjankwa'a ganni, no'x lwellje
bi yegamnen. Yeololen
yeyinnj aken.

Kan'gak kat bazorez way-
ollyellrion'
(Mt. 24:3-28; Mr. 13:3-23)
7Na'll bzorao llnnab akre'
Jesusen', lle ake' Le'e:

—Maestro, ¢baten' gak ka'?
¢Bixha gak katen' ba zo rez
gak kan' bne'on?

8Na'll lle'e leake':

—Lewid ke nench ke no
siye'z re, na' ka're nez
yobre, le be'nn zan be'nn
wxhiye'e ra', na' nne ake"
“Nada'n Criston', na' “Ye
chollze le yellayraote be'nn
lla'a yellrion'.” Bi chejle're
ke ake'. 9 Kate yénere gak
wdile, na' yénere do ga yobre
ba llak wdil, bi llebre, da
llaya'l gakse da ki, na' ker le
wayollte yellrio na'n.

10Na'll bne'e:

—Na' til to yell ren ye to
yell, na' yell xhen ren ye to
yell xhen. 11 Na'll xo' gateze,
na' gak win, na' ra' yillwe',
na' be'nn ka' lleb ake' kwis
kan'gaken, na'll biteze gakle'
yebdan' da yeban akre'.

12 'Na' ka za gaktere da
ki, go'x ake' re', na' si'chi'll
ake' re', na' xobxexj ake'
re', wche'e ake' re' ga zo no
yoda'o ga lladop ake', na' ko'
ake're'rill ya, na'lljwa'a ake'
re' no rao rey, rao koxchis,

ni ke dan' nxenra'llre nada'.
13 Ka nake gon ake' ka', na'

ga't latj we're xti'lla'n. 14 Bi
gonre xhbab akre ka nnere,
kate llinre rao be'nn wnebia'
ka', 15 nada' gonna' di'll, na'
gonna' re' yel sim nench
gak walli're xti'll ake'n, ni
ke no soeze re'. 16 Na' dan'
llebraz wie akre' re'n, kwin
xaxhna're, bi'chre, bi'ch
Iwelljre, na' be'nn ka' nonre
txhen, gon ake' re' rallna'a
be'nn ka'llwie re'n, na' balre
got ake'. 17 Yeolol be'nn
wie akre' re', ni ke dan'
nxenra'llre nada'n, 18 zan ni
to yich yichjre bi kwiayi' rao
Dios. 19 Lesé war, na' legap
yel llxhenra'lle, na' gonre
gan.

20 'Kate re're ba lla'a
waka'a ya ba nechj ake'
Jerusalén na'; nnézello bha
zo rez kwiayi'n na'. 21 Re'
lla'a gan' nbane Judean',
lewxhonnj lechej ya' xhen,
na' re' lla'a Jerusalén na',
lellache; re' zej lyi'xe, bi
ye'nzere wayo're yell. 22 Le
ba bllin lla yellayrao be'nn
ka', na' soa di'll kan' nyoj
xti'll Diosen'. 23 jNya'chraz
ke no'r noa' bda'o, na' no'r
nka'bda'o kana'l Doxhenrao
yellrion' wallayrao be'nne,

na' yeolol be'nn ka' lla'a gan'
nbane Judean', Diosen' gone'
yellayrao ake'. 24 Be'nn zan
gat rao wdilen', na' be'nn

zan wchach ake', na' wche'e
akte' leake' rao yeolol yell
xhen ka' zjalli' rao yellrion',
na' be'nn zi't bi nak be'nn
Israel, cha'a ake' wrejchekw
ake' Jerusalén na', llinte lla

bill nnebia' be'nn ka' bi nak
be'nn Israel.

Kan' gak katen' yed Jesu-
criston' dayobre

(Mt, 24:29-35, 42-44;
Mr. 13:24-37)

25 'Na' bi gak bi nne le'

yeban', willen', be'on na'

berj ka', na' be'nn ka' lla'a
rao yellrion', to gak ake'

tore le llebraz lleb ake!
ka yen akre' gon nisda'on

llakia, ka nak wlis be'n
len. 26 Na' dan' lleb ake'n,
to gatzi ake' kan' gak rao
yellrion', le kana' wroe'rao
doxhen yel wak da bi na'
re'llo le' yeban'. 27 Na'tellen'
re'e akre' Be'mnen' Gorj
Radj Be'nnachen', ze'e to
lo bej nse'e yel wak xhen
ke'en, na' beni' xhen ke'en.
28 Kate ba bzorao llak da ki,
legondipra'lle, na' leyewé le
ba zo rez yesra Diosen' re'.

29 Na'll bsa'krebre' llroe're'
leake"

—Lewia ke yay higo,
na' biteze yay, 30 kate ba
llaga' xhla'yen, na' llakbe're
ba zo rez cho're rao ba.
31 Leska'kzen!, katen' ba
llre're llak da ka' ba bnia' ni,

ba nnézere ba zo rez nnebia'
Diosen'.

32 'Da 1li llnia' re', benn
ka'lla'a nna', nna nban akte'
kate sorao gak da ki. 33 Ka
nak yeban' ren yellrion' wllin
lla kat te ke, zan ka nake
xti'lla'n kere da te ke ka'zen'.

34°Na' lewid, ke ye'j gaox-
enre, sollere, na' kwiare
ria, na' cho' yichjre chraoze
da de rao yellrion', na' bi
gakbe're katen' llin llan'.
35 Ka llak ke to bayi'x da'o,
ni ke llakbe'zeba' lljabixba'
ga lldo'lba', kan' gak ke
be'nn ka' lla'a rao yellrion'.
36 Lewnna' yere, lewalwill
Diosen' nench gakrene'
re' katen' llin lla na', na'
gak wallinre lljazere rao
Be'nnen' Gorj Radj Be'nnach.

37 Ka', yeo lla, Jesusen'
lizejnie're' be'nn ka' do lia'
yoda'o braon', na' yeo lle'
llayejte' ya' gan' nzi'i Ya'
Olivos. 38Na'kate lleni' be'nn
zan lladop yoda'o braon', na'
lljazejnie're' leake!'.

22
Be'e ake' di'll yeso't ake'
Jesusen'
(Mt.26:1-5, 14-16;
Mr14:1-2, 10-11; Jn. 11

:45-53)

1 Bixha ba zo rez ga'l Inni
dan' ne paskw Jerusalén na',
katen' llao ake' yet xtir dan'

bi nchix kwa binn. 2 Na'
bxoz wnebia' ka', na' be'nn

ka' llsedre ke ley dan' bzoj
da Moisésen', bzorao llyir-
jla'll ake' akre gon ake' nench
got ake' Jesusen', le lleb ake'
be'nn yell.

3 Na' daxi'on byo'n
yichjra'llda'o Judas, be'nnen'
nsi'i ake' Iscariote, be'nnen'
nak txhen be'nn chllinn ka'.
4 Na'll byeje' je'rene' bxoz
wnebia' ka' di'lle, na' ren
be'nn ka' nak xan be'nn
ka' llap yoda'on, kan' gone'
Jesusen' rallna'a ake'. 5 Bawé

benn ka' kwis, na' be'e
ake' di'll we'e ake' le'e mell.
6 Judas na' bchebe' wdie'
Jestusen' rao na'a ake', na'
bzorao lli'mawe' ga't latj
gone' Le'e rao na'a be'nn ka/',
kate bi gakbe'e be'nn yell.

Jestisen' broe're' kan' gon
ake' lljasa'ra'll ake' yel got
ke'en

(Mt.26:17-29; Mr. 14:12-25;
Jn. 13:21-30; 1Co. 11 :23-26)

7 Na' ka bllin lla, ka llao
ake' yet xtir dan' bi nchix
kwa binn, na' leska' llot ake!
xhi'r kan' 1la'l Inni Paskw.
8 Jesusen' bse'le' Pedron' ren

Juanna',lle'e leake"

—Lechej lelljén xhnid,
lelljasinia' dan' gaollo Inni
paskwn'.

9Na'll goll ake' Le'e:

—¢Gaxha lle'nro' 11-
jasinia'to'n?

10Na'lle'e leake":

—Kate cho're yellen', na'
walldyere to be'nne zanzoe'
to lle' nis xhichje', lennawe',
kon ga cho' le'e, ganna'
cho're. 11 Kate cho'ren’',
leyé xan yo'n: “Maestron',
ne'e: (Ga zo yo' gan' gaoto'
xche', ren be'nn ka' non
nada' txhen Inni paskw ni?”
12 Na' wroe're' re' to yo' da
zo chkwia, na' ba de yeolol
da ka' ydllellon', ganna'
wsinia're dan' gaollon'.

13Na'bza'a ake', gokte kan'
golle' leake'n, na' bsinia' ake'
dan'gao ake'n.

14 Ka bllin gao ake' xche'n,
blle' Jesusen' ren postl ke'e
ka'. 15Na' golle' leake':

—ijLe ba  bzera'llkaza'
gaorena' re', Inni paskwn' ka

za gata'! 16 Nillnia' re', zerao
nna' llaorena'n re'. Kate ba
gok doxhen dan' llroe'ra'
ni, na' ba llnebia' Diosen',
kana'll gaorena're' da yobre.
17Na' be'xe' leo da'on, be'e
yel llioxken ke Dios, bne'e:

—Lesi'i da ni, na' leye'j ra't
wejen yeololre. 18 Llnia' re',
zerao nna' lle'ja' xis uvan',
llinte lla kate ba llnebia'
Diosen'; kana'll yeye'ja'n da
yobre.

19 Na'll bxhie' yet xtiren',
na' be'e yel llioxken ke
Diosen', na'll bxhoxhje'n
be'en leake', na' bne'e:

—Da nin' naken kwerp kia',

ke nak nna'llsanra'lla'n ni ke
re', ka' gonre gaoren nench
lljasa'ra'llre nada'.

20 Na' ka badawe' xche'n,
be'xe'leo da'on bne'e:

—Dan' yoll 1o leo da'o ni,
naken to da llroe'n, nna'
sorao to da kob, dan' bcheb
Diosen' gakrene' re', ke len
na', larj xchena'n nench
gaken da li. 21 Be'nnen' gon
nada' rallna'a be'nn ka' got
nada', leska' rawe gan' lli'llo
ni, nxoa ta'ke'. 22 Da li, nada',
Be'nnen' Gorj Radj Be'nnach,
ba naksen gak kia' ka', zan
nya'chraz ke be'nnen' gon
nada' rao na'a be'nn ka' got
nada'n.

23 Na' be'nn ka' non Le'e
txhen na', bzorao llnnabe
Iwellj ake', nor ake'n gon Le'e
rallna'a be'nn ka'llwie Le'en.

Lloe'rén lwellj ake' di'll
noren' gak be'nn brao

24 Leska' bzorao lloe'rén
Iwellj ake' di'll, noren' gakll

be'nn brao. 25 Na'll lle
Jestusen' leake":

—Be'nn ka'llnebia' toto yell
xhen, llawé akre' gon be'nn
ka' kon da nez leake', na'
leska'llawé akre' nne be'nne,
nak ake' be'nn wen. 26 Zan
re', bi gonre ka', be'nnen'
ye'nzre' gake' be'nn brao,
llaya'l gake' ka be'nn bibi
nneze, na' be'nnen' ye'nzre'
nnebie' radjren’, llaya'l gake'
ka to be'nn wen llin keré.
27 Lennechk, ¢nore be'nnen'
nak benn brao, be'nnen'
1li' llao na', o cha' be'nnen'
llsinia' dan' gawe' na'n?
Nakbie'kze be'nnen' 1li' llao
na', nak be'nn brao. Zan
nada' zia' ganni ka be'nn
wen llin keré, na' zia' nench
gakrena' re' biteze da gak

keré. .
28 'La'kze biteze da ba
gok kia', re' ba bzerenre

nada'. 29 Leska' gona' nench
nnebia're katen' gonn Xa'n
yel llnebia' ke'en nada',
30nench kwe'renre nada', na'
ye'j gaollo txhen katen' ba
llnebia'n, leska' gona' to latj
ga kwe're nench gonre yel
koxchis, na' wchoybia're ke
be'nn Israel ka'.

Jestsen' bne'e kan' gon Pe-
gr(’m' bi wchebe' cha' nombie'
e'e
(Mt.26:31-35; Mr. 14:27-31;
Jn. 13:36-38)
31 Leska'
Simon Pedron':
—Simon, Simén ba bnnab
daxi'on nench gonre'ren re',
gonenre'ka llon be'nn llrobe
trigo. 32Nada'ba bnnaba'rao
Dios gakrene' rwe' nench bi
gakganro', na' kate ba beno'
gan na', gakrenchgo' be'nn
bi'cho' ki.
33Na'll Pedron'lle'e Le'e:

goll Xanllon'

—Xana', ba bchoyra'lla'
kere lorill yaze sa'rena' rwe',
gatrentekza' rwe' chet ka'.

34Na'll lle'e Pedron"

—Pedro, llnia' rwe', bire
nne kwell lekwn' nna' lle',
llinte gak chonn ras bi we'o
di'll nombia'o nada'.

Bazorez yellayrao Jestisen'

35 Na' lle Jesusen' be'nn ka'
non Le'e txhen:

—Kan' bse'la' re', ka'n bibi
be'xkzre, ni mell, ni bzod, ni
ye chkwe' xher-re; lennechk,
¢bi byalljere?

Na'lle ake' Le'e:

—Bitbi byalljeto'.

Na'll bne'e:

36 _Zan nna', cha' re' de
mell keré, lewa'n; leska' cha'
napre bzod, lego'xen; na' re'
binapre spad, lego't no xherk
keré, na' lesi'i ton. 37 Le 1I-
nia' re', dekz de gak kia' kan'
nyoj xti'll Diosen' gan' nen ki:
“Ben akre' le'e ka llon akre'
be'nn wen da xhinnj.” Le
dan' nyoj gak kia'n dekz de
gaken.

38 Na'll bne be'nn ka' nao
Le'en:

—Xanto', na' de chop spad.

Na'lle'e leake':

—Ba gokse to kate.

Jestsen' balwille' Diosen' lo
re'j gan' nzi'i Getsemani

(Mt.26:36-46; Mr. 14:32-42)

39 Na' blloj Jesusen' zeje'

ya'n gan' nzi'i Ya' Olivos, ka

llonkze', na' be'nn ka' non

Le'e txhen bnao ake' Le'e.
40 Ka bllin ake' latjen', lle'e

leake':

—Lewalwill Diosen' nench
ke gon da xhinnjen' re' gan.

167

San Lucas 22:49

41 Na'll Le'en bdete' zeje',
ke to ga llin to yej da llza'l-
llo, na'bche'k xhibe' balwille'
Diosen!', 42bne'e:

—Xa, cha' rwe' lle'nro!,
benchga bi wallayrawa', zan
bigak kon ka nnia' nada', gak
kan' nnekzo' rwe'.

43 Na' betj to angl za'a
yeban' blline' gan' nche'k
xhibe'n, na' btipra'lle Le'e.
44 Na' llallayrawe' kwis
llake vyichjra'llda'we'n, na'
llalwille' Diosen', kate bzorao
llayaklolje', na' nis yes ke'en
naktekzen llen ll-llonen rao
yon'.

45 Bixha ka bayoll be'rene'
Diosen' di'llen', bazolle'e. Ka
balline' gan' ni't be'nn ka'
non Le'e txhen na', jadi're'

leake' tas ake' dan'llak akre'.
46 Na'll lle'e leake':

—¢Bixchen tasre? Lechas,

na' lewalwill Dios nench ke
gon da xhinnjen're' gan.

Kan' gok kan' be'x ake'
Jesusen'

(Mt.26:47-56; Mr. 14:43-50;
Jn. 18:2-11)

47 Na' zete Jesusen' lloe'
di'llen', Lkate bllin Judas
be'nnen' nak txhenren be'nn
chllinn ka', nche'te' be'nn
zan, na' jabi'ye' kwit Jestsen'
bno'pe' Le'e. 48 Jesusen' golle'
Judasen":

—Judas, ¢llno'pte'o nada',
Be'nnen' Gorj Radj Be'nnach,
nechkze gono' nada' rallna'a
be'nn ka' llwie nada'n?

49 Bixha ka bre'e be'nn ka'
nao Le'en, go'x ake' Le'en,
bne ake":

—Xanto',
¢wzoyibllo?

na' de spad,

50 Toe' bdine' spad ke'en,
bchoyte' yid nay cha'we
benn wen llin ke bxoz
braon'. 51 Na' goll Jesusen'
le'e:

—Bigono'ka'.

Na'll bdane' nay be'nnen',
na' bayake'n. 52 Na'll goll
Jesusen' bxoz wnebia' ka', na'

be'nnen' nak xan be'nn ka'
llap yoda'o braon', na' be'nn
gor brao ke be'nn Israel ka',
zjake llje'x Le'en:

—Ka be'nn llje'x to be'nn
wan, za're no'xre yay na'
spad. 53 Yeo lla blle'rena’ re'
yoda'o braon!, na' bi be'xre
nada', zan nna' bllin lla gak
kan' lle'neren', nna' nnebia'
da xcholen'.

Pedron' bi bchebe'
nombie' Jestisen'

(Mt.26:57-58, 69-75;
Mr. 14:53-54,66-72; Jn. 18
:12-18, 25-27)

54 Na' be'x ake' Jesusen',
na' bche'e ake' Le'e rill bxoz
braon', Pedron' bnawe' Le'e
zi't zi't. 55 Be'nn ka' bx-
hen ake' to yi' xhen lia' ke
bxozen!', na' blle'rén Pedron'
leake'lloa' yi'n. 56 To no'r nak
wete, ka bre're' Pedron' llie'
lloa' yi'n, na' bwie' le'e, na'
bne'e:

—Be'nn ni leska' nake' tx-

cha'

hen Jesusen'.

57 Na' Pedron' bi bchebe!,
na'bne'e:

—No re bi nombia'
be'nn

58 Gok choll kate be'nn
yobre bre're'le'e, na' bne'e:

—Renkze rwen nako'
be'nn ka' txhen.

Na'll bne Pedron':

—Be'nne, bi nak ake' txhen.

59 Bixha ka gok choll kate

be'nn yobre bne'e:

—Da likze, be'nn nin' nake'
txhen ren Jesusen', le nake'
be'nn Galilea.

60 Na' Pedron' golle'
be'nnen". ) ]
—Be'nne, bi nnezra' bi

di'llen'lloe'o.

Na' nete' ka'n, kate le bl-
lellte lekwn'. 61 Xanllon' le
bayechjte' bwie' Pedron', na'
jadinra'll Pedron' kan' goll
Jesusen' le'e: “Bire nne kwell
lekwn' nna' lle', llinte gak
chonn ras, bi we'o di'll nom-
bia'o nada'.” 62 Pedron' bal-
loje' gan' lla'a be'nn ka', da
xhen gokre', na' bllelle' kwis.

Bsa'kzi' ake' Jesusen' na'
bdin ake' Le'e
(Mt.26:67-68; Mr. 14:65)

63 Be'nn ka' llap Jesusen!,
bzorao 1ltitj akre' Le'e, na'
llon ake' zi' ke'e. 64 Bchej ake!
tora'll rawe'n, na' llba'll ake'
yichjrawe'n, na' lle ake' Le'e:

—Banneya'chk, ¢non' bra'll
rwe'?

65 Na' da zan da lle ake'
Le'e, lla'dyi' ake' Le'e.

Bche'e ake' Jestisen' gan'
gak yel koxchisen'

(Mt.26:59-66; Mr. 14:55-64;
Jn. 18:19-24)

66 Ka byeni'n, badop be'nn
gor brao ke be'nn Israel ka',
na' bxoz wnebia' ka', na'
be'nn ka' llsedre ke ley dan'
bzoj da Moisésen', na'll goxh
ake' Jesusen' gan' ze ake'n, le
leake'n llon yel koxchisen'.
Kablline'n lle ake' Le'e:

67 —Bne cha', ¢rwen
Criston'? Cha' rwe'n, bne
neto' kwasro.

Na'lle'e leake"

—Chenak nnia' re', ni ke
chejle'zre. 68 Chenak nada'

wnnabra' re', ni ke yelli'zre
xti'llam, ni ke yesanzre
nada'. 69 Na' soraozen nna',
Be'nnen' Gorj Radj Be'nnach
lljachie' kwit Diosen', be'nn
nak yel wak xhen.

70Yeolol ake' goll ake' Le'e:

—¢:Rwe'n  Xhinn Diosen'
cha'?

Na'll bne'e:

—Re'n nere ka', na' ka'n
naksen.

71 Na'll bne ake"

—Nollno be'nn yalljello gao
xhia ke'e; kwinllo ba bénello
kan'bne'en.

23

Bche'e ake' Jestisen' rao Pi-
laton'

(Mt.27:1-2, 11
Mr.15:1-5; Jn. 18 :28-38)

1 Yeolol be'nn ka' llamn
bzolla'a ake', na' bche'e
ake' Jesusen' jwa'a ake' Le'e
rao Poncio Pilato, be'nnen'
llnebia' Judea. 2 Na' bzorao
llao ake' xhia, llxoa ake' do'l
ko'll Jesusen' rao Pilaton!', ne
ake':

—Be'nn ni de'e llonchixre'
be'nne, na' ll-llone' chixhjto'
dan' llnnab Césaren', ne'e
le'en Criston', na' nake' to
be'nn wnebia'.

3 Na'll Pilaton'
Le'e:

—:iRwe'n nako' Rey ke be'nn
Israel ka'?

Na'll ballie' xti'll Pilaton',
bne'e:

—Kan' bnekzo' na' naka'.

4 Na'll Pilaton' lle'e bxoz
wnebia' ka', na' be'nn ka'
lla'ana":

—Ni to da xhinnj bi non
be'nnen'.

5 Na' yezikre llchie' akre',
ne ake':

>

bnnabre!'

—Llonchixre' be'nne dox-
hen gan' nbane Judea, bzo-
raoze' Galilea na'te, na' ba
bra'te ganni.

Jwa'a ake' Jestsen' rao
Herodes

6 Ka bene Pilaton' bwa'l
ake' Galilea, na' bnnabe'
cha' be'nn Galilea Jesusen'.
7 Ka bnnezre' be'nn Galilea
Jestusen'!, na'll bse'le' Le'e
rao Herodes na', le le'en
llnebia' Galilean', na' rao lla
na' zo Herodes, Jerusalén
na'. 8 Herodesen' ka bre're!
Jesusen', le bawere', le
batna'te llenre' lloe' ake' xti'll
Jesusen', na' le lle'nre' re're'
yel wak dan' llone'n. 9 Da
zan da bnnabre' Le'e, na'
bi balli'kze Jesusen' xti'lle'n.
10 Na' le zete bxoz wnebia'
ka', na' be'nn ka' llsedre ke
ley dan' bzoj da Moisésen',
llao ake' xhia Illchie' ak-
tekzre'. 11Na'Herodesen'ren
waka'a ya ke'e ka', bzorao
zi'chi'll ake' Jesusen', lltitj
akre' Le'e. Na' bwakw ake'
Le'e to ra'll da llaktit, na'
base'le' Le'e rao Pilaton' da
yobre. 121]a na', Pilaton' ren
Herodes bani't ake' wen, le
kere zo ake' wen na'.

Bchoybia' ake' gat Jestsen'
(Mt.27:15-26; Mr.15:6-15;
Jn. 18:39-19:16)

13 Na'll Pilaton' batope'
bxoz ka', na' be'nn wnebia'
ka', na' bal be'nn yell. 14 Na'
lle'e leake':

—Re' badwa're be'nnen'
rawa', na' nere llonchixre'
be'nne. Llwidtere nga
ba bnnabyollre', bibi da
xhinnj non be'nnen' ka dan'

lltéberen'. 15 Ba bse'le' rao
Herodesen', leska' bibi da

xhinnj bre're' none', bibi do'l
ke'e de, da llaya'l gate'. 16 Na'
wkwa'nne' rallna'a benn
ka' chintat ake' Le'e, na'll
yesane'.

17Na'llonen bien wsane' to
be'nne yo' rill ya lla na', kan'
llak toto lla Inni paskw. 18 Na'
be'nn zan ka' lla'n, bzorao
llosia' ake' ne ake':

—jGat be'nnen', na' basan
Barrabdsen'!

19 Barrabdsen' yoe' rill ya,
le bwiere' be'nn ka' llnebia’,
bxie' to wdil rao yell, na'
bene' xhia. 20 Pilaton' lle'nre'
wsane' Jesusen', na' golle'
leake' cha' wsane' Le'e. 21 Na'
be'nn ka', yezikre besia' ake',
ne ake':

—iBde'e le' yay cruz! jBde'e
le' yay cruz!

22 Da wyonn ras golle'
leake':

—¢Bixha da xhinnj bene'
nam? Bi nna lljadi'ra' cha'
bi da xhinnj bene' da llaya'l
gate'. Wsa'kzie', na'll yesane'.

23 Na' benn ka' ze ake'
Llchie' akre', na' llosia' ake'
linnab ake' gat Jesusen'le' yay
cruzen',na'ka'dabnezleake'
gok. 24 Pilaton' bchoyra'lle'
gak kan' lle'n akre'n. 25 Na'
bsane' be'nnen'llnnab ake'n,
Barrabdsen', be'nnen' bxe
wdil, na' bene' xhia. Na'
bene' Jesusen' rallna'a ake',
nench gon akre' Le'e kan'
lle'n akre'n.

Bda'a ake' Jesusen' le' yay

cruz
(Mt.27:32-44; Mr. 15:21-32;

Jn. 19:17-27)

26 Na' bche'e ake' Le'e, brej
ake' Le'e yell Jerusalén na',
na' tnez na', ballay akre' to
be'nn re Simén be'nn Cirene

zaze'e lyi'xe, na' bda'a ake'
yay cruzen' ko'lle', na' noe'n
bnawe' Jesusen'.

27 Be'nn zan benn vyell
nao Le'e, na' ren bal no're.
Na' bell no'r ka', llak akre'
ke nak llwia ake' kan' llon
akre' Le'en. 28 Na' Jesusen'
bayechje', lle'e leake':

—Re' no'r Jerusalén, bi
kwellre kia', lekwell ke
kwinre, na' ke xhi'nnre.
29 Le wllin lla kate nne ake"
“Nbaraz ke no'r will, na' no'r
bi bxhan, na' bi zo xhi'nne'
llwa'lle!.” 30 Kana' to nnab
ake' bix ya' ka' kwenen
leake', na' to nnab ake'
ka' bdinnj nench kwa'chen
leake'. 31 Cha' ki llon akre'
nada', naka' ka yay ya', gon
aktellre' re', nakre ka yay
yeche.

32 Leska' nche'e ake' ye
chop be'nn wen da xhinnj
got ake'. 33 Ka bllin ake' latj
gan'nzi'i Llit Yichj Be'nn Wat,
na' bda'a ake' Jesusen' le' yay
cruzen', ren be'nn wen da
xhinnj ka' ye chope, bda'a
ake' leake' chla' weje. 34 Kate
bne Jesusen':

—Xa, bxhi'xhen ke be'nn ki,
le bi nnez akre' bin' llon ake'.

Na'bditjen ake' xhara'ne'n,
llwia ake' nara'chk noren'
llaya'l toto ake'. 35 Be'nn
zan ka', ze ake' zi'tre llwia
ake', na' be'nn ka' llnebia'
Israelen', leska' ren ake' 1ltitj
akre'Le'e, ne ake':

—Be'nn yobre Dbasre'e,
yesrachke kwine' nna', cha'
le'en nak Criston' bse'l Dios.

36Leska'waka'ayaka', 1ltitj
akre' Le'e, lljabi'y ake' lljazé

ake' zo zichj lloe', 37 na' lle'
ake'Le'e:

—iCha' rwe'n Rey ke be'nn
Israel ka', basrachk kwino'!

38 Na' bllia ake' di'll yichj
cruzen', nen: “Be'nn nin' Rey
kebe'nnlIsraelka'.” Llian di'll
griego, na' di'll latin, na' di'll
hebreo.

39 To be'nn wen da xhinnj
ka',da'ale'yaycruzen',leska’
lla'dyie' Jesusen', ne'e:

—jCha' rwe'n Criston' basra
kwino', na' basrd ren neto'!

40 Na' be'nn Iwellje'n ye to,
benre'le'e znia, lle'e le'e:

—Rennriz rwe' nne'o, na'
bi llapo' Diosen' bara'nne,
llwiate'o leska'n ba da'llo
ganni gatllo. 41 Lli'o da'llo
ganni llallayraollo, le ka'
llaya'l gakse kellon', le da
xhinnjen' benllo, zan be'nn
ni, bibi da xhinnj bene'.

42Na'll golle' Jesusen":

—Lljadinra'llchgo'
katen' za'o nnebia'on.

43 Na'll Jesusen' golle' le'e:

—Dalillnia' rwe', nna'llate
sereno' nada'latj wen gan'zo
Diosen'.

Kan' gok kan' got Jesusen'

nada'

(Mt.27:45-56; Mr. 15:33-41;

Jn. 19 :28-30)

44 Kan' bllin wawillen', gok
xchol rao yellrion' bllinte do
llad4 chonne. 45 Bill bnna'
willen', na' ra'll dan' ze lo
yoda'o Jerusalén na', blle'zen
goken chopre. 46 Na'll
Jesusen' besie' zillj, bne'e:

—Xa, llona' rallna'o Spiritu

a'n.

Ka bayoll bne'e ka'n, gote'.

47 Na' ze be'nnen' nak xan
waka'a ya ka', ka bre're' kan'
goken, be'rawe' Dios bne'e:

—Da likze be'nn wen

be'nnen'.

48 Be'nn zan ka' lla'a 1I-
wian', ka bre'e akre' dan' go-
ken, baza'a ake' llba'll Icho'
ake'. 499 Na'll be'nn ka' nom-
bia' Jesusen!, ren no'r ka' nao
Le'en Galileate, ze akte' zi'tre
llwia ake' kan'llaken.

Bkwa'ch ake' Jestisen'

(Mt,27:57-61; Mr. 15:42-47;
Jn. 19:3842)

50 To be'nn re José be'nn
Arimatea, yell ga nbane
Judea, nake' txhen be'nn
ka' llnebia' Israelen', na'
nake' be'nn wen, be'nn wen
da zej lixheje. 51 Bzoteze'

brexhe' katen' wroe' Diosen'
yelllnebia' ke'en, na' bi bene'
txhen lwellje' ka', ke nak
dan' ben ake'n. 52 Byeje'
rao Pilaton' jannabe' kwerp
ke Jesusen'. 53 Na' baletje!
Jesusen' le' yay cruzen', na'
bra'lle' Le'e to xchan, na'

bkwa'che' Le'e. Broe' Le'e
to lo ba kob, to broj da

bene' le' yej ga nono nna
lljacho'. 54 Naken lla llsinia'
ake' ke Innin', na' le llinte lla
nbanne.

55 Na' no'r ka' za'a ren
Jesusen' Galileate, bnaorén
ake' be'nn ka' nlen Jesusen',
na' bre'e aktere' gan' bro'
ake' Le'en, na' kan' bxoa
ake' kwerp ke'en. 56 Bde
na', baza'a ake' jencha'o ake'
za da la xhix, na' nis da la
xhix da wtop ake' kwerp ke
Jesusen'. Na'le byo' akte' lla
nbane ke be'nn Israel ka', na'
bazi'ra'll ake' kan' ne leyen'.

24

Jesusen' babane' radj be'nn

wat ka'
(Mt.28:1-10;

Jn.20:1-10)

1Ka bllin lla nell ke xhman
na', kale za'te cheni', txhonnj
no'r ka', jake' gan' zo broj
dan' nak ban', no'x ake' dan'
bencha'o ake', dan' la xhix.
2Ka bllin ake' na', bre'e akre'
bill da'a yejen' lloa' ban', ba
da'ten chla're. 3 Ka byo' ake'
loban', bill ballel akre' kwerp
ke Jesusen'. 4Bixha na' ze ake'
llon ake' yel wan ke dan' bill
xhoa kwerp ke Jesusen', kate
bllin chop be'nn jasé ake'
kwit akem, llaktit xhara'n
be'nn ka' kwis. 5 Blleb no'r
ka', na' bche'k xhib ake' llwia
akte'rao yore, na'll goll be'nn
ka'leake":

—To be'nn ban, ¢bixchen
llayirjzre' radj be'nn wat
ka'? 8 Nollno xhoa ganni, ba
babane'. Lelljadinra'll kan'
nna zorente' re' gan' nzi'i
Galilea na', 7 bne'e dekz de
gake' rallna'a be'nn ka' llwie
Le'en, na' got ake' Le'e le'
yay cruzen', na' wayonn lla
yebane'.

8 Na'll jadinra'll no'r ka'
xti'll Jestusen'. 9 Na' baza'a
ake'lloa' ban!, jatixjwe' akre'
be'nn chnej ka', na' ren be'nn

ka' nak leake' txhen. 10 Ki
re no'r ka'' Maria be'nn
Magdala, Xhuan, na'll Maria

xhna' Jacobo, na' ye to chop
no'r yobre, leake'n bdixjwe'
akre' postl ka'. 11 Na' be'nn
chnej ka', llak akre' bi di'll ke
nxhian' lloe' no'r ka', na' bi
byejle' ake'.

Mr.16:1-8;

12 Na' Pedron' bzolla'doe'
byeje' jawie' ban', na' ka
blline'n, ra'llen' bchel ake'

Jestsen!, na'ze xhoan, na'
baze'e llabanre' ka dan'
bre're'n.

Jestsen' broe'rawe' chop

be'nn ka' non Le'e txhen
(Mr. 16:12-13)

13 Lekze lla na', chop be'nn
ka' bnao Le'en, zjake' to
yell re Emaus, na' Emausen'
ligo'nnen ka chonn hor nez
sa'llo Jerusalén na'. 14 Zjake'
lloe' ake' dill ke da ka'
goken. 15 Chak zjak ake' lloe'
ake' di'llen' ka', kate bllin
Jesusen' jabi'ye' kwit ake'n,
na' zejrene' leake' txhen.

16 Na' chaokze ben Diosen'
nench bi wayombia' akre'

Le'e, la'kze llwia akte' Le'e.
17Na'll lle'e leake':

—¢Bi di'llen' lloe're chak
yo're nezen'? ¢Bixchen
zoya'chre?

18 To be'nnen' re Cleofas,
lle'e Le'e:

—¢Bixha tozo' rwe' nako'
be'nn zi't zo'o Jerusalén na',
bi bnnezro' bi gok do nej
nnase?

19Na'll lle'e leake':

—¢Bixha gok?

Na'bne ake':

—Dan' gok ke Jesus be'nn
Nazareten', goke' to benn
be'e xti'll Dios. Be'nn yell
bayakbe'e akre' <xti'lle'n
nsa'n yel wak, na' yeolol dan'
bene'n, bene'n kon ren yel
wak ke Dios. 20 Na' bxoz
wnebia' ka', na' be'nn ka'
llnebia' neto', ben ake' Le'e
raona'abe'nnka'llwie Le'en,
na' bchoybia' ake' llaya'l
gate', na'll bda'a ake' Le'e le'
yay cruzen'. 21 Neto' lldketo'

Le'en gakrene' Israelen',

nench bill nnebia' be'nn zi't
ka' len. Na' nna' ba zejzen

da wyonn lla gok ka'. 22 Na'
leska' llabdneto' ka di'llen’
lloe' no'r ka' non neto' txhen
na', byej ake' be'e bale, ka
za cheni' gan' bkwa'ch ake'
Le'en. 23 Na' bill bre'e akre'
kwerp ke'en, na' ne ake'bre'e
akre'angl ak, na' goll angl ka'

leake' nbankze'n. 24 Na'll bal
be'nn byio ka' nakto' txhen

na', byej ake' lloa' ban', na'

doxhen kan' ne no'r ka', ka'

nakten nono Jesusen' bre'e
e'.

25Na'll goll Jestisen' leake":

—iYichj war kwis nakre,
bi llejle're dan' bzoj be'nn
ka' be'e xti'll Diosen' kana'!

6 ¢Kere llian, zga'tek wal-
layrao Criston', na'tellen'
wroe're' yel llnebia' ke'en?

27 Na' bzorao llroe're'
leake' xti'll Diosen' gan' llian
lloe'n di'll ke Le'e. Bxhi'zen
yich dan' bzoj da Moisésen',
na'll dan' bzoj be'nn ka' be'e
xti'll Diosen' kana', bzorao
llroe're' leake'.

28 Na' llakte ka'n, kate bllin
ake' yellen' gan' zjake'n, na'
Le'en bene' ka be'nn zej ye
ra'te zi'tre. 29 Na' go'tyoe
akre' Le'e, nench ga'yrene'
leake', lle ake' Le'e:

—Go'yrén neto', ba wlle'
nna', la galte.

Na'll go'yrene' leake'.
30 Bixha gok, ka blle' ake'
gan' gao ake' na', bxhie' yet
xtiren', na' be'e yel llioxken
ke Dios, na' bxhoxhje'n be'en
leake'. 31 Kana'll gok ake' ka
be'nn baxha' rao, bayombia'

akre' Le'e. Na' Le'en to
baranze' rao ake'n, bill bre'e

akre' Le'e. 32 Na'll lle lwellj
ake"

—To llawé ra'llda'ollon' ke
nak za'llo tnezen', llroe're'
Ili'o kwasro xti'll Diosen'.

33 Na' ne akte' ka' baza'do
ake' zayej ake' Jerusalén na',
ka' ballin ake' gan'lla'a be'nn
chnej ka', ren be'nn ka' yela'.
34 Na' goll be'nn chnej ka'
leake':

—Da likzen' babdn Xanl-
lon', ba broe'rawe' Simdénna'.

35 Na' benn ka' chop,
leska' be'e ake' di'll kan' gok
zjake' tnezen', na' kan' gok
ka bxhoxhje' yet xtir na',
bayombia' akre' Le'e.

Jesusen' broe'rawe' be'nn
ka'non Le'e txhen

(Mt.28:16-20; Mr. 16:14-18;
Jn. 20:19-23)

36 Na' lla'a akte' lloe' ake'
di'llen', kate bllinkze Jesusen'
jase'e kllol ake'n, na' bwape'
leake' lliox, bne'e:

—Cha'chga re' wen.

37 Blleb ake' kwis, na'
llaban akre', llak akre' cha'
llre'da'o akre'n o cha' bxen
na' llre'e akre'. 38 Na' lle'e
leake':

—¢Bixchen llebre? ¢Bixchen
llakganere? 39 Lewid ta'ka' ni,
na' nia'n, nadkza'n. Lekdan
nada', ke nak to bxen, bill
naken de llit, na' be're kan'
naka' nada'n.

40 Ka ne'e kam, llroe'tere'
leake' nie'n na' ta'ke'n.
41 Na'll bawé akre' kwis, to
llon ake' ka be'nn bi llejle’,
na' llaban akre' kwis, na'll
Jesusen' lle'e leake':

—¢Bidera'tda gawa'?

42 Na'll be'e ake' Le'e ra't
belya', na' ra't chi'xh beser.
43 Llwia akte' bdawe' da ka'.
44Na'll lle'e leake' da yobre:

—Ka' bnetekza' kan' nna
zorena' re', dekz de gak kia'

kan' nyoj le' ley dan' bzoj da
Moisésen', na' dan'bzoj be'nn
ka' be'e xti'll Diosen' kana',

na'dan'lliale' yich ke Salmos
!

45 Na'll bene' nench bye-
jnie' akre' xti'll Diosen'. 46 Na'
bne'e:

—Gok kan' nyojkze gak
ke Criston!, yellayrawe', na'
gate', na' yebane' wayonn
lla. 47 Na'tellen' llaya'l
nneze be'nne xti'lle'n, si'zen
Jerusalén na', llinte doxhen
yellrio nnez akre' llaya'l
wayat akre', yebi'ra'll ake'
nench yezi'xhen Diosen'
ke ake'. 48 Na' re' llaya'l
we're di'll ke doxhen da ki
ba goken. 49 Na' wse'la'
Spiritu ke Diosen', cho'n lo
yichjra'llda'ore,le ka'nbcheb
Xa'n. Jerusalén na'ze cha're,
kwexhre llinte lla si're yel
wak da za'a yeba.

Jesusen' bayepe' yebd

(Mr.16:19-20)

50 Na' bchach Jesusen'
leake' Jerusalén na', bllin
akte' Betania, na' blis ta'ke'n
benla'ye' leake'. 51 Bayoll
benla'ye'leake'n, na' bayepe'
zayejte' yebd, bazi'i Diosen'
Le'e. 52 Na' be'rao ake'
Le'e. Bayoll na', zayej ake'
Jerusalén na', llawé akre'

kwis. 53 Na' bzeteze bze ake'
yoda'o braon' lloe'rao ake'

Diosen'. Ka'n gakchga.

DI'LL WEN DAN'
BZOJ SAN JUAN

Jesucristo be'nn nzi'i Di'lle
gorje' goke' be'nnach
1 Kan' bxhete yellrion/,

ba zokze be'nnen' nzi'i
Di'lle, na' zorenkze' Dios na',
na' Lekze'n Diosen'. 2 Ba
zorenkze' Diosen' kan' bxhe
yellriote. 3 Le'en bene' yeolol
da de. Bibi de, da bxhe to
wrazze da bi ben be'nnen'
nzi'i Di'll 4 Le'en nse'e
yel nban, na' yel nban ke'e
na', naken ka to beni' dan'
nseni' yichjra'llda'o yeolol
be'nnach. 5 Beni'n nseni'n
gan' nak xchole, na' da
xcholen' bi bzoen wkwe'jen
beni' ke'en.

6 Bzo to be'nn re Juan,
na' bse'l Diosen' le'e. 7 Juan
na' be'e di'll ke bennen'
nsa'a beni' na', nench byejle'
yeolol bemnach ke'e. 8 Kere
Juan na'm nak be'nnen'
nsa'a beni'n, badeze' di'll
ke be'nnen' nsa'a beni' ke
yichjra'llda'o be'nnachen'.
9 Ba bllin lla bra' beni'
dan' nak dogarje, ba bran
yellrio ni, nench wseni'n
yichjra'llda'o noteze be'nne.

10 Be'nnen' nzi'i Di'll ba
zokze' yellrio ni. La'kze
Le'en bene' yellrion', be'nn
ka'lla'a yellrio ni, bi gokbe'e
akre' noxhan' nake'. 11 Gorje'
radj be'nn wrall ke'e ka', na'
zan be'nn wrall ke'e ka', bi
byejle' ake' ke'e. 12 Bal akze'
byejle' ake' ke'e, na' be'nn
ka' llonlira'll Le'en, bene'

nench nak ake' xhi'nn Dios.
13 Na' kere nnello nak ake'

xhi'nn Dios dan' gorj ake'
ni't xaxhna' ake' na'zen'. Na'
lekze kere nak ake' xhi'nn
Dios, dan' bzorén to be'nn
byio to no're na' bzo xhinn
ake'n, na' leska' kere dan'
go'ne be'nn byio so xhinne'
na'n; zan dan' benlira'll ake'
Le'e na', na'llen' non Diosen'
leake' ka xhi'nne'.

14 Na' be'nnen' nzi'i Di'll
gorje' goke' be'mnach, na'
bzorene' neto'. Na' bre'to'
nake'tobe'nn za'k xhen kwis,
le toze Le'en nake' dogarje
Xhi'nn Diosen!, nllie're' 1li'o
be'nnach, badzejnie're' lli'o
di'll i ke Diosen'. 15Juan na'
be'e di'll ke'e, bne'e:

—Di'll ke be'nn nin' badia’
kan' bniam: “Be'nnen' za
za'a, za'klle' ka nada', le ba
zokze Le'en kan' bi nna soa'
nada'.”

16 Le'en nllie're' lli'o kwis
yeolol lli'o llonlira'll Le'e,
zokze' llakrene' lli'o. 17 Le da
Moisésen' bzejnie're' ley ke
Diosen' da xozxta'ollo be'nn
Israel ka'; na' Jesucriston'
be'nnen' bed na', badroe're
nllie' Diosen' lli'oc be'nnach,
na'badzejnie're'lli'o di'll li ke
Diosen'. 18 Nono zo be'nn ba
bre're' Diosen', toze Xhi'nne'
ti'ch na', be'nnen' nak dog-
arje Xhi'nn Dios be'nnen'
zeteze ze'e kwite!, Le'en ba
bzejnie're' 1li'o be'nnach,
kan' nak yichjra'llda'o Xallo
Diosen'.

Juan be'nnen' bchoa be'nne
nis be'e xti'll Jestsen'

(Mt.3:11-12; Mr.1:7-8;
Lc.3:15-17)
19 Na' benn ka' I1-

nebia' be'nn Israel ka' lla'a
Jerusalén na', bse'l ake' to

chop bxoz ka', na' ye bale

be'nn gorje rao dialla da
Levi, be'nn llakrén bxoz ka',
nench jannab akre' Juan na'
noxhale'e. 20Na' golle' leake'
lixheje:

—Kere nada'n Criston'
be'nnen' bexhllo yeden'.

21 Na'll lle ake'le'e:

—¢Noxha rwe' cha'? ;Rwe'n
Elias be'nnen' be'e xti'll Dios
kana' cha'?

Na'lllle'e leake":

—Kere nadkza'n.

Na'll bnnab akre' le'e da
yobre:

—:Rwe'n nako' be'nnen'
yedtixjwe' neto' xti'll Dios
cha'?

Na'll golle' leake":

—Kere nada'n.

22 Na'll bnnab akre' le'e da
yobre:

—¢Noxha rwe' cha'? Nench
yeto' be'nn ka' bse'l neto' ka'.
¢Bixha nekzo' ke kwino'?

23Na'll goll Juan na' leake":

—Nadan naka' be'nn
nne zillj to latj dach, nia":
“Lewasarj to nez li gan'
te Xanllon', kan' bne da
Isaias be'nnen' bdixjwe' xti'll
Diosen' kana'.

24Na'be'nn ka'jakrao Juan
na', be'nn fariseo ake'n bse'l
leake'.

25Na'll lle ake'le'e:

—¢Bixchen llchoa'o be'nne
nis, cha' bi nako' Cristo, na'
ni ke nakzo' Elias, na' ni
be'nnen' bexhto' yed yedye'e
xti'll Dios na'?

26 Na'll lle Juan na' leake:

—Nada' llchoa' be'nne nis,
zanradjrena',bazotobe'nne
bi nna gombia're. 27 Le'en
za wroe'rawe' re', na' za'klle'
kanada',na'dan'nake'be'nn
za'kna', nike za'kza'nada', ni
jeze xhere' ke gak wlechja'.

28 Yeolol da kin' gok gan'
nzi'i Betdbara, dan' 1li' chla'
yeo Jordadn gan' lichoa Juan
na'be'nn ka' nis.

Jesusen' nake' ka xhi'r da'o

ba llot be'nn Israel ka' nench
llazi'xhen Diosen' ke ake'

29Na'batey6 bre'e Juanna',
zej Jesusen' gan' ze'e na', na'll
lle Juan na' be'nn ka' nao
le'en:

—Lewia ke ganni za'a
be'nnen' ba brej Diosen!,
nench yedke'e xto'l be'nnach.
Be'nn nin' nake' ka xhi'r
da'o ba llot 1li'o be'nn Israel,
nench llazi'xhen Diosen' ke
xto'l-llo. 30 Ke Le'en bia'a
di'll, bnia': “Be'nnen' za za'a
za'klle' ka nada', na' Le'en
ba zokze' ka bi nna soa'
nada'.” 31 Na' bi bnnezra'
noxhan' nake', bixha Dios
na' bzejnie're' nada', ke len
na' za'a zadchoa' be'nne nis,
nench nneze yeolol benn
Israel ka' noxhan' nake'.

32Leska' bne Juan na":

—Bre'ra' betj Spiritu ke
Diosen' yebdn', bllinen
gan' zo Jesusen'.  Bllinen

naken ka to plom da'o, na'
baga'nnrenen Le'e. 33 Nada'
bi gokbe'ra' cha' nake'
be'nnen' bse'l Dios, Dios
be'nnen' bse'l nada' llchoa'
be'nne nis golle' nada': “Nna'

re'kero' ka yetj Spiritu kia'n,
na' yega'nnrenen be'nnen'
ba nbeja' na'. Le le'en nake'
be'nnen' wzo Spiritu kia'n lo
yichjra'llda'o bemne.” 34 Na'
ba bre'ra' ba gok kan' bne'e
na', na'llen' lloa' di'll, be'nn
nin' Xhi'nn Diosen'.

Be'nnnell ka' brej Jestisen'



San Juan 1:35 177

35 Batey6 da yobre zerén
Juan na' ye chop be'nn ka'
nao Le'en. 36 Ka bre're' bde
Jesusen', na'll lle'e be'nn ka':

—Lewia ke be'nnen' bse'l
Diosen', benn na'n nake'
ka xhi'r da'o ban' llot lli'o
be'nn Israel, nenchllazi'xhen
Diosen' da xhinnj ka' nonllo.

37 Na' be'nn chop ka' nao
Juan na', ka ben akre' kan'
bne'en, na'll zjakdoe' jannao
ake' Jesusen'. 38 Ka bayechj
Jesusen' llwie' nao ake' Le'en,
na'lllle'e leake':

—¢Bixhan'lle'nere?

Na'll lle ake' Le'e:

—Rabi (lle'nen nen benn
lizejnie' be'nne), gaxhan'
Z0'0?

39Na'll golle' leake":

—Lecho'o na' re'kere.

Na'll byejrén ake' Le'e, na'll
bre'e akre' gan' zoe'n, na'll
baga'nnrén ake' Le'e rao lla
na', le ba nak ba wlle', ba llo-
nen ka do llad4 tap.

40 Na' be'nn chop Kka'
bzenay xti'll Juan na', bnao
ake' Jestsen', toe' re Andreés,
bi'ch Simén Pedron'. 41 Na'll
Andrés na', le jadirjte' bi
bi'che'n re Simén na'. Na'll
lle'e le'e:

—Ba ballayto' be'nnen' ne
ake' Mesias. (Na' Mesias na'
lle'nen nen Cristo.)

42 Na'll bche'e Andrésen'
benn bi'che'n gan' zo
Jesusen'. Na' ka bre'e Jesusen'
Simon na', na'll lle'e le'e:

—Rwe'n  Simén xhinn
Jonas, rwe' wsi'to' Cefas. (Na'
Cefas na'lle'nen nen Pedro.)

Jestisen' breje' Felipen' ren
Natanael

43 Batey0 bayej Jesusen'
Galilean',na'jadi're' Felipen',
na'lle'ele'e:

—Cho' ren nada'.

44 Felipen' nake' be'nn
yellen' nzi'i Betsaida gan'
nak rall Andrésen', ren Pedro
na'. 45 Na' Felipen' jawie'
Natanaelen', na'll lle'e le'e:

—Ba bre'to' be'nnen' bzoj
da Moisésen' xti'lle' le' leyen'
kana', na' lekze xti'll Le'en
bzoj be'nn ka' bdixjwe' xti'll
Diosen' kana'. Le'en Jesus
be'nn Nazaret, xhi'nn José.

46 Na'll Natanaelen' bne'e:

—cWllojrize da wen
Nazareten'lla?

Na'll lle Felipen'le'e:

—Cho' ke re'ro'.

47 Ka bre'e Jesusen' ba zej
Natanaelen' gan' ze'e na',
na'll bne'e:

—Ganna' za'a to be'nn nak
dogarje be'nn Israel, nira't bi
nake' be'nn wxhiye'e.

48 Ka bene Natanaelen'
kan' ne Jesusen', na'll lle'e
Le'e:

—¢Akxha  gok nombia'o
nada'?

Na'll lle Jesusen' le'e:

—Bre'ra! rwe' kan' ze'o
xhan yay higon', kan' za nne
Felipen' rwe'.

49 Na'll ne Natanaelen':

—Maestro, rwe'n nako'
dogarje Xhi'nn Dios. Rwe'n
nako' be'mnen' bexhto'
yednnebia' rall-llo Israelen'.

50Na'll lle Jesusen' le'e:

—¢Dan' nia' bre'ra' rwe'
xhan yay higo na'n, na'llen'
llejle'o kia'? Za re'llro' da
za'kll ye ra'te.

51Leska' bne'e:

—Di'll i, di'l 1i nia' re"
Nna' re're le' yebdn' gan'

zo Diosen' gaken ka to da
yarje, na' be'nn ka' nak angl
ke'e ka', chep chetj ake' gan'
zoa' nada'n Be'nn Gorj Radj
Be'nnach.

2

To yel wachayna'a da gok
yell gan'nzi'i Cand
1 Bayonn lla go't to yel
wachayna'a yell gan' nzi'i
Cana gan' nbane Galilea. Na'
xhna' Jesusen' byeje' gan' gok
yel wachayna'n. 2 Na' leska'
goxh ake' Jesusen', na' ren
be'nn ka' non Le'en txhen
na'. 3Na't bahillkze xis uvan'
lle'j ake' gan'llak Innin', na'll
xhna' Jesusen' golle' Le'e:
—Billbi xis uva ke be'nn ka'

e.
4Na'll lle Jesusen' le'e:
—¢Bixchen ne'o ka'?

Rencha' bi nna llin lla

wroe'rawa'n.

5Na'll lle xhne'en be'nn ka'
da llwia bi da yallj rao Inni
na':

—Legon kon bin' ne'e na'.

6 Na' zjaz6 xop ye's de yej,
ga llga'a ake' nis da llonrén
be'nn Israel ka' llin da llayib
kwin ake' kon kan' llia le' ley
na'. Na'toto ye's ka'lloll aken
do chop chonn lle' nis. 7 Na'll
goll Jesusen' be'nn ka' da 1lI-
wia bi da yallj rao Innina'":

—Leyeslla'anislo ye's ka'.

Na'll bda'a ake'n nis balla'a
akten. 8Na'll lle'e leake":

—Lega'ch  ra'ten', na'
lewe'n be'nnen' nak rallna'a
Innina'.

Na'll ben ake' kan' bne'e
na'. 9 Na' be'nnen' nak
rallna'a Innin' kon bnixe'n,
na' bi nnezre' ga za'n, kon
be'nn ka' da llwia bi da

ka' yallj rao Inni na'ze,
nnez akre' nisen' bayak xis
uvan', le leake'n go'ch ake'
nisen'. Na' be'nnen' bnix
len na', goxhe' be'nn byion'
lichayna'n, 10na'll lle'e le'e:

—Yeololte benn ka' llon
Innin', llde ake' xis uva
cha'on ka zorao Inni na', na'
kat ba we'j ake' da xhen,
na'll zorao ake' llde ake'
xis uva da bhi naktek wen
na'. Na't rwe' nza'yo' xis
uva cha'on, llde'on nna'll ba
llayoll Innin'.

11 Ka'n ben Jesusen' yell
Canan' gan' nbane Galilean',
goken yel wak nell dan' bene'
nench broe're' nake' be'nn
za'kxhen, na'benlira'll be'nn
ka'non Le'e txhen na' Le'e.

12 Bde na!, byeje' gan' nzi'i
Capernaum ren xhne'e na',
ren bi'che' ka', na' ren be'nn
ka' non Le'e txhen na', na'
na'ze go'y ake' to chop chonn
1la.

Jestisen'bachache'be'nnka’

llonya'alia'yoda'on
(Mt.21:12-13; Mr. 11:15-18;
Lc. 19:45-46)

13 Na' ba zo ga'l Inni
Paskw ke be'nn Israel ka',
na' byej Jestsen' Jerusalén
na'. 14 Ka blline' lia' yoda'o
braon', be'nn zan zjalla'a
llo't ake' no bell, no xhi're,
no plom, ba llonrén ake' llin
kat llayoe'xhen ake' Dios,
na' zjalli' be'nn llcha'a ak
mell. 15Ka bre'e Jesusen' kan'
llaken, na' bene' to sot nench
bachache' yeolol be'nn ka'
zjalla'alia' yoda'on, yeolol no
bell ka' llo't ake'n, no xhi'r

ka' ren be'nn ka' llcha'a mell
ka',bese' xhmell ake'nrao yo,

na'bllo'nne' gan' nkwa'a ake'
xhmell ake'n. 16 Na'll golle'
be'nn ka'llo't plomen":

—Leyechach yeolol ba ki
ganni. Bi gonre ya'arill Xa'n.

17 Na'll jadinra'll be'nn ka'
non Le'e txhen na', kan' nyoj
xti'll Diosen' gan' nen: “Dan'
Ili" yichja' kwis ke rillo'n
za'kzia'.”

18Na'be'nnIsraelka'llasné
ake'"

—¢iBiyelwakwroe'ro' neto',
nench chejle'to’ ko'o za'ko'
bachacho' be'nn ka'?

19 Na'll balli'i Jesusen' xti'll
ake'n, lle'e leake":

—Leyechinnjchek yoda'o
ni, na' chonn llaze wayon-
tia'n.

20Na'll be'nn Israel ka', goll
ake'Le'e:

—Xopayon (46) iz blle akre',
ka ben ake' yoda'on. ¢Na'
rwe' wayonchko'n chonn
llaze?

21 Bixha Jesusen' kwine'n
bsa'kre' yoda'on bne'e ka,
na' llake leake'n cha' yoda'o
na'kzen' ne'e ka'. 22 Na' ka
bllin lla babane' radj be'nn
wat ka', be'nn ka' non Le'e
txhen na', jadinra'll ake' kan'
bne'en, na'll byejle' ake' xti'll
Diosen' dan' nyoj ke'e na',
leska' benlira'll ake' xti'll
Jesusen'.

Jestisen' nnéztere' bi yo' lo
yichjra'llda'o toto be'nnach

23 Na' chak zo Jesusen'
Inni Paskwn' Jerusalén na',
be'nn zan bre'e akre' yel
wak ka' bene'n, na'll byejle'
ake' ke'e, nakse' be'nn bse'l
Dios. 24 Bixha Jesusen' bi
gotra'llteke' radj be'nn ka', le
nombie' yichjra'llda'o ake'n.

25 Bi byalljre' no ye Le'e bi
xhbab yo' lo yichjra'llda'o
be'nn ka'. Kwinkze' nnezre'
bin' yo' 1o yichjra'llda'o toto
be'nnach.

3

Jestisen' ren Nicodemo

1Bzo to be'nn fariseo be'nn
golle Nicodemo. Goke' to

be'nne wnebia' ke yell Israe-
len'. 2 Byeje' rao Jesusen'
tlle'lre, na'lle'e Le'e:

—Maestro, nnézeto' bse'l
Diosen' rwe' nench wze-
jnie'ro' neto',le nono gak gon
ka yel wak ka' llono'n, cha' bi
zorén Diosen' le'e.

3Na'll lle Jesusen' le'e:

—Di'll 1li, di'll 1i nia' rwe',
cha' non' bi yeyarje' ye to, bi
gak re're' Diosen' gan' llne-
bie'n.

4Na'll lle Nicodemon'le'e:

—iAkxha gon to be'nne
yeyarje' ye to, cha' ba nake'
be'nn gore? ;Waklle yeyoe' lo
le'e xhne'en, na' yeyarje' ye
to?

5Na'll goll Jesusen' le'e:

—Dill 1li, di'll 1i nia' rwe/,
cha' non' bi yeyarje' ren nis,
na' ren Spiritu ke Diosen', bi
gak lljazoe' gan' zo Diosen'
lInebie'. 6 Be'nn llarje'
rao dialla be'nnach, lekze
be'nnachkze le'e. Na' be'nn
llarje' rao Spiritu ke Diosen',
le'en de yel nban dan' lloe'
Spiritun' le'e. 7 Bi yebanro'
dan' bnia'' “Llonen bien
yeolol be'nne de yeyarje'
ye to.” 8 Kat llechj be/,
llechjen gateze, na' llenro'
llolyoyen, na' bi nnezro' ga
za'n, na' ni ke nnézzero' ga
zejen. Ka'kzen' naken ke
yeolol be'nn ka' llon Spiritu

ke Diosen' nench llayarj ake'
ye to da yobre.
9Na'll lle Nicodemon' Le'e:
—iAkxha gak kan' ne'o ni?
10Na'l lle Jesusen' le'e:
—Rwe' llzejnie'ro' be'nn Is-
rael ka' xti'll Dios, ¢bi lle-
jnie'ro' da ki? 11 Da li neto'
llyixjwe'to' da nnézeto', na'
lloe'to' di'll ke da ba bre'to',
na' bi llejle're. 12 Ba bia'a
di'll dan' llak yellrio ni, na'
bi llejle're. ¢Akxha gakrize
chejle're chenak nia' re' dan'

llak yeba na'?
13 "Notno nna wayep
yeban', toze nada' =za'a

yeban' naka' Be'nn Gorj Radj
Be'nnach. 14 Kan' gok latj
dachen' kana', kan' ben da
Moisésen' to bel de ya cha'on
nzi'i bronce, na' bde'eba' to
le' yay, ka'n llaya'l gak wda'a
ake' nada' to le' yay, nada'
Be'nn Gorj Radj Be'nnach.
15 Ka'n gak kia' nench noteze
be'nn gonlira'lle nada' bi
kwiayie!, na' ga't yel nban
zejlikane ke'e.

Nllie' Diosen' be'nnach

16 "Ka'n nllie' Diosen' 1li'o
be'nnach, na'llen' bse'le'
Xhi'nne' ti'chen' nench
noteze be'nne gonlira'lle Le'e

bi kwiayie', na' ga't yel nban
zejlikane ke'e. 17 Diosen'
bi bse'le’ Xhinne'n yellrio
ni, nench gone' da wsa'kzi'
be'nnach, zan bse'le' Le'e
nench yesre'e leake' rao da
xhinnj ke ake'n.

18"Noteze be'nne gonlira'll
ake' Xhi'nn Dios be'nn ti'ch
na', bi yellayrao ake' ke
do'l ke ake'n, na' be'nn ka'
bi gonlira'll ake' Le'e, ba

nlloyen ke ake' sa'kzi' ake' ke
chnare, le bi llonlira'll ake'
Xhi'nn Dios be'nn ti'ch na'.
19 Kan' naken, ke be'nn ka'
bi llonlira'll Xhi'nn Diosen',
ba nlloyen ke ake', sa'kzi'
ake' ke chnare, le ba bed
Xhi'nn Diosen', nse'e beni'
ke yichjra'llda'o be'nnach,
bixha leake' na'm, llawé
akllere' dan' nak da xcholen'
kerke beni'n, le da ka' llon
ake' na', naken da xhinnj.

20 Yeololte be'nn ka' llon da
innjen!, llwie akre' beni'

ke'en, na' bi llazra'll ake'
wzenay ake' ke'e, nench ke
wroe'rawe da xhinnj ka' llon

ake'n. 21 Zan be'nn ka' llon
kan' llia di'll 1i ke Diosen!,

llawé akre' lljabi'y ake'
gan' nseni' beni' ke Diosen/,

len llroe'n zokze Diosen'
llakrene' leake', nench llon
ake' kan'llia di'll li ke'e na'.

Juan be'nnen' bchoa nis
be'e di'll ke Jestisen'

22 Bde na' byej Jesusen' ren
be'nn ka' non Le'e txhen na',
yell da'o ka' zjalli' do gan'
nbane Judean', na' chak zo
ake' na', bchoe' be'nne nis.
23 Na' leska' bchoa Juan na'
be'nn ak nis yell gan' nzi'i
Enodn dan' 1li' kwitze Salim, le
na'de nis xhen, na' jak be'nn
ka' gan' bzoe'n nench hchoe!
leake' nis. 24 Ka'n gok ka bi
nna ko' ake' Juan na'rill ya.

25 Na' be'nn ka' nao Juan
na', go'd di'll lwellj ake' ren
be'nn Israel ka', akren'llaya'l
gon be'nne nench yeyak ake'
xhira'll rao Diosen'. 26 Na'll
byej ake' rao Juan na', na' lle
ake'le'e:

—Maestro, be'nnen' bzo
ren rwe' ye chla' yeo Jordan
na', be'nnen' lloe'o xti'll na',
ba llchoe' be'nne nis, na'
yeololze be'nne lljake' gan'
zoe'n.

27Na'll lle Juan na'leake':

—Bibi yedo'l be'nnachen'
cha' bi we'e Diosen' len.
28 Nnézkzere kan' ba bnia'n,
kere Cristo na', nada',
be'nnen' bse'l Diosen'
yednnebie' lli'o. Zan nada'

naka' be'nn bse'l Dios nench
blliarawa' badia' xti'lle'n.
29 Kat llak to yel wachayna'a,
toze be'nn byio na' zi'i
no'ren'. Na' bemnen' nak tx-
hen be'nn byion' lichayna'n
zerene' le'e, llawere' ka nak
lizenaye' kan' ne be'nnen'
lichayna'n. Kan' llakra'
nada', llawera' kwis. 30 Le
Le'en llaya'l chejlle' gon
be'nne Le'e xhen, na' nada'
llaya'l yeyexja'.

Be'nn za'a gan' llia Dios

31Leska' bne Juanna':

—Ka nak Criston' be'nnen'
za'a gan' llia Diosen', Le'en
nake' be'nn zaklle ka yeolol
be'nne. Na' be'nnach nak
be'nn ke yellrio nize, di'll
da de yellrio ni lloe'. Na'
be'nnen' za'a gan' llia Dios
na', za'klle' ka yeolol be'nne.

32 Le'en lloe' di'll ke dan'
ba bre're'n, na' di'll ke dan'

ba benre' gan' llia Diosen',
na' nono llzenay xti'lle'n.
33 Na' be'nnen' llzenay xti'll
be'nnen' za'a yeba na!, le'en
llroe're' lloe' Diosen' di'll
li. 34 Be'nnen' bse'l Diosen!,
lekze'n lloe' xti'll Diosen!, le
Spiritu ke Dios na' zerenen
Le'e, na' kat Diosen' we'e
Spiritu ke'en, bi llyise' ra't

wejen. 35 Diosen' nllie're!
Xhi'nne'Criston',na'babene’
rallne'e yeolol bi da de ke'e.

36 Na' be'nn ka' llonlira'll
Xhi'nn Diosen', de yel nban

zejlikane ke ake', zan be'nn
ka' bi llzenay ke Diosen', bibi
yel nban ke be'nn ka' ga'te, le
Dios na' gone' sa'kzi' ake' ke
chnare.

4

Jestisen' be'rene' to no'r
Samaria di'lle

1 Na'll Jestusen' gokbe're'
ba bnneze be'nn fariseo ka!,
na' ne ake': be'nn zanll nao
Jesusen', na' be'nn zanlle

lichoe' nis ka be'nn ka' llchoa
Juan na' nis, 2 (la'kze kere

kwin Jesusen' bchoe' be'nn
nis, be'nn ka' non Le'e txhen
na', llchoa' ake' nis). 3 Na'll
kabnneze Jesusen' ka', baze'e
Judean' bayeje' Galilea.

4 Na' dekze de yedie
Samaria na'le. 5 Ka goken
balline' to yell da nzi'i Sicar
ga nbane Samaria, to yell
da 1li' kwitze gan' de yellrio
dan'be'e daJacoben'xhi'nne'
Josén'. 6 Ganna' llia to bej da
nake zitj kwis, dan' nzi'i Bej
ke da Jacob. Ka do wawillen'
ba lljaxa'ke Jesusen' zayoe'
nez, na'jallie' lloa' bejen'.

7Ka bllin to no'r Samarian'
lloa' bejen' zjaxie' nis. Na'll
lle Jestisen' le'e:

—Benn ra't nis ye'ja'.

8 Na' be'nn ka' non Le'e
txhen na', zjake' lyell zjaxi'i
ake' da gaorén ake' Le'e.
9Na'lllle no'r Samarian' Le'e:

—¢Bixchen liInnabzero'
nada' nis ye'jo', le benn

Israel rwe', na' no'r Samaria
nada'?

(Le benn Israel ka', bi
llalwill lwellj ake' ren be'nn

Samaria ka') 10 Na'll lle
Jesusen' Le'e:

—Nada' nia' ka': “Benn
ra't nis ye'ja"”, na' chenak
llayakbe'ro' dan' lle'ne
Diosen' gonne' rwe', na'
wayakbe'ro' noxha nada',

na' ba bnnabro' nada', na'
benna' rwe' nis dan'llonn yel
nban zejlikane chenake.
11Na'no'ren'lle'e Le'e:
—Be'nne, bi no'xo' da
ga'cho'n le nak bejen' zitj.
¢Gaxha si'o nis dan' llonn yel
nban na', ne'o ka'? 12 ;Llakro'
za'kllo' ka da xozxta'ollo Ja-
coben', be'nnen' bkwa'nnrén
neto' bej ni, gan' we'jrén
xhi'nne' ka' nis, na' ren no
bayi'x ke'e ka'?
13Jesusen'lle'e le'e:
—Noteze be'nne ye'j nis ke
bej ni, dekze bilre' da yobre.
14Na' noteze be'nne ye'je' nis
dan' we'e nada', chras bill
bilkzere', le dan' we'e nada'n
gakenlora'llda'we'ka tolatje
ga llra' nis, nench ga't yel
nban zejlikane ke'e.
15Na'll lle no'ren' Le'e:
—Be'nne, bennchek nada'
nisen' ne'o ka' nench bill
yeda' yedxia'n gannite.
16 Na'll lle Jesusen' le'e:
—Jalwill xhyi'o, na' darene'
ganni.
17Na'll lle'e Jesusen':
—Notno xhyiwa' zo.
Na'lllle Jesusen' le'e:
—Rennkzro' kan' bne'on
nono xhyi'o zo, 18 le ga'y
benn ba bzoreno', na'

be'nnen' zoreno' nna', kere
xhyi'on. Da li kan' bne'on.
19Na'lllle no'ren' Le'e:
—Be'nne, llakzra' nakje'o
to be'nne llayixjwe' bi da ne
Dios. 20 Da xozxta'o neto'
be'nne Samaria, bxenra'll
ake' Diosen' rao ya'm zo
ganni, na' re' nakre be'nn
Israel, nere Jerusalén na'm
llaya'l gonxhenlloe'.
217esusen' lle'e le'e:
—No're, byejle' kia', wllin
lla kat bill yedre rao ya' nite,
yedye'raore Xallo Diosen!,
ni Jerusalén na'. 22 Re'
nakre be'nn Samaria bi nom-
bia'ya'nnre Dios be'nnen'
lloe'raoren’'. Zan neto'
be'nn Israel, nombia'to' Dios
be'nnen' nxenra'llto'n, na'
radjto' ni lloj to be'nn yebeje'
be'nnach rao da xhinn,j.
23 Wllin 1lla, na' nna' ba
bllinen, kat be'nn gon Xallo
Diosen' xhen dogarje, na'
we'rao ake' Le'e kone yel wak
ke Spiritu ke'en, na' we'rao
ake' Le'e kan' llaya'le, le
Xallo Diosen' llayirje' be'nne
we'rao Le'e ki. 24 Diosen'
nake' Spiritu, na'llen' be'nn
ka' we'rao Le'en, llaya'l
we'rao ake' Le'e kan' llaya'le
kone Spiritu ke'e na'kze.
25Na'lllle no'ren' Le'e:
—Nnezra' wed be'nn ba
brej Diosen' be'nnen' nzi'i
Mesias, Le'en Cristo, na' kate
yede' na', yedzejnie're' lli'o
yeolol da ki.
26 Na'll lle Jesusen' le'e:
—Nada'naka'be'nnen'ne'o
ka', na'lloe'rena' rwe' di'lle.
27 Nna lloe'rente Jesusen'
no'ren' di'll ka', ka ballindo

be'nn ka' non Le'e txhen
na' lloa' bejen'. Na' baban

akre'lloe'rene' to no're di'lle,
na' bitbi goll akse' Le'e bi
di'llen' lloe'rene' no'ren', na'
bixchen lloe'renze' le'e di'lle.
28 Na'll bkwa'nn lle' nis ke
no'ren' na'ze, na' bayeje'
yellen' jayelle' be'nn wrall
ke'e ka":

29 —Lecho'ke wiare to
be'nn ba golle' nada' yeolol
da ba bena'. ¢Kere Le'en
Criston' lla, be'nnen' ne ake'
yeden'?

30 Na'll bllachdo ake'
yellen' zjake' gan'lli' Jesusen'.
31 Na' chak zayej no'ren/,
be'nn ka' non Jesusen' txhen
na',lla'tyoe akre'Le'e, lle ake'
Le'e:

—Maestro, bdao.

32Na'll lle'e leake":

—De to yel wao kia' da bi
nna gombia're.

33Na'll lle lwellj ake':

—cKereno ba badwa'rize da
bdawe'nlla?

34Na'll lle Jestusen' leake':

—Yel wao kia'n naken
gona' kan' llazra'll Diosen',

be'nnen' bse'l nada' nench
gak yeolol da zera'lle'. 35 Re'

nere: “Nna dell ye tap be'o
yedop dan' gozllon'.” Na'
nada' nia', lewia ke dan' naz
ake' rao yellrio, ba byechen
ba lle'nen yedopen. 36 Be'nn
llon ka be'nn llon wrap, bha
llone'llin nench ga't yel nban
zejlikane ke be'nn llzenay
xti'll Diosen'. Na' be'nn ka'
llyixjwe' xti'll Diosen', na'
rente be'nn ka' llon nench
wzenay be'nn xti'lle' na',

nni't ake' txhen nbaraz.
37 Di'll ni naken da li nen:
“Benn yobre llaz na', na'

be'nn yobre llarape.” 38 Ba
llse'la' re' lljarapre gan' bi

gozre, le re' gonre wzenay
be'nne xti'll Diosen' dan' ba
bdixjwe' be'nn yobre.

39 Na' be'nn Samaria ka!,
zane' benlira'll Jesusen' dan'

ben akre' bne no'ren': “Ba
golle' nada' yeolol da ba

bena'” 40 Na'llen' bllin
be'nn Samaria ka' gan' 1li'

Jesusen', na' go'tyoe akre'
Le'eyega'nnrene'leake',na'll
baga'nnrene' leake' chop lla.

41 Na' be'nn zanlle benlira'll
Jesusen' ka ben akre' di'll da

ka' be'rene' leake'n. 42 Na'll
lle ake' no'ren':

—Ba byejle'to' na', kere
dan' béneto' xti'llo' na'zen',
ba  bénkzeto' lloe' kwine'
di'lle, na' ba bnnézeto' Le'en
Criston' be'nnen' yesrd be'nn
ka'lla'a yellrio.

Jesusen' bayone' to xhi'nn
be'nn wnebia'

43 Ka gok chop lla na',
baza'a Jesusen' Samar-
ian' zjayake'  Galilean'
44 Kwinkze Jesusen' ba be'e
di'll ne'e, noteze be'nne
llyixjwe' bi da ne Diosen', bi
llap be'nn wrall ke'e ka' le'e

baramne. 45 Ka ballin ake'
Galilean',be'nn yell ka'bareb

ake' Jesusen', le ba bre'e akre'
yeolol da wen na' bene' rao
Inni Jerusalén na', le renkze
leake'n jake' Innin'.

46 Na' bayej Jesusen' da
yobre yell Cand, dan' IIi'
gan' nbane Galilean' gan'
bene' bayak nisen' xis uva,
na' yell Capernaum na',
bzo to benn non reyen'
rallne'e yel llnebia', na' llak
xhi'nne'n yillwe'. 47 Ka
benre' ba bllin Jesusen'
Galilean' zaze'e Judea, na'll

byeje' jelle' Jesusen' cheje'
lljayene' xhimne'n, le bha
lle'nen goten lebe'. 48 Na'll
lle Jestusen'le'e:

—Chenak bi llre're yel wak
kia'n, bi chejle're kia'.

49Na'll lle be'nnen' Le'e:

—Be'nne, yo'kero' chaga bi
nna gat xhi'nna'n.

50Na'll lle Jesusen' le'e:

—Bayejdo, bi gat xhi'nno'n.

Na'll byejle' kan' goll
Jesusen'le'e, na'll baze'e. 51Ye
ra'tz yelline' na'n, kat jatil
be'nn wen llin ke'e ka' le'e,
na'll lle ake'le'e:

—Ba bayakte xhi'nno'n.

52 Na'll bnnabre' leake' ka
do bi hor bzorao bache'be',
na'll lle ake'le'e:

—Neje llada to bde wawill,

ballachbe'dalan'.

33 Na'll llakre' ka hor
na'kzen' goll Jesusen' le'e
bi gatbe'. Na'll benlira'lle'
Jesusen', le'e na', ren yeolol
be'nn ka'lla'a rille' na'.

54 Da ni yel wak wl-
lopen' ben Jesusen' kan'
zaze'e Judean', na' balline'
Galilean'.

)

Jesusen' bayone' to be'nn
nat chla' nia'ne'e

1 Bde na' gok ye to Inni
ke be'nn Israel ka', na'
byej Jesusen' Jerusalén na'.
2 Kwitze gan' zo reyj ke ze'e
dan' nechj yell na', dan' nzi'i
Reyj ke Xhi're, ga llia to ga
yoll nis da nzi'i Betesda,
na' zjazé ga'y lchir nkwe'j
kwite gan' yoll nis na'. 3 Na'
be'nn zan be'nn we'e, zjadé
ake' lo Ichir ka', no be'nn
Ichol, no be'nn nxhinnj

nia', no be'nn nat nia'na'a
ake', zjadé ake' bexh ake'
batkren' chas nisen'. 4 Le
twej twejze kat lletj to angl,
na' llite'e nisen', na' be'nn
nellen' llado'l cho' 1o nisen'
llayoll 1llta anglen' len na',
llayakte' biteze yillwe' da
llake'. 5Na'de to be'nn ba gok
chimchonnalloa (38) iz llake'
yillwe'. 6 Na' bre'e Jesusen'
le'e, na' gokbe're' ba gok scha
de'eka',na'lllle'e le'e:

—¢Lle'nro' wayako'?

7Na'll lle'e Jesusen':

—Nono llra' ko' nada' lo

nisen' katen' dan na'. Na'
chak zya' na', le lldedote

be'nn yobre lletje' 1o nisen'
llaga'nntia' ka'ze.

8Na'll lle Jesusen' le'e:

—Byas na' batob gan'
xhoa'on, na' bada.

9Na'll le bayakte be'nnen/,
na' bazie' gan' bxhoe'n, na'
bzorao bade'e. Na' goken
to lla nba'nne ka bi de latj
gon benn Israel ka' lin.
10Na' be'nn wnebia' ke belmn
Israel ka', lle ake' be'nnen'
bayaken'":

—Lla nba'nn nna', bi de
Isens yeyoa'o gan' bxhoa'on.

11Na'll lle be'nnen' leake':

—Be'nnen' bayon nada'
Le'en goll nada': “Batob gan'

xhoa'ona' bada”

12Na'll lle ake'le'e:

—¢Noxhan' gollze rwe' ka':
“Batob gan' xhoa'o, na'
bada’?

13 Na' be'nnen' bayaken!,
bi nnezre' non' bayon le'e,
le Jesusen' to banitze' radj

be'nn zan ka'. 14 Bdere badil
Jesusen' be'nnen' bayak lo

Ichir yoda'o braon', na' lle'e
le'e:

—Ba bayako' nna', llaya'l
kwej yichjo' bill gono' da
xhinnj, nench ke gak ye to da
zi'llore ko'o.

15 Na'll baza'doe' jayelle'
be'nn Israel ka', Jesis na'n
bayon le'e. 16 Na'll be'nn Is-
rael ka', bzorao bllemao ake'
Jesusen', na' llayirjla'll ake'
akre gon ake' got ake' Le'e
dan' llone' yel wak ka' lla
nba'nne, kat bi de Isens gon
be'nn Israel ka' llin. 17 Na'll
lle Jestisen' leake':

—Xa'n zokze' llaraltezre',
leska'kze nada'.

18 Na'll llayirjla'll ake' akre
gon ake' nench got ake'
Jesusen', kere ni ke dan'
bi llone' kan' ne ley na',
gan' llwa'len ke 1la nba'nne
na'zen'; dan' bne'e Diosen'
nake' Xe'e, dan' zejen toze ka
za'ke' ren Diosen'.

Yel llnebia' dan'nap Xhi'nn
Diosen'
19Tesusen' lle'e leake':
—Di'll 1, di'll li nia' re': Bibi
llak gona' to wrazza', kon
da llre'ra' llon Xa' na'n, len
na' llona' le naka' Xhi'nne'.
20 Le Xa'n nllie're' Xhi'nne',
na'llen' llroe're' nada' yeolol
dan' llone'n, na' wroe're'
nada' daza'klle ka da ki gone'
nench yebdnere. 21 Kan' llon

Xa' Diosen' llasbane' be'nne
radj be'nn wat ka', ka'kzen'
llona' nada' naka' Xhi'nne',
lloa' yel nban ke noteze
be'nne llbeja' nench ga't yel
nban ke ake'. 22 Na' Xa'n bi
lichoybie' ke to be'nn nape'
do'le, zan ba bene' rallna'
wchoybia'ke yeolol be'nnach
cha' non' nap do'le. 23 Xa'n
lle'nre' yeolol be'nne gone'

nada' xhen, na' lekze ka'n
llona' Le'e xhen, na' be'nn bi
llone' nada' xhen, Xa' Dios
na'kzen' bi llone' xhen le
Le'en bse'l nada'.

24°DiMl 1i, di'll li nia' re',
kan'zjazénna': Be'nnllzenay
xti'lla'n, na' llonlira'lle' Dios
be'nnen' bse'l nada', de yel
nban zejlikane ke'e, na' bi
sa'kzi' ake' chras. Na' bill
nak ake' ka be'nn wat lo
yichjra'llda'o ake'n, le ba
bakobe' yichjra'llda'o ake'n
dan' ba llonlira'll ake' Le'en.
25 DiMl 1li, di'll i nia' re"
WI1lin 1lla kat be'nn ka' nat
yichjra'llda'o ake'n, yen akre'
xti'lla'n naka' Xhi'nn Dios,
na' be'nn wzenay kia', wa't
yel nban zejlikane ke ake',
na' ka'n ba bzorao llak nna'.
26 Xa' Diosen' nse'e yel nban
zejlikane, na' leska' bene'
nench nada' nsa'a yel nban
zejlikane, le Xhi'nne' nada'.
27 Na' leska' ba benne' nada'
yel llnebia' nench nnezra'
non'napdo'le,le Le'en bse'le’
nada' naka' Be'nn Gorj Radj
Be'nnach. 28 Na' bi yebanere
kan' nia' ni, le wllin 1lla kat
yeolol be'nn wat lla'a lo
ba, yen akre' katen' yelwill
ake'. 29 Na' be'nn ka' ben da
wen chak bzo ake' yellrio ni,
yeban ake', na' ban ake' ke
chnare, na' be'nn ka' ben da
xhinnj chak bzo ake' yellrio
ni, yeban ake' sa'kzi' ake' ke
chnare.

Jestisen' broe're' nape' yel
wak

30'Bibi gak gona' to wraza'.
Le llzenaya' bi dan' ne Xa'n,
nench ka' llona' yel koxchis

ke be'nnach. Na' dan' nia'
gak ke toto be'nne lekze da

llaya'l gaken, le kere nia'
kon da lle'nra' nada' gaken,
kon ka dan' ne Xa' na'n gak,
be'nnen' bse'l nada'. 31 Cha'
to wraza' lloa' xti'll kwina',
bi naken to da chejle're.
32 Zan be'nn yobre lloe' di'll
li noxhan' naka', na' nnezra'
dan' lloe' kia'n naken da li.
33 Na' ba bse'lre be'nne rao
Juan na', nench jannabre'
le'e akren' nak kia'n, na'
be'rén Juan na' re' di'll li
noxha nada'. 34 Zan nada'
bi yalljra' ni to di'll da we'e
be'nnach kia', kon da kizen'
nia' re' nench chejle're kia'
nench yesra Diosen' re' rao
da xhinnjen'. 35 Juan na'
goke' ka to yi' da llseni' da
xhen dan' bzejnie're' re'
ke Diosen', na' choll da'on
bawere dan' bzejnie're' re'n.
36 Na' de to da lloe' xti'lla'n
da za'klle ka di'll dan' lloe'
Juan na' kia": llona' yeolol da
ba bro' Xa'n rallna' gona', na'
da ka' llona'n lloe'n di'll, le
Xa' na'n bse'l nada'. 37 Na'
Xa', be'nnen' bse'l nada'n
leska' lloe' xti'lla', la'kze bi
nna yénere kan' ne'en, na'
bi nna re're kan' nake' na'.
38 Na' bi nna cho' xti'lle'n lo
yichjra'llda'ore, le bi llon-
lira'llre nada' naka' benn
bse'l Le'e. 39 Lewsedya'nn
xti'll Diosen', le nnézere nsan
yel nban zejlikane. Na' len
na' lloe'n di'll li kia'n. 49 Na'
re' bi lle'nere gonlira'llre
nada' nench ga't yel nban
zejlikane keré.

41’Ka nak nada' bi llyalljra’

nne bemnach kia' naka'
be'nn za'ke. 42 Na' nada'
nombia' re', na' nnezra' bi
nllie're Diosen!. 43 Xa'n bse'l
nada' llona' kon da ne'e,

na' bi llejle're kia'. Na' kat
za'k be'nn llon ake' ka da
llarjla'll akze!', lere'n llejle're.
44 ;Akxha gak chejle're kia'
nada'n? Lellawere yeyoe'rao
be'nnere', billazra'llre gonre

nench toze Dios na' nne'e
llonre wen. 45 Na' bi gonre

xhbab cha'nada'n1l-lliayi'lla’
re' rao Xa'n. Da Moisés
na'n ll-lliayi'lle' re' rawe'n,
le llsedre kwis dan' bzoje'n

lldkere zore wen rao Dios.
46 Chenak re' llejle're xti'll

da Moisésen', kia' nadkza'n
llejle're chet ka', le xti'lla'
nada'n bzoje'. 47 Na' cha' bi
llejle're dan'bzoje' na', sakxha
gonre chejle're dan' llepa' re'
na'?

6

Jesusen' bwawe' ga'y mir

be'nne
(Mt. 14:13-21; Mr. 6:30-44;
Lc.9:10-17)
1 Bde gok ka', byej Jestsen'
ye chla' nisda'o Galilean'. Na'

nisda'on leska' nzi'n nisda'o
Tiberias. 2 Na' be'nn zan
nao Jesusen' dan' ba bre'e

akre' yel wak dan'llone' llay-
one' be'nn we'e ka'. 3 Na'
byep Jesusen' to rao ya' ren
be'nn ka' non Le'e txhen na',
jache'rene' leake'. 4 Na' ba
zo rez ga'le Inni paskw ke

be'nnIsraelka'. 5Na'ka bwia
Jestsen' be'nn zan ba nao ak

Le'e,na'll golle' Felipen':

—¢Gaxha si'llo da gao yeolol
be'nn ki?

6 Bne'e ka' nara'chek bi
ne Felipen', le nnezkze Le'en
akren' gone'. 7 Na'll lle Fe-
lipen' Le'e:

—Chop gayoa (200) mell
dan' nzi'i denario yet Xtir

kere waken ni ra't wejen bi
yellel ake'.

8 Na' ye to be'nn non
Jestusen' txhen re'e Andrés,

nake' be'nn bi'ch Simoén
Ee'dro. Na' Andrés na' lle'e
e'e:

9 —Ganni ze to bida'o,
no'xbe' ga'y yet xtir kebe' da
nak de yezj dan' nzi'i cebada,
na'ye chop belya'. Kere bi de
gon da ki ke be'nn zan killa'a
ganni.

10 Na'll lle Jesusen' be'nn
ke'e ka' non Le'e txhen na':

—Leyé yeolol be'nn ka'
kwe' ake'.

Na' ganna' de yix dak, na'll
blle' be'nn ka' rao yixen', nak
ake' ka do ga'y mir be'nn
byio. 11 Na'll bxhi'i Jestsen'
yet xtir ka', be'e yel llioxken
ke Dios. Bayoll na', be'en
be'nn ka' non Le'e txhen na',
na' be'nn ka' bdislas ake'n
rao be'nn ka' zjalli' na'. Na'
leska' bene' kone belya' ka',
na' be'e totoe' kon ka berj
akre' bdao ake'. 12 Na' bay-
oll badao ake' na', na'll lle'e
be'nn ka'non Le'e txhen na':

—Leyetop da ka' baga'nn
ye ra't wejen nench bithi
kwiayi'.

13 Nall batop be'nn ka'
da la'o ka' baga'nnen', na'
goken ye chllinn (12) llom
dan' baga'nn rao yet xtir
ga'y ka', dan' ben ake' de
yezj dan' nzi'i cebada. 14 Ka
bre'e be'nn ka' yel wak dan'
bene'n, na'll ne ake'":

—Da li yamne be'nn
nin' nak be'nnen' bexhllo
yedtixjwe' 1lli'o xti'll Diosen'
yellrio ni.

15 Ka gokbe'e Jesusen' ba
ze be'nn ka' wche'e ake' Le'e
nench gon ake' Le'e rey ke
ake', na'll baze'e, na' byeje'
ya' da'on toze'.

Jestisen' bze'e rao nisda'on
(Mt. 14:22-27; Mr. 6:45-52)

16 Ka gol na', jayak be'nn
ka' non Le'e txhen lloa'
nisda'on. 17 Na'll bayo' ake'
tolo barco lljayake' gan' nzi'i
Capernaum. Ba nak ba gol,
na' bi nna yellin Jesusen'.
18 Na' bzorao llechj be' rao
nisda'on, na'll llas yitjen.
19 Na' ka bexte zjayake'n ba
bago' ake' nez lo barcon'
rao nisda'on, ka bre'e akre'
ba zaza'a Jesusen' zaze'e rao
nisen' to kwit barcon', na'll

blleb ake'. 20Na'll lle'e leake':

—Nada'n, bi llebre.

21 Na'll llawé akre' kwis,
bago' ake' Le'e lo barcon'
Ye chollze le ballin akte' rao
yo bill lloa' nisda'on gan'
zjayake'n.

Be'nn zan
Jestsen'

22Na'bateyé na', be'nn zan
baga'nn chla' lloa' nisda'o
na'ze, gokbe'e akre' nono
Jesusen' zejrén, na' gokbe'e
akre' billbi barco yobre
llasd4, toze dan' zayo' be'nn
ka' non Le'e txhen na'ze,
na' bnnez akre' bi zayo' ren
Jesusen' leake' 1o barco na'.
23 Kat le ballinte barco da
zaya'k yellen' nzi'i Tiberias
kwitze gan' bdao ake' yet xtir,
dan' gan' bayoll be'e Xanllo
Jesusen' yel llioxken ke Dios.
24 Na' ka gokbe'e akre' nono
Jesusen' zerénleake' gan'lla'a
ake' na', na'll balla'a ake' lo

llayirj ake'

barcon' jayake' Capernaum
nench bayirj ake' Jesusen' do
na'.
Yet xtir dan'lloe' be'nne yel

nban zejlikane

25Na'll ka ballele be'nn zan
ka' Jesusen' ye chla' nisda'on,
na'lllle ake' Le'e:

—Maestro, ¢batkre bayedo'
ganni?

26 Na'll lle Jesusen' leake':

—Di'll li, di'll li nia' re',
llayirjre nada'le dan' bdaore
kon ka bérjere na'm, kere
llayirjre nada' ni ke da ka'
bre're yel wak ka' dan'
llona' nam. 27 Bi llaya'l ko'
yichjre ga't da ye'j gaore,
leko' yichjre ga't da gonn yel
nban zejlikane keré. Nada'
Be'nnen' Gorj Radj Be'nnach,
gonna'to daye'j gaore, nench
ga't yel nban zejlikane keré.
Lelen na', ba bro' Xa' Diosen'
lona' gonna're'.

28Na'll lle ake' Le'e:

—¢Bixhan' llaya'l gonto' na',
nench gonto' dan' llazra'll
Diosen'?

29Na'll lle Jestisen' leake":

—Da nin' llaya'l gonre,
na'llen’ yewé Diosen',
gonlira'llre nada' naka'be'nn
bse'l Le'e.

30Na'll lle ake' Jesusen":

—¢Bixha yel wak gonkzo'
chet ka', na'll gonlira'lto'
rwe'? ¢Bi gono'? 31 Le da
xozxta'ollo ka', bdao ake' yet
da'o dan' nzi'i mand, chak
bzo ake'latj dachen', na' nyoj
xti'll Diosen' ke ake' llian:
“Yet xtir da za'a yeban' be'e
leake' bdao ake'.”

32Na'll lle Jestusen' leake":

—Di'll 1i, di'l 1i nia' re"
Kere da Moisés na'n be'e da

xozxta'ollo ka' yet xtiren', Xa'

Dios na'kzen' be'en leake'.
Na' Le'en llonne' re' yet
xtiren' dan' za'a yebd gan'
zoe' na'. 33 Na' dan' za'a
yeba na', betjen yellrio ni,
na' lloe'n yel nban ke noteze
be'nn gao len.

34Na'll lle ake' Le'e:

—Xanto', bennchga neto'
yeo lla yet xtiren' ne'o ka'.

35Na'll lle Jesusen' leake':

—Nada'n naka' yet xtir
dan' lloe' be'nn yel nban
zejlikane. Na' noteze be'nn
wzenay kia' bill tone', na'
be'nn gonlira'll nada', bill
bilre' nis chras. 36 Na' ba
bnekza' re', la'’kze ba bre're
nada', na' bi lonlira'llre
nada'. 37 Yeololte be'nn kwej
Xa'm nench gak ake' nada'
txhen, Il-llin lla gonlira'll
ake' nada', na' noteze be'nne
ye'nre' gonlira'lle’ nadal,
bi wkwase' ka'le. 38 Nada'
betja' yeba za'a yellrio ni,
kere nench gona' ka nen
kia' nada'n, kon kan' ne Xa'
be'nnen' bse'l nada' na'n
gona'. 39Le'en lle'nre' biwa'a
latje kweyi' ni to be'nn ba
breje', nench gak ake' nada'

txhen. ~Na' kat llin lla te
ke yellrio ni, kana' yesban

ake' radj be'nn wat ka', cha'
ba got ake'. 40 Xa'n lle'nre'
yeolol be'nn ka' gonlira'll
ake'nada', we'e ake' yel nban
zejlikane, na' nada' yesbéan
ake' radj be'nn wat ka', cha'
ba got ake' kat llin lla te ke
yellrio ni.

41 Be'nn zan be'nn Israel
ka', bchach ake' dan' bne
Jesusen' ka': “Nada' naka' yet

xtir dan' betj yeba”
wasné ake':

—¢Kere be'nn nin' Jesus,
xhi'nn José lla? Nombia'kzllo
xaxhna' be'nnen'. ¢Bi di'llen'
lloe' ne'e, ze'e yeb4, na' betje'
yellrio?

43Na'll lle Jesusen' leake':

—Bi wchachre kia'.
44 Notno gak gonlira'll nada',
cha' Xa' be'nnen' bse'l nada',
bi gakrene' leake' gonlira'll
ake' nada', na' kat llin lla
te ke yellrio ni, yesbana'
leake' cha' ba got ake'. 45 Le
gan' bzoj be'nn ka' be'e
xti'll Diosen' kana' nen:
“Yeolole', Diosen' wroe'
wsedre' leake'.” Na' yeolole'
nneze kan' ne Xa'm, na'
wzenay ake' nench gon ake'
kan'ne'e na', leska' gonlira'll
ake'nada'.

46 "Nono be'nn nna re'e
Xa'n. Toze nada' ba bre're' le
gan' zoe' na'n za'a. 47 Di'll 1,
di'lllinia're': Be'nn gonlira'll
nada', de yel nban zejlikane
ke ake'. 48 Nada' naka' yet
xtir dan' lloe' be'nne yel
nban zejlikane ke ake'. 49 Da
xozxta'ollo ka', la'kze bdao
ake' yel wao da nzi'i mana
chak bzo ake' latj dachen!,
na' yeololte' dekz de wasa'te

ka bllin lla ke ake'. 50 Nada'
lloa' di'll ke to yet xtir da

za'a yebda, na' be'nn gao len
bi gate'. 51 Nada'n naka' yet
xtir da za'a yebdn' dan' nsa'a
yel nban zejlikane. Be'nn
gao yet xtiren', wbane' ke
chnare. Na'yet xtir dan' we'e
ake'n nench ga't yel nban
ke be'nnach, naken kwerp
kia'n.

42 Nal

52 Na'll llaschach be'nn Is-
rael ka'llasné ake':

—¢Akxha gone' gonne' kw-
erp ke'en gaollon, neze'ka'?

53Na'll lle Jesusen' leake':

—Di'll 1i, di'l i nia' re"
Nada' Be'nnen' Gorj Radj

Be'nnach, cha' bi gaore
kwerp kiam, na' cha' hi
ye'jre xchena'n, bibi yel

nban zejlikane de keré chet
ka'. 54 Be'nn ka' gao ake'
kwerp kia'n, na' ye'j] ake'
xchena'n, ke chnare de yel
nban ke benn ka', la'kze
cha' ba wasa't ake', kat te ke
yellrio ni, wasbana' leake'
radj be'nn wat ka'. 55 Le
kwerp kia'n naken dogarje
yel wao, na' xchena'n naken
dogarje da ye'jre. 56 Be'nn
ka' llasa'o ake' kwerp kia'n,
na' llase'je' xchena'n, de yel
nban zejlikane ke be'nn ka',
na' nak ake' nada' txhen,
leska' nada' nak akse' txhen.
57 Xa' Diosen' bse'le' nada',
na' Le'en nape' yel nban
na', na' de yel nban kia'
dan' naka' toze ren Le'e.
Na' ka'kze gak ke benn
gao kwerp kia'n, so ake' ke
chnare, le gak ake' nada'
txhen. 58 Kwerp kia'n naken
yet xtir da za'a yeb4, bi naken

ka dan' bdao da xozxta'ollo
ka' kana' latj dachen', le

be'nn bdao len dekze de got
ake'. Na' be'nn gao yet xtir
dan'nia' nada'ka', ke chnare

so ake'.
59 Jestisen' broe' bsedre' da

kiloyoda'oke be'nnIsraelka'
gan' nzi'i Capernaum.

Xti'll Jesusen' lloe'n yel
nban zejlikane ke be'nn
wzenay len

60 Na' zan be'nn ka' zjanao
Jesusen', ka ben akre' da ka'
lizejnie're' leake'n, na'll ne
ake':

—Bni' xhen naken gonllo
dan' llzejnie're'n.  ¢Noxha
gakrize gon kan' ne'e na'?

61 Gokbe'e Jesusen' llasnné
ake' ke dan' bzejnie're' leake'
daka',na'lllle'e leake'

—¢Billazra'llre da ka' golla'
re' nam? 62 ;Akxha nnere kat
re're nada' yeyepa' yeba gan'
bzoa' kana', nada' Be'nnen'
GorjRadj Be'nnach? 63 Spiritu
ke Diosen' lloe'n yel nban
ke be'nnach, na' kwerpen' bi
gak gonen ka'. Di'll dan' ba
be'rena' re', naken di'll da
lloe' Spiritun', na' nsa'n yel
nban. 64 Bixha nna ni't bale
re', billejle're kia'.

Ka' bne Jesusen' le kate na',
gokbe're' nore be'nn ka' lle-
jle' ke'en, na' noren' wde Le'e
rao be'nn ka' llwie Le'e na'.
65Na'll bne Jesusen':

—Ke len na', ba bnia' nono
gak gonlira'lle nada', cha' bi
gakrén Xa' Diosen' le'e nench
gonlira'lle' nada'.

66 Bayoll bzejnie' Jesusen'
leake' da ka', zan be'nn ka'
lizenay xti'lle'n, brej yichj
ake' bill bnao ake' Le'e.
67Na'll bnnabe Jesusen' be'nn
chllinn ka' (12) breje' nao
Le'en:

—¢Renre'lle'nere wayejre?

68 Na'll lle Simén Pedron'
Le'e:

—Xanto', nollno za'k
wzenayto' ke'e. Tozo' rwe'n
lloe'o di'll da lloe' yel nban
ke be'nn llzenay len. 69 Neto'
llonlira'llto' rwe', na' nnézeto'

nako' Cristo, na' nako' doga-
rje Xhi'nn Dios be'nnen'zo ke
chnare.

70Na'll lle Jesusen' leake':

—Ba breja' re' chllinnre
nnaore nada', na' to re' rao
chllinn na', llzenayre ke
daxi'on.

71 Kan' bne'e ke Judas

Iscarioten! xhi'nn be'nnen'
re Simon, le ba nnezre', le'en
wdie' Le'e rao na'a be'nn
ka' llwie Le'en, la'kze nake'
be:nn ren rao be'nn chllinn

ka'.
7

Be'nn ka' nak be'nn bi'ch
Jesusen' bi benlira'll ake' Le'e
1 Bde na', bdakze Jestusen'

broe' bsedre' he'nn ka' do
gan' nbane Galilean'. Bill

gokra'lle' chejlle' gan' nzi'i
Judean', le be'nn Israel ka'
lla'a na', llayirj ake' akre gon
ake' got ake' Le'e. 2 Na' ba
zo rez ga'le Inni ke be'nn Is-
rael ka', dan' llon ake' nench
lljadinra'll ake' kan' bzo ake'
yo' de yixh kana'. 3Na' be'nn
ka' nak be'nn bi'ch Jesusen',
lle ake' Le'e:

—Bi yega'nno' ganni, byej
Judea na'le nench be'nn ka'
lizenay ko'on, re'e akre' yel
wak ka' llono'n. 4 Noteze
be'nn cha' lle'nre' gom-
bia' be'nn ka' le'e nake' to
be'nn za'k, bi gone' yel wak
nga'chze. Cha' da 1li llono'
yel wak, benen rao yeolol
be'nne, na'll re'e akre' dan'
llono'.

5 Ka'n bne benn Kka'
nak be'nn bi'ch Jesusen!, le

ni leake' bi llejle' ake' ke
Jestsen'. 6 Na'll lle Jesusen'
leake':

—Bi nna 1lin lla cha'a, zan
re' wakse Dbatteze chejre.